
КІРІСПЕ

Эпос жанры түркі халықтарының рухани мәдениеті- 
нің маңызды бөлігін құрайды. Ежелгі мал шаруашылығы 
көшпелі өркениеті шеңберінде құрылған жыршы дәстү- 
ріндегі бүгінгі күнге дейін сақталып келе жатқан түркі эпи- 
калық әңгімелері түрлі уақыттағы мәдени қабаттардың 
таңбасы болып табылады. Онда біздің ата-бабаларымыз- 
дың көне мифтік көзқарастары, ортағасыр әлемінің қа- 
ғидаттар үлгісі мен жаңа дәуірдің тарихи нақтылығы бар. 
Соңғы жылдардағы жарияланымдарға қарасақ, түркі эпо- 
сының сан жағынан көп екендігіне көз жеткіземіз.

Қазақ эпосындағы архаикалық мифологиялық қабат- 
тардың якут олонхоларымен, башқұрт, қырғыз тағы бас- 
қа түркі эпостарымен салыстырғанда аз деңгейде кезде- 
сетінін атап өткен жөн. Қазақ эпосы - тарихиланған эпос. 
Оның көп бөлігін ортағасырдың соңғы ширегінде пайда 
болған тарихи эпостар құрайды. Эпостың дәл осы түрі 
дамудың тарихи жолдарын, басты кейіпкердің бейнесін 
түрлендірудің ерекшеліктерін көрнекі түрде көрсетеді. Тұ- 
тастай алғанда қазақ эпосы батыр типтерін зерттеу мен 
оларды жіктеуге мүмкіндік береді.

Еліміздегі мәдени стратегияның түп тамыры - ұлттық 
фольклорымызды, соның ішінде эпостағы батырлар бей- 
несінің даму сипатын жете зерттеу бүгінгі әдебиеттану 
ғылымының өзекті мәселесі. Батыр бейнесінің түрлену 
мәселесі фольклор теориясында өзекті болып отыр. 
Сондықтан да, эпос жанрының барлық түрлеріне қатыс- 
ты сұрақтарды қорғаушы батырларға қатысты мәселе- 
лерді шолып өтпей шешу мүмкін емес. Зерттеуде қазақ 
эпосының бас кейіпкері - батыр бейнесі алғаш рет кешенді 
түрде және типологиялық тұрғысынан қарастырылды.3



Эпикалық қаһарманның шығу тегі, қызметі, тарихи даму 
ерекшеліктері, өзгерісі мен негізгі типтері қарастырылды.

Қаһармандық эпос сюжеттерінің басты қозғаушысы, 
эпос идеялары мен концепциясын жүзеге асырушы - эпи- 
калық қаһарман, батыр. Оның іс-әрекеттері эпостың өзегін 
құрайды. «Батыр» көне түркі тілінде қаһарман, ержүрек, 
алып, шайқастарда көрсеткен ерлігі үшін берілетін мадақ 
атау, жеке тұлғаларға тән патриоттық және қаһармандық 
қасиет. Батырлар өз жерінің, елінің қорғаушылары, туған 
жерін азат етушілер. Түркі-моңғол тілдеріне ортақ «батыр», 
«баһадур», «багадур» сөзі бастапқыда дұшпанын шайқас 
алдында жекпе-жекке шақырған ержүрек ерлерге қатысты 
айтылып келген. Батыр - текержүректікүшін таңылған атау 
емес, сонымен қатаркәсібижауынгергеберілетінмадақтың 
ең жоғарғы түрі. «Батыр» атағы ешқашан мұрагерлік ар- 
қылы берілмеген, тек ерлік көрсеткені үшін беріледі. Батыр 
сөзі қазіргі уақытта түркі халықтарында кеңінен тарап, же­
ке есім ретінде қолданылып жүр. Сонымен қатар күрделі 
адам есімінің компонент! ретінде де кездеседі. Батыр сө- 
зін сипаттайтын тағы бір ұғым - «ер» (ер, еркек, ержүрек) 
сөзі. «Ер адам» формуласы (еркек адам) - бүгінгі күнде де 
мадақтаудың ең жоғарғы түріне жатады. «Ер» эпитеті, тіпті, 
батыр сөзінен де кең қолданысқа ие. Мысалы, Тарғын, 
Көкше, Төстік, Сайын батырлардың есіміне батыр сөзі емес, 
«ер» эпитеті жалғанады. «Ер» сөзі ылғи есімнің алдында 
келсе, «батыр» сөзі соңында кездеседі. Бұлардың ішінде 
сирек қолданылатыны ежелгі «алып» эпитеті (ержүрек, 
қаһарман). Бұл қорытындыға дәлел ретінде осы эпитеттің 
ежелгі түркі уәзірлері мен тайпа көсемдерінің есімінде 
кездесетінін алуға болады (Алп-Тегін, Алп-Арслан). «Алп» 
(алып) сөзі бүгінгі күнде де танымал. Қазіргі алтайлықтар 
мен ноғайларда Алп-Герей, Алп-Манаш, Алп-Солтан, Алп- 
Казый сынды есімдер жиі кездеседі.

Барлық жүзде, тайпалар мен руларда әскери істі кәсі- 
біне айналдырған адамдар тобы болған. Себебі, халық 
өз азаттығы үшін, өз жерінің шекарасы үшін қолына жиі 4



қару алуға мәжбүр болды. Олар тек жай қарапайым жеке 
батырлардан емес, тең құқықты кәсіби әскерлер мен 
қолбасшылардан тұрды. Типологиялық ұқсастық эпика- 
лық баяндаудың көптеген деңгейлерін, оның ішінде кейіп- 
керлер жүйесін де қамтиды, ал оның шешуші тетігі қаһар- 
мандық эпостағы қорғаушы батыр бейнесі. Еңбектің 
негізгі мақсаты эпикалық батырларды, яғни отбасын, 
елін, жерін, отанын т.б. қорғаған батырлар бейнесін ашып 
көрсету, типтерге бөліп, өзгеріске ұшырағанын қарастыру 
болғандықтан, нақтылап қорғаушы батырлар бейнесіне 
тоқталдық. «Қорғаушы батыр» деп нақтылап алғаны- 
мыздың бір себебі батыр көбінесе елін, жерін қорғау мақ- 
сатында сыртта, сапарда жүреді. Батырдың мақсаты 
басқа халықтың жерін басып алып, билік орнату емес, 
қиындыққа ұшыраған ру-тайпаны, халықты, туған жерді 
жатжұрттық басқыншылардан қорғау.

Қаһармандық эпосқа арналған барлық зерттеулерде 
бас кейіпкер - батырдың бейнесі қарастырылды деп айту- 
ға болады. Алайда эр зерттеуші өз зерттеуінің мақсаты 
мен міндеттерін негізге ала отырып, бейнені талдау бары­
сында өз тақырыбы аясымен шектеледі. Басқаша айтқан- 
да, фольклортанулық зерттеулерде негізгі эпикалық кейіп- 
кердің бейнесі тек үзінді ретінде көрініс тапқан, арнайы 
монографиялық зерттеудің нысаны болған емес. Демек, 
түркі эпосындағы батыр бейнесінің жүйелі және кешенді, 
тарихи және типологиялық талдауы мен мәселенің тұжы- 
рымдамалық мәлімдемесі жоқ десек те болады. Жалпы 
алғанда қаһармандық эпоста «этностың мінсіз үлгісі кон- 
цептуалды түрде тұжырымдалғаны» мойындалған. Бұл 
дегеніміз, эпосты саралау, соның ішінде негізгі кейіпкер 
бейнесінің мәнін және табиғатын зерттеу - этностың әлеу- 
меттік-тарихи, рухани-этикалық, мәдени сипатын түсінуге 
және ашуға мүмкіндік береді. Бұл дегеніміз, қорғаушы 
батырдың эпикалық бейнесін терең зерттеу, оның ұлттың 
мифологиялық көзқарастарымен тамырлас генезисі мен 
табиғатын, мәнін теориялық аспектіде түсіну, зерделеу 
қажеттілігін растайды. 5



Зерттеуімізге «Мәдени мұра» бағдарламасы аясын- 
да жарық көрген жүз томдық «Бабалар сөзі» ғылыми 
сериясына енген қазақ эпостарының мәтіндері «Батыр-
лық жырлар» (33-51 томдар), «Көне эпос» (52 том).
«Тарихи жырлар» (56-63 томдар), сонымен қатар қыр- 
ғыздардан «Манас», «Жаныш-Байыш», «Жаңыл Мырза», 
қарақалпақтардан «Қырық қыз», өзбектерден «Алпамыш»,
түріктерден «Көроғлы», татарлардан «Идегей», «Чура
батыр», алтайлықтардан «Маадай Кара», «Очи бала», 
башқұрттардан «Урал батор», «Идукай», «Салават Юлаев», 
хакастардан «Алтын Арыг», «Ай Хуучин», якуттардан 
«Нюргун Боотур», «Кыыс Дэбилийэ», тувалардан «Алдай- 
Буучу», «Боктуг Кириш, Бора-Шээлей» мәтіндері негіз болды.

Зерттеуде қазақ эдебиеттану ғылымында маңызды 
зерттеулер жүргізген отандық жетекші ғалымдармен 
қоса шетелдік зерттеушілердің теориялық тұжырымдары 
басшылыққа алынды. Соның ішінде атап айтсақ, 
Ш. Уәлиханов [2], М. Әуезов [3], А .Байтұрсынов [4], 
Қ. Жұмалиев [5], М. Ғабдуллин [6], Ә. Қоңыратбаев [7], 
Н.С. Смирнова [8], Р. Бердібаев [9], М. Жолдасбеков [10], 
С. Садырбаев [11], Ш. Ыбыраев [12], С. Қасқабасов [13], 
Б. Әзібаева [14], 3. Сейітжанов [15], Қ. Бұзаубағарова 
[16], В.М. Жирмунский [17], В.Я. Пропп [18], Б.Н. Путилов 
[19], Е.М. Мелетинский [20], Р. Липец [21], С.Н. Неклюдов 
[22], С.М. Боура [23], К. Райхл [24], Дж. Кэмпбелл [25], 
Ф. Урманчеев [26], Нажие Йылдыз [27],, А.И. Сикалиев [28].

Эпос жанрында батыр типтерін қарастырған, батыр 
бейнесіне қатысты өз пікірлерін айтқан Е.М. Мелетинский- 
дің («Происхождение героического эпоса. Ранние формы 
и архаические памятники» и др.), М.О. Әуезовтің («Эдебиет 
тарихы»), А. Байтұрсыновтың («Эдебиет танытқыш»), 
Ш. Ыбыраевтың («Эпосәлемі. Қазақтыңбатырлықжырла- 
рының поэтикасы»), Б. Эзібаеваның («Қазақ эпосының 
сюжеттері», «Казахский эпос: доминанты и константы сю- 
жетно-мотивного фонда») атты еңбектері зерттеу жұмы- 
СЫМЫЗДЫҢ бағыт-бағдарын айқындауда негізі болып 
табылады.6



М.О. Әуезов халық түсінігінде батыр тек қара күш иесі 
ғана еместігін айта келе, қазақ эпосындағы қорғаушы 
батыр бейнесінің ең маңызды функцияларын көрсетеді. 
Ғалым өз жұмысында қорғаушы батырлардың ежелгі тип- 
терін - аңшы батыр мен хан батырдың бейнесін ашады. 
Қазақ эпосында батырлардың бірнеше түрлерін кездес- 
тіруге болады. Қазақ эпосының жанрлық түрлеріндегі 
батырлар типі, олардың бойындағы мәдени қаһарманға тән 
белгілер де сан қилы. Эпостың поэтикасын жете зерттеген 
ғалым Ш. Ыбыраевтың айтуынша, батырлар типінің 
байырғы мәдени қаһарманмен терең тамырластығы 
«хан батыр» мен «аңшы мерген» бейнелерінде көрінеді. 
Ш. Ыбыраев көне қаһармандық және батырлық эпос 
материалдары бойынша батырлардың келесі түрлерін 
анықтайды: хан батыр, аңшы батыр, би батыр. Ғалымның 
пайымдауынша, «би батыр» типі көп таралмаған, әрі кейін 
қалыптасқан.

Ал, Б.Ү Әзібаева тарихи эпос материалдары негізінде 
батырлардың жаңа типі қалыптасқанын айта келе, олар­
ды: «к,олбасшы батыр» және «сарбаз батыр» (к,атардағы 
жауынгер) деп жіктеп көрсетеді. Зерттеуші: «Соңғы екі 
типтің қалыптасуына XVIII ғасырлардағы тарихи жағдай- 
лар ықпал еткен. Жоңғарлармен үздіксіз күресте, жер, ел, 
еркіндік үшін үздіксіз қан майданда, тіпті қазақ халқының 
этнос ретінде жойылып кету қаупі тұрғанда қоғам елді, 
жерді сақтау тек сұлтандардың, билердің, ханның ғана 
емес, әр жеке тұлғаның алдындағы міндет екенін түсінді. 
Осылайша, жаппай халықтық қарсыласу, халық жасағы 
құрылады. Отбасын, өз ошағын қорғау жолында қатар- 
дағы жауынгерлер жанын құрбан етті, ерліктің ең озық үл- 
гісін көрсетті, батыр атағына ие болды» - деп тұжырым- 
дайды [14].

Отандық фольклортанушылар XX ғасырдың орта ше- 
ніне дейін эпостың бес түрі/жанры - архаикалық батыр- 
лық эпос, қаһармандық эпос, тарихи эпос, ғашықтық (ро- 
мандық) эпос, дастандық эпос халық арасында кеңінен 
жырланып, қоғамға белсені түрде қызмет еткенін айтады.7



Ал XIX ғасырдың 50-жылдарында зерттеушілердің 
назарына ең алдымен іліккені қаһармандық эпос пен 
тарихи эпос.

Ш.Ш. Уэлиханов «Қазақ халық поэзиясының форма- 
лары туралы» атты еңбегінде қазақ эпосы жайында ма- 
ҢЫЗДЫ тұжырымдар жасап, эпикалық мұраның бөлігі 
ретінде қаһармандық эпос пен тарихи эпосты атап көр- 
сетеді. Қазақ фольклорының негізгі жанрларын ғылыми 
тұрғыдан сипаттап, жіктеп талдайды. Десек те, қазақ 
эпосы тек XX ғасырдың жиырмасыншы жылдарынан 
бастап жүйелі түрде зерттеле бастады. Маңызды эпи- 
калық ескерткіштерді ғылыми тұрғыдан қарастырған 
ең алғашқы монографиялық зерттеу деп М.О. Әуезов- 
тың «Әдебиет тарихын» (1927) атай аламыз. Бұдан кейін 
X. Досмұхамедұлының, С. Сейфуллиннің, Е. Исмаилов- 
тың, Қ. Жұмалиевтің, Ә. Марғұланның, Б. Кенжебаевтың, 
М. Ғабдулиннің, Н.С. Смирнованың, Ә. Қоңыратбаевтың, 
Р. Бердібаевтың, С.А. Қасқабасовтың Ш. Ыбыраевтың, 
Б. Әзібаеваның, 3. Сейітжановтың, Т. Қоңыратбаевтың, 
Б. Рахимовтың т.б. монографиялары, сонымен қатар 
«Қазақ тарихи жырларының мәселелері», «Қазақ фольк- 
лорының типологиясы», «Фольклор шындығы», «Қазақ 
фольклорының тарихилығы», «Қазақ фольклорының 
поэтикасы» және т.б. ұжымдық еңбектер жарық көрді. 
Бұл еңбектерде басқа да мәселелермен қатар көне 
қаһармандық, классикалық қаһармандық, тарихи эпос 
түрлерінің генезис мәселелері, тарихи дамуы мен қызметі 
қарастырылды.

Эпосқа арналған зерттеу жұмыстарының көптігіне 
қарамастан, эпикалық батырдың бейнесі ерекше зерт­
теу нысаны болмағаны туыстас халықтардың фольк­
лорында да байқалады. Түркі халық эпостарын зерттеу- 
шілердің еңбектерін атап айтсақ, қырғыз ғалымдары
Р.З. Кыдырбаева, Э. Абдылдаев, С.Т Қайыпов,
Қ.Ж. Садықовтар «Манас» эпосын жан-жақты зерттеген. 
Сонымен қатар, Е.М. Мелетинскийдің «Происхождение 
героического эпоса. Ранние формы и архаические па-8



мятники», якут халқының қаһармандық эпосы туралы 
И.В. Пуховтың «Якутский героический эпос олонхо. Ос­
новные образы», Н.В. Емельяновтың «Сюжеты якутских 
олонхо»; «Сюжеты ранних типов якутских олонхо»; «Сю­
жеты олонхо о родоначальниках племени», Б.А. Каррыев- 
ТЫҢ «Эпические сказания О Кероглы у тюркоязычных 
народов», Х.Г Короглының «Взаимосвязи эпоса народов 
Средней Азии, Ирана и Азербайджана», Р.С. Липецтің 
«Образы батыра и его коня в тюрко-монгольском эпосе», 
Е.А. Костюхиннің «Типы и формы животного эпоса», 
С. Райхлдің «Тюркский эпос: традиции, формы, поэ­
тическая структура», Ф. Урманчеевтің «Тюркский герои­
ческий эпос», Л.К. Хертектің «Мифологические традиции 
в тувинских героических сказаниях: Сюжеты и образы», 
Е.Э. Хабунованың «Героический эпос «Джангар»: поэти­
ческие константы богатырского жизненного цикла: срав­
нительное изучение национальных версий» атты іргелі 
зерттеулерді ерекше атап етуге болады.

Соңғы жылдары түрікғалымдары бұрынғы Кеңес Ода- 
ғы құрамында болған түркітілдес халықтардың фольк- 
лорына қызығушылық таныта бастады. Айта кетсек, алтай 
аңыздары, Қорқыт ата туралы әңгімелер, «Едіге батыр» 
жыры, басқа да шығармалар түрік тіліне аударылды. Ал, 
түркі халық эпостарының салыстырмалы-салғастырмалы 
талдауымен Нажие Йылдыз, Өзкул Чабанолу, Ожал Огуз, 
Незир Темур, Метин Экижи, Мехмет Ача сынды түрік 
ғалымдары айналысып келеді.

Еңбекте қазақ эпосының бас кейіпкері - батырбейнесін 
түркі халықтар эпостарымен салыстыра отырып, генезисі, 
типологиясы, тарихи трансформациясының ерекшеліктері 
анықталды. Қорғаушы батыр бейнесі эпостың қалыптасу 
дәуіріндегі қоғамдағы тарихи, саяси және әлеуметтік 
жағдай тұрғысынан қарастырылып, салыстырмалы
түрде жан-жақты зерттеліп, олардың түркі халықтарының 
эпостық жырларындағы жоғары әлеуметтік мәртебесінің 
шығутегі көрсетілді.

1 ТҮРКІ ХАЛЫҚТАРЫ ЭПОСЫНДАҒЫ ҚОРҒАУШЫ 
БАТЫР БЕЙНЕСІНІҢ ГЕНЕЗИСІ ЖӘНЕ КЕЙІПКЕРЛЕР 

ЖҮЙЕСІ

1.1 Мәдени қаһарман мен эпикалық батырдың қызметі

Қазақ фольклорының жанрлары, соның ішінде эпос 
жанрының негізгі кейіпкері «қорғаушы батыр» бейнесі 
де пайда болу, даму, өзгеру, түрлену сатыларынан өткен. 
Адамзат баласының тарихи танымының даму тарихында 
көне мифтік ұғымдардан бастау алып, ертегінің, көне эпос- 
тың әсерін бойына сіңіріп, бүгінгі классикалық эпостың 
кейіпкері дәрежесіне дейін жеткен «қорғаушы батыр» 
бейнесінде сан ғасырдың бедері бар. Ел-жұртына төнген 
қауіпке қарсы тұрып, жан аямай күрескен батыр бейнесі 
өзінің көне бастауларын мифтік дәуірдің қаһармандары- 
нан алады. Алайда, оның ізін айқындау күрделі мәселе. Се- 
бебі, Е.М. Мелетинский атап көрсеткендей, фольклорлық 
бейнелердің шығу тегін анықтаудың күрделілігі бірнеше 
себептерге байланысты. «Біріншіден, қазіргі кезде өте 
ертедегі рухани және заттық мәдениеттің этнографиялық 
жұрнақтары ғана сақталған. Сондықтан тас ғасырындағы 
тайпалардың қандай қару қолданып, қандай әрекет 
жасағандығы жайлы бүгінгі өркениет ғасырында ғылыми 
болжам ғана жасалады. Екіншіден, ұзақ уақыт бойына 
көп халықтардың мәдениетіне «жабайы», «артта қалған» 
деген көзқарас басым болғандықтан, ол тек бір жақты, 
тарихи-этнографиялық тұрғыдан ғана тексерілді. Үшінші- 
ден, алғашқы қауымның фольклорында идеологиялық 
синкретизм басым болғандықтан, оның жанрлық жігін 
ажырату өте қиын. Себебі, онда өнердің, діннің, тарихтың, 
этнографияның элементтері қатар жүреді» [20, 6.21-22]. 
Сондықтан да бүгінгі күні көркемдік сипаты басым эпос-10



тың негізгі кейіпкері «қорғаушы батыр» бейнесінің төркінін 
көне мифтік дэуірдегі «ілкі ата» немесе «мэдени қаһарман» 
ұғымдарымен тамырлас қарастыру аса маңызды мэселе.

«Мэдени қаһарман» (ағылшын тілінде Culture hero, 
франц. Heros civilisateur, немісше Heilbringer) - адамдар 
үшін алғашқы мэдениет құралдарын жасайтын жэне
табатын, оларды қолөнерге, үйрететін, әлеуметтік
және мәдени ұйымдасуды, неке ережелерін, магиялық 
болжауларды, салт жоралар мен мейрамдарды енгізетін 
мифтік кейіпкер. Алайда әлемдік ғылым тарихында 
мэдени қаһарманның өзінің бастау алар арнасы әріде 
жатқандығын бағдарлайтын зерттеулер бар. Оның ілкі 
ата, демиургқа қатысы жөніндегі пікірлер «игілік жасаушы 
қаһарман» бейнесінің өзі түрлі тарихи кезеңде түрлі 
даму жолдарынан өткенін көрсетеді. Мәдени қаһарман 
жайында соңғы бір ғасырда ғылымда қызу пікірталас 
орын алды. Британдық ғалым Эндрю Лэнг оны жартылай 
жаратушы демиургпен, жартылай ілкі адам жайлы 
мифтік ұғыммен байланыстырады. Енді бір топ, батыс 
европалықғалымдар, мәдени қаһарман бейнесі жартылай 
аң сипатты ататектік рух бейнесінен антроморфты аспан 
құдайларына дейін даму жолынан өткен деп қарастырды 
[29]. Ал, Е.М. Мелетинскийдің айтуынша неміс ғалымдары 
көне мифологияда бұл персонаж матриархат кезеңіндегі 
аспан әлемі кейіпкерлермен сәйкес келеді, ал патриархат 
мифологиясында адамдар мен жоғарғы құдайлар ара- 
сындағы елші деп есептейді [20, 6.28]. Эмиль Дюркгейм 
мэдени қаһарманнан солар арқылы бекітілген культтерге 
қатысты, иницация ғұрпымен аралас дэріптелген ататекті 
көрді [30]. Үндістердің этнографиясын зерттеген ғалымдар 
құдайға бағынатын, бірақ киелік сипаты жоқ, адам мен 
құдай арасындағы аралық тіршілік иесі деп қарастырды. 
Бұл бейнеде көрнекті көсемдер мен шамандар жайында 
тарихи элементтер болуы мүмкін деп топшылады. Ал 
Пол Радин бұл табиғи стихиялықтан қаһармандық санаға 
қарай өтужолы деп қарастырды [31]. Психоаналитик Карл 
Юнг өзінің архетипке қатысты тұжырымдарында мэдени11



қаһарманның бір сипаты трикстер бейнесінде адам сана- 
сының жануарлар әлемінен бөліне бастаған кезеңнің 
іздері бар екендігін дәлелдейді [32]. Зигмунд Фрейдтің 
кейінгі заманғы ізбасары Дж. Кэмпбеллдің психоана- 
литикалық еңбегі әр түрлі мәселелерді қамтығандықтан, 
психоаналитиктер, юнгиандықтар, постмодернистердің 
әрқайсысы оны өзіне жақын тұтты. Зерттеліп отырған 
тақырыбымызға қатысты да оның кейбір тұжырымдарын 
құптауға болады. Мысалы, Дж. Кэмпбеллдың ойлары 
мифологиялық баяндау - аңызға айналған қаһарман- 
дардың өмір жолын, адам санасының тереңінде жатқан 
табиғат күштерінің тылсым қырларын, бейсаналы дең- 
гейдегі тілектерді, қорқыныш пен кикілжіңдерді сипат- 
тауға байланысты болып келеді. Алайда, Дж. Кэмпбелл 
зерттеуіндегі аса қауіпті әрі маңызды нәрсе заманауи 
халық қаһармандарының бұқара санасына эсер ету 
жолдары мен мінез-құлық сценарийлерін құру болып 
табылады. Әрбір адамның әлемдік тағдыр символдарына 
арналған Дж. Кэмпбеллдің «Тһе hero with a thousand 
faces» атты кітабының жеке тараулары қиялдағы қаһар- 
манның мифологиялық өзгерістерін нақты суреттейді. 
Біздің ойымызша, сюжеттік өзгерістерді халық қаһарман- 
дарының мінез-құлықтарының қалыптасуына негіз бола­
тын басты себеп ретінде немесе қаһарманның басынан 
өтетін жеке мифологиялық көріністердің белгіленуі ретін- 
де қабылдауға болады.

Халықтың мыңдаған жылдық тарихы бар халық қа- 
һармандары мен мәдени қаһармандар туралы мұрала- 
рында қаһарман халық қамқоры, қорғаны, ұлы күшке ие 
тұлға, сонымен қатар әлемде үйлесімдікті сақтаушы бо­
лып табылады. Екінші жағынан, қаһарманның жолында 
кездесетін түрлі мифологиялық оқиғалардың мән-мағы- 
насы оның рухани және мәдени әлемінің көрінісі ретінде 
ықпал етеді. Халық қаһарманы мен мәдени қаһарманның 
қызметтері ауқымды кеңістікте сипатталатыны және қам- 
тылатыны рас. Басқаша айтқанда, оның қызметі қоғам 
өмірінің барлық саласына ықпал етеді. Халық қаһарманы12 



заманауи әлемде заңды түрде билік құрылымына өз күш- 
жігерінің идеалды аясын танытушы ретінде ықпал ете 
алады. Осы ұстанымда буряттардың Гэсэриада эпосы 
халық санасында табиғат пен мәдениет көріністерінің 
бейнесі іспетті мәдени қаһарманның ерлігі туралы баян­
дайды. Буряттық Гэсэриада эпосының қаһарманы әрине, 
жерді алғашқы теңізден бөліп алмайды, аспанды жарық 
етпейді, күн мен түннің, жыл маусымдарының ауысуын 
қамтамасыз етпейді, алғашқы адамдардың жаратылы- 
сына араласпайды, бірақ оның нақты тарихи шарттар- 
дағы рөлі мен қызметі өте ауқымды болған. Дж. Кэмпбелл 
заманауилыққа қажет негізгі архетиптердің қызметі 
жайында «мифологиялық мәдени қаһарман біздің заман- 
дастарымызға өзінің жеке және тарихи қағидаларынан 
жалпы мағыналық, адами құндылықтар нормасына өтуді 
үйретуі қажет» - деп есептейді [20].

Зерттеуші Сун Гуйцзюаньның «Культурный герой в 
мифологии и фольклоре Восточной Азии» атты еңбегінде 
мэдени кейіпкер екі түрлі тұрғыдан талданады. Біріншісі: 
ұлттық сипатта, белгілі бір уақытша кезеңнің әлеуметтік 
ерекшеліктерін, құндылықтарын, этникалық белгілерін 
бейнелейді. Екіншісі: әртүрлі әлеуметтік топтарға тән өзін- 
дік ерекшеліктерді қамтып, функционалды міндеттерді 
шешеді. Осындай логикаға сүйене отырып, зерттеуші 
«мәдени қаһарман этникалық топ деңгейінде өмір сүреді, 
сонымен бірге ішкі мәдени топтарға қатысы, ондағы ха- 
лықтың көңіл-күйін білдіреді» деп ой қорытады [33]. Сон- 
дай-ақ Дж. Кэмпбеллдың мифо шығармашылық кон- 
цепциясына да өзіндік талдаулар жасайды.

Алғашқы батыр бейнесін ГР. Леви Хаостың ұрпақта- 
рына қарсы әлемді реттеу үшін жүргізген құдайлардың 
күресінен пайда болды десе [34], Альберт Лорд эпикалық 
стиль ауызша шығармашылықтың техникасынан шықты 
дей отырып, эпикалық формуланың мифологиялық шы- 
ғу тегін жоққа шығармайды [35, 6.12]. Бұл ғалымдар, негі- 
зінен, жазбаша мұраларға сүйенсе, фольклорлық заң- 
дылықтар негізінде қарастырған А.Н. Веселовский [36]13 



мен В.Я. Пропп [37] эпостың шығу тегін ауызша таралған 
эпикалық мұралар негізінде қарастырды. Бұл әдіс әрі 
қарай бірқатар зерттеулерде жалғасын тапты. Мәдени 
қаһарманды ілкі адам ретінде қабылдау, оны демиург 
ретінде түсінумен сәйкес келеді. Өндірістің дамуына, 
адамның мәдени қызметінің жетілуіне байланысты де­
миург белгілері мәдени қаһарман бейнесінде алдыңғы 
қатарға шыға бастайды. Мәселен, палеафрикандықтарда 
маңызды өркениетті әкелуші ретінде алғашқы ұста бей- 
несі алынған. Мәдени қаһарманды құдайландыру осы 
бейнесінің ұзақ тарихи дамуының нәтижесі. Мәдени қа- 
һарманның генезисі, типологиясы жайында тарихи да- 
муы әртүрлі елдердің фольклорын салыстыра отырып, 
ресейдің көрнекті ғалымы Е.М. Мелетинский жан-жақты 
терең ғылыми тұжырымдар жасады.

Зерттеуші «Происхождение героического эпоса» ат­
ты еңбегінің «Первобытные истоки эпоса» деп аталатын 
тарауында мэдени қаһарман бейнесін арнайы қарас- 
тырды. Ғалымның жіктеуінше мифтік байырғы кейіпкер- 
лердің үш түрлі типі бар: ілкі ата, демиург және мәдени 
қаһарман. Ілкі ата - жер бетіндегі жан-жануарлар мен 
адамдардың жаратушысы болса, демиург табиғат құбы- 
лыстарын, аспан денелерін жасап кейде өзі соған айна­
лып кетеді. Ал мәдени қаһарман - адамға керекті мәдени 
құндылықтарды жаратушы, от, су, құрал сайман т.б. із- 
деп табушы. Отандық ғалымдардан С. Қасқабасов, 
Р. Бердібаев, Ш. Ыбыраев, Ә. Марғұлан еңбектерінде ба­
тыр бейнесінің шығу төркіні фольклордағы ілкі ата немесе 
мәдени қаһарманға қатыстылығы жайлы пікір айтылды. 
Себебі, классикалық эпостағы батыр бейнесін тану миф- 
тік дәуірдің кейіпкерлерінің даму жолын қарастырумен 
өзектес. Қазақ фольклорындағы миф жанрын әлемдік 
мифология аясында зерделеген ғалым С.А. Қасқабасов 
Е.М. Мелетинский жіктеуін көне жасампаздық мифтер- 
дегі «жаратушы», «үйретуші» және «жасаушы қаһарман- 
дар» деп атап, түркі халықтарындағы Тәңір мен жер ана 
рөліндегі Ұмай ана бейнесінің грек мифологиясындағы14



Зевстен де көне екендігі жайлы ғылыми ой тұжырымдаған 
[38, 6.90]. Қазақ эпосын зерттеген ғалымдардың мәдени 
қаһарманның мифтен бастап басқа да фольклорлық жанр- 
лардың дамуындағы маңызы жайлы пікірлері бір арнаға 
тоғысады. Зерттеуші Ш. Ыбыраев мәдени қаһарманның 
бойында өнердің мифолологиялық синкретизм!, дін мен 
ғылымныңеңалғашқытүсініктерітоғысқанынатапкөрсете 
отырып, қазақ фольклорының жанрларында мәдени 
қаһарманның қызметі сақталғанымен, оларды құдай тұту 
ұмытылғаны жайлы ерекшелігін ашып көрсетеді [12, б. 
228]. Қазақ фольклортануында көне түркі қағанатының 
ыдырауына байланысты мифтердің толық тұтастанып 
бітпегені, бір жүйеге түсіп үлгермегені [38,6.213-226] мәлім. 
Яғни ілкі ата-демиург, жасампаз қаһарманның әлемдегі 
нәрсенің бәрін жасаушы ретіндегі классикалық тұлғасы 
қазақ мифінде бастапқы қалпында сақталмаған. Көне 
түркілік мемлекет тұсындағы Тәңірлік сенім мен кейінгі 
ислам дінінің ықпалы мифтік жасампаз қаһарманның 
бейнесін көмескілегенін С. Қасқабасов: «Олардың орнын 
Тәңір, кейін Алла басқан болу керек. Шынында да, Тәңір 
бейнесінде мифтік ілкі ата-демиургтың көптеген қасиет- 
тері сақталған. Бұл жағдай барлық көркем мифологияға 
тән. Көпқұдайлы діндерде де, бірқұдайлы кейінгі діндерде 
де көне мифтік жасампаз қаһарманның қасиеттері айқын 
көрінеді. Адамды да, жер бетіндегі нәрселердің бәрін де, 
аспанды да, ондағы жұлдыздарды да жаратушы - Тәңір 
деп саналған. Міне, мұның бәрі - көне мифтік ілкі ата- 
демиургтың, жасампаз қаһарманның атқаратын істері. 
Бұл қызметті түркілер заманындаТәңір, ал ислам келгенде 
Алла атқарады. Қазақтың көне мифінде ілкі ата-демиург 
бейнесінің толық және айқын сақталмау себебі осында 
деп білуіміз керек» дейді.

Фольклортану ғылымында көне мифтердің негізгі 
саласы «жасампаздық мифтер» деп аталып, оның негізгі 
қаһармандары жасампаз қаһармандар екені қалыптас- 
қан түсінік. Түсіндірмелі сипатта баяндалатын жасам- 
паздық іс-әрекет «үш түрлі әдіспен, яғни үш түрлі іс-әре-15 



кетпен жүзеге асады: а) құбылушылықтан пайда болған 
заттар; ә) сапар, саяхат кезінде пайда болған дүние; б) ұр- 
лап (алып) қашу нәтижесінде дүниеге келген нәрселер» 
[38, 6.44-45]. Алғашқы қауымның шығармашылығы тек 
мифпен ғана қатысты емес, көне ертегілерде де көрініс 
тапты. Өйткені миф жекенің емес, жалпының ортақ мұра- 
сы болды, жалпылық мән иеленді. Алғашқы қауым ыды- 
раған соң ғана кәсіби-шамандар пайда болып, мифтер сол 
ортада ғана жасалып, дамыды. Фольклорлық мэдени қа- 
һарманның көне архаикалық бейнесі, төтемдік, анатектік, 
(матриархаттық) кейіпкер-демиургтық, егіз-ағайындылар 
сипатында көрініс тапты. С.П. Толстов пікірінше [39, б. 288- 
297] қос жаратушы әйел жайлы матриархалды-дуалді миф 
егіз тотемдік ататекті жоққа шығарғаны сияқты егіз-дуалді 
мифтер оның өзін де жоққа шығарды. Е.М. Мелетинский 
мәдени қаһарман бейнесі ерте матриархат кезеңінде-ақ 
Австралия мен Океания көне мифтерінде көрінетіндігін 
айтады. Патриархалды қоғам қысымынан қанша өзгерсе 
де ол өзінің кейбір белгілерін сақтап қалған. Ал мәдени 
қаһарманды тайпаның, рудың көсемі ретінде тану оны 
демиург ретіндетүсінумен қабысыпжатты. Ертегі мен көне 
эпоста мэдени қаһарманның байырғы қызметі қалдық 
(реликт) түрінде ұшырасады.

Эпоста бас қаһарманның қалай пайда болғаны тура­
лы мэселе қозғалып отырған тақырып үшін өте маңызды 
болмақ. Е.М. Мелетинскийдің пікірінше, эпикалық қаһар- 
ман өз бойына тотемдік бірінші ана-тек пен мэдени қа- 
һарманның белгілерін жинақтаған алғашқы баба, ата тек 
(первопредок) бейнесінен туындаған [20, 6.37]. В.Я. Пропп 
басты қаһарман бейнесі «ру мен оның салттарын өмірге 
келтірген бабадан» бастау алған деген тұжырым ұсынады 
[40,6.7-355]. А.Л. Баркова эпостағы бас қаһарманның шығу 
тегі жөнінде: «Происхождение архаического героя: подобно 
первопредку, он рожден камнем (нарт Сосруко), сирота 
(якутский Эр-Соготох, что и переводится как «Одинокий 
муж») либо у него есть только мать (финский Вяйнемейнен, 
армянские Санасар и Багдасар, шумеро-вавилонский16



Энкиду); на более позднем уровне герой «получает» од­
ного земного родителя, другого - божественного (Геракл, 
Ахилл и т.д.) либо две пары родителей» - деп айтады [41, 
б. 42]. Зерттеулер нәтижесі көрсеткендей, мэдени қаһар- 
ман әлемді жасаушы, қорғаушы, дамытушы құдіретіне 
ие. Алайда, оның қызметінің өзі тарихи өзгерістерді басы­
нан өткерген. Фольклорлық шығармаларға негіз болған 
«мифтік дәуір», «мифтік уақыт», «мифтік кеңістік» ұғым- 
дары адамзат баласының алғашқы ой-танымының көрі- 
нісі ретінде бағалы. Онда алғашында адам мен табиғат 
бөлінбейді, біртұтас түсініледі. Яғни бұл кезеңде адамнан 
аң-құс, табиғаттан адам жаратылып жатады. Ал адамның 
өзін табиғаттан бөлектеп, ерекшелігін тани бастаған, 
табиғат сырын түсінуге ұмтылып, сауалына жауап іздей 
бастаған кезеңінен бастап «жаратушы» тұлғасы пайда 
болған. Эрине, ол біздің қазіргі түсінігімізден көп алшақ. 
Себебі, дүние жүзі халықтарының көбіне ортақ жайт: 
дүниенің адамнан әлдеқайда бұрын пайда болғандығы 
жайындағы түсінік. Олардың басым көпшілігінде алғашқы
дүние сипаттары (түпсіз тұңғиық, шым-шытырық
әлем, шексіз ғалам, телегей теңіз, қараңғылық) ұқсас 
болып келеді. Мұндай әлемдік бірізді түсініктің себебін 
ғалымдар адам баласына ортақ биогенетикалық жады- 
мен байланыстырады. Сондай-ақ әлем халықтары фольк- 
лорындағы ортақ үндестік дүниенің жаратылуы мен күй- 
реуі жайындағы түсініктер.

Бұл мәселенің біз үшін өзектілігі - осы түсініктердегі 
мәдени қаһарманның орны қандай болған дейтін мәселеге 
назар аудару. Адам баласының даму тарихындағы ал- 
ғашқы қауымға тән ұғымдар бастапқыда бір арнадан 
тарағанымен, уақыт өте келе өзгеріске түскен. Бір ха- 
лықта көне сипаты анық сақталса, енді бірінде мүлде 
бастапқы қалпынан өзгеріп, жаңа форма иеленген. Сон- 
дықтан қазақ фольклорында бұрын арнайы сөз етіл- 
меген бұл тақырып туралы тұжырым жасау әлемдік ми- 
фологияның мәселелеріне қатысты тарихи-стадиялық 
және салыстырмалы-типологиялық тұрғыдан зерделеуді17 



қажет етеді. Әлемдік мифологияда дүниенің жаратылуы 
мен күйреуі жайындағы мифтер кез-келген фольклорлық 
жанрға негіз болған. «Дүниені жаратып, сосын күйрететін 
бір күш алғашқы қауым кезіндегі мифтерде ол - әр заттың 
рух-иесі немесе жасампаз қаһарман (ілкі-ата, демиург), 
құлиеленуші мемлекеттер мифологиясында - құдайлар, 
ал, феодалдық қоғам тұсындағы мифологияда - бір алла, 
жалғыз құдай» [42]. Осыдан келіп, мәдени қаһарманның 
арғы тегі ілкі ата, демиургтың қызметінің сипаты да 
анықталады.

Алғашқы қауым кезіндегі рух-иелік мифологияда әлем 
бейнесі тұтастықта (түпсіз терең су, хаос т.б) тұтас түрде 
айтылмайды. Себебі, алғашқы қауым адамдарының 
танымындаөзінқоршаған дүниеніңбәрі, аспан да, жерде, су 
да, тау да, жұлдыз да - атам заманнан келе жатқан, өздері 
қалай өмір сүрсе олар да солай тірл ік ететін болып көрінген. 
Ал, әлемнің пайда болуы туралы сөз еткен мифтерде тек 
жекелеген объектілер туралы ғана әңгімеленеді. Әлемді 
біртұтастықта деп түсініп ол жайында миф тудыру - тек 
алғашқы мемлекеттер пайда бола бастаған кезеңге тән. 
Барлық жаратушылар, басқа да алғашқы күштер жайлы 
түсінік ең алдымен, адамның айналасында жер бетінде 
пайда болып, сосын аспанға көшірілгендігі жайлы пікір 
ғылымда орныққан. Әр халықтың фольклорындағы «жа­
ратушы», «құдай» ұғымдары ерекшеліктеріне сай әртүрлі 
түсіндіріледі. Қоғамдық-әлеуметтік тарихи дамудың ізі 
көне фольклорлық бейнелерге да әсерін тигізіп отырған. 
Алғашқы қауымға тән табиғаттың әрқайсының «өз иесі» 
болатындығы туралы ұғым көп құдайлық мифологияны 
тудырған. Мәселен, қазақтың Шопан ата, Қамбар ата 
т.б. ұғымдары мен ертегілердегі Таусоғар, Желаяқ бей- 
нелері осы түсініктің жұрнақтары. Құл иеленушілік қоғам 
жойылып, феодалдық қоғамның келуімен байланысты бұл 
ұғымдар «киелілігінен» айрылған. Өйткені «бірқұдайлық» 
діннің орнығуы бұрынғы құдайларды ығыстырып, оларды 
жағымсыз бейнелер ретінде сипаттай бастайды. Көптеген 
фольклорлық бейнелерге қос тінділік тән екендігі белгілі.18



Мәселен, бұрын қамысты дала иесі болған жезтырнақ кейін 
адамзатқақаскүшкеайналған.Бұданшығатынқорытынды 
әлемнің жаратылуы, адамдар мен табиғаттың пайда болуы 
жайлы түсініктерді тек «мәдени қаһарман» ұғымымен 
ғана байланыстыруға болмайды. Мәдени қаһарманның 
«жасампаздық» қасиетінің өзі даму жолынан өткен. Себебі, 
алғашқы қауым мифологиясы ешкімді де, ештеңені де 
«біреужаратпайды», бүкілтіршілік«өз-өзінен» пайда болған, 
оларды «ешкім жасамаған» және «ешкім басқармайды» 
деген ұғымға негізделген. Тіпті, адамнан бұрын жаралған 
әлем бірін-бірі жаратады. Адам да, табиғат та бірдей дейтін 
ұғымның басым кезінде адамнан табиғат, табиғаттан адам 
жаратылып жатады. Африкалық бушмендер мифтерінде 
«ерте уақытта ағаштар да, жануарлар да адам болған» [42, 
6.24]. Тау-тастың адамнан пайда болу түсініктеріне қазақ 
фольклорындағы «Келіншектау», «Қырық қыз», «Жеке 
батыр» деп аталатын тау-тастардың пайда болу тари- 
хын әңгімелейтін мифтер мысал бола алады. Ал біреудің 
әлемді реттеуге қатысуы бұл - тұлғалардың пайда бола 
бастауын аңғартып, адам санасының күрделеніп, өзінің 
табиғаттан өзгешелігін сезініп, оқшаулана бастаған екінші 
кезеңге сәйкес келеді. Ежелгі мифте дүниені жаратушы 
жасампаз қаһарман, я болмаса, эр түрлі құбылыстың, 
заттың, т.б. нәрсенің рух-иесі. Кейінгі замандардағы 
уақыт бедерінде көне миф те, оның қаһармандары да 
өзгеріске ұшыраған. Көптеген эпостарда табиғаттың әр 
түрлі рух-иелері мен жасампаз қаһармандардың орнын 
«құдіреті шексіз құдай» алмастырып отырады. Мәдени 
қаһарман ерекше тұлға десек, адамның өзі көне рулардың
мифінде өзінен өзі жасалады немесе рух-иелерден
жасалады. «Адамның қайдан пайда болғаны белгісіз, 
ол баяғыда әйтеуір дүниеге келген, өз-өзінен жаралған» 
деген түсінік, жоғарыда келтірілген мифтегідей, бірте- 
бірте өзгеріп, енді адамды «біреу бірдеңеден жаратқан» 
деген ұғым орнығады. Кейін, құлиеленуші мемлекет 
тұсындағы мифологияда бұл мотив сәл кеңейе түседі, 
онда адамдарды құдайлар әр түрлі заттардан жаратады,19 



ал, бірқұдайлық мифологияда адамды құдай топырақтан 
жаратып, оның әйелін адамның қабырғасынан жасайды. 
Сонымен, адам әу баста өз-өзінен пайда болмаған, оны 
біреу жаратқан деген ұғым мифологиялық сананың 
біршама дамыған тұсында қалыптасатынын байқауға 
болады. Әлемдік мифологияда жасампаз қаһарманның 
адамдарды ағаштан алты күнде жасап бітуі жайлы 
мотив ортақ. Бірте-бірте жасампаз қаһарманның тұрағы 
да өзгереді, ол енді өз ортасынан оқшаулана бастайды. 
Океаниядағы кейбір аралдар тұрғындарының мифтерінде 
жасампаз қаһарман аспанда тұрады. Оны аспан тұрғыны 
дейді. Демек, жер бетіндегі игіліктерді жасап болған соң 
мәдени қаһарманның оқшаулануы (аспанға ұшып кетіп, 
тұрақтап қалуы) оның көптен бөлек қасиеттерін бекіте 
түсетін ерекше белгісі. Бұл - кейінгі бірқұдайлық сенімге 
де тән. Рух-иелік мифологияда дүниеде ең бірінші кезекте 
не жасалғаны нақты емес. Бірде ең алдымен адамдар 
десе, енді бірде аң мен құстар делінеді. Енді бірде ең 
әуелі жер бетіндегі заттар пайда болып, тірі нәрсенің бәрі 
содан шықты деп әңгімеленеді. Ал, енді бірде алғаш рет 
«жер, аспан жаралды, жанды-жансыз нәрсенің бәрі содан 
пайда болған» деп айтылады. Демек, әлемнің пайда болуы 
жүйелі емес. Бұл заңды да, өйткені алғашқы қауымда ол 
мүмкін емес еді. Әлемнің жүйелі түрде пайда болғаны 
жайлы көпқұдайлық мифологияда тұңғыш рет сөз болады. 
Мұның себебі құлиеленуші мемлекеттер заманында 
мифологиялық және діни ойлаумен қатар ғылыми ойлау 
да қалыптасып, дамыған. Мұндағылар тек жасампаз 
кейіпкерлер, олар дүниені бірден реттеп жасамайды. 
Алдымен бір бөлшекті, содан соң басқа бөлшекті жасайды, 
сөйтіп, дүниенің ең басты бөлшектерін жаратады да, 
солармен қатар, кейде бұрын, кейде кейін адамдарды 
дүниеге келтіреді. Рух-иелік мифологияда әлем әлі Хаос 
болумен бірге адам мен табиғаттың өзі әлі толық бөлініп 
бітпеген. Тіпті, кейде адам табиғаттан бұрын пайда болады 
да, табиғаттың жаралуына куәгер болады. Сонымен, 
алғашқы қауымның рух-иелік мифологиясында әлемнің әр20 



бөлшегі жеке жаралып, әрқайсысы өз қызметін атқарады. 
Алдымен су жаратылады, Кун мен Айды ылғи да жасампаз 
қаһарман жасай бермейді. Рух-иелік мифологияда кейде 
Кун мен Ай жасампаз қаһарманның әрекетінен емес, 
басқа бір заттан, немесе адамнан пайда болады. Алғашқы 
РУ басыларының шамандар болуы мен олардың аспанға 
көтеріліп кетуі - шамандық қасиеті бар ерекше адамдар 
елден оқшау туру керек деген ежелгі тусінік бар. Ең көне 
мифтерде әлемді, адамды, дуниенің бәрін жасаушы жа­
сампаз қаһарманның қызметін рулық-тайпалық ке- 
зеңнің мифтерінде шамандар (бақсылар) атқарған. Ша­
мандар кейінгі замандардың мифологиясында жақсы- 
лықтың құдайына және жамандықтың құдайына ай­
налып, ізгілік пен зұлымдықтың бітіспес куресін әрі 
қарама-қайшы бейнелер жуйесін қалыптастырды. Мэде­
ни қаһарман бейнесінің дараланып, қызметінің айқын- 
далуы алғашқы қауым санасындағы табиғат, адам 
жайындағы көне тусініктердің дамуымен өзектес өзгеріп 
отырған. Мифология ең алдымен жекелеген емес, жал­
пы қауымның ортақ құндылығы болды. Келе-келе ал- 
ғашқы қауым ыдырай бастап, діни мамандар, шамандар 
бөлініп шыға бастағанда мифология аздаған топқа ғана 
тиесілі болды. Шамандық мифологияда кейіпкерлер 
дамуының белгілі бір сатысына айналды. Уақыт өте келе 
мифологиямен тығыз байланысты кейбір поэтикалық 
жанрлар табиғатқа устемдік жургізе алатын тусініктің 
пайда болуына байланысты жоғалады. Ығыстырылған 
мифологиялық персонаждардың орнына бас кейіпкердің 
адам тұлғасындағы поэтикалық бейнесі пайда болады. 
Бул жайында Е.М. Мелетинский: «Древнейшие первопред-
ки культурные герои, которых мы по праву должны
рассматривать как первых литературных персонажей, 
таким образом выступают в архаическом фольклоре как 
образы синкретические, сочетающие часто (но, разумеется, 
не всегда) три аспекта - мифического творца, комического 
трикстера и архаического богатыря, очищающего землю 
от чудовищ. Эти три аспекта соответствуют известному21 



жанровому синкретизму: мифы творения - животные сказ­
ки и анекдоты о трикстерах - протогероические сказания» 
[43, б.303] - деп жазады.

Мэдени жаратушы қаһарман - әлемдік мифология- 
дағы ең ежелгі кейіпкерлердің бірі. Мәдени қаһармандар 
жайлы мифтер табиғаттағы және тұрмыстағы түрлі құбы- 
лыстардың шығу тегін түсіндіретін, яғни этиологиялық 
мотивтерге толы. Мәдени қаһармандар жергілікті жердің 
бедерін, теңіздің жоғары көтерілуі мен саябырсуын, жыл 
мезгілдерінің ауысуын, күннің шығуын, ай мен жұлдыз- 
дарды жаратады, от пен тұщы суды әкеледі, адамдарға 
жеуге жарамды өсімдіктер мен жануарларды белгілейді, 
адамдарды аңшылықтыңтүрлері мен егіншілікке үйретеді, 
еңбек құралдарын жасайды, тотемдік топтарға, тектерге, 
неке класстарына бөлуді енгізеді, тәртіп, ережелері мен 
салт-дәстүрді бекітеді. Мәдени қаһармандар - адамдар­
ды тәрбиелеуші алғашқы адамдар, әрі жаратушылар. Олар 
өздерінің ісін аяқтап біткен соң, жерге не аспанға қайтады, 
кейін жұлдызға айналып кетеді немесе ұшы қиыры жоқ 
теңізге ағып кетеді. Бірақ демиургтардың («демиург» - 
грек тілінен аударғанда «қолөнерші», «шебер», «жасам­
паз», сөзбе-сөз аударсақ: «Халық жасампазы») әрекеттері 
ылғи мақсатты болып келмейді. Алғашқы мифология 
жеткілікті жағдайда табиғат пен қоғамды сараламайды. 
Мәдени қаһармандар мен демиургтардың саралануы 
туралы мифтер о баста табиғат пен мәдениеттің аражігін 
ажыратудан пайда болған. Архаикалық мифологияда 
алғашқы тектер - демиургтар - мәдени кейіпкерлер өз- 
ара бір-бірінен ажырамас кейіпте яғни синкретті түрде си- 
патталған [44].

Адамдардың өмірін жақсарту мен еңбегін жеңілдету 
мақсатында кейде мәдени қаһармандар өз тіршілігіне 
қажетті отты, тұщы суды, егін дәндерін, еңбек құралда- 
рын бұрынғы өз ататектері жануарлардан, адам жейтін 
жауыздардан, дуа жасаушылардан, бақсылардан, тіпті 
ежелгі австралиялық және меланезийлік миф кейіпкер- 
лерінен алуына тура келеді. Тұрмыстық мәдениетке22 



қажетті заттарды айламен ұрлау - мәдени қаһармандар 
жайлы мифтердің үйреншікті тақырыбы [20, 6.336-337]. 
Трикстер мәдени қаһарман ретінде бір жағынан әлеумет- 
тік ортада бұрынғы дәстүрдің оң жақтарын сақтаса, екінші 
жағынан жаңа әлеуметтік өзгерістердің енуіне, атап айтсақ, 
дәстүрдің жаңаруына, салттың өзгеруіне себепші болады, 
ол жаңалық ашушы әрі жаңа және ескі қоғамның шегінде 
өмір сүреді, сондықтан біржағынан оны бәрі қолдап жақсы 
көреді, екінші жағынан, одан қорқады және жек көреді. 
Бір қызығы трикстер «ер-әйел» оппозициясына жіктеледі, 
мұнда әйел әлеуметті тұрақты қалпында сақтаушы болса, 
еркек жаңалық енгізуші болып танылады.

Мәдени қаһармандардың бейнесі, әсіресе, архаикалық 
мифтерде және табиғат пен әлеумет арасында байланыс 
қызметін атқаратын бейнелері бақсылардың бейнесіне 
сәйкес келеді. Бақсының әлеуметтік қызмет атқарушы 
ретінде пайда болуы мифологиялық кейіпкердің шынайы 
тұлғаға айналуына, архетиптік мифологемадан әлеуметтік 
маңызы бар пішінге және жеке сананың ұжымдық 
ойлауының жүзеге асуына себеп болады.

Осылайша, діни көзқарастардың есебінен мәдени қа- 
һарман құдайдың, елшінің және бақсының қызметін ат- 
қара алады, ал халықтың көркем шығармашылығы не- 
гізінде ол эпос қаһармандарына айналады. Біз мәдени 
қаһарманды бірнеше аспектіде қарастыруды ұсынар едік: 
ол біріншіден, нақты мифтің немесе мифтердің әрекет 
етуші тұлғасы, екіншіден, архетип, үшіншіден, құдай немесе 
жартылай құдай және мәдени қаһармандық белгілері бар 
нақты өмір сүретін адам. Мәдени қаһарманның мифоло- 
гияландырылуы екі бағытта жүзеге асады - біріншісі 
шынайы өмірдегі адамның аңызға айналуы және екіншісі 
жерге тән емес субъектінің адамға айналуы.

Мәдени қаһарман мен жаратушының арасында бай­
ланыс мәдени қаһарманның бойындағы таңғажайып 
қабілеттер арқылы бейнеленеді. Кейде мәдени қаһарман 
мен құдайдың арасында ешқандай шек болмайды. Жа- 
сампаздық мифтердің кейіпкерлері саналатын жасам-23 



паз қаһармандардың күшімен алғаш кезде хаос түрінде 
болған әлем біртіндеп реттелген дейтін мифтік ұғым әлем 
халықтарына ортақ түсінік. Осылардың ішінде ең бастысы 
болып табылатындары - тұңғиық судың құрлыққа айна- 
луы мен аспанның жерден бөлінуі. Хаостың космосқа 
айналу процесіндегі осы екі саты қазақ мифінде із қал- 
дырған.

Қазақ эпосының жанрлық түрлеріндегі батырлар типі 
әртүрлі. Сонымен байланысты олардың бойындағы мә- 
дени қаһарманға тән белгілер де сан қилы. Мәселен, от 
басын ғана қорғап, әйел алу сапарында ғана ерлік көр- 
сетіп, түрлі мифтік күштермен айқасқа түсетін аңшы- 
мерген тұлғасында мәдени қаһарманға тән белгілер мо- 
лырақ көрініс тапса, (олар айдалада елсіз жер, жапан 
дала, биік таудың басында жападан-жалғыз өмір сүреді, 
қаһармандық эпоста ол тек қалдық /реликт/ түрінде та­
на көрініс тауып, белгілі бір көркемдік қызмет атқарады. 
Эпостың поэтикасын жете зерттеген ғалым Ш. Ыбыраев- 
тың айтуынша, батырлар типінің байырғы мәдени қаһар- 
манмен терең тамырластығы «патша батыр» мен «аңшы 
мерген» бейнелерінде көрінеді. Бұл жайында ғалым: «біз- 
діңше батыр тұлғасының мәдени қаһарманның тәңірлік 
жаратылысына /божественное происхождение/, яғни 
мифтік құдайларға жақындығы бар. Екі жанрда да кейіп- 
кер бейнесінің әлеуметтік дәйектемелері, ел /ру, тайпа/ 
өмірінде атқаратын қызметі тектес» [12, б. 231]. Класси- 
калық батырдың тумысындағы ерекшелік те осы қасиет- 
тердің бір парасы. Батырлардың ғажайып тууы, жалғыз 
жүріп, ел-жұртын жаудан қорғап, тыныштығын, аман- 
дығын қамтамасыз етуі тұрғысынан көне мәдени қаһар- 
ман тұлғасымен туыстасады. «Классикалық батырлардың 
жаратылысында, іс-әрекетінде дүниені қайта жасау құ- 
діреті болмағанмен бүкіл дүниені аман-сақтап қала алатын 
құдіретті күш бар. Ол ең алдымен батырдың дүниеге 
келуіндегі ерекше туу жағдайына байланысты» [13, б. 271].

Классикал ық эпостағы барл ық жеңіске өз күшімен қол 
жеткізетін қаһарман бейнесін дәріптеу құралына айналған24



перзентсіздік мотиві жалпыға ортақ некенің орынын 
жұптық неке, яғни «ата-ана мен бала-шағадан ғана тұратын 
жекелеген немесе шағын отбасы» [45] басқан алғашқы 
қауымдық құрылыс ыдырай бастаған дәуірде пайда 
болған. Яғни жеке бейнелердің даралануы тұсындағы 
белгілердің бірі. Оның өзінің таным көрінісінен эпостың 
көркемдік поэтикалық жолына дейінгі даму сатысы бар. 
Алғашқы қауым мифінің фонында пайда болған мәдени 
қаһарман хайуанаттар жайлы ертегі, тұрмыстық анекдот,
генеологиялық 
айналады.

аңыздардың тұтастану орталығына

Кейін келе демиургтың кейбір функциялары жіктеле 
бастайды. Е.М. Мелетинский [20, 6.64] алғашқы адамдар 
ағалы-қарындасты түрінде чукоттардың мифінде анық 
көрініп адамзатты дамыту үшін ерлі-зайыпты болған дей- 
тін пікірді білдіреді. Әпкенің інісіне қамқорлык танытуы 
өте көне анаеркілік дәуірдің қалдығы. Көне грек мифо- 
логиясындағы Прометей бейнесінде мәдени қаһарман, 
демиург қасиеті көрініс тапқан. Ол адамдар игілігі үшін от 
ұрлап, адамдарды өнерге баулиды. Демиургке тән қасиет: 
адамды балшықтан жасап, бояп, құдайлық құдіретін та­
нытады. Сондай-ақ оның бейнесі мәдени қаһарман бей- 
несінің көркемделген сипатын көрсетеді.

Көне ертегілік эпос қаһармандарының «жеке адам» 
ретіндегі бейнесі мәдени қаһарман бейнесінен ғана пайда 
болмайды, онымен қатар да дамиды деп сипаттайды 
Е.М. Мелетинский. Дәлірек айтқанда, «Этот «один чело­
век» - рядовой член первобытной общины и как таковой - 
своего рода типический образ. Однако типичность героя 
прасказки совершенно иного характера, чем типичность 
культурного героя. Если культурный герой олицетворяет 
коллектив в целом, то некий «один человек» воплощает 
каждого, любого его члена» [20, б. 72]. Егер мэдени қаһар- 
ман жайындағы аңыздауларда жалпы тайпалық мұң 
көрінсе, ал ертегілерде жеке адамның мұңы көріне бас­
тайды (әрине ол рулық бірлік қарым-қатынасында). Осы 
екі көне бейнелердің типтенуі, өзара қарым-қатынаста25 



дамуы эпикалық қаһарман бейнесінің қалыптасуына эсер 
етті. Батырлық ертегінің пайда болуы архаикалық ерте- 
гідегі кейіпкердің батыр бейнесіне даму жолы, яғни қаһар- 
манның белсенділігінің артуы мифологиялық танымды 
ығыстырып, кейіпкердің жауына қарсы күресте магиялық 
күштерге емес, өзінің күш-қуатына сенім артуға итер- 
мелейді. Мұны В.Я. Пропп «эпостыңбастамаформасы»деп 
атаған [18, 6.29-52]. Алайда фольклортанушы ғалымдар.
мысалы, Мелетинский: «барлық тұлғалар шаманнан 
немесе бақсыдан пайда болды» деген біржақты пікір 
ұстанбайды. Ол чукчаларда шамандардың құдіреті мен 
сиқырлық күшін дәріптейтін көптеген ертегілер барын 
айта отырып, «халық ертегілерінде жеке индивидтің 
санасы дараланып, ертегілік кейіпкердің белсенділігі 
артып, мәдени қаһарман ретінде қалыптасты, бұл ша- 
манизмге қатыссыз, тіпті кейде оған қарама-қайшы, мы­
салы ертегілерде тек шамандар ғана емес, қарапайым 
аңшылар мен бұғышылардың таңғажайып қабілеттері 
бар» екенін алға тартады [20, 6.79]. Е.М. Мелетинский мы- 
надай қорытындылар жасайды: «Таптық қоғамға дейінгі 
/доклассового/ фольклордың алғашқы кейіпкері этио- 
логиялық мифпен байланысты ата-тек кейіпкер мәдени 
қаһарман болды. Бұл қаһарман алғашқы қауымдық көне 
ертегі түрлеріндегі әлсізжіктелулермен қатаркеңэпикалық 
тұтастанудың негізіне айналды. Мәдени қаһарман жайлы 
аңыздауларда мифологиялық және ертегілік бейнелерде 
тайпаның еңбек тәжірибесі мен оның тарихи естеліктері, 
тарихқа дейінгі мифтік шығармашылықтың сипаттары 
таратылып, кеңейтіліп айтылды. Сондықтан мәдени қа- 
һармандар жайлы аңыздаулар мен орталық бейненің 
өзі өте ұжымдық сипат иеленіп, барлық жағдайда халық 
тағдырын көксейтін батырлық эпостың негізінің қала- 
нуына белгілі дәрежеде қызмет атқарды. «Батырлық 
ертегі алғашқы қауымның ертегілік фольклор қойнауынан 
шыға отырып, өзінің негізгі жанрлық белгілерін қалыптас- 
тырды. Алғашқы қауымдық құрылыстың ыдырау кезе- 
ңінде рудан оқшауланған «жалғыз кейіпкер» мотиві пайда26 



бела бастайды Бұл мотив бас кейіпкердің батырлық кү- 
шін ерекше сипаттауды қалыптастырды» [12, 6.94]. Бу- 
дан байқайтынымыз, мәдени қаһарманның өзінің қыз- 
меті де түрлі даму жолынан өткендігі. Себебі, әлемдік ми­
фологияда дүниенің, жаратылыстың, адамның, сонымен 
бірге мәдени құндылықтардың пайда болуы жөніндегі 
тұжырымдар да фольклорда әрқилы. С. Қасқабасов қазақ 
мифологиясының тұтастанбаған, шашыраңқы ерекше- 
лігін ашып көрсетіп, оны ең көне дәуірде пайда болған рух- 
иелік мифология қатарына қосады. Түркі-моңғол мифо- 
логиясын арнайы қарастырған А. Тойшанұлы осы пікірді 
тереңдетіп, қазақ пен моңғолдағы аң-құстардың жаралуы 
туралы сюжеттерді мазмұны мен тарихи-стадиялық ерек- 
шеліктеріне қарай екі түрлі топқа (хайуанаттар түрінің 
пайда болуы мен оның дене мүшелерінің, өмір-тіршілігінің 
жаратылысы туралы; адамдардың қарғыс пен жаза, бас- 
қадай жайттарға байланысты аң-құсқа айналуы) бөліп 
қарастырады [44, 6.12]. Табиғат пен адамның бірлігін сақ- 
таған аңшы-мергендер жеңіске жетіп, ал табиғатқа аш- 
көздік жасаған аңшы-мергендер, жазаға, қарғысқа ұшы- 
райды. Моңғол, алтай, тува халықтарындағы Эрхии мерген 
аспандағы артық күнді атып, ғаламды реттейтін жасам- 
паз қаһарман ретінде көрінеді. Әлемнің хаостан енді рет- 
теле бастаған тұсында аң-құстарды жаратушылар - тәңір, 
кейде жасампаз қаһарман, сирек жағдайда трикстер. Кей- 
бір халықтарда төтем-бабаны құрбандыққа шалғаннан не­
месе жартылай адам, жартылай хайуан бейнесіндегі ілкі 
алыптың денесі бөлшектенгенде одан ғалам жүйелі түрде 
жаратылады.

Мұның қазақтардағы көрінісі: «Асан қайғының Тәңір- 
мен айтысып, ақыры Тәңірінің алып қабының түбін бай- 
қатпай тесіп жіберуінен сулы да, нулы Көкшетау, Баянауыл, 
Қарқаралы көкорай орманды таулар пайда болыпты» - 
дейтін мифте Асан қайғы мифологиялық жасампаз қа- 
һарман бейнесінде көрінеді. Сондай-ақ, Алдар көсенің 
Тәңірмен ептілік сайысқа түскенде ептілік танытып, құ- 
нарлы тау-тасты айламен қаптан түсіріп алуы жайындағы

мифте Алдар көсеге де осы қасиет таңылған [46, 6.545- 
548]. Осыған орай зерттеуші А.Тойшанұлы мынадай ой 
қорытындысын жасайды: «...Бұл сюжеттерде Асанқайғы 
ақылды айлакер, Алдаркөсе - қу, әзілкеш. Әмбесінде олар 
Тәңірге қарсыласып, саналы да белсенді әрекет жасап, 
тау-тастың пайда болуына ықпал етеді, бір сөзбен айт- 
қанда космосты реттейтін жасампаз қаһармандар. Алайда 
қазақ мифологиясындағы жасампаз қаһарманның ерек- 
шелігі сол - ол көбінде адам игілігіне бір-екі ғана нысан- 
ды жаратады. Ал байырғы тайпалардың архаикалық ми­
фологиясында керісінше - жасампаз қаһарманның қа- 
уымға арнап жасайтын құндылығы мол әрі ұласпалы бо­
лады» [44, 6.35]. Адамның жасынан, шашынан, қанынан 
тау-тастың жаратылуы туралы мифтер көп халықта бар. 
Дүниедегі заттың атауы оның жаратылу тарихымен бір 
тұтастықта түсініледі. Сондай-ақ, бүкіл космос кеңістігін 
жұптық тайталаста «дос-жау», «игерілген-игерілмеген» (би­
нарная оппозиция), «өзімдікі», «өзгенікі» деп түсіну, жер- 
судың пайда болуындағы мәдени қаһарман рөлі әр түрлі 
деуге болады. «Ежелгі түсінік бойынша әр рудың мекен-қо- 
нысы сол қауымның қасиетті ата-бабасының рухы ұяла- 
ған нақтылы мызғымайтын шекара, яғни «игерілген кеңіс- 
тік» болып табылады. Сондықтан да қадым заманда жер- 
судың аты-жөні ерекше қасиетке баланып, оның шығу тегі 
жөнінде неше түрлі аңыздар, мифтер таралған» [47, б. 38].

1890 жылы «Этнографические обозрение» (№2) жур- 
налында жарияланған Толағайға қатысты екі түрлі мифтің 
нұсқасында Тарбағатай өңірінде өмір сүрген әкелі-балалы 
екіалыптыңсерттібұзғандықтантасқаайналыпкетуі туралы 
баяндалады. Ғалымдардың тұжырымдауынша, алыптар 
рудың бұрынғы өткен дәуірдегі ата-бабалары немесе құ- 
дайлары болып саналады да, олардың өмірімен тығыз 
байланысты болады. Түрік-моңғол мифологиясындағы 
алыптардың қызметі өзен-суды бөгейді, арық қазып, көпір 
салады Арсалаң алыптың есімімен қазақтың Құмтөбе, 
Жетітөбе жерлерінің шығу тегін байланыстырады. «Көпқұ- 
дайлық мифологиядағы алыптар құдай дәрежесіне көте-28 



рілсе, қазақ-моңғол мифологиясындағы алыптар рух-ие- 
лік, ары кетсе, «жарты құдай» дәрежесіне ғана жеткен. 
Біздегі алыптардың әлемді реттеуші жасампаз қаһарман 
ретінде атқаратын қызметтері тау-тас, өзен-көл жасау, да- 
рияның арнасын бұру, көпір салу, тас қалап, шаһар тұрғызу, 
екендігін анықтадық. Бұл істерді олар кейде саналы, кейде 
мақсатсыз, кездейсоқ жағдайда жасай береді. Бұның өзі 
түркі-моңғол мифологиясының ыдыраңқы, шашыраңқы, 
жүйеленбеген қалыпта алғашқы қауымдағы арғы тегінен 
ұзап кете қоймаған көнелігінен хабар береді» [48,6.46].

Жалпы қаһарманның генетикалық бейнесі өте көне 
мифологиялық әлемді жасаушы ілкі адам мотивінен 
бастау алады. Алайда бүгінгі көркем фольклордың биік 
шыңына жеткен эпостан оның ізін аңғару, табу оңайға 
түспейді. Белгілі кейіпкерге жаңа сюжеттерді жапсыру 
ғана емес, сондай-ақ мәдени қаһарман жайлы эпикалық 
тұтастану шеңберінде алғашқы мифтерді қайта жаңғырту, 
трансформациялау жолымен жаңа сюжеттер пайда бела 
бастайды. Көне мифологиялық бейненің тұтастануы 
екі түрлі тұрғыда жасалады: батырлық (героический) 
және күлкілі (комический). Бір жағынан, ағайынды-егіз- 
дер арасы батырлық және комедиялық сипатқа айқын 
ажыратылады, екінші жағынан, мифологиялық демиург 
сияқты әрекет етеді. Батыр кейіпкердің күрделі бейнесі 
және мифологиялық айлакердің бейнесі алғашқы қауым- 
дық құрлыстың қатып қалған діни қағидаларын бұзып, 
бірақ белгілі бір ортада, белгілі уақытта қатал шарт- 
тарды орындау барысында ғана алғашында іске асты. 
Демиург пен айлакердің бір бейнеде түсінілу себебі осы- 
ған байланысты. Осындай жолмен біз дінге/тапқа дейінгі 
қоғамға тән фольклорлық жанрлардың стадиялық арақа- 
тынасын ажырата аламыз:

- мәдени қаһарман жайындағы мифтер;
- қиял-ғажайыптық ертегілер;
- хайуанаттар жайлы ертегілер мен анекдоттар.
Бізде мәдени қаһарман бейнесіне тән атрибуттар: 

«жалғыз өмір сүру» немесе «өзінен өзі жаратылу» ұғымда-29



рының тек жұрнағы ғана қалған. Оның өзінде ол кейіп- 
керді дәріптейтін поэтикалық бөлшек ретінде ғана ма- 
ғына иеленеді. Алайда, Сібір, түркі-моңғол халықтары-
ның фольклорлық кейіпкерлерін жете зерттеген
Е.М. Мелетинский зерттеулеріне сүйене отырып, эпос ке- 
йіпкерінің табиғатындағы мәдени қаһарманға тән қасиет- 
терді тани аламыз. В.М. Жирмунский де өзінің «Сказание 
об Алпамыше и богатырская сказка» атты еңбегінде [49] 
түркі-моңғол халықтары эпостарына ортақ жайт кейіп- 
кердің дүниеге келетін кеңістігі мен уақытын бейнелеудегі 
ұқсастық жайында пікірлері осыған қарайлас. Онда жер- 
дің жаратыла бастауы, шөптердің, ағаштардың жер бетіне 
енді-енді шыға бастауы әңгімеленіп, жанды тіршіліктің 
пайда болуы телеуіт [50], шор [51], якуттарда әлі дүниеге 
келмеген кезде [47] якут олонхоларындағы жер мен 
аспанның бөлінуі қарапайым баяндалатынын айта келіп, 
бурят, моңғол бастамаларындағы ортақ ұқсастықтарды 
сөз қылады. Е. Мелетинский пікірінше, алтай-саян ха- 
лықтары мен якут, бурят халықтары эпостарының баста- 
масындағы мифтік дәуір әлем жаратылуының «алтын 
ғасыры» деп аталынады.

«Ғайыптан бала көтеру құбылысы» мен «болашақ 
қаһарманның дүниеге келуі» сынды мотивтер түрлі 
халықтардың эпостары мен мифтерінде кеңінен танымал. 
Бірақ тувалықтарда батыр тегінің ерекшелігі қалыпты 
сипатқа ие, себебі, тіпті қарапайым түрде өмірге келген 
батырдың өзі ата-анасы ретінде Жер мен Аспанды 
атайды («Қара-Көгел», «More Шагаан-Тоолай»), Сонымен 
қатар, тувалық эпоста батырдың таудан дүниеге келуі 
туралы сирек кездесетін мотив те бар. Тувалық Ары- 
Хаан батырдың дүниеге келу мотиві ағаштың өмір мен 
жемістілігінің символы ретінде көне ұғыммен тығыз 
байланысты. Башқұрт эпосында Алып батыр қарт әке-ше- 
шесінің бақытына орай тас кесектен пайда болады. Бірақ 
ұзақ уақыт өтпей әкесі көз жұмады. Өлер алдын әкесі 
тек бір «Алып» сөзін айтып үлгереді. Кейін Барсын сұлу- 
ды кездестіріп, жекпе-жекте жеңіп, қызға үйленеді. Эпос30 



соңында ол қайтадан биік таулы тасқа айналып, халық 
ол тауды батыр атымен атайды. «Алып батыр» эпосында 
мифологиялық мотивтер маңызды рөл атқарады. Алып 
батыр мен Барсынхылудың жеті ұлы Алып батырдың 
жеті ізі қалған Урал жерінде башқұрттардың жеті руының 
негізін салды. Башқұрт халқының «Урал батыр» эпосында 
бас кейіпкердің ғашығы құс бейнесінде суреттеледі. 
Әртүрлі халық эпостарында бір-біріне ұқсас элементтер, 
қазіргі жағдайда, батыр қалыңдығының құс кейпінде 
екені көне дәуір адамдарының хайуанаттар әлемімен 
туыстастығына сенімінің дәлелі. Эпостың архаикалық типі 
сақталып қалған хакас пен алтай батырлық жырларында 
батырдың тастан, таудан, жартастардан туылуы жайында 
түрлі сюжеттер суреттеледі. Эпостарда анаеркі (матриар- 
халдық) мотивтері мен сюжеттері басты рөлді атқарады. 
Якут пен хакас эпостарына анаеркі қарым-қатынасының 
әсері күшті. Осындай тастан, таудан туылу туралы көне 
сюжеттер түркі халықтарының шығу тегінің ортақтығын 
дәлелдейді.

Рудың алғашқы атасы, демиург, мәдени қаһарман 
көне эпоста кездесетін мифтік ұғыммен тығыз байла­
нысты. Көне эпос кейіпкерлерінің болмысында мәдени 
қаһарманның белгілері сақталған, олар түрлі мифтік 
күштермен айқасады, жалғыз өзі я болмаса қарындасы 
я әйелі екеуі ғана елден жырақ мекенде өмір сүреді, аң- 
шылықпен айналысады. Әсіресе тува, хакас, якут, бурят 
эпостарында мәдени қаһарман бейнесі айқын байқалады. 
Олардың батырлары бір уақытта үш әлемді (жоғарғы, 
ортаңғы, төменгі) шарлап, қызмет етеді. Сюжет желісі үш 
қабатта жүзеге асады. Ал қазақтың көне эпосындағы бас 
қаһармандар іс-әрекеті жер үстінде және жер астында ғана 
өтеді. Себебі «сахалардың олонхосындағыдай тұтас тұрған 
үш әлем қазақ эпосына тән емес» [12].

Эпикалық шығармаларды тереңдей тексергенде 
кейіпкер бейнесі мен оның қызметінің көне сипаттарын- 
да мифологиялық бастама жатқанын аңғаруға болады. 
Фольклорлық кейіпкер мен оның қызметі көне мифтік31



ұғымдармен тамырлас. Мәдени қаһарман бейнесіне тән 
даралық, жекелік жалғыздық сипаттың мифпен тамыр- 
ластығы алтай, тува, шор және басқа алтай-саян халық- 
тарында анық байқалады. Әрине, батырлық ертегі, көне 
эпос, классикалық жырларда да батыр жападан-жал- 
ғыз жау мекеніне аттанып, ойран салып қайтатыны бел- 
гілі. Мысалы, шор эпосының қаһарманы Кан Кесе де, 
Кан Перген де, оның қарындасын алатын Кан Алып та, 
хакастың Алтын кек батыры да қарындасымен жапа- 
дан-жалғыз өмір сүреді. Бір қызығы олар табын-табын 
жылқымен, салтанатты сарайларда тұрады. Әрине, бұл 
«жалғыз» кейіпкер ұғымының бастапқы мағынасының 
сілемдері. Буряттың Аламжи Мергені, моңғол-ойрат эпос- 
тарының кейіпкерлері де жалғыз [52]. Бурят улигерле- 
рінде «ол өз-өзінен пайда болғандығы «адам атаулы 
жоқ, аттың ізі түспеген күміс пен мыс үйілген төбелерде 
дүниеге келді» делінеді. Ол келіп жер бетінің шеберлерін 
жинап, тіршілік қалыптастырғаны жазылады. Аламжы 
мерген мен оның қарындасы алғашқы адамдар, ал 
олардың жетімдігі мен ұсталығы, хан болғандығы туралы 
әңгімелер кейінгі заманның қоспалары. Якут олонхо- 
ларының негізгі кейіпкері Эр-Соготохтың атының өзі 
«жалғыз» деген ұғымды білдіреді. «Аспаннан түскенін я 
болмаса жерден шыққанын өзі білмейтін Эр-Соготох деген 
адам өмір сүрді» деп ең көне олонхода айтылады. Мұнда 
ағаш тотемі көрініс табады. Ол Соготохқа қамқорлық 
жасап, өсіреді. Соготох жұптық өмірдің де бастаушысы 
болып, жоғарғы күштердің нұсқауымен алыс жақтағы 
өзіне тиесілі қалыңдығы Хатунды іздеп тауып, аждаһа ба­
тыры (абаасы) Буура-Дохсунды жеңіп, әрі он тоғыз түрлі 
бөгеттен өтіп, үйленеді, адамдарға тұрақ дайындайды. Эр- 
Соготох жайлы варианттардың бірінде ағалы-қарындасты 
екеуі әке-шешелері кім екенін білместен адамдардан алыс, 
бөлек өмір сүреді [47]. Тағы бір нұсқасында Хачилан Ко 
атты адам ата-анасыз, жұрттан аулақ, ешкімді білместен, 
қарындасымен айдалада 34 жыл өмір сүреді. Бұл алғаш- 
қы үймен қамтамасыз етуші, мал бағуды, аң аулауды, оның32 



еті мен терісін пайдалануды, жуынуды, от жағуды (құрғақ 
талды мылтықтың жалынымен тұтатып) үйретуші. Ол 
алғаш көктемгі қымыз мерекесін (жарық құдайы айының 
құрметіне) мал сойып, бірақ оның бәрін жалғыз өзі жеп, 
жалғыз өзі жарысады. Осындағы оның отжағуды үйретуі - 
«мәдени қаһарманның» басты ерлігі [47]. Эр-Соготох әрі 
ататек/первопредок және «мәдени қаһарман». Ол жайын­
да бір нұсқасында «Кейінгі якуттардың барлығы содан 
таралған» делінген. Яғни Эр-Соготох бастапқыда белгілі 
бір батырдың аты емес, жер бетіндегі алғашқы адамның 
есімі. Онымен бірге якуттың Юрюн Уолан батыры жайлы 
да «қайдан келгенін, қалай туылғанын білмейтін, кейіпкер. 
Ол қарындасы екеуі жер бетіне ұрпақ жайып, көбейту 
үшін жіберілген делінеді. Кейбір олонхо нұсқаларында 
оның үлкен ағасы болғаны, ол екеуіне жер бетіне адам 
ұрпағын тарату тапсырылғандығы жайында айтылады. 
Кей олонхоларда кейіпкерлердің жалғыздығы туралы ай- 
тылмайды, тек ақыр аяғында ғана батыр кейіпкерден якут- 
тардан тарағандығы баяндалады. Кейде құдайдан төменге 
жіберілген кейіпкерлер айтылады, бірақ ол жалғыз емес. 
Бұл кейінгі қоспалар. Кейде мәдени қаһарманның тірлігі 
мақсатты түрде емес, ойламаған жерден іске асады. 
Мәселен, бір шалдың тасты тасқа ұрғандығынан от 
шыққаны айтылады. Алғашқы адам туралы түсінік көбіне 
жұп түрде ағалы-қарындасты дейтін ұғыммен қатар 
түсініледі. Ол екеуі көне матриархат кезеңінетән бейнелер, 
адамзат ұрпағын көбейту үшін әпкесі інісіне жар іздейді. 
«Аламжи Мергенмен қатар Горьюлай Мерген»және «Алтан 
Сэсэк және оның қарындасы Эрмельжин-Гохон-Абаха», 
«Аббурай Мерген» т.б. бірқатар улигерлердің үлгілерінде, 
алтай, туваның «Кангывай Мерген», «Боктуг Кириш, Бора- 
Шээлей», шордың «Ай-Талай» улигерлерінде айтылады. 
Бұдан шығатын қорытынды, алғашқы адамдар мен 
ататектер бейнесітиптік эпикалық батырлардың алғашқы 
арналары. Яғни, матриархат кезеңінің әсері басым екендігі 
байқалып тұр. Бұл қазақ фольклорында «Бөген батыр» 
ертегісі мен «Мұңлық, Зарлықта» өзгеріске түскен күйде33 



сақталған. Мәселен, «Бөген батыр» ертегісінде Ақбілек пен 
Тұрғынның айдалада аң аулап өмір сүруінің негізінде көне 
сенімдердің ізі жатыр. Демек елден жырақ өмір сүретін 
ағалы-қарындас түркі-моңғол халықтарына (алтай, хақас, 
тува, бурят) ортақ мотив.

Чукоттарда алғашқы адам бейнесіндегі түсініктер 
Қарға бейнесінің маңына топтастырылған. Алтайдың көне 
эпостарындағы жаман пиғылды Эрлик екі түрлі сипатта, 
кейде, ілкі адам бейнесінде түсінілетін тұстары бар. Бұл 
батырлар генетикалық жағынан мәдени қаһарманды 
жоққа шығаратын мифологиялық «айлакерлер» туралы 
варианттармен байланысты. Эпикалық кейіпкер көне 
батыр - әскердің бейнесін иемденді, ал оның қызметі 
батырлық соғыс сипатын иеленді. Батырлық мотив - адам 
қауымының ата-тегі батырлық поэманың кіріспе бөлімінде 
ғана кездеседі. Оның арғы жорықтары көп өзгешеленбей- 
ді. Алайда эпикалық кейіпкер - ататек принципті өзгеше 
иемденеді. Эпоста бейнеленетін оқиға осындай жолмен 
қандай да бір тарихи немесе тарихқа дейінгі естеліктерді 
мифологиял ық формада болса да, қамтиды, ал кейіпкердің 
қызметі - жалпы халықтық мағынаға ие болады. Мәсе- 
лен, мәдени қаһарман ұғымының «батыр-қорғаушы» типі 
арасындағы қарым-қатынас жайында осыны айтуға бо­
лады. Мәдени қаһармандардың ерекшелігі, ұжыммен 
немесе жұптасып жүреді. К. Матыжанов: «Егер зер сала 
қарасақ, олардың арғы тегінің қоғамдағы қос ұйымдық 
(дуальная организация) жүйеден бастау алып, екі ру 
(фратрия) арасындағы экзогамиялық некемен іргесін 
бекітіп, кейіннен фольклордағы жұптық тайталасқа (би-
нарная оппозиция) ұласқанын байқаймыз» дейді
[45, 6.130]. Бұл айтылған пікір екі жұп тартысының 
нәтижесінде әдет-ғұрып, салт-сана сияқты тұрмыстық 
әрекеттер пайда болатындығын түсіндіреді. «Мұңлық, 
Зарлық» көне эпосында Зарлық жалғыз жүрмейді, жа­
нында қарындасы болады. Ал Б. Әзібаева: «Бұл жағдай 
Зарлық бейнесі аңшы, мерген бейнесінен де көне екенін 
меңзейді. Алғашқы адамдардың жұптылығы яғни ағалы-34 



қарындастығы туралы көзқарас матриархалдық ұғыммен 
сәйкес келетіндіктен жалғыз ата туралы көзқарас тәрізді 
көне» [14] - дейді.

Дүниеге ұрпақ әкелуші, әлемді жаратушы мағына- 
сындағы әйелдің құдайлық болмысы рулық-тайпалық 
дәуірдің алғашқы сатысында зооморфты бейнеде көрінсе, 
екінші стадиясында ана құдай әлемді орнатушы, құрушы 
ретінде мәдени кейіпкер сияқты қызмет атқарады. Мә- 
дени қаһарманның екі түрлі сипаты бар. Біріншісі, сал- 
мақты, екіншісі, демонологиялық. Бұл сюжеттердің кең 
түрде танымал фольклорлық персонаждардың маңайы- 
на тұтастана бастағанын көрсетеді. Бірақ бұл тұтастану 
әлем құрылымының тұрақты кезеңіне дейінгі мифтік уа- 
қытқа тиесілі. Трикстер туралы аңыздаулар рулық-қауым- 
ның қатал талап-тәртіптеріне, шамандық спиритуализм- 
ге қарсылығынан туындайды. Трикстердің жолы қашан- 
да «мақсатсыз қаңғу», «жай саяхаттау». Мұның барлығы 
жауапкершіліктен қашу. Ал мәдени қаһарман тек жақсы- 
лық жасаушы ғана емес, оны орнатушы, басқаларға үй- 
ретуші. Келтірілген мысалдар мынаны көрсетеді: трикс­
тер бейнесі ерекше мәдени тип және ол халықтық 
кейіпкер, әлеуметтік қалыптасқан қағидаларды бұзушы. 
Трикстердің функционалдық бейнесі қоғам үшін ауыспалы 
типтің үлгісі болып табылады.

Мәдени қаһарманның негізі үш түрлі істі жүзеге 
асыратындығын қорытындылауға болады. Біріншіден, 
адам қауымында бұрын жоқ нәрсені жаратып, немесе 
адамның қолы жетпеген жаңа нәрсені пайда болдырады; 
екіншіден, табиғат құбылысын реттеп, ғарышты үйлесім- 
ге келтіреді (жаз бен қыс, жауын-шашын т.б.); үшіншіден, 
әлеуметтік қатынастардың ережелерін бір қалыпқа 
келтіреді (салт-дәстүр) [45,6.199].

Эпостың ішкі жанрлық түрлеріне қарай да «қорғаушы 
батыр» бейнесі әртүрлі сипатта көрінеді. Мысалы, көне 
эпос пен қаһармандық эпостағы «қорғаушы батыр» екі 
түрлі. «Батыр бейнесінің шығу төркіні фольклордағы ілкі 
ата немесе мәдени қаһарманнан тарайды. Себебі әлеу-35 



меттік топтар қоғамда анық жіктелмей тұрған кездің 
өзіндеоныңтұлғасы мифте кеңтарағанеді. Кейінбұл бейне 
сюжеттік құрылысы жағынан қаһармандық эпоспен 
тектес, соның бастау көзі саналатын батырлық ертегі мен 
көне эпосқа да ауысқаны даусыз. Эрине, мезгілдің, мифтік 
дәуірдің өзгеруіне қарай, әрі жанрлардың жіктелуі мен 
қалыптасу ерекшелігіне байланысты мәдени қаһарман 
бейнесі де таралып, өңделіп отырады [13, 6.88 ].

Көне кейіпкерлердің күресінің аумағы отбасы ауқы- 
мынан аспай, оның өзінің жалғыз я болмаса кейде қарт 
кемпір мен шалдан туған ағайындылар (кейде қарындасы, 
әпкесі бар) ретінде айдалада жеке тұрып, аңшылықпен 
айналысуы, оқиғалардың өтетін кеңістігінің мифтік
сипаты алғашқы адамдардың (жасампаз қаһармандар) 
іс-әрекетін еске түсіреді. Сондай-ақ, көне эпостардағы 
әйелдердің бас кейіпкерді ерлікке, өмірге тәрбиелеу я 
болмаса өзі соғысып, жауын жеңуі көнелік сипаттар. Көне 
әйел бақсылар сиқырлық өнермен қатар ерекше күш 
иесі, өзінің іні-ағаларының жебеушісі, қамқоршы болып 
көрінеді. Яғни кейіпкердің алғашқы күресі отбасы үшін, 
сосын тұтас ру, тайпа, ел-жұрты үшін болып келеді

Қазақ фольклорындағы Құламергеннің жапандағы 
аралды жалғыз жайлауы, «Дотан батырдағы» бақташы 
шал бейнесі мен классикалық эпостардағы тәжірибесі 
толыспаған, қиындықпен күресіп, ысылмаған жас батыр- 
ларға кеңесші болатын дана қарттар бейнесі «мәдени қа- 
һарман» - ілкі адамдар бейнесін еске саларлық жайттар.

Батырлық ертегіде жеке адамның рулық ұжымнан 
дараланып шыға бастағаны және ол өзін жеке адам 
ретінде сезіне бастағаны көрініс тапқан. Табиғатқа толық 
тәуелді «әйтеуір бір адамнан» басқа, керемет күш пен 
қасиеттердің иесі - алып батыр тұлғасы пайда болады. 
Ол алып батыр ғана емес, небір сиқыр сырларды біле- 
тін ерекше адам, сол себепті ол өзінің іс-әрекеттерінде 
аруақтарға емес, қара басының қасиетіне, білегінің күшіне 
сенеді. Яғни Е. Мелетинский айтқандай эпос діни тұрғыда 
емес, көркемдік тұрғыда қалыптасты. Егер қиял-ғажайып36 



ертегілерде керемет көмекшілер дәріптелсе, мұнда елден 
асқан батыр мадақталады, оның күші мен қимылы, 
ерлігі әсірелене баяндалады. Батырлық ертегілердің 
тақырыптық диапазоны соншалықты кең емес. Мұнда 
екі кезең (цикл) бар. Бірі - болашақ некелік сынақтан 
өтуі (қыздың немесе әкенің қиын-қиын тапсырмаларын 
орындау, балуандық пен мергендік сыннан сүрінбей өту, 
жаяу жарыста жеңіп шығу т.т.), екіншісі - әр түрлі ғажайып 
мақұлықтармен және жау әскерімен соғысу. Осы екі 
тақырыптық цикл кейін қаһармандық эпосқа көшеді, 
бірақ онда кейіпкердің бала кездегісі жеке тақырып 
болып қалыптасады. Ал екінші тақырып туған елдің намы­
сын қорғау өзекті болып тұрғанда пайда болған, яғни 
қаһармандық эпостың аз-ақ алдында, немесе сонымен 
бірге қалыптасқан. Сол себепті бұл тақырып екі жанрға 
бірдей ортақ. Батырлық жыр барлық жанрдан басым түс- 
кенде бұрынғы ертегідегі аңшы-мерген енді батырға айна­
лады. Яғни, қорғаушы кейіпкер осылай өзгеріп отырады.

Батырлық ертегіден бастау алатын эпикалық қаһар- 
манға тән даралық, жалғыздық көне эпоста ғана емес, ол 
батырлық, ғашықтық, тарихи, тіпті дастандық эпостың 
қаһармандарына да тән.

Мұның себебі жалқы қаһарманның генетикалық 
бейнесі өте көне мифологиялық әлемді жасаушы ілкі адам 
мотивінен бастау алады. Классикалық қаһарамандық 
және де басқа да эпос түрлерінің архаикалық батырлық 
эпостардан бастау алуы ақылға қонымды әрі жалпыға 
мойындалған.

Фольклорлық бейнелер дамуының өзіндік тарихы бар. 
Ол адам санасының дамуы мен дүниені тану дәрежесіне 
сәйкес өзгерістерге түсіп отырған. Фольклорлық ұғымның 
бастауы саналатын мифтік дәуірге тән мифтік кейіпкер- 
лер өмір сүрді. Олардың қимылы мен мақсаты, күресетін 
жаулары да мифтік сипат иеленді. Ал уақыт өте келе, 
адам баласының табиғатты дүниені тануы күрделене бас- 
тағанда мифтік дәуір «өтіп кеткен керемет кезең» ретінде 
қиялға айналды. Кейіпкерлердің әрекеттері нақтылана37 



түсті. Мифологиядағы жағымды сипатталатын кейіп- 
керлер батырлық эпостың қаһармандарына айналса, 
аждаһа, жалмауыздар, зұлым жаулар бейнесіне көшеді, 
ертегілік, мифтік бейнелер тарихи бейнелерге айналады; 
рухани өмірдің күрделене түсуіне байланысты алғашқы 
мифология ыдырап, оның кейіпкерлері бұрынғы киелілік 
қалпынан өзгеріп, көркемдік тұлғаға ауыса бастайды; 
ертедегі жеке мүдде үшін күресетін кейіпкер ұжым (ру, 
тайпа, ел) намысын қорғайтын қаһармандар пішініне ие 
болады; мифтік, ертегіл ік сарындардың жаңаша жырлануы 
ел өміріндегі өзгеше жағдайларда, тарихтың тәжірибесін 
тірілту, еске салу қажеттігі туған кезде тың өріс алады; 
қаһармандық эпостың жасалуына қуатты негіздің бірі 
тарихи аңыздар болып есептеледі.

Ойымызды қорытындылай келе мынадай тұжырым- 
дар түйіндеуге болады.

- Мәдени қаһарман адамзат баласының алғашқы 
қауымдық құрылыстан бастау алатын мифтік туынды- 
лардың ортақ басты кейіпкері. Бірақ олар әр халықтың 
тарихи даму жағдайларына сәйкес әр түрлі ерекшеліктер 
иемденеді.

- Фольклордағы эпикалық жанрлардың түп төркіні 
бола тұра мәдени қаһарман бейнесі жанрлардың жікте- 
луіне сәйкес (миф, бақсы сарыны, ертегі, батырлық ертегі, 
көне эпос, классикалық эпос т.б) ерекшеліктерімен тарам- 
далып дамыған.

- Қазақ эпосының кейіпкерлері мәдени қаһарманнан 
адамзатқа игілік, жақсылық жасауды мұра еткен. Бұл ба- 
тырдың ғажайып тумысымен, тылсыммен тамырласты- 
ғы арқылы көрінеді. Ізгілік, әділет үшін күрескен батыр 
жеңіске жетеді, ал оны бұзған батыр кедергіге тап болады.

- Қорған болу, бақытқа жеткізу мүддесі жөнінен әу 
бастағы қызметін сақтап қалған.

1.2 Батыр бейнесін ашудағы көмекшілер рөлі

Түркі жұртының қаһармандық эпостарында «ғажайып 
дүниеге келу» мотиві бар екені осыған дейін жекелеген 
еңбектерге ұйытқы болған тақырып. Эпостарда батыр 
қырық жыл құрсақ көтермеген, елу жыл емшегі жібімеген 
қарт ананың кәрі бойына бір күнде ғайыптан бітеді. Яғни, 
баланың бойға бітуі мен туылуына ғайыптық күштер 
тікелей қатысатындықтан, оның туылуы ғажайып мотив 
ретіндеқарастырылады. Енді,эпостардықоятұрып, тарихи 
аңыздар желісінен ой өрбітсек, алдымен, Қорқыттың 
туылуына кез боламыз. Қорқыт туған түні қара жерді су 
алып, қара күнді бұлт алып, құйын ойнап, жел тұрып, 
жер-әлем астан-кестең әбігерге түседі. Жұрт жүрегі жұт 
келгендей шайлығып, қорқыныш бойлап өтеді. Осыдан 
соң құйын әкеліп, қорқыныш сепкен баланың атын ел 
Қорқыт атап кетеді дейді аңыздарда.

Түркі эпостарындағы батырдың ерек түрде дүниеге 
келу мотивінде желеп-жебеушілердің көрінуі алғышарт. 
Желеп-жебеушілердің қатысуымен құрсаққа бала бітеді, 
ғажайып түрде дүниеге келеді.

Батырлық жырлардағы басты қаһарман Тәңірдің өзі 
жолдаған ұл ретінде, ана құрсағына себепші етіп жібе- 
рілген әулиеден бітеді. Оның өзі тілегі қабыл болып, тірі 
бақытпен сүйіншіленген ата-ананың үміттің үзілер шағын- 
дағы күдерлі, қуатты тілегінен ғана орындалады. Қаһар- 
мандық эпостардың (батырдың туылу оқиғасы жоқ 
эпостарды есептемегенде, мәселен, «Ер Тарғын» жыры) 
көпшілігінде тоқсан сай толы малы бар, тоқсан баулы 
елдің алып байлары бір балаға зар болады. Бір балаға зар 
болу сарынын ерекшелеу үшін баласыз әкенің байлығы 
екпін түсіре жырланады. Осында бір әлсіздік бар. Жырда 
тұяқ басары, тізгін ұстары жоқ үйдің иесі мыңғырған ма- 
лымды кімге тастаймын деп уайым қылғандай немесе «қу 
бас» деп кемсіткен ағайынның сөзі жанына батқан соң 
ғана, балалы болсам деген тілек туғандай көрінгенмен, 
шындық басқада жатыр. Анығында, кемпірі алпысты39 



алқымдағанша, өзі тоқсанды еңсергенше, отауласқан 
күннен бастап бір бала сүю, тамыр жаю, қарына күш, 
басына бас қосуды аңсап жүреді. Ақырында өртенген 
көңілге медет тілеп, үміт жібіне ұршық иіріп қарт ата мен 
кейуана «әулиеге ат айтып, қорасанға қой айтып, шыбын 
жанын және айтып», жаратқаннан бір бала сұрап, жолға 
аттанады. Тілек бірден қабыл болмай, шыдам мен сенім 
сынға ілінеді. Бармаған жері, баспаған тауы қалмай, анда 
бар бір әулие, мында бар бір әулие, бар әулиенің басына 
түгел түнеп, құрбанға мал шалып отырады. Енді болдық, 
таусылдық деп сөнер үмітке дем үрлеп, сергелдең басын 
сүйкеген жерде қалғып кеткенде Баба Түкті Шашты Әзіз, 
Қызыр, Ғайып ерен қырық шілтен сынды ел санасындағы 
әулиелер аян береді. Жырда олар ақ сақалды, аса таяқты, 
данагөй қарт кейпінде жырланады.

Қаһармандық эпостарда қазақ санасындағы Қызыр, 
Шашты Әзіз, қырық шілтеннен бөлек тарихи тұлғалар, 
есімдері киелі ислам ғұламалары мен пайғамбар есімдері 
де аталады. Жырдағы кейіпкер олардан да жебеуші 
санатында жәрдем тілейді.

«Ерте заманда дүниедегі күллі жан-жануардың иесі, 
жебеушісі болады деген ұғымүстемболғаныбелгілі. Баланы 
мінәжәт етіп, тіл еп алуға болады деген түсінік осы дан туған» 
[53, 6.1 Об], - дейді, ғалым Р. Бердібаев. Эпостар шындық 
болмыс пен көркемдік шешімді сабақтастырып жатыр. 
Десек те, эпостағы бір шындық қос көркемдік шешіммен 
берілетіні, болғаны мен болмағаны белгісіз оқиғаның әсіре 
алынатындығы, гиперболалық суреттеулердің молдығы, 
арман мен мүдде талабы бар екені баса айтылып жатса 
да, шындық мүлдем жоқ дейтін кесімді пікірге еш бара 
алмайды. Бар мен жоқтың арақатынасын тап басып айту 
эпос мәселесінде, генезисі мен типологиясында түйткілді 
шаруа.

«Батырларға тарыққанда медет беретін, тар жол, тай- 
ғақ кешуде көмекке келетін кәміл пірлер, ғайып ерен қы- 
рық шілтендер жөні басқа. Бұлар идеялық тұрғыдан алын- 
ған іс-әрекеттердің адам нанбастық хәлдерін жеңілдетіп.40 



шындықтың «тігісін жатқызып» жіберудің өзгеше амалы» 
[53, 6.112], - деу, көркемдік шешім тұрғысынан бажайла- 
ғанда, асыра айтылған тұжырым емес. Десек те, осы 
«кәміл пірлердің» денінде бір шындықтың жатқаны рас 
болса, онда жоғарыда айтылған пікір шығарманың тари- 
хылығына, туу шындығына жасалған қиянат болар еді. 
Ендеше, эпос мазмұнында аз кездеспейтін желеп-жебеу- 
ші әулиелерді шындықпен сабақтастырып көруге бір ұм- 
тылыс жасау артық болмас еді.

Эпос әлемінде жиі ұшырасатын әулиенің бірі - Баба 
Түкті Шашты Әзіз. Мысалы, «Қобыланды батыр»жырының 
1914 жылы басылған нұсқасында Қазанға жорыққа 
аттанған ұлын Аналық:

Қозыма келген бәлені
Ык,ылас атты Шашты Әзиз
Етегің жайып қағып түр [54, 6.29]

Немесе:

Ықылас атты Шашты Әзиз
Дем бермесең біз кеттік. [54, 6.28], -

деп, баба әруағын еске алады, жалғызының жанын аманат 
етеді. Осы секілді Алпамыстың ата-анасы да, жалғыз 
ұлымызды жарылқа деп, жәрдемшілердің аттарын 
атағанда:

- Түркістанда қүл Қожа Ахмет,
Самарқанда балуан Ахмет, 
Бабай ғүмар Шашты Әзиз, 
Қолыңа ал берген балаңды! [55, 6.88], -

деп, Шашты Әзіз әруағына қол жаяды.
Бір кездері балаға зәру болғанда, мың санды мұң 

тілектерін қабыл еткен әулиеге, енді өзің берген ұрпақты 
тағы бір марте жебегейсің деген мұратпен тіл қатады. 
Мұндай үлгілерді эпос мәтіндерінен ондап ұшырастыруға 
болар еді. Бұл эпостағы БабаТүкті Шашты Әзіздің әруақты 
бейнесі болса, енді әулиенің тарихтағы тұлғасы Ноғайдың41 



Баба Түкті Шашты Әзиз туралы шығыстанушы ғалым 
Әбсаттар қажы Дербісәліұлының «Қазақ даласының 
жұлдыздары» [56] атты тарихи-философиялық зерттеуінде 
де айтылады.

Бір деректерде, ертедегі аңыз елестерінде Баба Түкті 
Шашты Әзиздің әкесі Баба Құмар екен. «Едіге», «Парпария» 
жырларында Баба Түкті Шашты Әзиздің әкесі Аңшыбай 
батыр, ал, Шашты Әзизден Парпария батыр, одан Құттықия 
хан, одан Едіге туған деп жырланады. Енді бір авторлар 
Шашты Әзізді сақ дәуірінің батыры көреді. Бұл пікірдің ой 
сабақтарлықтай ғылыми негізі жоқ деп айтуға болады.

Ал «Едіге» жырындағы: «Қазақ үш жүз деген атқа 
ілінбей, елдігі, жұрттығы көзге көрініп, білінбей жүрген 
күнде, қазақ ортасында Бабай Түкті Шашты Әзіз делінген 
диуана болыпты» [57, 6.61], - дейтұғын мәлімет негізінде 
тарихи тамыр бар көрінеді. Олай дейтініміз ауыз әдебиеті 
үлгілерінде, тарих беттерінде там-тұмдап ізі қалған 
әулиенің затынан бір хабар Қаратау өңірінде жатыр. Иә, 
Қаратау өңіріндегі Құмкент ауылынан бірнеше шақырым 
жерде, Жарбұлақ қайнарының жағасында Баба Түкті 
Шашты Әзіз мазары тұр. Қазақ жеріндегі Шашты Әзіздің 
мазары аталатын екі сағананың бірі осы Қаратауда, 
бірі Маңғыстауда. Екі жер де қазақ қоғамында киелі 
саналғанмен, біздіңше, Шашты Әзіздің нақ мазары 
оңтүстікте. Біржағынан оңтүстік Қаратау өңірі мен ертедегі 
Шаш қаласы көп ғасырлық тарихи байланыста жатыр.

Жоғарыда мақсат еткеніміздей эпос мазмұнында 
аз кездеспейтін желеп-жебеуші әулиелерді шындықпен 
сабақтастырып көруге бір ұмтылыс жасау керек болса, 
алдымен Қызырдың тарихи болмысына бару ләзім.

Қазақтың, түркі халықтарының салт-санасында
Қызыр баба нықтап бекіген тұлға. Қаһармандық жырлар­
да Қызырға сыйыну бірде шамандық салт-санадағы «пір» 
ретінде орындалса, бір жерлерде оны пайғамбар ретін- 
де танып, шапағатын тілейді. Эпостағы Қызыр бейнесін, 
эпостың өзінен артылтып ешкім жеткізе алмас. Мысалы:42



Қозымды сізге тапсырдым, 
Қызыр Илияс бабасы [54, 6.31], -

деген жолдағы Қызыр жырларда бірнеше рет батырға 
жәрдемші болады.

Сонымен түркі халықтарының салт-санасында Қызыр 
баба нықтап бекіген тұлға дедік. Әсіресе Ұлыстың ұлы 
күнінде көпшілік жұрт болып Қызырды күтеміз. Ал қа- 
дым заманғы жырлар өңірінде әулие-әмбиелер көп-ақ. 
Десек те, аттары аталып, түстері түстелетін пірлер са- 
наулы. Солардың ірісі - Қызыр баба. «Жалпы Орта Азия 
эпостарындағы ғажайып туу сарынында болашақ қаһар- 
манның дүниеге келуіне көмектесетін ең танымал екі 
әулиенің бірі - Қызыр» [58, 6.204], - деу шындық. Тарих 
санасында болса, ендігі өшіп, заты күл болған, тек торыған 
елесі қалған Қызыр баба бейнесі халық жадында жарқын. 
Оны эпостың, фольклордың барлық жанрынан көреміз.

Қырық шілтен аталатын әулиенің атауы көп мағыналы, 
құрама сөз екенін төменде дәлелдейтін боламыз. Міне, 
осындағы «шілтен» сөзінің этимологиясына ой жүгіргенде, 
«шілтен» парсының «шіл (чил)» және «тен (тон, тән)» дейтін 
екі түбірінен біріккен сөз деуші авторл ар бар. Ч ил - «қырық», 
тен - «дене, тән» деген мағына арқалайды деп түсіндіреді. 
Яғни, қырық жан немесе қырық әулие деп аударған ду­
рью. Осыдан ой ұшығын шығарғанда, қазақтағы «қырық- 
тың бірі - Қызыр» деген сөздің төркініне бойлап көруге 
болады. Зерттеушілер қатарында «Қырық әулиелі Қызыр» 
деп, оны осы шілтендердің «басшысы» деп танитындары 
да жоқ емес.

Немесе, Қызыр атын жандандыру жолында ой өрісін 
басқа арнамен өрбітуге болады. Қазақ даласына ислам 
діні келгеннен кейін бұрынғы Тәңіршілдік, шаманизм 
ығыса бастады. «Бұл жағдай көп уақытқа созылғаны 
белгілі. Бірақ жай созылған жоқ, екі идеология арасында 
үнемі күресболып келді» [58,6.204]. Енді, эпостың ауыздан- 
ауызға көшкен мәтіндерінде шаманизм элементтерімен 
қатар, ислам дініндегі қасиетті есімдер атала бастады. 43



Жоғарыдақаһармандықэпостардақазақсанасындағы  
Қызыр, Шашты Әзіз, қырық шілтеннен бөлек тарихи 
тұлғалар, есімдері киелі ислам ғұламалары мен пайғамбар 
есімдері де аталады деген болатынбыз. Нақтырақ 
айтқанда, Жаратушы Хақ Алла Тағала, Мухаммед (с.ғ.с.), 
Әзірет сұлтан, Омар, Оспан, жиырма сегіз пайғамбар, 
Фатима т.б. тарихи есімдер ислам діні орнағаннан кейін 
пайда болғандығы айтпаса да белгілі. Жырдағы кейіпкер 
олардан да жебеуші санатында жәрдем тілейді.

Енді, назарымызды Қызыр бабадан аудара тұрып, 
эпос әлеміндегі желеп-жебеуші әулиенің бірі Ғайып ерен 
қырық шілтен бейнесін тарихи таным тұрғысынан саралап 
көрелік.

Ғайып ерен қырық шілтен бейнесі әулиешіл халықтың 
әдебиетінде көп кездеседі. Олардың негізгі дені эпос 
жолдарында жатыр. Сөзіміз дәлелді болсын деп бірнеше 
үзінді келтіре кетейік:

«Алпамыс батыр» қиссасында:
Қалмақтар атқан к,алың ок„
Еті түгіл баланың 
Терісіне кірмеді. 
Ғайып-ерен қырық шілтен 
Баланы к,олдап-демеді [55, б. 89].

«Қобыланды» жырында:
Жасаған Ие жар болып, 
Қолтығыңнан демесін 
Қырық шілтен ғайып піріміз [54, б. 12].

Эпостағы бұл әулиені тарихи тұлғамен байланысты- 
рушы әрекеттер жоқтың қасы. Әулие туралы деректердің 
шаң-көңі қалың болғандықтан, оған көп зерттеушілердің 
тісі батпай келеді. Десек те, тілдік-тарихи қатынаста қа- 
рап, Ғайып ерен қырық шілтен туралы бажайлап жасал- 
ған болжамдар кездеседі. Зерттеушілердің еңбегінен 
тарқатсақ, Ғайып ерен қырық шілтен - бірнеше тілден 
құралған тіркес сөз деуге болады. «Ғайып» сөзі өзімізге44 



белгілі, әдеби қолданысымыздағы сөз. Түбі арабтан енген 
бұл сөздің мағынасы «жоқ», «көрінбейтін», «көз көруге құ- 
діретсіз құбылыс» деген секілді мағыналарға ие. «Шілтен» 
сөзі парсының «шіл - тен» дейтін екі түбірден тұратын сөзі, 
мағынасы шіл (чил) - қырық, тен (тән, тон) - дене деп ке- 
леді. Яғни, қырық жан, қырық адам деп топшылауға бола­
ды. Немесе, Ғайып ерен (ирен) - «жабайы аң» мағынасына 
ие сөз деуші ғалымдар да жоқ емес. «Ерен» сөзінің эти- 
мологиясын көне түркі тілінен тарқатсақ та болады, яғни, 
«ер» деген мағына береді деп топшылау да жөнсіз емес.

Сопылық мифологияда бұл әулие діни көзқарасқа 
негізделеді. Онда жоғарғы рухтар иерархиясы бар, олар 
«ирен» деп аталып, дәрежесіне қарай жіктеледі. Шілтендер 
ең төменгі сатыны құрайды. Олардың саны қырық. Одан 
жоғарыда «пафтан» деп аталатын рухтар тұрады. Олардың 
саны жетеу. Олардан жоғары дәрежеде «естан» делінетін 
рухтар үшеу ғана болады. Содан соң ең жоғарғы дәрежелі 
жалғыз рух - Гаус тұрады. Аталып отырған «Гаус» немесе 
«Ғауыс, Ғ ияс» «Қобыланды» жырында «Ғауыс, Ғ ияс екі жар» 
[54, 6.28], - деген мәтінде кездеседі. Осыдан пайымдау, 
болжау ой сабағының бір ұшын ғайыптық қырық шілтенді 
періштелерге ұқсаттырады.

Осындай ой еңбектерін саралай келіп әулиенің немесе 
әулиелердің аты болып есептелетін Ғайып ерен қырық 
шілтен сөзінің этимологиясына терең үңіле отырып 
мынадай тұжырым жасаймыз:

- Ғайып ерен қырық шілтен тура аударғанда «жоқтан 
бар болатын, ғайыптан тап келетін Қырық Әулие немесе 
қырық Ер» деген мағына береді;

-Ғайып ерен қырық шілтен атауы жекелеген сөздерден 
құралғандығы белгілі болғандықтан, сөздердің тіркесіп 
келіп әулиелердің атауы болғандығын негіз етеміз; Және 
араб, парсы сөздерінің жиынтығы болғанымен «әулиелер» 
атауын беріп, басқа мағына үстеуі Орта Азия топырағында 
орын алған;

- Ғайып ерен қырық шілтен аталатын жебеушілер 
туралы түсінік сопылық дәуірде қалыптасқан; 45



Біз сөз етіп отырған желеп-жебеушілердің шығу тари- 
хын, халық шығармашылығындағы көрінісін саралай 
келгенде, олардың эпостағы рөлі мен қызметі өздігінен 
айқындала түседі. Эпостардағы желеп-жебеушілер «ға- 
жайып дүниеге келу» сарынындағы алғышарттардың 
бірегейі. Олар Тәңірдің қалауымен батырды құрсаққа бі- 
тіреді. Батыр туғанда отқа салса жанбайтын, суға сал- 
са батпайтын ерек күшпен туылады. Және ер жеткен ба­
тырды қиян-кескі ұрыстарда, қаңғыған оқтан ғана емес, 
қаһарманға тура атылған ажалдың бәрінен де қақпайлап 
отырады. Жорықтағы батырдың амандығынан үміт еткен 
ағайын-жұрт, ауыл-елдің, ата-ананың, аға-әпкенің жанына 
медет тұтатыны да әулие-әмбиелер. Жорықтағы батыр 
да, қалың қолға жалғыз ұрыс салар алдында қол жайып, 
әруақ шақырады, рух алдында тағзым етеді. Олардың 
қолдауы қырғын ұрыстың бәрінде де, қалыңға қойған ба­
тырды, қауға тиген өрттей жандырады. Олардың керемет 
күшіне сенген халық сөз басы мен жол басын әруақ атын 
атамай бастамайтын салтқа берік бекіген.

Түркі эпостары қоғамдық сана мен эр кезеңдегі ел 
үшін маңызды тарихи оқиғаларға байланысты туындаған 
мақсат-мүдденің әсерінен түрленіп, жаңа эпизодтар 
мен оқиғалар, жаңа кейіпкерлер қосып отырғанымен 
негізгі бастаушы сюжетінен мүлдем қол үзіп қалмаған. 
Эпостардағы басты қаһарман мен негізгі кейіпкерлер та- 
рихта болған шынайы бейнелерден туғанына дау жоқ. 
Олар, әлбетте, жырдың ішкі генезис мәселесінде жыр- 
дың түпкі вариантымен бірге туып, бір жасап келген көне 
кейіпкерлер. Еңдігі әңгіме барысы аталған көне кейіп- 
керлер, жырдағы алып бейнелер шоқтығы - әйелдер тура- 
сында өрбімек.

Сөз жоқ, түркі эпостарының жаңа туып, шоғы өшпеген 
тұсынан бастап әйелдер қатысып келеді. «Эпостық 
поэмаларда негізгі образ - батыр. Басқалар оның кейбір 
жақтарын толықтырушы қатарында жүреді. Бұлардан 
кейін поэмаларда үлкен орын алатын - әйелдер образы» 
[53, 6.123].46



Әйел бейнесі халық шығармашылығының барлық 
жанрында көрініс тапқан. Оған себеп те жоқ емес. Түркі 
халықтары үшін әйел, ана қадірлі ұғым. Оған анық дәлел 
алдымен тарих. Түркі халықтарының ортақ тарихында да, 
жекелей алғанда, ел-елдің тарихында да тарихи әйелдер 
бой көрсетеді. Қадым замандарда түбі бір түркі жұрағаты 
үшін «Ұмай ана»Тәңірдің бірі есептелсе, Елбілге қатун күл- 
лі түркінің анасындай, мәңгі өшпес аты тастағы тарихқа 
жыр болып қашалып қалды. Осындай мың сан тарихи 
әйелдерді түркілік тарихтан өзге еш жерде кездестірмес 
едіңіз. Эпостар да осындай қоғамдық-тарихи сананың 
жемісі ретінде әйел бейнесін айналып өте алмайды.

Қаһармандық жырлардағы батырды туған аналар, 
әсте, тегін кісілер емес. Олар ел аналары немесе ғайыптық 
күштермен байланыс орнатушы. Түркі халықтарының 
қаһармандық эпостарының барлығында дерлік «ғажайып 
дүниеге келу» мотиві бар. Бұл мотивтің берілуінде 
аналардың атқарар функциясы алдыңғы орында. Мәсе- 
лен, батыр бала дүниеге келмей тұрып, жүкті әйел түс 
көреді. «Түс көру» мотиві алып ұлдың дүниеге келуінің ал- 
ғашқы хабары. Мысалы, Манастың шешесі түсінде алма 
жейді. Арнайы технологиясы мен медициналық анықтау 
орталықтары жоқ қоғамда құрсаққа ұл бала біткенін 
жұрт осылай біледі. «Көбіне алма бала тумаған ананың 
бойына сәби бітіреді, кей жырларда күн сәулесінен, киелі 
бұлақ суынан бір жұтым су ішу, гүлдің иісінен жүкті болу 
оқиғалары орын алады» [5,6.189]. Ал өңінде жолбарыстың 
жүрегін жеуі Манасқа жолбарыстың қайраты мен айба- 
рын бітіреді. Осы секілді Нәріктің ұлы Шора батырдың 
анасы да арыстанның етіне жерік болады. Яғни, батырдың 
дүниеге келу үрдісінде аналардың қызметі мен қатысы- 
мы алдыңғы орында. Ал олардың ғажайып түс көруі, жерік 
болуы әсіре айтарлықтай магиялық, тіптен, таңғажайып 
дүниелер емес. Себебі, жүкті әйелдердің түс көруі, жеріктік 
бұл күннің адамдарында да бар.

Қаһармандық эпостар түркі жұртына ортақ мұра ре- 
тінде және бірнеше тарихи дәуірлерді аттап барып қана47 



алғаш хатқа түскендіктен, осы уақытқа дейінгі таралу 
жолы мен дамуы көптеген процесстерді өткерді. Осыған 
байланысты батырлық жырлардың бірнеше варианттары 
пайда болды. Олардың алғы саны қырықтан асып 
жығылса, кейінгісі оннан асады.

Осыған байланысты эпостардың сюжеті ғана емес, 
кейіпкерлердің аттары да өзгерістерге түскен. Нысаналы 
тақырыбымыз қорғаушы батыр бейнесін ашудағы көмек- 
шілер рөлін, қызметін ашу негізіндегі кезекті әйелдер 
бейнесі болса, олардың түрлі нұсқалардағы өзгеріске 
ұшыраған есімдік, атаулық ерекшеліктерін көрсете кету 
орынды болар еді. Мұндағы назар аударатын дүние эпос- 
тардың барлығы дерлік өзінің варияцияларында басты 
қаһарманның есімінен ғана темірқазығындай жаңылмай 
жүреді. Яғни, басты кейіпкер батырдың есімі ғана ды- 
быстық, грамматикалық өзгеріске ұшырамайды. Сөзіміз 
дәлелді болсын деп, бір ғана «Қобыланды» жырының 
варианттарын мысалға ала отырып, кейіпкерлер аттары- 
ның әртүрлілігін көрсете кетейік.

1) Марабай (Ә. Диваев нұсқасы), Құлзақ нұсқаларында:
Батыр - Қобыланды, әкесі - Тоқтарбай, анасы - 

Аналық, қарындасы - Қарлыға, Қарлығаш, жары - Құртқа, 
руы - ноғайлы;

2) Б. Толымбаев (Қазан, 1914) нұсқасында:
Батыр - Қобыланды, әкесі - Қыдырбай, анасы - 

Аналық, қарындасы - Қарлыға,жары - Құртқа, Құртқанын 
шешесі - Көклен;

3) Сүйіншәлі нұсқасында:
Батыр - Қобыланды, әкесі - Қыдырбай, анасы -

Ақзарбап, қарындасы Қарлығаш, жары Құртқа,
Құртқаның шешесі - Көктен;

4) Н. Байғанин нұсқасында:
Батыр - Қобыланды, әкесі - Тоқтарбай, анасы - 

Аналық, қарындасы - Хансұлу, жары - Құртқа, Құртқанын 
шешесі - Дәумама, руы - қыпшақ;

5) Көшелек нұсқасында:
Батыр - Қобыланды, әкесі - Қыдырбай, анасы - 

Меңдісұлу;48



6) Е. Ешімов нұсқасында:
Батыр - Қобыланды, атасы - Қызыр, әкесі - Тоқтарбай, 

анасы - Аналық, руы - қыпшақ;
7) Айса Байтабанұлы нұсқасында:
Батыр - Қобылан, әкесі - Қыдырбай, анасы - Аққолаң, 

жары - Аққұртқа; т.б.
Жоғарыда көрсетілген кейіпкерлер есіміндегі өзгеше- 

ліктер бір ғана «Қобыланды» жырындағы құбылыс емес. 
Қобыландыда бір нұсқадағы кейіпкерлер, енді бір нұсқа- 
сында кездеспейді, бір нұсқасында ендігі біржырдың кейіп- 
керлеріұшырасады. Бұл эпостабиғатынатән құбылыс. Бір- 
неше жырдағы кейіпкерлер мен оқиғалардың ұқсастығы 
да, бір жырдағы кейіпкерлер мен оқиғалардың әртүрлілігі 
де эпостардың варияция ауқымдылығының көрсеткіші. 
Бұл эпостардың типологиялық өрісінің кеңдігі, әрі ел-елде, 
жер-жерде түрлі жырлаушылардың, айтушылардың жеке 
мектептерінен пісіп, дамып отыруында.

Жоғарыдағы түрлі варианттардағы есім айырмашы- 
лығындағы өзгерістер жырдың ішкі идеялық мазмұнына 
көп эсер етпейтініне көз жеткізген дұрыс. Эпостың қай 
вариантын алсаң да, ондағы ана, әке, сұлу жар бейнесі сол 
қалпы. Мұны эпостың әрдайым өзінің идеялық бағытынан, 
мақсат-мүддесінен жаңылмай отыруы деп түсінер едік. 
Түрлі варианттарда кейіпкерлердің есім өзгешелігі орын 
алғанымен, олардың қызметінің, рөлінің бірдей қалыпта 
сақталуы осының айғағы.

Қаһармандық эпостардағы аналар бейнесі толық ашы- 
ла түседі деу қиын. Десек те, маңызды тұстарда, жоғары- 
да тоқталып өткен батырдың «ғажайып дүниеге келу» 
мотивінде алғы рөлдерге ие. Құрсаққа бала бітуін тілеу 
мотивінде де, батырдың әкесімен қатар анасы да көрінеді. 
Көп жырларда балаға зар болатын әкесі, ал, диуана боп, 
әулие аралау сарынында ата-ана бірдей рөл атқарады.

Мәселен, Қобыландының шешесі Аналықтың ана ре- 
тіндегі бейнесі батырдың алғаш Қазан еліне жорыққа 
аттанарында ашылады. Ешкімге ерік бермей аттанған 
ұлын Хақ Тағаладан бастап, әулие-әмбиелерге, астындағы49 



атына, қолындағы қаруына толық сеніп табыстауы, қуатты 
көркемдік шешім тапқан ұзын-сонар монолог ретінде 
келтіріледі. Осы тұста батырдың қарындасы Қарлығаның 
қоштасқан монологы даасакөркемжасалған. Қарлығаның:

Жалғыз ағам, жан көкем, 
Сапарландың талапк,а. 
Артыңда к,алған мен сорлы, 
Болайын сенен тасаттык,, -

деуі батырдың аман оралу жолына өзін құрбан етумен 
пара-пар дүние.

Эпостардың басым бөлігінде батыр бала жастайынан, 
шамамен б мен 13 жас арасында бірден ел ісіне араласып, 
жауға аттанып кетеді де, ана тәрбиесі тілге тиек етілмейді. 
Бала жылдам ер жетеді. Осы себепті аналар қызметі 
баланың дүниеге келу процесімен бірге шарықтап барып 
басылады. Одан соң жыр соңында бұғанысы бекіп, белі 
қатқан батыр жұртқа оралғанда ғана аналар төбе көрсетіп 
жатады.

Ал батырдың сүйген жары немесе батырды сүйген 
жар бейнесі анағұрлым ауқымды. Бұл эпостардың бәрінде 
кезігетін бейне. Кей эпостарда әке мен ана бейнесі мүлдем 
жоқ болса да (мәселен, «Ер Тарғын» жыры), жар бейнесі 
ұмыт қалмайды.

Бас кейіпкердің жары батырдың өзі секілді үлгі болар- 
лықтай типтік бейне дәрежесіне көтеріле суреттеледі. 
«Батырлар жырында көркемдігі кемел әйел бейнелері 
жасалған» [59,6.121]. Ол қашанда ділбар сұлу, ақылды ару, 
сыртқы түр-келбетіне ішкі мазмұны мен адамгершілігі сай 
келеді. Ол өзін батырға басыбайлы тәуелді етіп ұстайды, 
ал батыр жорыққа кеткенде мал-басына иелік етіп, паң әрі 
ақсүйектік келбетінен жаңылмайды. Батырдың өзіндей 
қуатты болмаса да, жүректі, батыл келеді. Бейнелері өз 
бойына тілдік көркемдеуіш құралдарды тоғыстырады. 
Халық жадында олар асқан сұлу, әрі ақылды. Ал, оларды 
жырлаушылар ерек ләззәтпен толғайды.

Осы тұста «мотив-мінездеме» туралы сөз қозғау 
орынды. Алдымен батырлардың өз бейнесі, сосын50 



олардың жарларының және т.б. бейнесі мотив-мінездеме 
арқылы көрінеді. Батырлық жырлардағы әйел бейнесі 
барлық ерек қасиеттерді өн-бойына топтастырған типтік 
бейне болатындығы тегін емес. Типтік бейне болғандықтан 
да толыққанды мінездеме берілу мотиві орынды. Оларға 
мақсатты түрде жан-жақты мінездеме жасалады да, 
ол мінездеме оқиға барысында түрлі ситуациялық жағ- 
дайларға байланысты дәлелденіп, кейде тіпті ұшталып, 
айқындалып отырады. Міне осыны біз мотив-мінездеме 
дер едік. Яғни, түркілік эпостардың барлығында тегіс қа- 
лыптасқан батырдың жарын даралау мотиві. Ол алды­
мен батырдың толыққанды бейнесін ашуда үлкен рөл 
атқарады.

Осыған тікелей байланысты әйелдің бейнесін ашуда 
сан түрлі поэтикалық құралдар қолданылады. «Гүлбаршын 
сұлу айдай боп, қысыр емген тайдай боп», - деген секілді 
дәстүрлі қалыптағы суреттеу құралдарын пайдалана 
отырып, сұлу жар кескінін беру үшін түрлі композициялық 
тәсілдер мен стилистік суреттеулер молынан алынады.

«Эпостағы қаһармандар көбінше өмірдегі болған 
адамдардың емес, ел түсінігі бойынша болуға тиісті жан- 
дардың бейнесін елестететіні осыдан» [53, б. 94], - дейтін 
пікірдің айтары мол. Олар әйел адамның идеал бейнесі. 
Тарихи тұлғадан тамыр алып, көркемдік биіктерге қол 
созған бейнелер.

«Ер Тарғын» жырындағы Ақжүніс бейнесі туралы да 
осыны айтар едік. Жырда Ақжүністің қызметі қалың қа- 
радан қол үзіп, жеке дара көрінеді. Батырдың жігерін қай- 
раушысы, болашаққа үміт сыйлаушысы, жүрегіне жылу 
берушісі де, оң-солын аңдап отырушысы да Ақжүніс. Жыр­
да Ақжүніс Тарғынның аузымен былай деп танылады:

Қыз да болса мүңдасым, 
Қолаң шашты, к,ой көзді, 
Әйелде ару сен едің [59, 6.15]

Ақжүністің асыл бейнесі өз қадіріне өзі жеткен, ойы 
бойлаған, паң келбетінен, өзінің мінездемесінен де көрінеді:51



Қара жерге қар жауар, 
Қарды көр де, етім көр! 
Қар үстіне к,ан тамар, 
Қанды көр де, бетім көр!

Немесе:

Ата менен ананың 
Асы ранды к,азы едім. 
Қойда бағлан к,озы едім, 
Жылк,ыда шаңк,ан боз едім [59, 6.20-21], - 

деуі қадірін жете білген мәрт мінезінің арқасында, хан ба- 
ласы асылзатынан айтылған жолдар. Мұндай өз тарапы­
нан мінездеме келтіру түркі эпостарында арагідік ұшы- 
расып отырады.

Ақжүніс ару арқылы ерек әйел жаратылысы, қайшы- 
лықта талай мәрте жол табады. Жалғыз Ақжүніс бейнесі 
емес, өзге эпостардағы аты аңызға айналған сүйікті жар- 
лардың да кемел бейнелері көбіне-көп батыр басына 
туған іс барысында ұшталып отырады. Оған батырдың, ха- 
лықтың разылығы мен жырлаушы тарапынан да жоғары 
баға еріксіз беріліп, бейне нақтылана түседі. Ақжүністің 
асқан ақылы жырдың өн бойында шашылып жатқанымен, 
ерек көрінетін тұсы Қарт Қожамен айтысында. Эпос зерт- 
теушілерінің алып шоғыры да, Жүніс бейнесін сөз еткен- 
де осы мысалдан аттап өте алмайтынын байқаймыз. 
«Қожақтың жастық кезін, қазіргі қарттық кезіне қарама- 
қарсы қою арқылы осы іс-әрекетінің жолсыздығын өзіне 
мойындатады». «Ақжүністің қапылыста сөз, қапияда жол 
табуы арқасында едірейіскен жаулар еміреніскен достарға 
айналады» [53, 6.124], - дейді, ғалым Р. Бердібаев.

«Әйтсе де Ақжүністің сыртқы сұлулығын тамаша етіп 
суреттеушілік Ақжүніс бейнесін жасаудың бір-ақ жағы. 
Әңгіме оның тек көріктілігінде ғана емес, көркіне сай 
ақылдылығында» [53, 6.124]. Осындай пікірлер тоғысынан 
түйеріміз біреу, жырдағы Ақжүніс бейнесі өзге эпостардағы 
жар бейнесінен әлдеқайда көркем.52



Эпостардың қай-қайсысын алсақ та, әйел бейнесін 
типтендірудің үлкен үлгілерін көреріміз хақ. «Қамбар 
батыр» жырында да Назым сұлу батырды кермесе де 
сырттай ғашық болады. Бұл да ез кезегінде Қамбардай 
батырды ғана көксеген Назымның талғамын, ақылын 
танытады. Олай дейтініміз Қамбар да Тарғын секілді қара 
жаяу кедей, хан тұқымы емес. Сонда Назымның көрмей 
көңілінің ұнатқаны батырдың мәрттігі, жолбарыстай жу­
рен екені даусыз.

«Алпамыс» пен «Қобыланды» жырлары да әйел 
бейнесін сомдауда кезек күттірмейтін болмысы белек 
эпостар. Идеал тұлға жасауда халықтың ағаштан түйін 
түйердей асқан шеберлігінің алдына ешқандай классик 
авторлардың түсе алмайтындығы, керісінше алғашқысы 
кейінгінің мектебі екендігін түсіну, эпос мәтініне кез 
жүгірткен қарақты кезге ұғынықты жәйт. Эпостар 
халықтардың мүддесін, арман-мақсатын арқалаған, даму 
процесі ғасырларды алқымдаған теңдессіз туындылар 
болғандықтан да, ондағы идея мен мұрат сабақтас 
жатады. «Кемел адам» коцепциясын эпос кейіпкерлері 
осы концепцияға құрылған бейнелер деуге толық негіз 
бар. Олар ғасырлар бойы мың сан ұрпақтың санасында 
сығымдалып, мың сан ұрпақтың талғам-талаптарына
толықтай жауап бергенше екшеліп, бейне ретінде
толыққанша пісіп, үздіксіз даму процессін өткерген 
бейнелер. «Гүлбаршын образы мен Құртқа образы қай 
жағынан болса да сабақтас жатқан образ» [61, 6.69] 
болатындығы да сондықтан.

«Қобыланды» жырында Құртқаның асқан сын-
шылдығы бірнеше жерде тілге тиек болатындығы тегін 
емес. Ол алғашында Кер қулықтың ішіндегі батырға ар- 
налған белі жуан Бурыл құлынды тумастан таниды. Тағы 
бір жырдың өңірінде Қараманның Қарақұла жалсыз атын 
керемет сынып береді. Осыдан келіп батыр тұлпарын 
таныған да, тудырған да, баптаған да Құртқа болған- 
дықтан: 53



Шешең қүртқа не деді? 
Қара жалды жылк,ыдан 
Бурылым к,алмас деп еді.

Немесе:

Шешең түлпар деп еді
Шешеңнің сөзін сынайын [54, 6.33-34], -

деп, қарға адым жер аттаса Құртқаның күні бұрын болжап, 
қылған кеңестеріне жүгініп отырады.

Батыр Қараманның сынаған сөзіне басында ашуға ал- 
дырып, ақылдан тістем қалмаған соң Құртқаны өлтірмек- 
ші болса, артынан оның ақылына көзі жетіп:

Анау күні «Қатын» деп,
Қарамай кеткен батыр-ай! 
Қатын да болса білдің бе, 
Қүртк,амның асыл затын-ай! [62, б. 35], -

деп, Бурылдың асқан бабын көріп, қызығына қанғанда, 
«қатын» деп кеткен Қараманның атын шаң қаптырғанда, 
ссылай тамсана, Құртқаның қадірін тани сөйлейді.

«Қобыланды» жырының өзге жырлардан шоқтығы 
биіктұрарлық бір себебі болса, ол себеп осы Құртқа бейнесі 
болар еді. Жырда ол асқан көркемдікпен сомдалған. Сөзді 
жүлгесінен танырлық оқырман болса, ой мәнісін тыстан 
сөз қатқан жылқышы Естемшенің мына сөзінен-ақ байқар 
еді:

- Үйдемісің к,ыз қүртқа, 
Түздемісің к,ыз Қүртқа, 
Әйелде болдың айла жок, 
Әгәр еркек болғанда, 
Болмас па ең түтқа бір жүртқа [54, 6.15]

Қатынның ақылы қадіріне еріксіз бас ұрғызғанда, бұл 
сөзді айтуға Қобыланды да ер басына ар көрмейді:

Осы кеткен сапардан 
Есен барып, сау келсем,54



Әйел де болсаң басыңды
Хан қылармын халык,к,а [54, 6.20]

Құртқа «саулы іңгендей сыңқылдап, сүмбіледей жыл- 
тылдап» үзілердей нәзік болғанымен, бір кісідей күш иесі. 
Батырға Тәңір жолдаған белі жуан жануар Тайбурылды 
ерден кем тақымдамайтынтұсында, жырлаушы тарапынан 
мойындала түседі:

Жазығы әйел демесең,
Қүртқа дағы тым күшті [54, б. 7 8J

Түркі қоғамы былайғы жұртқа иманды, ақылды, 
биязы, абұйырлы әйелдерімен танылғанын тарихтан 
там-тұмдап қана танып жатсақ, олардың осы қасиеті 
рухани дүниемізде, нақтырақ айтқанда, эпостар әлемінде 
айрықша көрінді. Оған мына бір жолдар анық мысал. 
Қызқұртқаның осылай деуі жалған тәлімсуі емес, түркі 
әйелінің анық бейнесі:

Сіз алыстан келгенде
Ажырайып к,арарға
Жарармын ба бетіңе?[54, 6.20]

Қызыл ерді өлтіргеннен кейін Қызыл ердің Ағанас, 
Тоғанас есімді қос ұлы барын, оларды қазір өлтіріп 
кетпесе, кейін кек қуалау қаупінің барын ескертетін де 
Құртқа. Немесе, Құртқа ақылының асқан шыңын мына 
бір жолдармен тәмәмдау орынды болар еді. Қобыланды 
еліне оралғанда, елді жау шауып, жұртын сипап қалады. 
Енді қайда барарын білмей дал болып, Құртқаның отауына 
таман барғанда:

Артык, туған Қүртк,аның
Орнына таман барады, 
Жүртына көзін салады. 
Қараса күлдің ортасы 
Көтеріңкі көрінді.
«Күл ішінде не бар?» - деп, 
Қобыланды күлді к,арады. 55



Ашып күлді қараса, 
Жая менен жал екен, 
Түрлі тағам бар екен. 
Өзін к,алмак, алғанда, 
Көк арбаға салғанда, 
«Кез болса бүған батыр деп, 
Тауып азы к, к,ылсын» деп, 
Ак,ылды туған Қүртк,аның, 
Көміп кеткен наны екен [61, 6.72]

Нанды «бисмиллэ» деп тістеген сэтте батырдың ішін 
күйік ұрғаны да нанымды суреттеледі.

Эпостық жырлардың көпшілігінде батырға қамқоршы 
ата-ана, сүйген жар, дос-жолдастан, ел-жұрттан, сүліктей 
сұлу сәйгүліктен бөлек, қысылтаяңда қол созатын ат 
төбеліндей азғантай ғана әйел кейіпкерлерден аттап кету 
әділетсіздік болар еді. Олар өз кезегінде жүректің әмірімен 
туған ел-жұртынан баз кешеді. Аяулы әке, ағаға басты 
қаһарман үшін әп-сәтте жау боп шыға келеді.

«Халық жыры Құртқа сықылды ақылшы әйелді Қобы- 
ландыдай ел қамқоршысына жолдас етсе, жау жерінде 
жалғыздық көріп, тұтқынға түскен шақта Қарлыға, Қара- 
көзайым сияқты айлалы, батыр қалмақ қыздарындай 
ерлерге тілектес те табады» [60, 6.69]. Иә, көп орында 
эпостағы батырлар қалмақ қыздарына қарыздар. Бұл 
тарихи шындыққа да жат емес. Қазақтың талай оғланы, 
азуын айға білеген хандары қалмақтан қыз алғаны, одан 
хан мен бидің тұқымы өрбігені шындық. Атап айтсақ,Тәуке 
хан, Кенесарының әкесі Қасым хан, Абылайдың батыры 
Малайсары қалмақтың ханның қыздарынан туған. Осы 
секілді Қазтуғанның шешесі Бозтуған қай жұрттың қызы 
екені тарихқа мәлім. Ал олардың жыр бойынан көрінуі 
көркемдік шындыққа ұласып жатыр. Десек те, өзінің 
тұтас тағдырына шешілмес түйін түйілетінін білсе де, 
эпостағы батырдың бір тағдырының түйінін босатқан 
қалмақ қыздарының оқиғасы қаһармандық эпос ішіндегі 
махаббат дастанындай-ақ.56



Жалпы қорытындылай айтсақ, фольклорлық туын- 
дыларда әйелдер қорғаушы батыр бейнесін едәуір толық- 
тырып тұрады. Себебі эпоста көмекші әйелдер мен қор- 
ғаушы батырлардың тағдыры бір-біріне байланысты су- 
реттеледі. Мәселен, Едіге Алыпты өлтіргенде Ақбілек оның 
ең жақын жәрдемшісі бола білді; Қамбар батыр жырын- 
дағы Назым қыздың бейнесі де батыр тұлғасын көмес- 
кілемейді, керісінше толықтыра түседі. Көмекші әйелдер 
қолдарына қару алып, жауға қарсы соғысқа қатыспайды, 
өмірде қандай болса сол күйінде бейнеленген. Бұл 
әйелдердің бойындағы басты қасиеттерге ақылдылығын, 
шыдамдылығын, адамгершілігін, батырға адалдығын, 
перзентіне деген мейірбандылығын айтуға болады. Сол 
себептен болса керек, олар эпостарда мейірімді ана, 
ақылды жар ретінде сипатталады.

Түркі халықтары үшін ат, тұлпар - жаратылысы белек 
жануар. At үстінің желі барын ата-бабаларымыз өзге жұрт- 
тардан көп бұрын білді. «Ежелгі скифтердің атты әскерлері 
жойқын күш болғаны көптеген тарихи деректерде көрсе- 
тілген» [60,6.116]. Тұлпар баптау, атбегілік - түркі жұртының 
ең көне ұлттық өнері екенін бүгінгі ғылым дәлелдеп отыр.

Ағылшын зерттеушісі Кимберли Броун «Horse» жур- 
налында жариялаған мақаласында жылқы малы алғаш 
Азияда қолға үйретілгенін меңзеген. Еуропалық «National 
Geographic News» атты ғылыми басылым жылқы алғаш 
рет қазақ даласында қолға үйретілген деп байлам жасай­
ды [62].

Байырғы замандарда жасаған эпостық туындылары- 
мыздың қай-қайсысын алсақ та онда қорғаушы батыр не- 
гізгі кейіпкер болып, оның тұлпары қосалқы әрі маңызды 
рөлді арқалайды. Батырлық тұлпар - жыршы, жыраулар- 
дың қиял ынан туған, ғайыптан әкеп таңған персонаж емес. 
Жалпы батырлық эпостардың туу негізінде бір тарихи 
кейіпкердің немесе шынайы оқиғаның жатқандығын ес- 
кергенде, батырлар мінген сәйгүліктер де жер басқан жан­
ды жануарлар болғаны, батыр өмір сүрген дәуірде оның 
аңызға айналған тұлпары да шынымен бар болғаны анық.57



Түркі эпостарындағы тұлпарлардың иесінің айнымас 
серігіндей, сырмінез сырласындай бейнеге ие болуы және 
осы арқылы олардың шығармадағы рөлінің салмақты 
болуы, көшпелі халықтың шынайы өмірдегі жылқы түлігіне 
деген сол эпостардағы көркемдік шындықтан бір мысқал 
кем емес көл-көсір қарым-қатынасынан туған дүние. 
Яғни, жаны бар, бірақ тілі жоқ мақұлық емес, жануарлар- 
дан жалғыз жолдас тұтқан, оны арман-қиялмен әрлеген 
батырдың жан-жолдасына деген қарым-қатынастың көр- 
кемдік картинасы деп танысақ болады.

Бұл туралы академик Қ. Жұмалиев, С. Қасқабасовтар: 
«Қазақ эпостарында батырлардың жорыққа мінетін 
аттарына да үлкен мән беріледі. Олардың сұлулығы, қуса 
жетіп, қашса озатын жүйріктігі, иесіне адалдығы айрықша 
суреттеледі. Кейде аттарға ерекше қасиеттер таңылып, 
әр нәрсені түсіне алатын есті хайуанат етіліп көрсетілсе, 
кейде қысылшаң жерде ұша алатын қанаттылар қатарын- 
да дәріптеледі. Эпостарда атқа үлкен көңіл бөлінуі заңды. 
Өйткені, көшпелі елдерде жылқы тәрізді көлік малының 
рөлі ерекше болғаны белгілі», - деп жазады [59,6.17].

Түркі халықтарының эпостарында жорыққа мінер 
тұлпарлардың бейнесі есте қаларлықтай ерекше рухта 
бейнеленген. Тұлпар - қорғаушы батырдың көмекшісі һәм 
соғыстағы серігі. Жалпы болмысы мен қызметі жағынан 
түркі халықтары эпостарындағы жорық аттары типтік 
тұрғыда біркелкі болғанымен, эпикалық шығарманың 
типі мен жанрына орай атқаратын қызметінің диапазоны 
өзгеруі (аясы кеңейеді немесе тарылады) мүмкін.

Түркі халықтарына ортақ қаһармандық эпостардағы 
аттың атқаратын негізгі қызметін ғалым Р. Бердібаев 
былай деп екшеп, жеті жікке бөліп көрсетеді:

1. Ұшқан құстан озатын ересен жүйріктігі;
2. Батырдың мінезі мен тілегін сезіп отыратын, дұш- 

панның арам пиғылын танитын естілігі;
3. Қысылтаяң тұстарда «тіл бітіп» сөйлеп, батырға 

ақыл, кеңес беретіндігі;
4. Алыс жолға алқынбай жететін қайратты, төзімділігі;58



5. Сын сағаттарда түсін өзгерте алатын сиқырлы өнері 
болатындығы;

6. Жау келе жатқанын күн ілгері сезіп, иесіне қауіпті 
білдіретіндігі;

7. Батыр мерт болса, денесін далада қалдырмай, еліне 
алып келетін опалығы т.б. [53]. Біз де осы пайымдаулармен 
келісеміз.

Ал А. Көшекова «Қазақ эпосындағы ат образы» ат­
ты кандидаттық диссертациясының «Эпостағы аттың 
атқаратын функциялары» атты тарауында аттың қыз- 
метін 5 түрлі критерий бойынша саралайды. Олар- 
дың Р. Бердібаевпен ұқсас тұстарын келтіріп жатпай, 
ерекшеленген бөліктерімен таныс етуді жөн көрдік:

- ат қаһарманмен бірге немесе қаһарманның қаты- 
суынсыз-ақ жауды қырып, жеңіп шығады;

- ол құсқа не балыққа т.б. айналып кетуі, я болмаса 
оқиғаға қажетті басқа бір адамның не жануардың кейпіне 
енуі, аспанға ұшуы не жердің астына түсіп кетуі, басқа 
да фабуланың өркендеуіне керекті әрекеттерді атқаруы 
мүмкін [63,6.44]

Түркі эпостарында, батырдың өзіне лайық тұлпарын 
таңдауы, кезіктіруі ерекше назар аударарлық. Алғашында 
ер жеткен жауынгердің өзіне лайықты тұлпарын табуы 
оңайға түспейді. Бұл бірде, көреген жарының көмегімен 
орындалса, бірде атты аяқ алысынан, сұлу бітімінен 
танитын атбегі-сыншылығы арқылы жүзеге асады.

Атбегілік, құсбегілік, сыншылық өнер көшпелі халық- 
тың қанына сіңген қасиет. Бұл қасиет көп дәуірлердің 
есебінде, батыр халықтың ерекше қадірлеп, асқан байып- 
пен баулыған, қолбаласындай құсын, түлігін тануы. Ол - 
жүздеген ғасырлардың бел-белестерін аттап келген, 
халықтың салт-санасымен біте қайнасып, әр ұрпақпен қа- 
тар қайта жаңғырып, тек табанды тәжірибемен ұшталып 
отырған аяулы ғылым. Оның алғашқы үлгілері эпостарда 
жатыр. Батыр болашақ серігі - тұлпарын алдымен сын 
көзден өткізіп, оның қанатты пырақ екеніне шынымен 
иланған соң барып алады. 59



Қалай болғанда да, батыр мен тұлпардың жолығуы, 
батырдың өзінің нағыз тұлпарына қол жеткізуі ерекше 
жағдайда орындалады. Бұған бір мысал Алпамыстың 
Байшұбарды бағындыруы. Қыл құйрықтан қысып тоқта- 
туы немесе лақтыруы секілді ат пен адам арасындағы 
айқас біріне-бірінің күшін танытады. Осыдан соң Байшұбар 
атжүгенге басын береді деп баяндалады жырда.

«Едіге батыр» жырында Ер Едіге Жылқыбайдың көп 
үйірінің ішінен жарауын таппай, бір кедейдің жаман шұ- 
барын сұратады. Әлгі шұбар атты Жылқыбай қос атқа 
айырбас қылып әкеледі. Сол жаман шұбарды Едіге батыр 
сүліктей сұлу етіп, қанды жорықтарға мініс аты, жолсерігі 
етіп жаратып шығарады.

Ал Көрұғлыға арналған жыр тізбегінің «Ғират жайы, 
Көрұғлының Райхан арабпен соғысы» деп аталатын нұс- 
қада бұл мотив новеллистикалық сипатта жырланады. 
Мұнда Көрұғлы Райхан араб мінген көкқасқа айғырды 
сымбатынан танып, ғашық болады. Оны өзі мінген жүйрік 
боз биеге бір шаптыр деп жалынышты болады. Жырда бұл 
былайша көрініс алған:

Аты бар көк к,аск,алы біреу келді, 
Көрүғлы назар салып к,арайды енді 
Наз бедеу к,арап түрса бір тікуар 
Сол атқа ашық болып көңіл бөлді [64, 6.89].

Осы жәйткебайланысты оқиға дами түседі, Райхан мен 
Көрұғлы жауласады. Райхан аңғал батырдың атынағашық 
болғанын, одан тұқым алмақшы болған ниетін пайдала­
нып, Баршагүл есімді жеңгесін алып қашады. Яғни, батыр- 
дың жеңгесін ұрлатып алуға атқа деген шексіз қызығушы- 
лығы себеп болады. Ал осыны пайдаға асырған Райханның 
ұрлығы тұтас жырдың композициясына арқау болады. 
Оқиғаның дамуы осы тұстан басталады да, Көрұғлының 
жүрегіне қатқан кек эпостың лейтмотив! іспетті, оқиғаның 
үнемі дамып отыруына сеп болады.

Ал енді бір жыр үлгілерінде, мысалы «Манас» жы­
рында батырдың тұлпары өзімен қатар дүниеге келеді.60



Мұндай құбылыс тек «Манас» жырында ғана емес, өзге 
де қырғыз жырларында, сондай-ақ, басқа да түркі эпос­
тарында бар. Бұл турасында ғалым Р.С. Липецтің түркі- 
моңғол эпостарына ой жүгірткен «Образы батыра и его 
коня в тюрко-монгольском эпосе» атты кітабында аз-кем 
айтылған мына жолдар назар аудартады: «Подспудные 
связи родства сказываются в эпосе именно в том, что 
предназначенный батыру конь нередко ровесник батыра, 
родившийся с ним в один день» [21,6.127].

Сыншылық батырдың жарының бойынан табылуы 
мүмкін. Кей жағдайда тұлпардың өзін емес, сол тұлпарға 
буаз биені танып білу дағдысы бар. Бұл туралы: «Қаһарман 
өзіне тиесілі жалғыз тұлпарды табуға, баптауға тиіс, оған 
ерекше қасиетке ие тұлғалар, көп жағдайда әйелдер 
көмектеседі», [65, б. 68] - дейді Б.Н. Путилов.

«Қобыланды батыр» жырында бұл процесс батырдың 
сүйгені Құртқаның қатысуымен өтеді. Буаз биенің қарнын 
жарып алған құлынды Құртқа өзі баптайды. Тайбурыл- 
дың бабы сай келмей тұрғанда, Қараманның құйтұрқы 
қылығынан Қобыланды ашуға мінгенде де, Құртқа аттың 
қамы үшін араша түседі.

Жалпы, батырға лайық жылқыны жары тануы, таңдауы 
«Қобыланды» жырында көркем суреттеледі. 1914 жы­
лы Қазан қаласында тұңғыш басылған «Қобыланды» 
жырының Б. Толымбаев нұсқасына назар аударып, 
Құртқаның осы бір сыншылығын көрсете кеткеніміз аб- 
зал: «Бұлар көшіп келіп бір жерге қонды. Қонған жерлері 
көп жылқының іші еді. Сол жылқының ішінен қыз 
Құртқаның көзі бір биеге түсіп: - Әй, батыр, мына биені 
мені берсеңіз де алыңыз, - дейді. Қобыланды: - Сені 
берсем бір рулы елдің малын алмаймын ба? - дейді. 
Құртқа: - Мұның ішінде тұлпардан пайда болған бурыл 
құлын бар, - дейді, - аман-есен құлындаса, сол құлынды 
саған ат қылып берермін, - дейді, - астыңыздағы торы 
ат жауға, дауға мінуге жарамайды, жабының баласы» [54, 
6.11], - деп асқан көрегендіктанытады. Бұл жерде батырға 
лайық тұлпардың маңызын ашу, қызметін көрсету ерекше61 



танылған. Батырға тұрарлық аттың тұқымын танып 
тұрған адал жар оған өзін айырбастаса да қол жеткізбек 
ниетте екені таң қалдырады. Адал жардың батырға өзінен 
гөрі жылқының пайдасын артық деп табуы эпостардағы 
тұлпар бейнесін, оның қызметін жаңа белеске шығарады.

«Қарақыпшақ Қобыланды» жырының Қазанда жария- 
ланған нұсқасында буаз биеге бұлар қыз Құртқаны алып 
келе жатқан жолда кезікпейді, жаңа түскен жарына өзінің 
тоқсан сай толы жылқысының ішінен маған жараулысын 
танып бер деп қолқа салады. Е. Ешімов нұсқасында бұл 
тұс сюжеттік және берілу жолымен сәл өзгешеленеді:

... Қол....айтып көрсетті боз байталды. 
Осыдан бір қымбатты ат туады деп, 
Осыны өзім бак,сам к,олдан емдеп, 
Ат к,ылып тақымыңа берсем жөндеп, 
Атк,арар бір ғасырды ат болады... [54, б. 407].

Немесе:

... Қанатты қүстан жүйрік алтын қүйрық, 
Ішінде еркек бурыл к,үлыны бар,
Осыны сүт емізбей жетім бағам... [54, б. 408].

Екі нұсқада да құлынды кәрі биенің қарнын жарып алу 
деталі сақталған. Және Құртқаның ат тануында тумаған 
құлынның түсін түстеп, бурыл екенін баса айтуы барлық 
нұсқаларында кездеседі.

Батырға лайық тұлпардың тууы оңай орындалатын 
процесс емес. Бұл бірнеше қатарлық жөн-жоралғыларын 
сақтап, үлкен күтіммен жасалады. Мысалы, «Қобыланды» 
дастанының Н. Байғанин жырлаған нұсқасында бурыл 
құлынға буаз Кер Қулық биені «жер астында ардақтап, 
асты, үстін құрғақтап, мақпал төсектің үстінде» [54, 6.143] 
жеті жылқышы жігіт жабыла бағады. Мұндай батырдың 
жылқысына деген құрмет жырдың барлық нұсқасында 
кездеседі. Және ол Құртқаның сілтеуімен орындалады. 
Ал, құлынның тууы тазалыққа деген халықтың сеніміне 
құрылған керемет детальмен көмкерілген:62



Төбеден жүлдыз ауғанда, 
Түрегеліп Кер к,улык^ 
Торы к,үлын табады.
Қалғып кетіп бір жігіт, 
Жаңа туған қүлынның 
Жерге тиді аяғы [54, б. 144].

Қобыландының нұсқаларында,көп мысалы,
Б. Толымбаев нұсқасында: «Шығар едің аспанға, мен 
қайтейін, Бурыл ат, қырық үш күннің кемдігін...» [54, 6.19], 
- деп келетін Тайбурылдың 43 күндік кемдігі айтылса, енді 
бір нұсқаларында жаңа туған құлынның тұяғы абайсыз 
жерге тиіп кетуі айтылады. Бұл детальдің ешбір жыр 
нұсқаларында өшіп кетпей, сақталып келгендігі үлкен 
ойларға жетелейтіні шындық. Демек,Тайбурылдың тұлпар 
боп жетілген тұсында осы кемдігі үшін көп кесір-кедергіге 
тап болатыны да орайға келтіріліп, қосыла салынған 
эпизодтар емес.

Ал жаңа туған құлынды бағып-қағу ісі де ерекше 
аталатын дүние. Құртқаның Бурылды бағуы жырдың 
Қазанда жарияланған нұсқасында: «Табанын жерге 
тигізбей, Маңдайын күнге күйгізбей, Киімге орап алады» 
[54, 6.13], - деп келеді. Яғни, жануарға деген құрмет, 
батырға көрсетілген құрметтен еш кем болмайтынына көз 
жеткіземіз.

Тұлпарды қорғаушы батырмен қандас, сүттес бауыр 
ретінде суреттеу де эпос сюжеттеріне жат емес. Мәселен, 
бірнеше халықтарда жырланатын «Көрұғлыға» арналған 
эпоста батыр тұлпары Ғиратпен сүттес келетін тұстары 
бар. Мысалы, туысынан жетім бала мен құлынды бір 
биенің емізетін тұстары эпостың бірнеше ұлттық версия- 
ларында орын алған. Бұл мотив қазақ, әзербайжан т.б. 
халықтардың нұсқаларында кездеседі [66,6.116].

Қазақ батырлық тұлпарлар жаратылысының сумен 
тығыс байланысына назар аударған Б.Ү Әзібаева 
«Қобланды батыр» эпосы нұсқаларының бірінде Қобы- 
ландының тұлпары теңізден шығып, Қобыландының әке-63



СІ Қыдырбайдың табының аралаған суын тұқымы екені 
баяндалады дейді [67, 6.241]. «Қобыланды мен Шораның, 
Есім ханның аттары жаратылысы жөнінен су стихиясы- 
мен байланысты. Олардың өсіп-өнуі қазақтардың тұл- 
пардың жаратылуы туралы архаикалық мифтік түсінік- 
терімен сәйкес келеді... Тама руының мекендеген жері
(Шора батыр дүниеге келген жер) мен қыпшақ
(Қобыланды) мекені Арал теңізімен және Сырдариямен 
шектеседі. Аталған кейіпкерлер тұлпарларының теңіздік 
жаратылысы туралы аңыз осы аталған өңірлерде пай­
да болған көне түсініктермен тамырлас екендігі жөнін- 
де болжам жасауға болады. «Еңсегей бойлы Ер Есім» 
эпосында Қарадариядан шығатын кентавр туралы 
айтылады. Бұл Қарадария өзені Нарынмен бірге Сырда- 
рияға бастау болады» [14, 6.230].

«Теңіз жылқысы» деген ұғым қазақ санасында бар 
мифтік ұғым. Оған қатысты аңыз-әфсаналар да жоқ емес. 
«Сәйгүлік тұлпар қайдан пайда болады» деген мифтік 
әңгімеде: «Суын» - теңіз жылқысы. Ол өте әдемі, құйрық, 
жалы жерге сүйретіліп, үстінен тоқтамай су тамшылап 
тұрады-мыс» делінеді [68,6.78]. Қалай болғанда да жалғыз 
«Көрұғлы» жырында ғана емес, жалпы түркілік, тіпті, әлем- 
дік эпостардың барлығында дерлік «таңдаулы» тұлпар 
батырға жіберілген көктің, тағдырдың, желеп-жебеуші- 
лердің сыйы, тартуы екендігіне зор сенім қалыптасқан.

Осы секілді «Қисса-и Алпамыста» Алпамыс көп жыл- 
қы ішінен адамдай ақылы бар, сонысымен жасырынып 
жүрген тай шұбарды құйрық жалдан ұстап лақтырып 
бағындырады. Сөйтіп жүген салса құнан боп, ерін салса 
дөнен боп, батырдың өзі секілді бір демде күш алу, 
қанаттану секілді ғажайып оқиға орын алады.

Түркі эпостарының қайсысын алсаңыз да батырдың 
астындағы сәйгүлік ерекше ыждағатпен, сән-салтанатпен, 
бабына сай жырланады. Бұл түркі эпостарының типоло- 
гиялық тұрғыда ұқсастықтары. Яғни, қаһармандық 
эпостарда батырдың тұлпарынсыз мәселе шешілмейді. 
«Батырдың алғашқы ерлігі де, кейінгі жорықтары да64 



көбіне жол жүрумен байланысты» [69, 6.233]. Осыған орай 
оның қызметі жырдың барлық эпизодтарында көрінеді. 
Тұлпардың эпикалық шабысы халықтың эстетикалық 
талғамының биік өресінен ғана туған. Олардың шабысы 
суреттелген жыр үзінділері жырдың шоқтығы биік 
тұстары іспетті эсер қалдырады. Мысалы, 1899 жылы 
Қазан қаласында басылған, Жүсіпбек Шайхысламұлы 
жинап, жариялаған «Қисса-и Алпамыш» жырындағы 
Байшұбардың көркем шабысына назар аударайық:

Ауыздык,пен алысып, 
Табан жолмен тарысып, 
Үшк,ан к,үспен жарысып, 
Маядай мойнын созады. 
Байшүбардай түлпардың 
Ойынды еті бүлтылдап, 
Төрт түяк,тан шык,к,ан от 
Шақпак, тастай жылтылдап. 
«Шу» дегенде Шүбар ат 
Үшк,ан к,үстан озады.
Томарша жерден сырғытып, 
Жарлау жерден ырғытып, 
Көз үшында көрген жер 
Көзді жүмып-ашк,анша, 
Артында жатып к,алады [55, б. Тб].

«Ер Тарғын» жырындағы Тарлан аттың шабысы да 
осыған ұқсас:

Өз-өзінен зырлаған, 
Басын тартса болмаған, 
Көк айыл болып көпірсе, 
Алты басып аттауға, 
Айшылык,ты ойлаған...

Немесе:
Бектер мінген бедеудей, 
Безектей қаққан аяғын [59, 6.73]. 65



Башқұрт халқының «Урал батор» эпосында да Ақбоз 
аттың бейнесі түрлі теңеулермен, эпитет, метафоралармен 
әсерлі жасалады. Осы секілді Тайбурылдың шабысын 
суреттеген жолдар суреттеудің классикалық үлгісі ретінде 
танылды. Сыншы-ғалым Т. Кәкішев Тайбурылдың ша- 
бысына арналған жыр жолдарын келтіре отырып, жырға, 
халықтың эстетикалық талғамы мен танымына жоғары 
баға береді [64, 6.9]. Көркем эпостардағы тұлпарлардың 
мұншалықты эпикалық шабысын А. Көшекова: «Тұлпар- 
дың осыншама жылдамдыққа ие болуы «қанатты пырақ» 
туралы мифологиялық-діни түсініктен қалған, соның 
эпикалық шарттылыққа негізделінген заңды жалғасы 
болып табылады» - деп түсіндіреді [63,6.198].

Эпостарда аттың негізгі қызметі оған ерекше қасиет 
бітуімен танылады. Осы арқылы тек жырдағы маңызды 
кейіпкер ретінде ғана емес, реалистік шынайылықтағы 
жылқы түлігінің арқалаған жүгі ауыр екенін тану қиын 
емес. Жоғарыда атап көрсеткеніміздей атқа тіл бітуі, са- 
налы жануар ретінде суреттелуі, ғажайып күш иесіне ай­
налуы оныңжырдағы қызметін танытатын, сонымен қатар 
сюжет сахнасында алғы орынға шығаратын қызметінің, 
маңыздылығының көрсеткіші. «Батырлар жырында ерге 
серік болған батыр атқа адам мінезін берген» [73, 6.99]. 
Мәселен, «Қисса-и Алпамыста» Байшұбардың ақылы 
мен сезімталдығы мыстанның арам пиғылын сезуінен 
байқалады. Аңғал батырды жер соқтырмақ болған 
кемпірдің жоспарын жазбай таныған жануар «Адамнан 
есті жануар» - деп, дәл суреттеледі:

Адамнан есті жануар 
Келе жатк,ан кемпірді 
Қос аяк,тап тебеді [55, б. 7 9].

Осы тақілеттес Байшұбардың ерен сезімталдығы та- 
нылатын тұс Алпамыстың иісін сезіп, алас ұрып, неше күн 
тұсап тұрған темір торлы бөгетті әп-сәтте бұзып шығуы. 
«Адамнан есті жануардың» тілге кеп, ақыл танытуы бұл 
ғана емес. Яғни, ақылды жануарлар қажет кезде керек66 



жерден жол тауып отыратындығы қаһармандық эпос- 
тардың бәрінде дерлік бар. Жырлардағы ат қызметінің ас- 
қан шыңы осылай танылып отырады. Бұл «есті ат» моти- 
вінің типологиялық өрісі өте кең екенін аңғару қиын емес.

Батырлық эпостарда иесі мен жылқысы адам тілін- 
де сөйлеседі, ақылдасады. Мысалы, «Ер Көкше» жырын­
да Сары тұлпар да ғайыптан тілге келеді. Біраз жырлар­
да ат пен иесінің арасында еркін диалогтар орын алады. 
Жылқының тілге келуі көбіне қысылтаяңда туатын құбы- 
лыс. «Қарақыпшақ Қобыланды» жырының Б. Толымбаев 
нұсқасында Қобыланды Қазан қаласына дейінгі қырық 
күншілік жолды уайым қылып, Бурылдың санына тобыл- 
ғы сапты қамшымен толғатып бір ұрғанда, Бурыл ат тілге 
келеді. Екеуара ұзақ тілдеседі.

Жырларда батырдың өз атына деген махаббаты да 
арнайы ақтарыла айтылып жатпаса да, іс-әрекет үстінде 
анық танылып отырады. Мэселен, «Қобыланды»жырында 
Көбіктінің қарындасы Қарлыға Қобыланға әлі келмеген 
соң «ердің жаны атымен тең» деп, Бурылға қыл бұрау 
салып шыңғыртқанда: «Не қылсаң да, кәпір, өзіме қыл!» 
- деп, атын аяғаннан ақыра түрегеледі. Немесе Қазан 
қаласын аларда:

Жан серігім - жалғыз ат,
Жайың к,алай, Бурыл ат? [55, 6.34] -

деп, атынан жөн сұрауы осының, яғни, атына деген ішкі 
сезім-иірімдерінің белгісі. Бұдан бөлек аттың ақылына 
жырлаушы тарапынан да баға беріліп отырады. Арагідік:

Жазығы мал демесең, 
Тайбурылдың ак,ылы 
Адамзаттан артық-ты [72,6.71],-

деп бағалау жырда жиі ұшырасады.
Эпостардағы аттың атқаратын функциясы деп қара- 

ғанда, осы қызметтің орындалуына қозғаушы күш жыл- 
қының иесіне деген, иесінің атына деген махаббаты екені 
анық көрініп отырады. 67



Бұдан бөлек ат қызметінің, оның батырмен өткен 
салмақтай түсетінжорықтарының маңыздылығын

тағы бір деталь атқа деген ел-жұрттың, батырдың ата- 
анасының, жарының сенімі, батырды соған тапсыруы. 
Қобыланды алғаш жорыққа Қараманның сөзіне бела 
аттанып кеткенінде, батырдың анасы Аналық пен жары 
Құртқа, қарындасы Қарлыға Жаратқан Хақтан бастап, 
әулие-әнбиеге тегіс мінәжат қылып, жалғыздарын аманат 
етеді. Сонда, Аналық ақырында Тайбурылға да тіл қатып:

Қь/сқа мықты жылк,ы өлмес 
Ойға біткен к,амыстан. 
Қалушы емес Тайбурыл 
Қатар шапк,ан жарыстан. 
Жақын емес жалғызым, 
Осы кеткен қозымды
Тек қолыңа тапсырдым [54, 6.30] - 

деп, адамша сеніп, ұлын тапсырады.
Тараушаны қорытындылай келгенде, «Қай жырды 

алсақ та, атсыз жыр жоқ екеніне көз жеткіземіз. Жүйрік 
ат туралы шығармалар әдебиетімізде өте көп. Соның 
ішінде ең кесек тұлғасы батырлар жырында жасалғанын 
байқаймыз» [73, 6.101] - дейтұғын пікірді алға тарта оты­
рып, ат бейнесінің асқан үлгілері қаһармандық эпостарда 
топтастырылғанын нақтылай түсеміз.

Эпостардың сан мың жылдық тарихын есептегенде, 
тарихи оқиғалардың көші лек-легімен алмасып, қоғамдық 
сана мен мүдденің өзгеруі эпостардың тарихилығы мен 
тұтастығына елеулі өзгерістер әкеліп, жаңа эпизодтық 
желілер мен жаңа мазмұн қосып отырғаны рас. Десек те, 
генезис мәселесінде эпостардағы «ат» бейнесінің эпостың 
өзімен қатар туған, әу бастан, түп қайнардан туып жасап 
келе жатқан бейне екені назардан тыс қалмауы керек. 
Қорғаушы батыр бейнесін ашуда, шығарманың көркемдік 
келбетінде, сюжеттік мінсіздігінде олардың қызметі мен 
рөлі, әсері орасан зор екені анық. Оған күні бүгінге дейін 
жазылған зерттеулер мен жалпы эпостардың қарапайым68 



мәтіндері куә. «Ер жігіттің жүйрік аты, сұлу жары, алмас 
қылышы болуы шартты» [73, 6.98]. Иә, бұл шарттылықты 
ешбір қаһармандық эпос аттап өте алмайды. Жалпы батыр 
деген ұғым екі мағына берсе, соның бірі қару деп айтуға 
болар еді. Жаугершілік замандарда болаттан сауыт киініп, 
байрақты найза ұстанып, сән-салтанатпен жауға аттану 
қандай абырой болғанын, бүгінгі ұрпақ шындап сезіне 
бермейміз. Әруақты батырдың қару-жарағы қашанда киелі 
саналып, қайшылықта бойында, жайшылықта сандықтың 
түбінде сақтаулы жататын болған. Батырдың өзі өлсе де, 
қаһарлы күндердің куәсі болған қару-жарағы көзіндей 
қадір тұтылып, ұрпақтан-ұрпаққа мирас болып қалып 
отырды. Ақ киізге оралып, ерекше күтіммен қаралған 
қарудың болат тәнін жайшылықта жалаңаштамайтын 
ырым бар. Өйткені, «қылыш қынын тастамасын» деген 
бейбітшіл тілек үстем тұрды, онсыз жалаңаш қару қан 
жаламай қайтпайды.

Ел билеген хандар қанды жорықтарда көзге түскен 
батырларға алтын сапты, күміс қапты наркескендерді 
сыйға тарту етіп отырғандарын да тарихтан танып, біліп 
жүрміз. Ел мүддесін қорғаған, шекарасын күзеткен 
ертедегі батырлардың қарулары әулеттің, тіпті, рудың 
құнды жәдігері ретінде күтіммен сақталып келгендіктен 
де, осы күні ел мұрасына айналды. Олардан қалған көне 
қарулар ұлттық мұражайларда сақтаулы тұр. Бүгінде 
Бөгембайдың дулығасы, Ақтамбердінің тор көзді кіреукесі, 
Жанқожа батырдың сауыты, хан Абылайдың сынған 
қылышы, Кенесарының семсері ұлт тарихының кішкене 
жұрнағындай, баға жетпес жәдігерлерге айналған.

Жауынгер жұрттың заманына орай тудырып отырған 
батырлық дастандарында, ауыз әдебиетінде жауынгер 
асынар қарудың түр-түрлісі сипат алып отырған. Сөз 
сипатында қарудың неше түрлі көрінісі мен атаулары, 
қасиеті мен қажеті тұтас көрінеді. Біз білетін бадана көзді 
боз сауыт, аймауыттай ақ сауыт, шарайналы зере сауыт, 
алдаспан мен наркескен, гүрзі мен шоқпар секілді қару 
атаулары мен түрлері ауыз әдебиеті арқылы жеткен.69



Бүгінде жиі айтатын «Ер қаруы - бес қару» дейтін сөздің 
төркіні де эпостарда жатыр. Осы бір сөзді бірнеше 
дастандардың бойынан ондап кездестіреміз.

Батырдың батырлық бір сыпаты - сауыт. Сауыт ердің 
қорғаны. Түркі батырлары сауыттың түр-түрін соққанын 
білеміз. Эпостарда кездесетіндері ақберен, бадана, 
шығыршықты сауыт, кіреуке т.б. Ақберен бұл күнде екі 
мағынада жұмсалады, бірі - сауыт мағынасы, бірі - 
мылтық мағынасы. Батырлық эпостарда осының екеуі де 
кездеседі. Мәселен:

Қара мылтык, к,үндак,ты,
Түзуберен сандык,ты... [54, 6.30], -

деген жерде ақберен мылтық ретінде аталса, «берен 
сауыт киініп, белге семсер ілініп»,- деп келетін жолдарда 
берен сауыт сөз болады. Оған да «ақ» сөзін кіріктіріп, 
ақ болаттан соғылғанын әйгілеуге болады. Немесе, 
сауыттың шығыршықты тор сақиналардан тоқылған түрін 
«Қобыланды» жырынан кезіктіреміз:

Шығыршықты көк сауыт
Кебінім деп киейін. [54, б. 127]

Бадана көзді боз сауыт та, кіреукелі көк сауыт та 
Қобыланды киген сауыт түрлерінің бірі.

Қару-жарақ ата-бабаларымыздың күнделікті өмірімен 
де, рухымен толғап қалдырған әдеби мұрасымен де 
тығыз байланысты. Бұл қарудың мән-маңызын таныған, 
тіршілігінен айырмасыз қараған халықтың асыл дүниесі 
екеніне шүбә жоқ. «Ер Тарғын» жырындағы ақылы асқан 
Ақжүністің кәрі тарлан Қартқожаның сипатын бергенде, 
бес жастағы бала күнінен қолынан қару түспегенін 
байқаймыз;

Бес жасыңда Қарт Қожак, 
Жас шыбык,тан жәй тарттың, 
Жалғыз шиден ок, аттың... [59, 6.21]

Енді осындағы Қартқожақ отыз беске келгенде қайтеді:70



Отыз беске келгенде,
Қоңыраулы найза қолға алдың, 
Қоңыр салк,ын теске алдың, 
Жауды көрсең шүйілдің, 
Жеңсіз берен киіндің [59, 6.22]

Мұндағы жыр жолдары жалғыз Қожақтың кейпі емес. 
Аласапыран замандағы, өткен дәуірдегі ердің кейпі. Батыр- 
лық эпостарда айтылатынерлердіңалмағайыпзамандары, 
әлдеқандай жорықтары күн артынан күн, ғасыр артынан 
ғасыр жалғап жатты. Осы себепті ерлер көрген күн аттың 
жалында, түйенің қомында өткендіктен де, Қартқожаның 
алпыс бес жылдық ғұмырын кімнің маңдайына жазсаң да 
жаңылмас едің. Осы себепті де Ақжүніс ару темір-терсекті 
жолдас еткен қарт батырдың тамырын басып, тағдыр- 
талайын көзін жұма оқиды.

Эпостарда бейне жасауда жанды мен жансызды си- 
паттау екі бөлек. Десек те, батырдың жансыздан жалғыз 
жолдасы бес қаруы, ақ сауыты екені оқыған көзге оңай ілі- 
ніп отырады.

Жырлардағы алдымен сөзге ілінетін қару қылыш еке- 
нін білеміз. Қылпылдаған қылыштың түр-түрі болған. 
Батырдың дәрежесіне қарай, қолданыстағы ыңғайлы- 
лығына, ұрыс салатын орнына қарай алдаспан, наркескен, 
қанжар, айыр семсер секілді т.б. түрлері бар. Мәселен, ал­
даспан қылыш - семсердің ең асылы. Ауыр, әрі салмақты, 
ұзын келген. Көп жағдайда қынсыз ұсталатын болған. 
Сабы асыл бұйымдармен сәнденіп, сыйға тартылатын, екі 
жүзді қылыштың бір түрін наркескен деп атаған.

Дін соғысында хазіреті Әли жолдас еткен «зұлпықар» 
есімді қылыштың болғаны белгілі. Міне, осыдан жанас- 
қанды жайпаған өткірді «Әлінің кеуір қырған зүлперіндей» 
деп зұлпықар қылышқа теңеу туса керек. «Кеуір» деп 
отырғанды «кәпір» деп білсек, қалмақты кәпір деп сипат- 
тайтын эпостардағы Аллалап атқа қонған қанды жо- 
рықтар діни соғыстан да алыс жатқан жоқ секілді. «Құ- 
дайдан дұшпан сұраған, жау көрмесе жылаған» [74, б. 40],71 



әлекедей жаланған абзал ерлер әзелде жазылған тағ- 
дырларына қабақ шытпай, нар бурадай шабынып, найзаға 
жауды міндіріп, қалмақ пен қызылбастардың ортасында 
ойран салады:

Бір уак,ыт болғанда, 
Толғады батыр найзаны, 
Жалғыз жаумен ойнады, 
Көтеріп салған көк сүңгі, 
Тіріде к,анға тоймады. 
Бір уак,ыт болғанда, 
Суырды белден к,анжарды, 
Қалмақ көбі жалбарды... [59].

«Ер Тарғын» жырындағы осындай эпикалық суреттеу- 
лерде батыр мен қару қатар көрініп, қару сілтеген ердің 
қарының күші, ажал ойнатқан қарудың бейнесі бөлек 
көрінеді.

Эпостарда батырдың кәріне мінуі, ашуға бой алдыруы 
аймауыттай сауытын киініп, қару-жарағын қамдануымен 
беріледі. Мәселен, «Қисса-и Алпамыс» жырында қалмақ- 
тың Тайшық ханы елді шапты дегенді естігенде, олжалан- 
ған жылқымен қоса кеткен кекті қайырмаққа ұмтылған 
Алпамыс:

Шымырк,анды, шырқанды, 
Буырк,анды, бүрсанды,
Мүздай темір к,үрсанды [55, 6.13]

Яғни, «мұздай» болған темір сауыттың сұсты көрінісі 
ғана емес, жырлаушы сонымен бірге батырдың мұздай 
ашуын да сыйғыза кетеді.

Қобыландыда да жауға кетті жасанып деп жалаң 
сипаттамай, осы көріністі қару мен батыр қатынасы 
аралығында береді:

Тайбурыл атқа мінеді, 
Үстіне сауыт киеді. 
Беліне семсер іледі, 
Алладан медет тіледі [54, 6.22]72



Батырдың батыр ретіндегі бір сипаты қару дедік. 
Ол асқан жаужүрек болса да, айбаты арыстан сыпатты, 
қайраты жолбарыс сыпатты болса да қарусыз батыр 
ғаріп. Эпостарда «қарусыз батырдың несі батыр?» деу осы 
ойымызға анық дәлел. Қобыландының Н.Байғаниннен 
жазылып алынған нұсқасында:

Несі батыр батырдың - 
Таңдап жүйрік мінбесе. 
Шығыршықты көк сауыт 
Берік сак,тап кимесе, 
Орай садақ, қырық кез ок, 
Орай белге ілмесе [54, б. 127]

Жырды тудырушы автор ақберен сауыт киінген, 
алмасты қылыш ілінген азаматты ғана шынайы батыр 
деп таниды. Бұл сауыт киіп, мұздай темір құрсанса да 
қайратсыз, жүрексіз батыр батыр ма деген ойларға 
жетелей алмайды. Өйткені, өткен жаугершіл замандардың 
түсінігінде жүрексіз деген ұғым болмаған. Жөнге жарар 
жігіттің бәрі қайратты келген.

Эпостардағы көп айтылатын ендігі бір қару үлгісі - 
найза. Шашақты найзаның ту басына байрақ байлап, 
жауға аттанған салттың болғаны да белгілі. Осы тұрғыдан 
алғанда қай жұртта болмасын найзаның рөлі шынайы- 
лықта да, суреттеулерінде де айрықша сипат алған. 
Түркі жұртының азуын айға білеген алып батырларының 
ауылдарында, батыр қосынының босағасында көкке бой 
түзеп, найза шаншылып тұратын болған. Оған өзге кісі 
қол тигізбейтін. Алда-жалда жау шапқанда ғана шаншыл- 
ған найза суырылатын болған. Түркі батырларының «шо- 
лақ найза», «шашақты найза», «аша найза», «қоңыраулы 
найза» деген түрлері бар. Аша найза - найзаның көне 
қолданыстағы түрлерінің бірі. Ол темірден айырбасты, аша 
түрінде соғылып, қарсы беттегі жауды аттан құлату үшін 
қолданылған. Шолақ найза қысқалығымен, жеңілдігімен 
ерекшеленіп, жақын келген жауды атып сұлату үшін 
таптырмайтын қару есебінде болған. Шашақты найза он73 



келіден аса салмақты, ауыр, ұзын найза түрі. Найзаның 
сабына жонған ағашқа байланысты да найза атаулары 
туындайды. Мысалы:

Емен найза қолынан,
Жүлдызы туды оңынан [61, 6.35], -

дегендегі найза емен сапты, болат басты найза түрі. 
Найзаның осындай ерекшелігіне байланысты қоңыраулы 
найзаның түрі эпостарда көп таралған. Оған бір мысал Ер 
Тарғындағы Қарт Қожақтың қоңыраулы найзасы.

Батыр жарағына екпін түсіре жырлағанда, ұзын 
ырғалы сыптай найзаның сабына жібек, барқыт орап жүру 
салтының болғанын байқаймыз. Мысалы:

Қолына жүмсак, болсын деп, 
Найза үстаған жеріне
Топтап барк,ыт ораған [61, 6.40], -

деген жолдар әсем жолданған детальді суреттеу.
Эпостарда қарудың мылтық секілді түрлері де кезде- 

сіп жатады. Бұл қару түрі эпос мәтіндерінде қашан пайда 
болғаны белгісіз. Қалай болғанда да мылтық атауының 
эпостағы жыр жолдарына түсуі бертінгі уақыттарда орын 
алған деп топшылаймыз. Алпамысжырындағы:

Алтын сапты ақ берен
Деммен тартып тиеді [55, 6.89]

Немесе, «Қара қыпшақ Қобыланды» нұсқаларындағы:
Қара мылтык, к,үндак,ты,
Түзуберен сандык,ты... [54, 6.30], -

дейтін жолдар кейінгі заманғы жырлаушылардың қоспасы 
болуы керек.

«Ат құйрығын шарт түйген, артына сауыт бөктерген, 
алдына дабыл өңгерген» [54] батырлардың қаруы өз 
алдына бір зерттеуге жол ашар тақырып. Олардың әсем 
суреттеулері, нақышы мен бедері, ақпараттық қоры эпос 
әлемінен табылады. Тақырыпты қорытындылай келе, қару-74 



жарақ қызметінің айрықша екенін азғантай зерттеуімізде 
толық көрсетуге барынша тырыстық. Эпостардағы құрал- 
жарақтар қасиетті есептеліп, бар бедерімен көрінеді. 
Оларға деген батырдың қарым-қатынасы эпостарда ғана 
емес өмір шынайылығында да ерек.

I тарау бойынша тужырым

Түркі халықтарының эпосындағы қорғаушы батыр 
бейнесінің генезисі мен кейіпкерлер жүйесі ежелгі мифо- 
логиялық дәстүрлер мен тарихи-мәдени контексті терең 
зерттеуді қажет ететін күрделі құбылыс. Эпикалық қаһар- 
манның негізгі қызметі - қауымдастықты сыртқы және 
ішкі қауіп-қатерден қорғау, әділеттілік пен тәртіпті сақтау, 
сондай-ақ рухани-мәдени құндылықтарды ұрпақтан ұр- 
паққа жеткізу. Бұл тұрғыдан алғанда, батыр бейнесі тек 
жеке тұлғаның ерлік қасиеттерін ғана емес, сонымен бірге 
халықтың дүниетанымы мен мәдени кодын бейнелейді.

«Мәдени қаһарман мен эпикалық батырдың қызметі» 
бөлімінде қарастырылған мәдени қаһарман мен эпика- 
лық батырдың функциялары негізінен архетиптік сипатқа 
ие. Түркі эпосындағы батырлар жартылай мифология- 
лық, жартылай тарихи тұлға ретінде көрініс табады. Олар 
халықтың ұжымдық санасында қаһармандық рухтың, 
ерік-жігердің және ұлы мақсаттарға жету ұмтылысының 
символы болып табылады. Бұл батырлардың әрекеттері 
әлемдік мифологиядағы мәдени қаһармандарға ұқсас: 
олар хаосты ретке келтіруші, жаңа әлеуметтік және руха­
ни тәртіпті орнықтырушы ретінде бейнеленеді. Сонымен 
қатар, олардың шығу тегі көптеген зерттеушілер тарапынан 
мифологиялық демиургтер, яғни әлемді реттеуші алғашқы 
тұлғалармен байланыстырылған.

«Батыр бейнесін ашудағы көмекшілер рөлі» бөлімде 
қарастырылған батыр бейнесін ашудағы көмекшілер 
рөлі эпос құрылымындағы маңызды элементтердің бірі. 
Түркі эпосында көмекші кейіпкерлер батырдың мис- 
сиясын орындауға септігін тигізеді. Олардың қатысуы75 



қаһарманның тек жеке күші мен қабілетін емес, сонымен 
қатар оның әлеуметтік байланыстары мен құндылығын 
айқындайды. Бұл көмекшілердің батырға көрсеткен қол- 
дауы эпостық баяндаудың драматизмін күшейтіп, оның 
тұлғалық дамуын айшықтай түседі. Сондай-ақ бұл эле­
менттер алғашқы қауымдық дүниетанымның әсерін көр- 
сетіп, тотемдік түсініктердің сақталып қалғанын білдіреді.

Қорытындылай келе, түркі халықтарының эпосын-
дағы батыр бейнесі тарихи, мәдени жэне мифо- 
логиялық қабаттардың өзара ықпалдастығынан туын- 
даған күрделі феномен. Батыр тек жауынгер ғана емес, 
сонымен бірге халықтың рухани жетекшісі, мәдени құн- 
дылықтарды сақтаушысы және қорғаушысы ретінде 
көрінеді. Эпос құрылымындағы мәдени қаһарман мен 
көмекшілер жүйесі осы батырлық бейненің жан-жақты әрі 
терең ашылуына ықпал етеді. Сонымен қатар, эпикалық 
батырдың генезисін қарастыру барысында оның шығу 
тегін әлемдік мифологиямен салыстыра отырып, оның 
антропологиялық, тарихи және мәдени негіздерін анықтау 
маңызды. Бұл зерттеулер эпикалық қаһарманның рөлі 
мен оның халықтың тарихи жадындағы орнын айқындай 
түседі.

2ТҮРКІ ЭПОСЫНДАҒЫ 
ҚОРҒАУШЫ БАТЫР БЕЙНЕСІНІҢ ТИПОЛОГИЯСЫ

2.1 Қорғаушы батыр типтері

Бұл тарауда қорғаушы батыр типтері анықталады. 
Батырлық жырларда батырлардың ерлігі мен дұшпанға 
қарсы күресі маңызды. Дұшпан келбеті шынайы тарихи 
дәуірге, жағдайға қарай өзгеріске ұшырап отырды. Ең 
алғашқы көне эпостарда батыр мифтік кейіпкерлермен 
жауласса, уақыт өте келе тарихта бол ып жатқан оқиғал арға 
қарай жаулары да реалды қасиетке ие дұшпандар бола 
бастайды. Яғни, жезтырнақ, құбыжық, төбекөз, мыстан 
кемпір, айдаһарлар емес, тірі өзі секілді адамдармен жері, 
Отаны үшін күресе бастайды. Түркі халық эпосындағы 
батыр кейіпкерлерінің типтерін өмірлік бағыты мен 
атқаратын қызметтеріне қарай: мифтік кейіпкерлермен 
күресуші батырлар, отанын, отбасын к,орғау мак,сатында 
күресетін батырлар, жатжүрттық баск,ыншыларға к,арсы 
күресуші батырлар, халык, ішіндегі жауларға к,арсы күресу- 
шілер деп типтерге бөліп қарастырамыз.

Эпос жанрының генезис мәселесі шырмаулы, күрделі 
екені белгілі. Эпостың көне-архаикалық, батырлық, лиро- 
эпостық, тарихи, дастандық деп жіктелуінің өзі тақы- 
рыптарына ғана тәуелді дүние емес. Эпосты бұған дейінгі 
ғалымдар «көне эпос» деп жіктеді. Мифтік кейіпкерлермен 
күресуші батырлар бейнесін нақтылауда көне эпос мә- 
тіндері алғы орында. Бұл өзге жыр өңірінде мифтік пер- 
сонаждар мүлдем жоқ дегенге арқа сүйеп айтылған пікір 
емес. Десек те, ендігі зерттеу нысанамыз мифтік оқиға- 
лардың, адам нанғысыз іс-әрекеттердің, мифтік кейіп- 
керлердің қалың ордасындай көне эпос сюжеттері бол мақ.

Фольклордың үш үлкен сипаты бар екенін жақсы 
білеміз. Ол, алдымен, көне дүниетаным, көне мәдениет77 



болса, екінші, өмірдің бір бөлшегі ретінде саналары анық 
(мысалы, тұрмыс-салт жырлары, үйленуге, қазаға байла­
нысты халық мұралары саналатын фольклор өмірімен 
тікелей байланысты). Үшінші, мұны тарихы ең көне, кере- 
мет сөз өнері деп қабылдаймыз. Сөз өнері үш топқа жік- 
телсе, соның ең көнесі фольклордан тамыр тарқатады. 
Мәселен, Жоямергеннің жер астына түсуі алғашқы адам- 
дардың дүние танымы десек, Құламергеннің кәсібін көне 
мәдениет, өркениеттің алғашқы күн көрісі. «Аңшылық 
көне замандарда (дәлірек айтқанда неолитке дейінгі 
және неолит дәуірінің біраз кезеңдерінде) байырғы адам 
баласының негізгі кәсіптерінің бірі, сондай-ақ (әрине, ба- 
лықшылық, терімшілікпен қатар) күнкөріс көздерінің бірі 
болғаны мәлім. Адамзат өркениетінде елеулі орын алған 
бұл тарихи кезең халық шығармашылығында көрініс тап- 
пауы мүмкін емес еді» [71, 6.268] - дейтін, Б. Әзібаева- 
ның сөзі осыған бір мысал. М.О. Әуезовтың пікірін алға 
тартқан Ш. Ыбыраев та осыны меңзейді: «...әрірек заманда 
туған, тарихтан бұрынғы дәуірлер тумалары. Алыс заман 
айғақтары». Дәлірек айтар болсақ аңшы, мерген образы 
«сонау мәдени қаһармандардан бастау алатыны даусыз» 
[12, 6.235].

Функционалды қызметі тұрғысынан да фольклордың 
міндеттері үшке негізделе зерттелген. Алдымен таным- 
дық, енді бірде эстетикалық, тіпті идеологиялық жүгі бар, 
мұны фольклордың қызметі деп білеміз. Бұл қызметтер, 
әрине, естушісіне қарай жіктелері хақ. Осы айтылғандар 
фольклордың үлкен жанры эпостардың да, оның ішіндегі 
көне эпостардың сипаты мен қызметі екені даусыз. Енде­
ше, мифтік кейіпкерлер, олармен күресуші батыр көне 
дүниетанымдық, көне мәдениеттік бейнелер екені, олар 
ұшырасатын көне эпостар эстетикалық, танымдық, идео- 
логиялық қызмет атқара отырып, белгілі бір мақсаттарды 
арқалай дүниеге келгендігі анық.

Мифтік дүниелердің барлығы: мейлі мифтік аңыздау- 
лар болсын, эпос болсын айтар ауызға жеңіл олжа емес. 
Десек те, С. Қондыбай өзінің «Арғы қазақ мифологиясы»78 



еңбегінде: «Бұл жөнінде «жаңалық» ашып жатудың керегі 
шамал ы. «Миф»және «мифология» атауының анықтамасы 
кез-келген арнайы тақырыптық сөздіктер мен кітаптардың 
кіріспесінде-ақ тәптіштеліп баяндалады», - дейді. Иә, шын- 
дығында да бұл сөзді оқырманға кеңінен түсіндіріп жату- 
дың қажеті шамалы. Тек, «миф» деген сөздің өзі адамды 
тылсымға тартады. Өйткені, мифтік аңыздар, мифтік әңгі- 
мелердің астарында тек қиял-ғажайып оқиғалар ғана емес, 
халықтың түпкі санасы жатыр. Бір кездердегі адамзаттың 
ғаламды түсінудегі балаң ойлары, белгілі бір күшке, жара- 
тушыға сиынуы, тіпті, ара жігін ажыратып қарай алсаң та­
рихи оқиғалар да мифтік аңыздарда қылаң беріп қалады.

Фольклордың бір тармағы мифтік аңыздар. Жалпы 
аңыз дегеніміз белгілі бір тарихи оқиғаның төңірегінде 
өрбитін әңгіме болса, миф одан арырақ жатыр. Яғни, мифтік 
аңыздардың тамыры терең. Тіпті, мифтік аңыздардағы 
жүйелер мен сюжеттер арқыл ы бүкіл әлемдікхалықтардың 
бөлінісі турасында да әңгіме өрбітуге әбден болады.

Қорқыттың өзі туралы аңыздарда да адам мен ажал- 
дың айқасы анық айтылады. Қайта барса да өзіне көр 
қазып жатқан қалың адамды көріп безінеді. «Қорқыт 
туралы қазақ әңгіме-аңыздары дүние жүзінде, әсіресе 
Шығыста кең тараған сюжетке құрылған. Ол - адам мен 
ажалдың айқасы жайында» [75, б. 229]. М.Әуезовтың 
келтіруінше енді бір әңгімеде «Қорқытты Әзірейілге 
кезіктіреді. Әзірейіл мұның жанын салып алатын сандық 
істеп әкеледі. Қорқыт әзірейілмен жауаптасып тұрып, 
сандықтың ішіне Әзірейілдің өзін алдап салады да, 
суға ағызып жібереді» [3, б. 90]. Қазақ санасында, түркі 
халықтарының санасында Әзірейіл туралы түсінік, адам 
жанын алуға келетін құдіретті күш туралы ұғым ертеден 
бар. Адам баласы санасындағы өлім мен өмірдің аражігі 
ажыратыла бастаған кезеңнен бастау алатын «ажалмен 
айқасу» мотиві де ұзақ даму жолынан өткен. Мәселен, 
өлімге қарсылықтың символы ұғымына айналған Қорқыт 
туралы сюжет қазақ фольклорының прозалық фолькло­
рында ғана емес, дүние жүзінде, әсіресе Шығыста, кең79 



тараған. Бұл жайында С. Қасқабасов: «Бұл сюжет өте 
ерте заманда пайда болған. Мәселен, ол әзірше ең көне 
деп саналатын, тіпті, әйгілі «Илиада» мен «Одиссеядан» 
бір жарым мың жас үлкен «Гильгамеш туралы жырда» 
философиялық тұрғыда өлім мен өмірдің күресі, адам- 
ның ажалдан құтылу жолдарының мәселесі ретінде, 
көркем түрде әңгімеленген» - дейтін пікір тұжырымдай 
отырып, шумер-аккад эпосының көрнекті зерттеушісі 
И.М. Дьяконовтың [76,127-128], адамның ажалдан құтылу 
үшін күресі туралы сюжеттің құл иеленуші мемлекеттердің 
әдебиетіндегі сол заманғы қоғамның мәдениеті мен идео- 
логиясына сәйкес нағыз көркем шығармаға айналған 
дейтін пікірлерін қуаттайды. Сондай-ақ аталмыш сюжет 
М.Я. Чикованидің пікірінше, жапон, грузин, венгр, итальян, 
орыс халықтарының фольклорында, сондай-ақ ертегі сю- 
жеттерінің халықаралық көрсеткіштерінде де бар [77, 88].

Қорқыт жайындағы фольклорлық шығармалар баш- 
құрт, түрікмен, әзірбайжан секілді түркі халықтарында 
кең тарған. Қорқыттың есіміне қатысты пікірлер мен ол 
жайындағы әңгімелерден бұрынғы Қорқыт бақсы (шаман) 
бейнесі кей тұста исламдық ұғымға сәйкес Қорқыт әулие 
болып бейнеленетіндігі байқалғанмен, оның бейнесінде 
«жазмышқа» «ажалға қарсылық» идеясы басымдық сипат 
иеленеді.

Алдымен көне эпостарға тоқталмас бұрын, классика- 
лық жырлар мен архаикалық-көне эпостардың арақаты- 
насын ажыратып алған ләзім.

1. Классикалық батырлық жырларда да, көне эпостар­
да да бір балаға зар болу сарыны бар. Алғысында бұл не- 
гізгі сарын ретінде әр жырда ұшырасса, кейінгісінде, яғни, 
көне эпостардың барлығында дерлік кездесе бермейді.

2. Классикалық батырлық жырларда көмекшілер 
ретінде кездесетін әйел, ата-ана, тұлпар, желеп-жебеушілер 
рөлі көне эпостарда да сол қалпы десек болады. Бұлардың 
қатары енді мифтік кейіпкерлер таусоғар, саққұлақ, жел- 
аяқ, көлтаусар, мерген секілді ертегілік персонаждармен 
толыса түседі.80



3. Көне эпостарда кейінгі классикалық жырлардағы 
көптеген сарындар ұшыраса бермейді. Ұшырасса да 
бірізді баяндалмайды. Мәселен, бас кейіпкердің өсуі, 
ата-ана тілегі, тұлпар іздеу, баптау, ғажайып дүниеге келу, 
салт-дәстүрге, ғұрыпқа жақындық, исламдық элементтер.« 4. Классикалық жырларды типологиялық зерттеуде 
мотив» (сарын) деген ұғым басты назарда. Жырлардың 

бәрінде ұқсас мотивтер өте көп болады. Мысалы, 
батырлық жырлар бір балаға зар болу немесе ғажайып 
дүниеге келу сарыны арқылы басталатынын білеміз. 
Батырлық жырлардың бәріне дерлік осы тектес оқиғалар 
тән болған соң ол «мотив» деп қарастырылды. Яғни, дәуір- 
лес жырлардың тууында бұл үрдіс секілді қызмет атқа- 
рады. Онсыз ешқандай жыр басталмауы керек секілді. 
Және бұл тек басталуына ғана тән нәрсе емес. Бұдан бөлек 
те батырлық жырларды туыстастырып жатқан оқиғалық 
желілер, суреттеулер, мотивтер көп. Ал көне жырлар бір 
сарынды басталмайды. Бұл басты айырмашылықтардың 
бірі дер едік. Көне эпосты оқымайынша, қалай бастала- 
тыны туралы болжам айту қиын, яғни классикалық жыр- 
лардағыдай ұқсас оқиғалы емес. Ол әдеттегідей тоқсан 
сай толы малы бар, ұлты мен елі белгілі, бір ұрпақ сүюді аң- 
саған, сонысы үшін бәрінен баз кешіп әулие аралап кеткен 
байдың мұң-зарымен басталмайды. Басқаша айтқанда, 
мотив енді көне эпостарға келе бермейтін ұғым болып 
қала береді. Десек те, мұнда да өзіндік сарындар жоқ емес.

5. Классикалық батырлық жырларда көтерілетін мәсе- 
лелердің ірісі ел мүддесі болса, көне эпостарда халқын 
жаудан азат ету жиі кездесетін оқиға емес, арагідік ұшы- 
расатын эпизодтық желілерден ары аспайды. Яғни, басты 
идеялық мақсат ол емес. Көнежырларда көбіне бір мақсат 
қуалау, бір тапсырма алу, жақынын қорғау, жеке бастың, 
отбасының қамын жеу, әке-шеше тілегін орындау, басқа 
бір кейіпкер тілегімен аттану негізгі мүддеге айналып, 
жырдың идеясы осыны баян етеді.

6. Батырлық жырлардағы басты кейіпкердің жауы та­
рихи қалмақ, қызылбас, солардың ел таныған батырлары81



Т.б. болып келеді. Көне эпостарда басты жау адам емес. 
Бас кейіпкерлер мұнда жеті басты жалмауызбен, мыстан 
кемпірмен, мыстан кемпірдің баласымен, айдаһармен, 
алып жыланмен, суға иелік еткен адам сенгісіз жайынмен, 
құбыжықпен, ДИЮ, дэулермен, жалғыз көзді жаратылыс- 
тармен (циклоп) т.б. айқасады.

7. Қаһармандық жырлар секілді көне эпостар да ша- 
мадан тыс көп варианттылы боп келмейді.

БІЗ келтірген көне эпос пен классикалық батырлық 
жырлардың айырмашылықтары мен ұқсастықтары өте 
көп. Бұл ең негізгілері ғана екенін айта кету керек. Өзге 
де қырларынан қарай отырып, эпос түрлерінің ара-қа- 
тынасында бұдан да белек көптеген мәнді пайымдаулар 
келтіруге болады. «Архаикалық пен классикалық эпостың 
өзіндік өрнегін ажырата танудың өзге де шарттары бар 
екендігін фольклор зерттеушілер негізінен жүйелі талдап 
шыққан. Ол шарттылықтар жинақтап айтқанда төмендегі 
ұғымдарға саяды: мифтік уақыт адамдар санасында 
бірте-бірте қиялға айналып, бір кезде өтіп кеткен «алтын 
дәурен» туралы ұғымды туғызады, мифологиядағы 
ұнамды ерлер батырлық эпостың қаһарманына ұласып, 
аждаһа жалмауыздар зұлым жаулар бейнесіне көшеді, 
ертегілік, мифтік бейнелер тарихи бейнелерге айналады; 
рухани өмірдің күрделене түсуіне байланысты алғашқы 
мифология ыдырап, оның кейіпкерлері бұрынғы «киелі» 
қалпынан өзгеріп, көркемдік тұлғаға ауыса бастайды; 
ертедегі жеке мүдде үшін күресетін кейіпкер топ (ру, тайпа, 
ел) намысын қорғайтын қаһармандар пішініне ие болады; 
мифтік, ертегілік сарындардың жаңаша жырлануы ел 
өміріндегі өзгеше жағдайларда, тарихтың тәжірибесін 
тірілту, еске салу қажеттігі туған кезде тың epic алды; 
қаһармандық эпостың жасалуына қуатты негіздің бірі 
тарихи аңыздар болып есептеледі...» [53, 6.59], - деп 
түйіндейді Р. Бердібаев.

Эпостану саласында орыс фольклортану ғылымында 
эпос табиғатындағы идеологиялық және жанрлық син­
кретизм мәселелерін қарастырған Е.М. Мелетинскидің82 



орыс былиналарындағы мифтің рөлін қарастырған 
В.Я. Пропптың қаһармандық жырлар өзегіндегі батырлық 
ертегінің рөлі жайындағы В.М. Жирмунскиидің пікірлерін 
негізге ала отырып, Р. Бердібай, Ш. Ыбыраев, Б. Әзібаева 
сияқты фольклортанушы ғалымдар да көне эпостың 
жанрлық ерекшелігі мен оның классикалық эпостың 
алғашқы арнасы ретіндегі мәнін ашты. Қазақ эпосын 
стадиялық тұрғыдан алғаш қарастырған Р. Бердібай 
батырлық жырлардың негізінде жатқан көне ұғымдардың 
мәнін талдай келіп, архаикалық эпос, ру-тайпалық және 
мемлекеттік эпос сипаттарын жан-жақты саралап, қаһар- 
мандық жырлардың табиғатындағы ерекшелік олардың 
отаншылдық идеямен суарылғандығы деп атап көрсеткен. 
Адамзат қоғамы дамуының барлық кезеңінде де рудың, 
тайпаның, мемлекеттік бірлестіктердің тыныштығын, бү- 
тіндігін қорғау, қастасқан жауды жеңіп, бақытты өмір 
орнату мәселесінің маңыздылығын тұжырымдайды. Сон- 
дай-ақ батырдың ерекше жағдайда өмірге келуі барлық 
жырда түгел тізіліп, жүйелі баяндала бермейтінін, оның 
себебі жырдың айтылу дәстүріне, варианттылығына, не 
қысқарып, не ұлғайып отыратын табиғатына байланысты 
екендігі жайында [53, 6.101] және батырдың көмекшілері, 
өмірлік серігі қандай болу керек дегенге эпос өзгеше мән 
береді [79].

Ал Ш. Ибраев «Эпос әлемі» атты монографиясының 
«Байырғы эпос пен батырлық жырлар» - деп аталатын 
үшінші тарауында «көне эпос» деген терминді қолданып, 
батырлық ертегі мен көне эпос арасындағы айырымдық 
ерекшеліктерді нақтылы мәтіндік мысалдар негізінде 
талдаған. Ондағы басты ұстанымы: эпос пен ертегідегі 
оқиғаның сенімділік дәрежесі, болған оқиғаның мезгілдік 
және мекендік өлшемдеріндегі ерекшеліктер,екі жанр- 
дағы миф функциясының ерекшелігі, көне эпостардағы 
әйелдерге байланысты сюжеттің көп таралуы, көне эпос- 
тардағы үйлену сюжетінің этнографиялық сипатының 
басымдығы жайында жан-жақты сараланады. Ғалым 
эпосқа тән көпқабаттылық пен көпсатылықтың эпос83 



дәстүрі үшін заңдылық екенін тұжырымдай отырып, оның 
әр түрлі дәрежеде болатындығын тұжырымдаған. Яғни 
монументалды үлкен жырлардың көне эпостың дәстүріне 
сүйену арқылы дамығандығының бес түрлі сипатын жи- 
нақтап көрсетеді. «Эпос - тарихты халық санасы лайық 
түрлендіріп, оқиғаларды құбылтып, халықтың тағдыр-та- 
лайын, әлеуметтік қарым-қатынасын, дүниетанымын тұтас 
жинақтайтын көркемдік ізденістердің айрықша бір әсем де 
әсерлі шежіресі» деп анықтама береді [12, б. 76,277].

а) мифтік кейіркерлермен күресуші батыр
Мифологиялық кейіпкерлермен айқасқа түсетін және 

осы арқылы ашыла түсетін батыр бейнесіне құрылған 
көне эпостар «Мұңлық, Зарлық», «Құбығұл», «Құламерген», 
«Дотан Құбақанбайұлы» эпостары болып табылады. 
Олардың көне эпос аталу критерийлерінің бірі де - мифтік 
кейіпкерлердің болуы, көне дүниетанымдық түсініктер.

Мәселен, «Құламерген» эпосын алайық. «Сиқырлы 
күштер туралы көне ұғым жырда күрделі ұғым иеленді» 
[53, 6.70]. «Құламерген» эпосы көне өркениет пен түсінік- 
терді жеткізуші ретінде көптеген зерттеулерге мысал 
болды. «Әкесі мен баласының соғысатын жаулары - жер 
астын мекендейтін жеті басты Жалмауыз, оның бала- 
лары - кемпір Құртқа мен Орақ батыр» [71, б. 277] екені 
бізді де қызықтыра түседі.

М. Ғабдуллин мен Т. Сыдықовтардың жазған еңбек- 
терінде ертедегі адамдардың тұрмыс тіршілігі шынайы 
көзқарас тұрғысынан айтыла келіп, жырларда көне ха- 
лықтың аңшылық кәсібі, дүниеге, жаратылысқа деген 
көзқарасы, наным-сенімдері берілген деген ой түйінде- 
леді. Сонымен қатар, өз ойларын бекіту мақсатында 
«Құламерген» жырындағы көне өркениеттік сипаттағы 
оқиғаларға, аталатын кәсіп пен іс-әрекеттерге талдау 
жасалынады. Мысалға, «Құламерген» эпосын алсақ, зор 
тартысқа құрылған «Құламергеннің» басты кейіпкерлері 
әртүрлі ғажайып жағдайларға душар болады, жердің 
асты-үстін кезіп жүріп, өздерінің ізгі мақсаттарын жүзе- 
ге асыру үшін бар күшін салып алысады. Жырдағы84



Құламерген мен Жоямерген нешетүрлізұлымдыққа қарсы 
тұрып, жақсылық үшін, шат өмір үшін күреседі. Сиқырлы, 
айлалы мыстан да, оны қолдаушы хан да қаншалықты 
күшті болғанымен, соңынан жеңіліс табады, оларды әділет 
үшін күрескен Құламерген жеңеді де, ойлаған мақсатына 
жетеді. Аталған тұстың эпосында кездесетін Құбығұл, 
Айдос тәрізді батырлар да әрі мықты, әрі айлалы, он 
қолдарынан өнер тамған жігіттер» [6, б. 32-33] - деп баға 
береді.

Бұл жырдың қарақалпақ халқында да өзіндік нұс- 
қасы бар. Біздіңше бұл батырлық жырлардағыдай айты- 
лу, жеткізілу негізінде өзгеріске түсіп, бірнеше вариант- 
тарының пайда болуымен ұқсас құбылыс емес. «Қара- 
қалпақ халқында сақталған «Құламерген» мен қазақ 
жырының оқиғалық өрілімін салыстырып қарағанда 
екеуінің түбірі де, кейіпкерлерінің құрамы да бір бастау- 
дан таралғаны айқын көрінеді» [53, 6.72], - дейді ғалым 
Р. Бердібаев. Тек қазақ нұсқасында Жоямергенге қатыс- 
ты жаңа эпизодтар, жер асты әлемі оқиғаларының қосыл- 
ғандығымен ерекшеленетінін айтады.

Қазақтың байырғы жырларының үлкені «Мұңлық, 
Зарл ық» екені көп еңбектерде аталды. Осындай пікірлердің 
бірін: «Қазақтың эпикалық жырларының ішінде оқиғалық 
жағынан ең ескісінің бірі - «Мұңлық, Зарлық». Жырдың 
кейбір нышандары өте көне дәуірге меңзейді. Зұлымдық 
иесі мыстан кемпір, алып қара дәу, жас балаларды адамша 
асырайтын киік бейнелері, аңшылық өмір көріністері 
исламнан бұрынғы бұлдыр заманнан ауысқан секілде- 
неді» - деп көрсетуі ойымызға үлкен тірек. Аталған көне 
эпостың үлкен бір ерекшелігі көркемдік кемелдікке қол 
созуға ұмтылыс дер едік немесе «жырдың әр тұсында-ақ 
іс-әрекеттер логикасы ширақ тартылып, мінез даралауға 
көп көңіл бөлінгендігін» [53, б. 77-79] айтуға болады.

Эпоста кедесетін мифтік кейіпкерлер - мыстан кемпір 
мен дәу бейнесі. Қиял-ғажайыпқа құрылған сюжетті шы- 
ғарманың негізгі кейіпкері - Зарлық. Ол алтын айдарлы 
болып, хан мен қараның қызынан туылған. Оқиғасы заң-85 



ды түрде, қаһармандық эпостарға тән сарынмен бас- 
талғанымен, өзгеше дамиды. Батыр туылысымен зұлым 
күштерден жапа шегеді. Басқаша айтқанда, ол «...аты 
хан баласы дегені болмаса, қиындық үстінде шынығып, 
мұратқа еңбекпен, ерлікпен жеткен есіл ер. Оның тұлғасы 
бірнеше асу, тосу кезінде көркейе түседі» [53, б. 80]. Ал 
ғалымның: «Қысқасы, ара-арасында ғажайып, керемет 
«күштер» қатысып отырғаны болмаса, мұнда нағыз реал­
ды өмірдің көріністері мол» - деген пікіріне келісе қой- 
мағанымызбен, онда кейінгі дәуірлердің жемісі болып 
есептелетін қаһармандық эпостарға тән сюжеттік желі- 
лердің барын жоққа шығара алмаймыз.

Талданып отырған эпос туралы ой қорыта келгенде: 
«жыр сюжеті өте бай, шытырман, оның ерекшелігі - бір- 
тұтас көркем бірлік құрайтын алуан-алуан мотив пен 
эпизодтарды қамтуында, ал олар өз кезегінде сюжеттің 
көнелігін айғақтайды» [71, 6.274], - деген пікірге толықтай 
қосыла отырып, эпос мазмұнын толыққанды зерттеу 
алдағы күннің еншісіне қалдырамыз.

Осы секілді «Дотан Құбақанбайұлы» жырын өте көне 
дастандардың бірі деуге әбден болады. Бұған алдымен 
жырдың өз мазмұны анық дәлел. Жырда мифтік кейіп- 
керлердің қаптаған қалың көші бар. Оларды жағымды, 
жағымсыз кейіпкерлер деп бөліп, жеке-жеке талдаған 
жөн. Жырдың көнелігі туралы пікірлер бұған дейін де ай- 
тылған. Мәселен, «Жырдың оқиғалары көне дәуір сана- 
сын елестететіні әр тұстан-ақ көрінгендей» [53, б. 73], - деп 
бастап, әрі қарай: «Құбақан байдың ұлдары қалыңдық 
іздеуге бет қойғанда айналада қандай ел бар екенін 
білмейді.Оларүшін дүниетолғанжұмбақ,ашылмағанқұпия 
секілді. Бұл арада адам санасының әлемді танымаған 
балаң кезінің хәлі елес беріп өткендей» [53, б. 73], - деп, 
оқиға мазмұнынан ой өрбіту орынды.

Эпостың мазмұны осылайша дами келе «Жырдың 
соңында есейіп, қайраты толысқан, көптің қамын ойлар- 
лық боп кемелдік тапқан Дотанды көреміз» [53, 6.77]. Жо- 
ғарыда көне эпостарда батырдың негізгі жауы тарихпен86 



тіке байласымды қалмақ немесе қызылбас елі еместігін, 
бірақ аталған эпикалық жаулар мұнда да ұшырасатынын 
айтқанбыз. Осы туралы зерттеуші Б.Ү Әзібаеваның: «Жыр­
да Дотанның жауы бірде мифтік тұлға жалмауыз кемпір, 
енді бірде эпикалық дұшпан қалмақ болуы шығарманың 
әр дәуірдің белгілерін қатар сақтағанын, көпқабаттыл ығын 
айғақтайды» [71, б. 281], - деген ғылыми пікірі өте орынды. 
Осы секілді Құламерген жырындағы өзге жырларда 
кезікпеген Бұлғар елі қазіргі Болгария екені осыған дейін 
айтылған болатын. Құламергеннің әйеліне сырттай ғашық 
болған хан аңшының мекені Ғазар, Қазар теңізіне келеді. 
Ал «Қазар» деп отырғанымыз Каспийдің ортағасырлық 
атауы болып шығады. Демек қазақ санасында алые елдер 
туралы түсінік, хабарлар болғаны анық. Және оның жырда 
кезігетін халық болуы көптеген ойларға жетелейді.

Р. Бердібаев «Дотан батыр» жыры да ертегілік сипа­
ты мен ерекшеленеді дегендей, онда ертегілерге тэн 
кейіпкерлік құрам бар. Батырдың жолдастары өзінің қы- 
рық бауыры емес. Керісінше, ұлы сапарға аттанарда бір 
атадан туған қырықтан қайыр болмайды. Ал Дотан со- 
ларды аман сақтау үшін де басын қатерге тігеді. Батыр бір 
өзі жүз кісіге татырлық бірнеше жолдас кезіктіреді.

«Басы «таза» ертегіше басталған «Дотан батырдың» 
ақыры эпостың деңгейіне көтеріледі, Дотан бір ғана 
семьясының мүддесімен шектеліп қалмай, ел қамқоры, 
қорғаны болып та сипатталады» [53, б. 73].

«Құбығұл» жыры да зерттеуге таптырмас нысан. Онда 
енді бір мифтік кейіпкерлер қатарын көреміз. «Құбығұл- 
дың Ақбілекті іздеп шыққан сапарында оған жылан, 
айдаһарлар кездеседі. Жыландарды бастаған «жеті бас­
ты айдаһар болады» [53, б. 87], - дейтұғын пікірлер жыр 
мазмұнына көз жүгірткенде айқын боп шыға келеді. Бұл 
кейіпкерлер туралы жеке-жеке талдаулар жүргізетін бола­
мыз.

Енді мифологиялық кейіпкерлерге келсек, жалпы 
қазақ фольклорында ғана емес, әлемдік фольклордағы 
мифологиялық кейіпкерлер екіге бөлінеді. Біріншісі -87 



архаикалық мифтерде кездесетін жақсылық ойлаушы 
кейіпкерлер. Олар фольклорлық кейіпкерлерге көбіне-көп 
жәрдемшілер. Ал екінші топқа - адамдарға қастандық 
ойлаушы, қара ниетті албасты, жезтырнақ, жалмауыз 
кемпір, мыстан, айдаһар, жалғыз көзді дәу секілді ертегі, 
батырлық эпостарда кездесетін кейіпкерлер. Кейіннен бұл 
кейіпкерлер қатарын ислам дінінің келуімен дию, шайтан, 
пері сияқты кейіпкерлер толықтырды.

Хикаялардағы мифологиялық бұл кейіпкерлер адам- 
заттың қиялы мен арманының жемісі және қоршаған 
ортаға деген алғашқы көзқарастары деуге болады. Әрбір 
дүниенің иесі болады деген қазақ танымын Зеңгі баба, 
Ойсыл қара секілді төрт түліктің иелерімен де түсіндіруге 
болады.

Эпостардағы, ертегілердегі батырлардың негізгі
күресуші кейіпкерлері мыстан, жалмауыз, жеті басты 
немесе үш басты айдаһар, диюлар, жалғыз көзді дәу 
секілді кейіпкерлер болып келеді. Бұл кейіпкерлер көне 
эпостарда бірізді суреттелгенімен, әрқайсысының өзіндік 
даму тарихы, қызметі бар.

Эпостардағы мифтік кейіпкерлер өздеріне тән мекен- 
дерінде ұшырасып отырады. Батырлар, әдетте, белгісіз 
мекенге келгенде барып қана белгісіз құбыжықтарға 
тап болады. Бұл белгісіз әлемдер туралы көшпелілер са- 
насында ежелден түрлі түсініктер қалыптасып, уақыт 
өте келе ертегі, аңыз, эпостарына ептеп еніп отырғанын 
көреміз. «Дәстүрлі мәдениеттер мәселелерін зерттеуде 
қарастырылатын басты мәселелердің бірі - көшпелілер 
мәдениетініңөкілдеріретіндегіежелгітүркілердіңқоршаған 
әлем туралы түсінігі» [80, б. 3]. Әлемніңжаратылысы туралы 
түркі халықтарының мифологиясын сөз етсек тақырыптан 
ауытқыған болар едік. Алайда осы тақырыпқа қатысты 
эпостағы ұғымдарды келтіре кету әбден керек. Себебі, 
мифтік кейіпкерлерді жағымды, жағымсыз деп қана емес, 
олардың өмір сүретін мекеніне қатысты да белуге болады. 
Осы тұрғыдан алғанда және қаһарман бейнесін ашуда кө- 
не эпостарда кездесетін әлемдер туралы сөз ету орынды.88



Жалпы мифологияда, түркілік мифологияда, қазақ- 
тың ертелік дүниетанымында үш үлкен «әлем» бар. Эпос- 
тардағы оқиғалар, іс-әрекеттер осы үш кеңістікте өтеді. 
Кейде, тіпті 4,8,9, әлемдік деңгей бар деп тану да жоқ емес 
деп көрсететін ғалымдар бар. Мәселен, Р. Әлмұханова: 
«Әлемдік мифологияда үш әлем туралы түсінік кең тараған. 
Дегенмен төрт, тоғыз деңгей түрінде тану да кездеседі. 
Саха фольклорында, мәселен, сегіз деңгей. Бұл түркі 
халықтарындағы қырық санының көптік мәнді білдірудегі 
қолданысы сияқты түсіндіріледі» [81, б. 15], - дегенімен, 
негізгі түсініктегі әлемдер саны үшеу деп қарастырады. 
Бұл үш әлем: 1. Аспан әлемі (жоғарғы кеңістік) 2. Жер 
үсті әлемі (орта кеңістік) 3. Жер асты әлемі (төмеңгі 
кеңістік) деп жіктеледі. Ежелгі грек мифологиясында бұл 
үш кеңістіктің өз билеушілері бар. Мәселен, аспан әлемін 
бәрінен жоғары, құдіретті Зевс Құдай бейнесінде билесе, 
су әлемін Посейдон билейді. Жер астында да өзінің өмір 
сүру ортасы бар, өзен-суы бар. Оның құдайы - Аид.

Әлемдік жаратылыс туралы қазақы түсінікті алғаш
Қазақы қалыптағы түсінікталдаған Ш.Уәлиханов.

бойынша аспанда да халық бар екені, олар белбеуді басына 
тағынатыны, жердегі халық белбеуді беліне буынатыны, 
жер асты халқы белбеулерін аяғына буатыны туралы 
айта келіп, бұл түсінікті «қазақтардың фантазиясының 
жемісі» деп бағалаған. Енді, осы бір қазақы түсінік пен 
эпостарда кездесетін аспан әлемі, жер үсті мен астының 
мифтік кейіпкерлері өзінше байланыс табатыны таң 
қалдырады. Мәселен, аспандағы халық белбеуді басына 
буынатындары бір басы адам кейіптегі, бір басы құстың 
қалыбындағы самұрық құстардың бітімін сипаттайды 
деп болжам жасасақ, ал жер бетіндегі белбеуді беліне 
тағынатын халық - адамдар екені кәміл дүние. Немесе, 
көне жырлардың бірі «Құламергендегі» жер асты
халқының ханы Жыланбектің, сондай-ақ «Ер Төстіктегі» 
Жылан Бапы хан елінің тұрғындары тұтас жылан кейіптегі 
адам немесе адам кейіптегі жылан боп келуі белбеуді 
аяғына тағынуынан екені қисынға келіңкірейді. 89



Халық жадындағы жаратылыс туралы осы бір әлемдік 
мифологиямен ұштасқан, алайда, төл түсініктер мен 
көзқарас жырдың өне бойында орын алып отыруы әбден 
заңды. Өйткені жырды, аңызды тудырушы - халық. Көне 
гректер өз түсінігіндегі әлемді қалай сипаттаса, түркілер 
де өз түсінігіндегі әлемін жасаған. Олардың қайсысы 
алғаш жаралған мифологиялық аңыз бен жырлар екенін 
айту қиын, ал көркемдік қиял тұрғысынан өрлей келе 
иық тірестіретіні анық. Түркілік мифологияның әлемдік 
бәсекеде еш жұрттан кеш қалмаған көркем қиял мен 
алғашқы ой жемістерін көтере жазуға әбден болады.

1-кесте
Мифтік кейіпкерлер

Кеңістік Қызметіне қарай

Аслан әлемі 
(жоғарғы 
кеңістік) 
Жер үсті 
әлемі (орта 
кеңістік)

Жағымды
Самұрық құс, екі 
басты самұрық, 
Отты құс, т.б.
Таусоғар, мерген, 
көзбайлаушы, 
саққұлақ, желаяқ, 
көлтаусар, алыптар 
(великаны), т.б.

Жағымсыз
Айдаһар, пері, жын, дию, 
т.б.

Жер асты 
әлемі 
(төмеңгі 
кеңістік) 
Су әлемі 
(су асты 
кеңістігі)

Жыландар 
патшалығы

Жақсылық 
жасаушы перінің 
қыздары, су 
жылқысы - Суын, 
т.б.

Мыстан кемпір, 
жезтырнақ, аждаһа, 
жеті басты жалмауыз, 
жеті басты мыстан, 
жеті басты аждаһа, 
дәу төбекөз (циклоп), 
қансорғыш, түрлі 
құбыжықтар, т.б.
Жыландар патшалығы, 
жер астынан 
шығатын жезтырнақ, 
құбыжықтар, т.б.
Су перілері, жалмауыз 
кемпір, жайын, су асты 
елінің түрлі кейіпкерлері, 
т.б.

Міне, енді жалпы мифологияда кең тараған «Кеңістік» 
ұғымын ашып алғаннан кейін, мифтік бейнелерді жіктеудің 
жаңа түрін ұсынуға болады. Яғни, мифтік кейіпкерлердің 
шығармадағы кездесетін орнына, өмір сүретін мекеніне 
қатысты мына бір жіктеу түрін ұсынамыз. Өйткені бұған 
дейінгі зерттеулерде эпостардағы мифтік кейіпкерлерді 
тек жағымды және жағымсыз деп іріктеу жол алып 
келді. Осыған байланысты мифтік кейіпкерлердің жырда 
кездесетін, іс-әрекетімен танылатын мекендері де есепке 
алынды.

Енді осы кейіпкерлерге жеке-жеке тоқтап, әрқайсысы- 
ның бейнесі мен қасиеттерін жан-жақты салыстыра қа- 
раған жөн.

Эпостардағы бір кейіпкерлердің түрі - алыптар деп 
аталады. Түркі фольклорындағы алыптар деп тау көтер- 
ген Толағайды, Алаңғасарды, тауға айналған Жеке батыр, 
Жасыбайларды айтамыз. «Манас» жырында дәулер 
өте көп аталады. Мұнда, тіпті, жау адамдар да «дәу» деп 
аталған (Жолой, т.б.)» [81, б. 212]. Алып адам ұғымы әлем 
мифологиясында, антикалық аңыздарда, көне гректерде, 
тау халықтарында, грузиндерде, алтайлықтарда, башқұрт- 
тарда да бар. Алтайлықтар фольклорындағы Сартақпай- 
дың бейнесі Толағайлармен ұқсас келеді. Ол да дене біті- 
мінің өзгешелігімен, қара күшімен ерекшеленеді. Грузин­
дерде бұлар «дев» деп аталса, тау халықтары осетиндер 
«уаги» деп атайды. Осылардың ішіндегі мифтік алыптарға 
жақыны көне грек мифологиясындағы алыптар. Олардың 
бірі Зевстің адамнан туған ұлы Геракл, аспанды иығымен 
тіреп тұрған Атлант немесе су билеушісі Посейдон мен жер 
билеушісі Геядан туған Антей. Грек мифологиясындағы 
оқиғалар алуандығы бұларға өз ара күш сынастырып та 
көреді. Онда Гераклмен алысқан Антейдің әлсіз тұсы аяғы 
жер-анадан ажыраса әлсірейтіні. Осы себепті де күштері 
тең қос алыптың бірі жеңіліс табады.

Алтайлық Сартақпай бейнесі халық мүддесі үшін 
күрескер ретінде ашылады. Бұл да Толағайлар бейнесімен 
типологиялық ұқсастығы. Толағай жұт келген, қуаңшы-91 



лық орнаған елін құтқармаққа сапарға аттанады. Ондағы 
мақсаты мәңгі жауыны арылмайтын, жасыл желекті, 
жайлы етекті алып тауды әкелу болады. Ақырында тауды 
көтеріп келген алып бала елге жеткенде аяғының астын- 
дағы жануарды басуға аяп, өзі өлім құшады. Бірақ, ерлікке 
толы еңбегі еш кетпей, халық қуаңшылықтан құтылады.

Міне, осындай алыптар бейнесі көне эпостарда мол 
кездеседі. Оларды бірдетаусоғар, бірде дәу, енді бірде алып 
бітіміне байланысты тау деп жырлайды. Мәселен, «Дотан 
Құбақанбайұлы» жырының мәтініне назар аударайық:

Келеді неше к,абат таудан асып, 
Бар Қүдай жапан түзден нәсіп шашып. 
Келе жатса, үш биік, сүмбіл шырпы 
Алдында төбенің түр к,атарласып. 
Ол тауға жетелікдеп аяңдайды, 
Жүруден, аслан, жанын аянбайды. 
Шетіндегі екі тау к,имылдап түр, 
Қорык,к,аннан к,асына таянбайды. 
Дотанның жібереді жалғыз өзін, 
Айтк,ан соң, к,айырмады жолдас сөзін. 
Қол бүлғап, жолдастарын шак,ырады, 
Үш тауға өзі барып жак,ындады. 
Ол тауларға Ер Дотан сәлем берді, 
Алдына жетіп барып жөн сүрады. 
Сәлемін жак,сы к,үптап алады енді, 
Жолдастары к,асына барады енді.
- Қалай, - деп, - к,ок,аң-к,ок,аң еткендерің? 
Таулардан мәні-жайын сүрады енді [71, б. 122].

Мұндағы «тау» деп отырғаны табиғи қалыптағы зеңгір 
шыңдар емес, мифологиялық түсініктен туған «жанды» 
таулар. Яғни, таудай алыптар, керемет күш иелері.

Осы секілді «Мұңлық, Зарлық» жырында да Қарадәу 
есімді дәу бар. Ол дәудің қасында шайтаны еріп жүреді 
деп сипатталады. Өзі керемет күшті, алып келеді және 
адамның қызына ғашық. Күлмес ханның қызы Құралай 
сұлудың Мұңлыққа ұзатылатынын шайтаны біліп қойып,92 



бір түнде алып қашады. Ол дәудің алыптығы сонша үйінің 
түңлігі таудай көрінеді. Жырда бұл былай суреттеледі:

Келе жатса Зарлык, хан, 
Ойнак,тап түрған алдында 
Бір биік тауды көреді.

Әлқисса, Зарлық ойлады: «Бұ жақтың тауы көшіп 
жүреді екен, бір таудың астында қалып өлемін бе», деп 
қараса, бұл тау Қарадәудің үйінің түңлігі екен, дәу демін 
алса шошаңдап тұрған [71, 6.52]. Яғни, «түңлігі осындай 
болса» деген тыңдарман Қарадәудің өз кейпін елестете 
бастайды. Ендеше, дәудің сипатына көз салайық:

«Анда Зарлық батыр атын қызға ұстата салып, өзі үйге 
кіріп келеді. Қарадәу ұйықтап жатыр екен. Жүгіріп үстіне 
шықты, оянбады. О жақ, бұ жағына қарады. Көрдікем 
дәудің шоқпары босағада тұр екен. Оны алып дәуді басқа 
ұрды. Анда дәу көзін ашып қарады.

- Ей, бала! Мені неге ұрасың, сенің ұрғаның шыбынның 
шаққаны құрлы болмады ғой, - дейді. Анда Зарлық айтты:

- Мен сені өлтірем, - дейді. Дәу айтты:
- Мені өлтірер болсаң, әуелі менің бір аяғымменен ку­

рсе. Аяғымды көтеріп тұрайын. Аяғымды жерге басып ти- 
гізсең, сенімен күресейін. Аяғымды жыға алмасаң, ұйқым- 
ды бұзбай, жөнел! - дейді» [71, б. 52].

Мұндай гиперболалық суреттеулер қаһармандық 
эпостарда да ұшырасады. Десек те, бұл жаудың дені бе­
лек. Өйткені мұндағы Қарадәу адам боп туылған алып 
ретінде суреттелмейді. Ол адамдардан жырақта тұрады 
және шайтандарды жолдас етеді. Қарсыластары мифтік 
кейіпкерлер болғандықтан ба, Зарлық батырдың бейнесі, 
оның батылдығы, ерлігі одан сайын ашылады.

Көне эпостарда ғана емес, жалпы мифтік жағымсыз 
кейіпкерлердің бірі «мыстан кемпір» дедік. Мыстан кемпір 
әрқашан заты әйел, ақылы ерек, айласы белек жаратылыс 
болып суреттеледі. Ол адам кейпінде де, жалмауыз кейпін- 
де де керіне алады. Қаһармандық эпостарда да мыстан 
бейнесі бар. Ондағы айырмашылық мыстанның үш басты93 



немесе жеті басты жал мауызға айнала ал майтындығында. 
Кене эпостардағы мыстан түрлі кейіптерге ене алады. 
Батырлық жырларда мыстан кемпір тек асқан айласымен, 
аңғал батырды алдап омақастырумен ғана танылса, 
йене жырларда ол ете алып куш бейнесінде суреттеледі. 
Бұдан көне эпостарда туған мифтік кейіпкердің уақыт 
өте келе шындыққа жанаса түскенін, мифтік белгілерінен 
арылғанын көреміз. Осындағы «мыстан» бейнесі кейінгі 
қаһармандық эпостарға көне дүниетанымдық уақыттар- 
дан өшпей келген көне кейіпкер. Десек те, архаикалық 
«Мұңлық, Зарлық» жырындағы «...мыстан да ертегілік 
сипатынан бірсыпыра арылып, нақтылы қастандық иесі 
бейнесіне анағұрлым жақындаған». Мұндағы мыстанның 
мифтік келбеті ашылмағанымен, «...бейнесі шексіз жа- 
мандықтың, зұлымдықтың жиынтығындай, жан шошыр- 
лық болып сомдалған» [53, б. 80-81].

«Мыстан» бейнесі ерте кездегі анаеркі (матриархат) 
дәуірінің рухани мұрада көрініс алған сарқыншағы, бір 
кездерде тұтас қауымға билік жүргізген әйелдердің ата- 
еркі дәуірінде жағымсыз кейіпке ауысқан бейнелері деп 
тапқан ғалымдар қарасы өте көп. Төл әдебиетіміздегі бұл 
пікірдің бір қолдаушысы Р.Бердібаев. Ғалымның «Қазақ 
эпосы» еңбегіндегі «Көне эпос» тарауындағы мына бір 
жолдарға назар аударайық: «Құламергенде» стадиялық 
жағынан матриархат дәуірінің нышанын елестететін 
қабаттар бар. Бұл, әсіресе, «дүниенің жамандықпен түбін 
тескен» Құртқа есімді кемпір бейнесінен аңғарылады. 
Мыстан кемпірдің «ақылымен» Құламерген семьясы- 
ның алай-түлейі шыққанын көреміз. Ол мергеннің сұлу 
әйелі Күнайымды азғырып, теріс жолға түсіреді. Булгар 
шаһарының ханына зымиян кеңес беріп, бәлені бастаушы 
болады» [53, б. 68].

Енді эпостардағы мыстан бейнесін назар аударайық. 
Көп жыр мен аңыз-әпсаналарды оқи отырып бір нәрсеге 
көзіміз жетті. Ол - қартайған қара кемпірдің өзінің әлде- 
недей бір ақылына, қылған қызметінің ақысына немесе 
ұстап, өлтірмекші болған адамының жанын аман қалдыру94 



үшін ұл бала сұратуы. Ол мыстан кемпір болуы мүмкін 
немесе жалмауыз кемпір деп суреттелуі мүмкін, маңызды 
емес. Бастысы бұларға тән сарын біреу. Ол - ұл бала сұрату. 
Мәселен, «Құламерген» жырына назар аударайық:

Жиып ап тамам халк,ын ак,ылдасты, 
Үйғарып һәр нәрсеге жак,ындасты. 
Дүниенің жамандык,пен түбін тескен 
Бір кемпір сонда отырып так,ылдапты. 
- Әй, патша, мен сөйлейін саған, - дейді, 
Не нәрсе екеніні табам, - дейді.
Тілегім дүниедегі менің осы
Некахлап үғылың к,оссаң маған, - дейді [71, б. 76].

Мұнда сөз болып отырған оқиға Бұлғар шаһарының 
ханы балықшы әкеліп сыйға тартқан алтын шаштың не 
екенін білмей, жұртын жиып ақыл-кеңес сұрауы. Сонда 
ел білмеген ғажайып дүниенің мәнісін бір жаман кемпір 
айтамын дейді. Тек, ақысына ұлыңды маған қос деп талап 
қояды. Мұндай оқиғалар желісін «Ер Төстіктен», «Алтын 
сақадан» көреміз. Мәселен, «Алтын сақа» ертегісінде суда 
жүзіп жүрген өкпені таяғымен түртем деп байдың басы 
бәлеге қалады. Өкпе демде жалмауызға айналып, байды 
буындыра кетеді. Бай шыбын жанын арашаламаққа 
қора-қора қойын ұсынса алмайды, үйір-үйір жылқысын 
ұсынса алмайды. Енді қайтсем тірі қалам дегенінде 
жалмауыз байдың жалғыз ұлын сұратады.

Десекте, мыстанның өзге бір кейпін «Мұңлық, Зарлық» 
жырынан көреміз. Мұндағы мыстанның тілегені тіллә 
(ақша) екені анық. Қай фольклорлық шығарманы алсақ 
та ондағы мыстан ел білмейтін дүниенің бәрінен хабардар 
болады, ақылы бөлек келеді. Қара халықты да, ханды 
да алдап соға алады. Мыстан кемпірлер қара халықпен 
жымдасып өмір сүретіні де олардың бейнесіне керемет 
үйлесетін қасиеттері. Оларды жалмауыздан ерекшелейтін 
қасиеттерінің бірі осы. «Мұңлық, Зарлықта» да ел болып, 
жұрт болып мәнісіне жетпеген кереметтің сиқырын 
таппаққа мыстанға жүгінеді: 95



«Әлқисса, анда патша айтады: - Бұ не деген қалта, 
мұның толатұғын лажы бар ма екен? - деп жұртқа жар 
салды. Һешкім мәнісін білмеді. Сол уақытта үш жүз елу 
жасқа келген, ыстық ішкен, сұйық тышқан, қабағы тырыс- 
қан, көрінгенмен ұрысқан, тізесіне шекпені жетпеген, 
басынан жаманшылық кетпеген, кенеп дамбалы к..іне қат- 
қан, өзін туғаннан Құдай атқан, бір жақсылық көрмеген, 
тілеуін Құдай бермеген бір Мыстан деген кемпір айтты: - 
Патша менің хақымды берсе, мен қалтаны толтырып 
беремін, - депті. Патша хақысын береді. Кемпір келіп 
жерден бір қысым топырақ алып қалтаға салып еді, анда 
қалта тасып төгіліп, көшеге сыймай кетті» [71,6.21].

Байқауымызша, жырда мыстанның сипаты «дүниенің 
жамандықпен түбін тескен» деп келеді. «Құламерген» 
жырында да осындай сипат алған мыстан дәл солай 
суреттелгенімен, жыр кейіпкерлері, халық ол туралы көп 
хабардар емес. Себебі, «дүненің жамандықпен түбін тес­
кен, өзін туғаннан Құдай атқан» мыстанның кім екенін ба­
сында білсе, Шаншархан оның ақылына жүгінбес еді.

Енді ары қарай мыстан бейнесі ашыла түседі. Өздері 
ақыл таппаған, алайда арам пиғылдары мыстаннан бір 
мысқал кем емес ханның алпыс әйелі шығармадағы 
шешуші іс-әрекеттердің біріне сеп болады. Қарайық: «Ендігі 
сөзді алпыс қатыннан естіңіз. Қатындар жиылып кеңес 
қылып, мыстанды шақырып алып айтты: - Ей, ене, патша 
біздерге жолаушыға ұқсап алпыс күнде бір түнеп жүруші 
еді. Енді мына қатын бала тапқан соң біздер қатындықтан 
қаламыз ғой. Бұған ақыл тауып баласын жоғалтыңыз, - 
деп, алпыс табақ тіллә берді. Анда кемпір мақұл көріп, 
«бұның лажын табам» дейді. Бір күні қатын толғатқанда 
кемпір келіп бетіне бір дем салып қойып еді, Қаншайым 
талып жығылып қалды. Анда кемпір иттің екі күшігін алып 
келіп, Қаншайымның ішін тартты. Бір ұл, бір қыз туды. 
Ұлдың алтын айдары болды, қыздың күміс айдары болып 
туды. Кемпір екі күшікті [Қаншайымның] етегінің астына 
салып, баласын қатындарға алып келді. Қатындар айтты: 
- Ене, не қылсаң [да], өзің қыл, - деді» [71,6.19].96



Мыстан ғажайып күштерге ие, сиқырдың түр-түріне қа- 
нық. Ол Қаншайым байқамас үшін дем салып, есін жоғал- 
тады. Дем сал ып, бәрін қалпына да келтіретін мыстан ғана:

кемпір алпыс қатын билән«Әлқисса, мыстан
Қаншайымның үстіне келеді. Келіп көрсе, өкпесі зорға 
соғады. Астында екі күшігі жатыр. Кемпір бетіне бір дем 
салып қойып еді, Қаншайым басын көтеріп алады. Қатын- 
дар «ит баласын тапты», деп, бетіне түкіріп, кете береді» 
[71,6. 21].

«Мұңлық, Зарлықтағы» мыстан да, «Құламергендегі» 
мыстан да әрқашан оқиғаның дамуына, батырдың іс- 
әрекетіне, отбасын қорғау мақсатында жасаған ерлігіне 
себепші болып отырады. Мәселен, Зарлық бейнесінің 
шыңдалуын, ашылуын оның ұзақ сапарымен байланыс- 
тырсақ, осы сапарға батыр қарындасы Мұңлықтың бә- 
ленбай айшылық жолдағы бір елден «ат-тон» әкеліп бер 
деген болмашы уәжімен аттанды. Ал Мұңлықты осыған 
азғырған мыстан боп шыға келеді.

Ал, «Құламергенде» аңшының әйелі Күнайымды азғы- 
рушы да, Бұлғар ханына желік беруші де мыстан.

Шығармалардағы, эпостардағы мифтік кейіпкер мыс- 
тандардың өзге жағымсыз құбыжықтардан ерекше- 
ленуі оқиғаның дамуына себепші болуында екенін атап 
көрсеткен жөн. Ол классикалық қаһармандық эпостарда 
да кездесетін жалғыз мифтік кейіпкерлердің бірегейі 
екенін жоғарыда айттық.

Аттап өтуге болмайтын мифтік кейіпкер болса ол - 
Төбекөз образы. Төбекөз - көне кейіпкер, әлем мифо- 
логиясында кеңінен танымал. Және «фольклорлық басқа 
сарындарға қарағанда зерттеушілердің назарына ерте 
түскен» [81,6.190]. Гомердің «Одиссеясында» ұшырасатын 
осы кейіпкер - қазақтың «Боран батыр», «Ағайынды 
екі жігіт», «Жалғызкөзді дәу» секілді бірнеше ертегісінде 
бас кейіпкердің негізгі жауы. Осы секілді «Қорқыт ата 
кітабында да» «Бисат батыр туралы жырдағы» жағымсыз 
кейіпкер. «Жалпы, қазақ ертегілерінде жалғызкөзді дәудің 
бейнесін танытудағы ортақ белгілер Полифеммен ұқсас.97 



яғни мекен ететін жерлері - тау ішіндегі үңгір, ал, қорегі - 
дайын тамақ - адам еті (немесе жеміс-жидек). «Қорқыт 
ата кітабындағы» Төбекөз бен циклоп арасында тағы бір 
байланыс анық көрінеді, ол - Полифем - мұхит құдайы 
Посейдоннан, ал, Төбекөз - су жағасында жүрген періден 
туған» [81, 6.191].

«Боран батыр» ертегісінде де, «Бисат батыр» жырында 
да, «Ханда қырық нөкердің ақылы бар» деген сөздің 
мәнісін түсіндіруге арналған, Н. Остроумов жазып алған 
әңгімеде де Төбекөз үңгірде тұрады, қой бағып күнелтеді, 
бас қаһарман істікті отқа күйдіріп, Төбекөздің көзін ояды 
да, қой терісін жамылып қашып құтылады.

«Манас» жырында дәулер өте көп аталады. Мұнда, 
тіпті, жау адамдар да дәу деп аталған (Жолой, т.б.). Ал, 
басқа дәулер тура Полифемге ұқсамаса да, олардың бей- 
несіне шайтан араласқан (Незқара) болып, құбыжықтар 
қатары көбейтілген. Антикалық мифологияда баяндал- 
ған Полифемге ұқсас бейне бар, тек оның өлтірілу жолы 
өзгеріске түскен. Ол Төбекөз деп аталмаса да, оның басы - 
дәу қазандай, көзі кеседей, тістері - болат семсердей, 
құйрығы да семсердей, онысы жоғары қарай шаншылған 
деп суреттеледі. Эпикалық айқай сарыны бойынша оның 
бір ақырғанынан тауда жайылып жүрген жеті жүз он төрт 
арқар өледі. Үңгірді мекен еткен жалғызкөзді бейнені 
өлтіру тәсілі Басатқа ұқсас сюжеттің бар екені «Манас» 
жырын баспаға дайындағандар тарапынан дайындалған 
түсінікте жазылған» [81,6. 212-213].

Е. Тұрсынов жалғызкөзді дәу бейнесінің алғашында 
түркілердің дуалистік мифінде айтылып, кейін скифтер 
арқылы гректерге өткен деген тұжырымға келген. Төбекөз 
бейнесі эпостарда ұшыраспайтын болғандықтан оған 
тоқталмауды жөн көрдік. Десек те, мифтік кейіпкерлер 
өзара ұқсас және байланысты. Олардың қайсысы бол- 
масын, қандай фольклорлық жанрда ұшыраспасын туды­
рушы, жасаушы халық екені белгілі.

Жоғарыда атап, аз-маз талдауға негіз еткен мыстан 
бейнесімен ұқсас, алайда өзгеше бір кейіпкер - жалмауыз98 



кемпір. Жалмауыз кемпір мыстан кемпірмен ұқсас, 
сабақтас мифтік кейіпкер болғанымен екеуін екі бөлек 
кейіпкер ретінде қарастыратын боламыз. Бір кездері түркі 
халықтары фольклорындағы осы кейіпкерді ГН. Потанин 
«жал - маус» деп бөліп жіктеген көрінеді. Біздіңше бұл 
«жалмаған ауыз» деген сөздердің тіркесінен құралып 
келіп, уақыт өте келе тілдік заңдылықтарға байланысты 
қысқара түскен атау. Яғни, атау беруге де мән артқан ежелгі 
түркілердің адамды да, ит-құсты та жалмап жейтін, азық 
ететін құбыжық бейнені сипаттауынан туған атау. Осы 
бір кейіпкер туралы Р. Әлмұханова: «Ол жалмауыз кемпір 
атанудан бұрын, нақтырақ айтқанда, кемпір бейнесінде 
көрінгенге дейін құбыжық кейпінде болғанын ертегілерден 
байқауға болады» [81, б. 148], - дейді. Солай болуы да бек 
мүмкін. Осыған байланысты мыстан мен жалмауыздың 
кейіптері екіге жарылады. Ал жалпы алғанда кейбір 
ертегі мен эпостарда бұлар бірдей-ақ суреттеліп жатады. 
Дегенмен, көп жағдай да жалмауыз кемпірдің құбыжықтық 
бейнесі, алапат күштері, ғайыптан бітімін өзгерте алуы, 
аңша жортуы, адамша сөйлеуі басым айтылады. Оның 
алғашында мүсәпір кемпір бейнесінде көрінуі, артынша 
демде құбыжық қалпына алмасуы нанымды суреттеледі. 
Қазақ фольклорында жалмауыз кемпірді алдымен «Ер 
Төстік», «Алтын сақа» ертегілерінен таныдық. Ер Төстікте 
батырдың әкесі Ерназар інгенін іздеп жүріп жалмауызға 
жолығады. Тап беріп ұстап алған оған мені жеме, баламды 
же деп құтылады. Сөйтіп Төстіктің аңшылыққа шыққанда
тастамайтын жанқайрағын қалдырып, осыны алуға
келгенде ұстап аларсың деп серт байласып, жөнімен 
кетеді. Осындағы бір қызық оқиға егеуді алып қашқан Ер 
Төстік пен Шалқұйрыққа ыза болған жалмауыз жерді қақ 
айырады да, Төстік жер асты әлеміне түседі. Осыдан соң 
жалмауыз жер беті мен жер асты өткелін күзеттіріп қояды. 
Осындағы айқын танылған дүние - жоғарыда сөз еткен 
жалмауыздың алапат күші болып шығады.

«Алтын сақада» жалмауыз өкпе боп суда жүзіп жүреді 
де, таяқпен түртіп қалғанда лезде жалмауызға айналып99



шыға келеді. Мұнда оның екінші бір қыры, ғайыптық күші 
танылады.

Жалмауыз кемпірдің мекеніне қатысты С. Қасқабасов- 
тың жалмауыз бен су асты әлемін байланыстыра қарас- 
тырған пікірін келтіре отырып және де жалмауызға ұқ- 
сас антикалық мифтік кейіпкерлермен салыстырмалы 
типологиялық зерттеу жасай отырып, Р. Әлмұханова 
былай деп ой қорытады: «Осылайша жалмауыз кемпір 
мен антикалық мифтік кейіпкерлер - Хариба, Кирка, 
Калипсо, Сирен - бәрінің мекенінде ұқсастық орын алған, 
ол ұқсастық су немесе сужағасындағы жартастағы қалың 
орман және өздері иелік ететін сарай, өзі қорғайтын әлемі 
бар екеніне көз жеткіземіз» [81, б. 150].

Жалмауыз алғашында жан-жағын тұтас жалмаған 
құбыжық ретінде дүниеге келіп кейін кемпір бейнесін 
қосақтаған кейіпкер дедік. Фольклорлық шығармалардың 
ең көне деп табылған жанрларымен бірге жасап келе 
жатыр.

«Дотан Құбақанбайұлы» жырында үлкен оқиғаның 
тууына негіз болатын жалмауыз кемпір екенін білеміз. 
Дотан қалың ұйқыға кеткенде оның қырық бауырын 
жалғыз жалмауыз жұтып қояды. Нәтижесінде Дотан
бауырларын өлімнен арашалау үшін амалсыздан
жалмауызбен келісімшартқа отырады. Оқиғаны қысқаша 
баяндасақ: алдымен Дотан мен оның бауырлары қойшы 
сілтеген қалың тоғайға келіп, шаршаған соң ұйқыға кетеді. 
Осы сәтте адам иісін сезген жалмауыз суретке енеді:

Жағалай келіп түсті ол ағашк,а, 
Жүпар жағып аңқытып к,ара шашк,а. 
Миуа жеп, баршасы жатып к,алды, 
Аттарын байлап-байлап к,ойды баск,а. 
Бәрі бірдей паңдык,пен үйык,тап жатыр, 
Тіккені бастарына алтын шатыр. 
Иісін адамзаттың алғаннан соң, 
Бүларға бір жалмауыз келе жатыр.
Білмейді үйык,тап жатып жалмауызды, 
Жүтк,алы балаларға салды ауызды.100



Жалғыз жатқан қалыпты Дотан аман, 
Өзгесін, бәрін жүтты үғыл, к,ызды [71, б. 124].

Осында «Дотан Құбақанбайұлы» мен классикалық 
«Алпамыс батыр» жырын ұқсастыратын эпизод бар еке- 
нін көреміз. Алпамыстың тұлпары Байшұбардың арам 
пиғылды мыстанды сезіп, қос аяқтап тепкеніндей, Дотан- 
ның астындағы ат та жалмауызды тебеді. Жырдағы осы 
жолдарды келтіре кетуді жөн көрдік:

Жалмауыз балаларға келіп к,алды, 
Бір сүмдык, балаларға болып к,алды. 
Бір үртына өзгесін тығып түрып, 
Қасына Дотан бала жетіп барды.
Баланы үйык,тап ж ат к, ан көрді сонда, 
Қайран боп нүск,асына түрды сонда. 
Жүтайын деп баланы келгенінде. 
Тай теуіп жалмауызды к,алды сонда [71, б. 124].

Қос жырда да жаман күшті сезіну тұлпарға жүктелген. 
Бірақ, батырлар бейнесі әртүрлі болып келеді.

Дотан ағайын-бауырдың амандығы үшін кемпірдің 
дегеніне көнеді. Осылай жеті жылдық сапарға аттанады. 
Жеті жылдан соң қайтып келгенде мың сан жауды қырған 
батыр мен оның бір өзі жүз кісіге татырлық қуатты 
жолдастары жалмауызды өлтіруге бірден әрекеттенбейді. 
Яғни, жалмауыздың күш-қарымы танылады. Жолдастар 
енді бірлесіп кемпірді алдамақшы болады. Ол үшін желаяқ 
қалыңдық кейпін жамылып барып, батыр кеткен соң 
қашады. Бірақ, бір таңғаларлығы аяқтыдан алдына жан 
салмайтын желаяқ жалмауызға келгенде шаң қауып 
қаларлықтай суреттеледі. Қуып жеткен жалмауызды 
мерген атып құлатады. Осында біртүйеріміз сондай қуатты 
жалмауыз жеті жылдық сапарға өзі-ақ аттанып, ұлына 
қалыңдықты өзі алып келуге дәрменді. Тек, кейіпкер оған 
бармайды. Ол үшін өз ісіне өзгені жегу әлдеқайда оңай.

Осы секілді жырдағы жалмауыздың мифтік, архаи- 
калық бейнесі толық ашылатын жырлардың бірі - 
«Құламерген». Мұнда батырдың әйелін ақ жолдан тайды-101 



рып, көп ретте қиындық әкелуші мыстанның шешесі 
бар. Ол - жеті басты жалмауыз. Яғни, мифтік түсініктен 
біршама алшақ алынған әуелгі кейіпкер мыстанның 
қылмыстарын еңсерген батырларға жаңа қиындық 
тап болады. Ол мыстан секілді құр айламен, жасырын 
соғыс жүргізетін кейіпкер емес. Ол енді ашықтан-ашық 
соғыс салады, керемет айбатын көрсетіп, жекпе-жекке 
шақырғандай болады. Мұнда, әрине, оған себеп жоқ 
емес. Құламергеннің ұлы Жоямерген өлтірген Орақ батыр 
жалмауыздың баласы болып шығады да, жалмауыз ашуға 
мінеді. Бұлғар шаһарының бір уақытта тап берген үш жүз 
батырын жеңген Құламерген жан сауғалап қашады.

Жалмауыз бүхабарды есітіпті, 
Орак,ты естіген соң есі кетті. 
«Қаныңды Қүламерген ішермін» деп, 
Мініп ап желмаямен жөнеліпті. 
Баласын есіткен соң кетті жүріп, 
Түрмайды орта жолда һеш кідіріп. 
Қарайды Қүламерген сонда үйін, 
Аралға Ғазар деген келіп түрып. 
Һәр жерден Мерген үйін к,арап жүрер, 
Ол залым жамандықтың бәрін білер. 
Жалғызы Орак, батыр өлгеннен соң, 
Бүған да кемпір к,айтіп сабыр к,ылар. 
Аралап Ғазар арал келдідейді, 
Келген соң ақ орданы көрді дейді. 
Алдына ақ орданың жак,ын келіп, 
«Қайда, -деп, - Қүламерген?» сүрады дейді 
[71 6ЛОТ-ТО2].

Жеті басты жалмауызды Құламергеннің жары, 
Күнайымның сіңілісі Баллу Маржам бірінші болып көреді:

Далаға Баллу Маржан сонда шык,ты, 
Көрген соң жалмауыздан бек к,орык,ты. 
Бар екен бір денеде жеті басы, 
Үйінен к,орык,к,аннан шыға алмапты 171. 6.102].102



Эпостағы Баллу Маржам бейнесі жәй бейне емес. Оған 
батырлық жырлардағы типтік әйел бейнелері таңылған. 
Ол көп жағдайда жол тауып ақылымен, түс көріп 
сәуегейлігімен танылады. Жалмауызды өлтіру де Баллуға 
ғана аян болады. Соның жөнін ұлдары Жоямергенге 
үйретіп, қолына сақина ұстатып, алыста жылап жүрген 
Құламергеннің соңынан жібереді.

Кетеді әкең асып сонда к,ырдан, 
Артында жак,ын келер кемпір к,уған. 
Алтын ок, мен беремін садағымен, 
Кемпірді атып к,алғыл дәл маңдайдан. 
Жығылып кемпір сонда к,айғы ойлайды, 
Малғүн сонда жатып сөз сөйлейді. 
«Ер болсаң Жоямерген екі атк,ыл» деп, 
Жалмауыз сонда жатып айк,айлайды. 
Бір атқан жалғыз оғың жетер, - дейді, 
Жаны орын жаһаннамға кетер, - дейді. 
Екі атпа, сөзімді үк,саң, Жоямерген, 
Өлтіріп екеуіңді кетер, - дейді [71, 6.106].

Баллу Маржам айтқандай-ақ жалмауыз өлім құшады. 
Жалмауызға тән мифтік бейне «Дотан Құбақанбайұлы» 
мен «Құламерген» жырында ашылған. Көне ертегілік, көне 
эпостық айтылу ы тиіс кейіпкерлер - жер асты тұрғын- 
дары. Жер асты тұрғындары дегенде алдымен жыландар 
елін айтамыз.

Жыландар елінің ертегілік түрі «Ер Төстіктен» белгілі. 
Онда жер асты патшалығы бар екені, ол Жылан Бапы 
ханның иелігінде екендігі айтылды.

«Құламерген» жырындағы жыландар елінің айырма- 
шылығы жоқ деуге де болады. Мұндағы патшаның аты 
Жыланбек деп келеді. Эпос мазмұнының сөйлеуі бойынша 
Құламергеннің ұлы Жоямергеннің ерлігі жер асты халқына 
да жетіп, жыландар патшасы Жыланбек Ғайын деген 
сиқыршысына саят құрып жүрген Жоямергенді алдырады.

- Уағәлейкум ассалам, балам, - деді, 
Бір Алла медет берсін саған, - деді. 103



Жыланбек жер астының падишасы 
Есіткен батырлығың тамам, - деді [71, 6.109].

Осыдан соң батыр бірнеше сынақтардан өтуі тиіс еді. 
Ол сынақтардан өтудіңжолын батырға нағашысы мінгізген 
тұлпары Ділдәш тіл бітіп, түсіндіріп береді. Айтқанындай 
патшаның өзі ғана емес ұл-қызы тұтас жылан болып, мұны 
әбден сынайды.

Еніпті ақ ордаға сәлем беріп, 
Қорык,ты жыландарды көзі көріп. 
Шуласып көп жыландар түс-түс жак,тан 
Көрген соң түрегелді бәрі де өріп. 
Ак, жылан босағадан түрегелді, 
Әуелі оң балак,тан кіре берді, 
Ыск,ырып өне бойды бәрін жалап, 
Бойында сүп-суык, боп жүре берді. 
Ыск,ырып бір сүр жылан тағы келді. 
Қаһарын ол жыланның қатты көрді. 
Қаһармен айбаттанып әлгі жылан 
Әуелі оң балак,тан келді де енді. 
Аралап әуелгідей тағы жүрді, 
Қозғалмай Жоямерген сабыр к,ылды. 
Жағалап жағасынан барып шығып, 
Бір патша алтын таққа барып мінді [71, б. 112].

Сынақ бойынша Жоямерген тұс-тұстан кірген жылан- 
дардан секем алмай, нағыз батырлығын танытуы керек. 
Сонда Жыланбек қызы Күнсұлуды ұзатам деп уәде еткен. 
Бірақ, соңғы қызыл жылан батырдың аузынан кіріп, 
ішек-қарны, өкпе-бауырын тұтас аралап, мұрнынан шық- 
қанда батыр түшкіріп қояды. Түшкіргенде аяғы қимылдап, 
қызыл жылан шақпаққа ниеттенеді.

Шак,к,алы аузын ашып оңтайланды, 
Заһарын тіліне әкеп жиып алды. 
Әкесі ол жыланға сонда түрып, 
«Шақпа, - деп, - әй, Күнсүлу» айғай салды.104



Жыланбек бу сөзді айтып, айғай салды, 
Бір к,ыз боп мүрнынынан түсе к,алды. 
Сипаты хор к,ызындай әлгі к,ыздың, 
Порымын қыздың көріп бек шаттанды 171. б. 113].

Жыланбек енді батырдың батырлығын көріп, қызын 
берер алдында тағы бір шарты барын айтады. Осы шарт 
бойынша Жоямерген теңіз түбінен алып қазанды әкелуі 
тиіс. Мұнда да қазанды әкелуші, ақыл айтушы тұлпар - 
Ділдәш. Шарты орындалған Жыланбек разы болып, қызын 
береді. Жыландар еліндегі оқиға эпостағы соңғы ерлік 
болып, Жоямерген еліне оралады.

Енді бір жырда жыландар жер бетінде кездесіп, 
оларды бастаушы айдаһар болып келеді. Жеті басты 
айдаһар - Құбығұлдың жолында кездесетін күш. Ол батыр 
аттанарда әкесі Уәлидің де түсіне кіреді. Эпос мазмұны 
бойынша түсінде көрген Ақбілекті алып қайтам деп 
аттанған баланың төрт айлық жолында жатады. Әжіғыр 
таудың үстінде жан-жағына ызғарын шашып жатқан 
айдаһар жеті басты деп суреттеледі. Бұл, әрине, тегін 
емес. Бір, үш, жеті, қырық саны эпостарда жиі кездеседі. 
Бұл өз алдына бөлек зерттеуді талап ететін тақырып. 
Десек те, түркілік көне санада аталған сандар қасиетті 
саналады және кей жағдайда көптік мағына береді. Қарап 
отырсақ, Дотан аттанатын сапар жеті жылдық жол екен 
деп сипатталады. Зарлықтың әкесі Шаншар ханның 
қырық нөкері бар, Жоямерген мен Құламерген алысатын 
жалмауыз дажеті басты. Осы секілді толған мысалдардың 
бірі «Ханда қырық нөкердің ақылы бар» әңгімесі, көне 
түсінік бойынша үш әлемнің болуы, батырлық эпостарда 
үш күннен кейін түс көру немесе қырық күншілікжол жүру. 
Фольклордағы «отыз күн ойын, қырық күн тойын жасады» 
деп суреттеу осы сандардың көптік мағына беруі. Немесе 
кәміл пірлердің бірі шілтендердің саны қырық болып 
келуі және «қырықтың бірі - Қызыр» дейтін түсініктерде 
философиялық мән бар.

Міне, айдаһардың басы жетеу болып келуі осыған 
байланысты. Жеті басы тағы жеке-жеке күшке ие болуы105 



да әсірелеушілк суреттеулер. Мұндағы айдаһар жалғыз 
емес, ол да жыландарды билеп-төстеп тұр. Бірақ, ол 
жыландардың патшасы екен деп кесіп айта алмаймыз. 
Айдаһардың сипаты жырда былайша беріледі:

Осы келген жөнінен, 
Әжіғырдың бер жағы, 
Бозша таудың белінен 
Қаруы сай к,үралды 
Бір айдаһар бастаған 
Көрді батыр жыланды. 
Жеті басты айдаһар 
Баланы көріп күш к,ылды. 
Күш к,ылды да ысқырды, 
Ыск,ырғаннан таймады, 
Қара бүлт аспаннан 
..... к,айнады.
Астына мінген Қүлаша ат, 
Айдаһарды көрген соң, 
Орғып-орғып ойнады. 
Жак,сы ырым болды деп, 
Қүбығүл батыр ойлады. 
Айдаһар бастап көп жылан 
Ерге к,арап к,аптады, 
Батыр мүнан саспады. 
Алмасты қолға алады, 
Батырды жылан к,амады. 
Қылышпенен к,иратып, 
Жолын ашып барады. 
Сонда айдаһар тулапты, 
Қүйрығымен тастарды 
Ыск,ырып, сабап к,иратты. 
Ат айналып шабады, 
Айдаһардың лебі 
Ішіне тартып барады. 
Алды қолға алмасты, 
Жаңа талап жас бала106



Қайтпайтуғын қайратты, 
Беттеген жерден таймас-ты. 
Жүмсады өткір алмасты, 
Тасты кескен алмастан 
Сілтесе жәндік к,алмас-ты. 
Айдаһарды к,үлатты, 
Ырым болды жолына, 
Таудай к,ылып сүлатты 171. б. 201-202].

Жыланмен күресу әлемдік фольклорда кездесетін 
ежелгі мотивтердің бірі. Бұл мотив тек эпостарда ғанаемес, 
ертегі, аңыз, хикаяларда да жиі ұшырайды. Жылан кейбір 
этностарда тайпаның төтемі болып саналады. Жылан, 
айдаһар бейнесі ғалымдар тарапынан әр түрлі тұрғыдан 
талқылануда. Осындай типтегі батырға башқұрттардың 
«Урал батор» эпосындағы бас кейіпкерді жатқызуға 
болады. Урал батырдың басты дұшпандары Катил, 
Кахкаха, Заркум, Азрака. Қара күштің басында Уралдың 
ағасы Шульген тұрады. Ол адам кейіпінен, басқа жәндік 
кейіпіне де ауыса алады. Азрака - жылан тәріздес див, 
ал Заркум - адам кейпіне ене алатын қабілеті бар жылан. 
Катил патшаның қорқынышты патшалығының иесі эпос- 
тағы ең қызық және жұмбақ бейнелердің біреуі болып 
табылады.Урал батыр күрескен әртүрлі құбыжықтар тек 
табиғат құбылысын жанды етіп қана қоймай, жамандық 
таратушылар болып суреттеледі. Эпостағы батыр есімдері, 
этнонимі негізінен этимологиялық, ғарыштық немесе 
символдық мағына береді. Шульгеннің әкесі айтқан өсиет- 
ті орындамауы, ұрпақты, өмірді бұзғаны болып сана­
лады. Ол бірден жын-перілер тарапына өтіп, Хумайды өл- 
тіруге әрекет жасайды. Кейін Заркуммен кездеседі де, ол 
Шульгенді азғырып дұрыс жолдан тайдырады. Көп уақы- 
тын жыландар әлеміндегі сұлу қыздариен өткізіп, ақыры 
Айхылуға үйленеді.

Урал батыр болса ағасымен салыстырғанда, азғыру- 
шыларға төтеп беріп өз халқына адал қорғаушы болып 
қалады. Ол жыландар әлеміне барып, олармен шайқасып.107 



ерлік жасайды. Заркум батырды қулығымен әкесінің пат- 
шалығына алдап алып келіп, жыландар ортасына тас­
тайды. Бірақ бұл батырға түкте емес, шайқасып жеңіп 
шығады. Жұмбақ патшалықты қоғап жатқан тоғыз басты 
жыландармен де оп-оңай жазасын береді. Зынданда жат- 
қан көптеген батырлар мен сұлуларды еркіндікке шы- 
ғарады. Осы ерлігінен батырды қорғаушы, құтқарушы 
батыр деп сипаттауға болады. Одан кейін батыр алты бас­
ты жыланды өлтіріп, оның жүрегінен алтын кілтті алып, 
жұмбақ патшалықты ашады. Ол патшалықтан «суға түссең 
батпайсың», «отқа түссең күймейсің», «көзге көрінгің 
келмесе, тірі жан сені көрмейді» деген жазуы бар сиқырлы 
таяқ тауып алады. Ақ жылан Кахкаха өзінің ғажайып 
күшімен де батырға қарсы келе алмайды. Эпостың екінші 
бөлігі де, Урал батырдың жеңісімен аяқталып, соңында 
өзі құтқарып қалған Гулистан атты сұлуға үйленуімен 
аяқталады.

Келесі бөлімінде Урал батыр перілер патшасы Азрака- 
мен шайқасуы және құс-қыз Хумайға үйленуі туралы 
баяндалады. Урал батырдың су асты әлеміндегі құбыжық- 
тарды аяусыз өлтіріп, өзінің ғажайып Ақбозат атымен 
құрылыққа тауларға қарай жол тартып, жасаған ерліктері 
орасан күрделі мағынаға ие болады. Кейін солар таулар 
Урал деп аталып, жер беті пайда болады.

Сонымен, башқұрт эпосындағы Урал батыр, Хаубан 
жэне олардың жауларының бейнелері көбінесе қалыптас- 
қан мотив негізінде баяндалады. Қаһармандар біресе 
ежелгі Элладаның мифтік титандары секілді, біресе ар- 
хаикалық эпостағы батырлардай, болмаса ертегі батыр- 
ларына ұқсап, эпостың соңғы эволюциялық сатысында 
мифтік кейіпкер ретінде емес, әлеуметтік әділетсіздікке 
қарсы жауыз патшалармен соғысады. Осы өзгерістердің 
бәрі халықтың эпостық поэзиясының көп ғасырлық 
даму тарихын дәлелдейді. Негізгі пафос батырдың ерлігі 
және оның даңқын шығару, батырдың халықтың бақыты 
мен бейбітшілігі үшін өзін құрбан етуге дайын екенді- 
гін көрсетуден құралады. Батырлар көптеген стихиялық108



(су, от), мифологиялық кейіпкерлермен, сонымен қатар 
шынайы дұшпандар, жатжұрттықтармен күресіп жеңіске 
жетеді.

Е.М. Мелетинский жасаған сатылы-типологиялық жік- 
темесінде якут олонхосы «көне эпос» ретінде танылады. 
[82, б. 249]. Ол көне «батырлық ертегінің» сюжеттік жос- 
парын сақтайды және қарабайыр хаосқа қарсы күрес 
туралы, әлемдік тәртіпті құру туралы әңгімелейді. 
Н.В. Емельянов «Сюжеты якутских олонхо» атты моногра- 
фиясында ұсынған сюжеттердің жіктелімі бойынша ерте- 
ректегі нұсқаларындағы кейіпкер-ілкі ата туралы, кейін- 
гілері - руын, тайпасын қорғаушы батырлары туралы 
баяндайды [83]. Дәуірдің олонхо уақытындағы эпикалық 
дәстүрдің өзгеруін эпостың патриархалдық патриотизм 
тақырыбын дамытып, «батырлыққа» айналатын кезіндегі 
байланысқа қарсы күрес дәуірінде туындаған маңызды 
мифологиялық ерекшеліктерді сақтайтын ең көне нұс- 
қалардың қозғалысы деп сипаттауға болады. Олонхо 
барлық шығармаларда көбіне тұрақты келеді және өз- 
гермейді. Басты кейіпкер - айыы аймага тайпасынан 
шыққан қаһарман (немесе қаһарман әйел). Оның негізгі 
функциясы - отбасын құру жолында күрес және өз 
тайпасының мүддесін қорғау. Ал оның қарсыласы ретінде 
негізінен абаасы тайпасынан шыққан Жоғарғы және 
Төменгі әлемнің тұрғындары, айыы аймага тайпасының 
тұрақты жаулары. Тартыс үнемі батырдың жеңіп, оның 
қарсыластарыныңжеңілуімен аяқталады. Кейде қарсылас 
ретінде батырдың тайпаласы да шығуы мүмкін. Олардың 
арасындағы негізгі күрес тайпаішілік қақтығыстарға 
негізделеді. Мұндай сюжеттер әдетте бейбіт аяқталады.

Мифологиялық бастаумен болған байланысын бас 
қаһарманның өзі де табады. Қаһарманның жаратылысы 
ерекше. Ол аспаннан Төменгі әлемнің пері сияқты тайпа- 
ларының зорлық-зомбылықтарынан айы тайпасын қорғау 
үшін жерге түсіріледі. Е.М. Мелетинскийдің айтуынша, 
қаһарманның перілермен күресу қызметі хаосты мифоло- 
гиялық жеңу мен тұрақты және үйлесімді өмір салтын109 



қалыптастыруға бағытталған қозғалыспен тығыз бай­
ланысты көне эпостың байырғы ерекшелігі болып табы­
лады. Бұл жаһандық мифологиялық идея эпоста жер 
бетін құбыжықтардан тазалау міндетіне айналады. 
П.А. Ойунскийдің «Нюргун Боотур» [84] нұсқасында 
мифтің үйлестіруші әрі құрушы функциясы тайпаның 
қорғаушысы бейнесіне кіріктірілген, яғни бас қаһарман 
Нюргун боотурға. Қысқаша мазмұнына тоқталып өтсек, 
қаһарман оның анасының абаасы Уот Усуму батырдың 
қолында тұтқында болған кезде дүниеге келеді. Абаасы 
батыры айыы баласы дүниеге келген сәтте-ақ оны 
жұтып жібереді. Бірақ анасы мен баласына қамқорлық 
танытушы Айыысыт және Иэйэхсит атты әйел құдайлар 
бұған араша түседі. Олар Тимир Джигиликэн атты сайтан 
кемпірді баланы ұрлауға және оны тәрбиелеуге үгіттейді. 
Ол барлық талаптарды орындағаннан кейін олар баланы 
алып, Орталық Әлемге орналастырады. Бала күнде емес, 
сағаттап өседі. Ол ата-анасы туралы мүлде хабарсыз, 
өз нанын өзі тауып жейді. Кейін ол ата-анасын іздеуге 
шығады. Айыы тайпасының тоғыз ұясында тұратын 
тоғыз қыздан ол ата-анасы туралы естиді де, оларды 
тұтқыннан босатып алу үшін жолға аттанады. Кейіпкер
есімінің «жалғыз ер» деген сөзбе-сөз мағыналық
аудармасы о бастағы жер бетіндегі алғашқы адамның 
да мифологиялық жалғыздығы туралы естеліктен хабар 
береді. Бірақ батырдың өз бетімен кетіп қалуы, яғни 
өзгелерден алшақ кетуіне себеп болған жетімдігі туралы 
тұстарының жетім-қаһарманмен кейінгі бірігуі алғашқы 
мағынаны ұмыту себептері болып табылады.

«Нюргун Боотур» сюжетінде мифтік кейіпкерлер бей- 
несіндегі құлдардың түрлері эпизод түрінде көрініс тауып 
отырады: малшы-кемпір Симяхсин және жылқышы бала 
Суодалба уол бейнелері. Осы аталған кейіпкерлердің қа- 
тысумен болған эпизодтар әдетте күлкілі оқиға ретінде 
келеді. И.В. Пухов осы кейіпкерлерге толық талдау жүр- 
гізеді [85]. Малшы-кемпір Симяхсиннің әдеттегі әрекет- 
теріне мыналар жатады: 1) қаһарманның келуі туралы110 



хабарлама; 2) қалыңдықтың төркінінен әкеткен малдың 
қайтарылуы; 3) кейбір сюжеттердегі қалыңдықтың трикс- 
терлік ауысуға әрекет жасауы. П.А. Ойунскийдің «Нюргун 
Боотурында» алғашқы екі дәстүрлік әрекет көрініс тапқан. 
Нюргун Боотурдың Суодалба Уол атты табыншы балаға 
айналатын сәті - оның ел танымастай күйде ағасы Урун 
Уоланның Туйаарыма Куо сұлумен некелесуіне арналған 
сынақтан өту көрінісі. Трикстерлік бейнедегі көрінісі 
арқылы қаһарман өзінің мүлде танымастай кейпімен және 
дене күшімен ағасына некелесу құқығын алып береді.

Сібір түркі-моңғол халықтарының эпикалық аңызда- 
рының келесі бірі «Маадай-Кара» [86]. Бұл эпос бас қаһар- 
манның атымен аталған (Когюдей-Мерген), әкесінің аты 
да Маадай-Кара. Бұл аңызда қаһарманның әкесі (Маадай- 
Кара) ешқандай батырлық әрекеттер жасамайды, тек 
құтқару нысаны болып табылады. Кейде олонхоларға 
тақырып бас қаһаранның әкесінің есімімен байланысты 
қойылады. Бұған ежелгі түркі халықтарындағы эпосқа ру- 
дың негізін қалаушының атын беру дәстүрі себеп болса 
керек: эпос алғашқы адамды, ата-бабаны үнемі дәріптеді. 
Кейбір олонхолар, алтайлық және басқа да аңыздар 
дәстүр бойынша өз тақырыптарында белгілі ру бастаушы- 
ларының есімдерін сақтап қалды. Осылайша мұнда да 
алтай және якут эпосына тән ортақ дәстүр көрініс табады.

«Маадай-Караның» негізгі сюжеті басқа алтай эпос- 
тарындағыдай баяндауы тек қаһарманның құбыжықтар- 
мен күресі айналасында жүретін олонхо сюжеттерінен 
ерекшеленеді. «Маадай-Кара» да қаһарманның басты 
жауы - хан, зорлық-зомбылық көрсетуші және ұрлықшы. 
«Маадай-Кара» да қалғанының бәрі якут олонхосымен 
бірдей: композициялары, бейнелерде сипаттауы, дәстүрлі 
айналымдары, стиль детальдары, тіпті сюжеті де ұқсас.

«Маадай-Кара» дағы қаһарманның аты - Когюдей- 
Мерген. Бұл есімнің алғашқы бөлігі «көк ит» деген мағы- 
наны береді, және ол аң бейнесіндегі ата-бабаны құрмет- 
теуден туса керек, тіпті қорғау үшін, есім беріліп отырған 
адамды тіл-көзден сақтау үшін жаман атауларменIll 



қойылған дәстүр болуы мүмкін. Қалай болғанда да 
Когюдей есімі алтайлықтардың қаһармандық эпоста­
рында жиі кездеседі. Якуттарда төңкеріске дейін адамға 
екінші есім ретінде лақап ат қою дәстүрі болған; бұл дәс- 
түр өзінің негізі жағынан өте көне болып табылады. Лақап 
есімдердің ішінде қорғау, сақтау мақсатында қойылған 
«жаман» атаулар көп болған.

Олонхода ол ең алдымен, «абаасы» құбыжықтарының 
мифологиялық әлемі, ал «Маадай-Кара» да және барлық 
алтай аңыздарында ол - өзара жаулас хандар. Бұл 
тұрғыдан алғанда алтай эпосына хакастық, тувалық эпос- 
тары жақын. Баяндау кезінде құбыжықтар, оның ішінде 
жерасты әлемінің өкілдері - жауыз Эрлик құдайдың 
адамдары да кездеседі. Бірақ олар көбінде екінші са- 
натта болады да, жаулардың көмекшілері ретінде көрініс 
тауып отырады Мәселен, қаһарманға дұшпандық ниет- 
тегі қалыңдықтың әкесі одан құтылу үшін оны алдап, 
құбыжыққа арнайы бір тапсырмамен жібереді.

Осылайша якут олонхоларында негізгі дұшпан құбы- 
жық болса, алтай, хакас, тува эпостарында ол - дұш- 
пандық ниеттегі хан. Бірақ мұнда да жаудың құбы- 
жықтармен байланысы бар. Мұнда дұшпанды құбыжық 
етіп көрсету Сібір түркі-моңғол халықтары эпосының 
ежелгі сипаты екенін атап өткен жөн. Бұл ежелгі адамға, 
оның әлем туралы көзқарастарына сәйкес келеді. 
Алтай, хакас, тува халықтарының тарихи өмірінің және 
әлеуметтік қатынастарының дамуы дұшпан бейнесінің 
«өзіндік өзгерісіне» алып келеді: құбыжық орнына 
зорлық-зомбылық көрсетуші және тонаушы хан келеді. 
Және тек хан ғана емес. Рудың өз ішінен ішкі жау шығады. 
Олар - қаһарманның дұшпандары және онымен күресетін 
әпкесі, сатқын әйелі, ағасы, тіпті анасы не әкесі. Бұдан 
ру аралық және тайпа аралық күрестердің ыдырау 
кезіндегі күшеюімен, кейіннен жіктік қоғамға ауысуымен 
байланысын көрмеу мүмкін емес.

Хакас, тувалық аңыздық эпостарында, алтай эпо- 
сындағыдай өздерінің кейінгі қатпарларында қаһарман112 



жаулары мен олардың мақсатын бейнелеуде олонходан 
кәдімгідей ерекшеленеді. Алтай халықтарындағыдай, бұл 
халықтардың эпосында бас дұшпандар жаулас хандар 
болып табылады, олар қаһарманның адамдары мен ма­
лый айдап экету үшін оған қарсы шабуыл жасайды. Осы­
лайша бұл халықтардың эпосы бірінші орында құбыжық- 
тармен күрес тұратын олонхо тақырыптарының шең- 
берінен шығады. Сонымен қатар хакас, тува эпостарында, 
әсіресе, олардың ежелгі қатпарларында құбыжықтармен 
күрес едәуір маңызды орынға ие.

Жалпы айтқанда, «Болашақ батырдың ғажайып туы- 
сының мифтік персонаждармен генетикалық байланы- 
сы, мифологияның ыдырауы кезеңінде пайда болған 
кейіпкерлерге қатысы бар екені кәміл» [54, б. 104] дүние 
болса, көне эпостардағы батырдың тууы мифтік персо­
наждармен байланысты екені даусыз. Көне эпостар көне 
түсініктер негізінде, қиял мен арман аңсауында туып, сол 
қалыбын көп өзгертпей бүгінге жеткен. Ол алғашында 
ерте дүниетанымдық қиялдар негізінде туып, кейіндері 
алғашқыдай сенімді жоғалтқанымен, ұрпақ тәрбиесі үшін, 
арман-қиялын шыңдау үшін қызмет атқарып келген. 
Мифтік кейіпкерлерге қатысты да осыны айтуға болады. 
Олардың көне мифологияда алғаш туып, кейін алғашқы 
эпостармен дамып келгендігінде сөз жоқ. Және олармен 
күресуші қашанда - адам. Ол өзгермейтін қағида ретінде 
сақталады.

ә) туған жерін жатжүрттық баск,ыншы жаулардан 
к,орғаушы батыр

Түркі халықтарының эпостарында жау бейнесі көбіне 
сыртқы жаулар ретінде суреттеледі. Мысалы, «Алпамыс 
батыр» жырында қалмақтар жау ретінде көрсетіліп, 
олардың басқыншылық әрекеттері арқылы батырдың
қаһармандық болмысы айқындалады. «Қобыланды
батыр» жырында да жау бейнесі сыртқы жау ретінде сом- 
далып, оның тұлғасы батырдың мінез-құлқын, ерлік жо- 
лын айшықтай түседі. Мұндай сюжеттерде жаудың қа- 
тыгездігі, айлакерлігі, басқыншылық пиғылы батырдың113 



оған қарсы тұрудағы ерлігін ерекше көрсететін элементтер 
ретінде беріледі.

Сонымен қатар, эпостарда жау кейде ішкі дұшпан 
ретінде декөріністабады. Ішкіжаулар - билікүшін күресетін 
зұлым күштер немесе сатқындық жасаған кейіпкерлер 
болуы мүмкін. Бұл әсіресетарихи-қаһармандық эпостарда 
жиі кездеседі. Мұндай жағдайда батырдың батылдығы 
ғана емес, оның әділдігі, даналығы да сыналады. Мысалы, 
«Ер Тарғын» жырында батырға қарсы шыққан жау бейнесі 
ішкі келіспеушіліктерді айқындап, биліктің, мемлекеттің 
тұрақтылығын сақтау мәселесін көтереді.

Түркі эпостарында жау бейнесі символдық мәнге ие. 
Ол тек батырдың ерлік сапаларын ашып қана қоймай, 
сонымен бірге халықтың тарихи жады мен құндылықтар 
жүйесін көрсететін көркемдік құрал болып табылады. 
Жаудың қатыгездігі мен оның жасаған зұлымдығы 
батырдың әділет үшін күрескер ретіндегі рөлін ерекше 
мәнермен ашуға көмектеседі. Әсіресе, көшпелі халық- 
тардың өмір салтымен байланысты, өйткені олар үшін 
сыртқы қауіп-қатерге қарсы тұру өмір сүрудің басты 
шарты болған.

Эпостардағы жау бейнесі батырлық концепцияның 
негізгі тіректерінің бірі болып табылады. Батырдың 
мақсаты тек жеке басының даңқын асыру емес, елін, жерін 
қорғау, әділеттілік орнату. Осы тұрғыдан алғанда, эпостық 
жырлардағы жау бейнесі ұлттық рухты қалыптастыруда 
маңызды қызмет атқарады. Эпикалық шығармаларда 
жаудың түрлі көріністері арқылы батырдың болмысы, 
оның күрескерлік рухы толыққанды ашылып, халықтық 
идеалдың көрінісі ретінде сипатталады.

Түркі халықтары әр түрлі ұлтқа бөлініп, ыдырағанға 
дейін де, кейін де ғасырлар бойы үздіксіз жаугершілік 
ғұмыр кешіп келгені тарихи шындық. Әр ер бала жастайы- 
нан қару ұстап ер жетіп, қарумен қоса жерленді. Мұны 
археологиялық қазбалар да дәлелдеп отыр. «Образу
эпического батыра - вечного воина археологически
соответствуют погребения воинов с оружием и оседлан-114 



ным конем» [21, 6.115]. Ол, әрине, жекелеген ер-азамат- 
тардың тағдыры емес, тұтас ұлттың, елдің тағдыры еді.

Осындай алмағайып дәуірлер ел арманындағы алып 
батырларды дүниеге әкелді, ержүрек жауынгерлер туралы 
неше мың аңыз, дастандар тудырды. Ол дастандар тұтас 
халықтың асқақ армандарынан, аяулы үмітінен, от тиген 
көңілінен, тарихи шындығынан нәр алғандықтан да қуатты 
боп жаралды.

Қаһармандық жырлар - эпостың ең үлкен, ең қы- 
зықты бөлігі. Ең негізгі идеясы мен көтерген тақырыбы 
тұрғысынан оларды теңдессіз шығармалар деп танимыз. 
Мұнда қазіргі ұранға айналған «Мәңгілік ел» тақырыбы да, 
дамыған мемлекеттер көксеген, демократиялық көзқа- 
растардың барлығы: тыныштық, ел бірлігі, патриоттық са- 
на-сезім, ел ісінде бір болу, күш жұмылдыру, жеке бастың 
мүддесінен гөрі, халық мүддесін биік қою, әлсізді демеу, 
басқыншыны тежеу, өз Отаның үшін мамыражай, бақуат- 
ты тіршілік армандау және тек армандап қана қоймай, іске 
асыру, қарекет қылу тұтастай қамтылады.

Белгілі эпостанушы, ғалым Б.Ү Әзібаева қаһарман- 
дық жырлардың екі мың жылдық тарихын тұтас қамти 
отырып, оларды шартты түрде екі топқа жіктейді. Айта кету 
керек бұл жіктеу эпостың ел қорғау, жер қорғау идеясы- 
на негізделе отырып жасалған. Сонымен, ғалым қаһар- 
мандық жырларды: «1) қазақ эпосының классикалық 
үлгілері, яғни жекелеген ру-тайпалардың тәуелсіздігі мен 
тыныштығы үшін күресетін, ешқашан жеңілмейтін батыр­
ларды жырлайтын шығармалар; 2) қазақ қаһармандық 
эпосының құрамындағы ноғайлы циклы, яғни жеке ру- 
тайпаның емес, жалпы ноғайлы жұртының батырларын 
жырлайтын шығармалар» [14, б. 27], - деп топтайды да, 
алғашқысына «Алпамыс батыр», «Қобыланды батыр», 
«Қамбар батыр» эпостарын жатқызып, бұларды «ру-тай- 
палық эпостың жарқын үлгісі» деп табады. Екінші қа- 
тардағы ноғайлы циклының эпостар қатарына «Қарасай 
мен Қази», «Ер Сайын», «Орақ», «Шора батыр», «Ер Көкше», 
«Мамай», «Ер Қосай», «Қырымның қырық батыры» тізбегі115 



мен «Ер Тарғын», «Едіге» жырларын жатқызады. Алғашқы 
топтағы классикалық жыр үлгілерінің варианттық ау- 
қымдылығы мен сарындық желілерінен тарта отырып, 
олардың шығу тарихы мен пайда болу кезеңдерін көне 
түркілік кезеңдерге балайды. Ал, екінші топтағы ноғайлы 
жырларының генезисіне қатысты: «Бұл эпостардың тарихи 
фонын Алтын Орда мен Ақ Орда құлап, оның орнында 
Қырым, Аштархан, Қазан, Ноғай мен Қазақ хандықтары 
пайда болған XIV-XVII ғасырлардағы оқиғалар құрайды» 
[14,6.34], - деп тарихи байланыс орнатады.

Қарап отырсақ Алпамыс қоңырат тайпасының қамын 
жесе, Қамбар арғын тайпасының болашағы үшін күреседі. 
Осысекілді Қобыланды да қыпшақтайпасының ортасында 
дүниеге келіп, солар үшін ұрыс салады. Ноғайлы кезеңінің 
жырлары да - қаһармандық жырлар. Онда да тұтас елдің 
тағдырын ойлау батырдың негізгі мақсаты. Бұл туралы 
ғалым Р.Бердібаев:«Қазақтыңөзгебатырлықжырларында 
да («Қарасай - Қази», «Шора батыр», «Қырымның қырық 
батыры», т.б.) жеке бастың емес, бүкіл халық немесе 
тайпа тыныштығы үшін күресетін ерлердің ірі елдік істері 
алғы кезекке шығарылып көрсетіледі» [9, 6.39], - деп әділ 
бағасын берді.

«Қаһармандық эпостың басты тақырыбы - ру-тай- 
пасын, туған жерін басқыншы жаулардан қорғау. Сон- 
дықтан оның сюжеттері тұтастай болсын,жекелей болсын, 
осы тақырыпты ашуға жұмылдырылады» [14, 6.25]. Бұл 
қаһармандық эпостың барлығына айтылған пікір. Ондағы 
негізгі идея мен тақырып осы. Жырды тудырушы және 
жылдар бойы өңдеуші халық, атадан рухани мұра еткен 
ұрпақ жырлардың осы табиғатын сақтап келгендігінде 
үлкен мән жатыр. Ел үшін оның тыныштығы мен 
бірлігінен, бейбіт күнінен маңызды ештеңе жоқ. Ал, тарихи 
шындықтағы ғасырларға созылған толассыз соғыстар, 
оның күйігі мен қорқынышы, сол жолда атқа қонған 
асыл ерлер тағдыры эпостардың бір ғана биік мұрат пен 
арманды арқалай дүниеге келіп, сол мұратты ешқашан 
жоғалтпай келгендігін түсіндіріп береді.116



Елдік пен ерлік мұрат қай халық үшін де - ұлы мұрат. 
Бірақ ондай ұлы мұратты алтын айдарлы асыл ерлер 
ғана арқалай алатындығын тарих дәлелдеп берді. Ұлт 
тағдырын ойлау әр санаға қона бермейтін қасиет. Сон- 
дықтан асыл мұраттарды мақсат тұтып, ел бірлігі мен 
тұтастығы үшін қам жеген, сол жолда жарқын істерімен 
танылған есімдерді жұрт өзі жырға қосып, көкке әуелете 
ұшырып әкететінін көрдік. Осыдан «Сюжеттің басты 
қозғаушысы, эпос идеялары мен концепциясын жүзеге 
асырушы - эпикалық қаһарман, батыр. Қаһармандық 
эпостардың батыр есімімен аталатыны да сондықтан» 
[14, 6.25], Қ. Бұзаубағарованың: «Имя батыра выносится 
в название эпоса, причем уже в имени актуализируется 
батырство - Кобыланды батыр. Ер Таргын, Шора батыр, 
Алпамыс батыр. Ер Сайын, Ер Косай, Кокше батыр. Едите 
батыр, Камбар батыр. Герой соответствовал идеалам, 
выработавшимся в жизни и игравшим в ней значительную 
роль» [87, 6.105] - деген пікірі де алдыңғы ойды нақтылай 
түседі. Мәселен, соғыс жүргізудегі, ұрыс салудағы батыр 
мақсаты анық көрінген жолдарды «Қобыланды» жырынан 
кезіктіреміз. Сөзіміз дәлелді болсын деп жырдан үзінді 
келтіре кетейік:

Таң мезгілі болғанда, 
Алшағырдай к,алаға 
Қобылекең жетіп келеді. 
«Қолыма алдым найза» деп, 
Шерменде болған халқыма 
Тигізейін пайда» деп.
Таң атк,анда Қобыланды 
Шаһарды үш айналды [54, 6.82].

Осы арқылы батырдың найза толғауы еріккеннің ер- 
мегінен емес, еліне пайда әкелу қамынан екенін айқын 
көреміз.

Қаһармандық эпос табиғаты сан қырлы және жыр- 
лардан оны тудырушы халықтың мұраты желдей есіп оты­
рады. Ғалым Р. Бердібаев ерлік пен елдік эпостарының117 



табиғатына тән нәзіктікті жақсы байқаған. Р Бердібаев: 
«Жырларды оқу үстінде және де бір заңдылықты аңғар- 
ғандай боламыз. Ел жадында әйтеуір батырлық, күштілік 
атаулының бәрі сақтала бермейді екен. Батырлық, ру, тай­
па, ел қорғауға, азаттық күреске жұмсалғаны ғана ерек­
ше ілтипатқа алынған. Рулар арасында жүріп отырған 
әдеттегі талас немесе көрші халықтарға жасалған әділет- 
сіз шабуыл халықтың эпикалық санасында сақтала бер- 
мейтіндігі байқалады. Кейде рулар арасындағы барымта 
немесе өзге елдерге жасалған әділетсіздік эпостан көрініс 
тапқанмен, олар мадақталмай, қайта кінәләу, айыптау 
тұрғысынан жырланатынын аңғару қиын емес. Өмірде 
жақсы істердің ғана өлмес даңққа ие болатыны секілді 
эпостың талғайтыны да қалың қауымға пайдасын тигізген 
ірі оқиғалар болмақ» [9, 6.37], - дейді. Яғни, батырлықтың 
«ру, тайпа, ел қорғауға, азаттық күреске жұмсалғаны ғана 
ерекше ілтипатқа» алынғандығын айтады.

Осындай пікірлер легінен кейін қаһармандық эпос­
тарды зерттеушілердің еңбектері бір ғана лейтмотивтен 
ажырамауы керек. «Әрине әрбір жырдың құрылысына, 
идеялық бағытына лайық ерлік сарыны түрлі дәрежеде 
көрініс береді. Сонда да болса қаһармандық аңыздау- 
лардың басты пафосы - ерлік, Отан қорғау болып келеді» 
[9, 6.35]. Яғни, елі мен жерін қорғау аталмыш эпостардың 
өзегі екендігі әрқашан басты назарда.

Эпостағы эпикалық жаулар тарихи шындықтағы жау­
лармен тұспа-тұс келіп отырады. Десек те, эпостарда кез- 
десетін жаулар екеу ғана. Олардың ең жиі ұшырасатыны 
қалмақ, сирек кездесетіні қызылбас елі. Қызылбас елі 
деп отырғанымыз селжүктер дейтін байырғы әскерлердің 
қазақ эпостарындағы атауы екенін білеміз. «ІХ-Х ғасыр- 
лардағы селжүк оғыздары мен қыпшақтардың тайталасы 
кезінде селжүкшілер басына қызыл матамен тысталған 
бөрік кигендіктен «қызылбас» аталған» [72, 6.12]. Эпостар­
да кезігетін тағы бір көнежаудың атауы - Ындыс. Ындыс- 
тар туралы ғалымдар Қ. Жұмалиев пен С. Қасқабасовтар 
былай дейді: «Ындыстар ежелгі Хорезм мемлекетінің, яғни118 



антика дәуірі (осыдан 2-2,5 мың жыл бұрын) тұсындағы 
қазақ сахарасында, Арал мен Сырдария, Маңғыстау мен 
Атырау атырабында мекен еткен ру-тайпалармен соғы- 
сып отырған сол шақтағы Үндістанның (Хиндустанның) 
жауынгерлері болуы мүмкін. Үнді жұрты өзін «хиндус», ал 
мекенін «Хиндустан» деп атайтынын, сондай-ақ оларды 
көршілес елдердің «индус» дейтінін ескерсек, қазақ 
эпосындағы «ындыс» сөзінің қайдан шыққанын байқау 
қиын емес» [72, 6.12].

Түркі халқының сан ғасырлық жаугершілік ғұмырын- 
да жаулардың бұдан әлдеқайда көп болғаны белгілі. 
Демек, эпостарда кездесетін жаулар эпикалық жинақ- 
таудан туған болып келеді. Қазақ халқының ұзаққа со- 
зылған соңғы үздіксіз соғыстары қалмақтармен болды. 
Осыған байланысты оған дейінгі моңғол, жоңғар, ойрат, 
шүршіт секілді тарихи жаулар ұшыраса бермейді. Бұлар 
бір халықтың әртүрлі тайпалық құрамына қатысты туған 
атаулар екенін білеміз. Бірақ эпикалық шығармаларда тек 
қалмақ атауы немесе оны алмастыратын «кәпір» атауы 
кездесіп отырады. Қалмақ негізгі жау болатын эпос- 
тық туындылардың қатарына жалпылай айтқанда бар- 
лық қаһармандық эпостар кіреді. «Қобыланды батыр» 
жырында қаһарманның айқасатын жауларының ұлты 
бірде қалмақ, бірде қызылбас деп аталады. Осының өзі 
де эпикалық жинақтаудың заңдылығына тән құбылыс» 
[9,6.36], - дейтін пікір осы ойымызға бірден-бір дәлел.

Қайсібір жырларда болсын, санаулы ғана жаудың 
кездесіп отыруының ендігі бір себебін мына бір пікірден 
байқасақ болады: «Жыршы мен тыңдаушы жұртшылық 
үшін жаудың аты кім болғаны онша есеп емес, сол 
дұшпанды жеңіп, кеткен есені қайтару, елдің бірлігін 
қалпына келтіру, бейбіт өмірге қолын жеткізу маңызды. 
Басқа жырлардағы эпикалық жаулар табиғаты туралы 
да осыны айтамыз. Бүкіл қазақ жырында эпикалық 
жаулардың екеу-ақ - қалмақ пен қызылбас болып келуі 
де осы пікірімізді дәлелдей түседі» [9, б. 36], - дейді. Яғни, 
жырлардың тәлімдік, тәрбиелік маңызының басым болуы119 



ондағы тарихилықтың салмағын әркез бағамдай бермей- 
ді. Б.Ү Әзібаеваның: «Шора батыр туралы эпос тарихи 
оқиғаларға негізделсе де, шынайы тарихты қуаламайды. 
Қарастырылып отырған эпоста қорғаушы батыр, жеңімпаз- 
батырдың дәстүрлі бейнесі сомдалған» [14, 6.48], - деуі 
осы ойымызды нығарлай түседі. Эстетикалық биіктерді 
бағындыру үшін, қызығушылықты арттыру үшін, өнегелі 
істерді дәріптеу үшін, шынымен, жаудың аты мен түр-түсін 
тәптіштеп баяндап жату аса маңызды емес.

Классикалық қаһармандық эпостардың биік мәдени- 
тарихи өреге көтерілуі ол арқалап туған арман мен көз- 
деген мұратқа байланысты дедік. Алғашқы туған көне 
эпостарда батыр жеке бастың, жанұяның қамын ойласа 
қаһармандық эпостарда таным мен мұраттың, қабілеттің 
едәуір өскенін көреміз. «Қаһармандық эпосғасырлар бойы 
қалыптасады. Қалыптасутарихындаол өзінедейінгіархаи- 
калық эпостың эволюцияға ұшырап, трансформацияға 
түскен негізгі параметрлерін жаңа деңгейде, жаңа сапа- 
да бойына сіңіреді» [14, 6.25], - дегенде ғалым осыны 
айтқан болуы керек. Яғни, бас қаһарман енді жеке мүдде 
қумайды. Ол үшін халықтан, туған елден, оның бірлігі мен 
тыныштығынан маңызды ештеңежоқ. Ол осы мақсат пен 
мұратжолында басын бәйгеге тігуге бар. Мәселен, «Сайын 
батыр» эпосында жеті жастағы жас Сайын шаппаққа кел­
ген жаумен ұзақ соғысып, кері шегінгенше, өлгенді жөн 
көреді. Ақыры ауыр жарақаттанған батыр жеңіліс табады. 
Ерлік жолында ұрыс салған жап-жас батырды жазушы- 
ғалым М.О. Әуезов өлдіге санайды дейді Б.Ү Әзібаева. 
Сонымен қатар, жазушы-ғалымның зерттеуіне сілтеме 
бере отырып: «М.О. Әуезов бастапқы нұсқада Сайын 
батыр ұрыста қаза табады деп топшылайды. Себебі 
Сайын жорықтың сәтсіз аяқталатынын ескерткен жауы- 
рыншының болжамын елемей, аттанып кетеді. Ғалымның 
пікірінше, оқиғаның сәтті аяқталуы - кейіннен кіргізілген 
қоспа» [14, 6.51], - деген дерек келтіреді.

Осы секілді «Қамбар батыр» жырындағы батырдың 
«Сөйлесе кетсем сұлумен, кетермін деп қызығып», - деп120



Назымдай сұлудан бастартуы тоқсан тобырл ы тайпасының 
қамын кім ойлайды деген ойдан ғана айтылғандығы 
кәміл. Ал, батырлардың жорықтары еріккен ердің ермегі 
емес. Жырлаушы ел қамын жеп қалың қолға қаймықпай 
жалғыз кіретін жауынгер бейнесіне ерек шабытпен жыр­
лап отырады.

«Әсіресе қаһармандық жырларды ел жүрегіне жақын 
ететін олардың Отаншылдық идеямен суарылғандығы. 
Адам қоғамы дамуының барлық кезеңінде де рудың, 
тайпаның, мемлекеттік бірлестіктердің тыныштығын, бү- 
тіндігін қорғау, қастасқан жауды жеңіп, бақытты өмір ор- 
нату мәселесі ең күрделі проблема болып келген. Дэл 
осы аңсар батырлық жырлардың айрықша сипаты болып 
табылады. Бұл жөнінде фольклоршылар пікірі бір жерге 
түйісіп отырады» [9, 6.35], - дейді Р. Бердібаев. Яғни, 
жырды тудырудағы мақсаттар мен қажеттіліктер санаулы 
боп келеді. Бірақ ол ең ұлы мақсаттар мен міндеттерді, 
қажеттіліктер мен аңсарларды арқалап қанатуғандығында 
сөз жоқ. Осыдан оның танымдық та, эстетикалық та 
және идеологиялық та негізгі функцияларын өтеп отыруы 
заңды.

Өз кезегінде түркілікэпостарды зерттеуші орысғалым- 
дары да түркілік эпостардың негізгі идеясы ел қорғау, 
ерлікті дәріптеу екенін жазды. Соның бірі Р.С. Липец 
түркілік эпостардағы батыр бейнесіне арналған көлемді 
еңбегінде былай деп жазады: «Лейтмотив в повествовании 
о ратной судьбе батыра-защита страны, союза племен, 
рода, семьи...» немесе «Конечно, и в период военной 
демократии по-прежнему основными причинами войн 
были защита родины, изгнание захватчиков, ответный 
набег, поиски лучших пастбищ и караванных путей, месть» 
[21, 6.105], - деп, қорыта келгенде батырдың міндеті 
туралы: «В основном он - защитник родины, точнее, 
своего народа» [21, 6.113], - деген байламға келеді. Ал 
түркі халқының жауынгер болмысы туралы да астарлы 
мағынаға ие: «Близкие чеканные формулы определения 
смерти, достойной мужчины, есть разных эпосах. Муж-121 



чина должен умереть на бранном поле, в поединке. Такова 
философия мужества периода военной демократии, пере­
шедшая и в более поздние этапы жизни эпоса кочевых в 
прошлом народов евразийских степей. Это своего рода 
общее воинское кредо» [21, б. 114-115]

Эпикалық батырлардың елі үшін көрсететін ерліктері 
де бөлек көркемдік баяндауларға ие екенін көреміз.
Гиперболалық суреттеулер әсірелеудіңмен үлкен
үлгісін жасай отырып, жырлаушы батыр бейнесін мінсіз 
етіп қалыптастырады. Мұнда қиялға құрылған тілдік 
мүмдіктердің барлығы қолданылады. Әу бастан отқа 
салса жанбайтын, суға салса батпайтын, жыл санап емес, 
күн санап ер жеткен батыр жаумен ұрыс кезінде мейлі 
ол он мың сан қол болсын, мейлі жекпе-жектегі қарсы 
беттің батыры болсын ұрыс салудың үздік үлгісін танытып 
отырады. А.П. Окладниковтың: «Борьба великих богатырей 
равносильна мировой катастрофе» [88, б. 88], - деуі әсіре 
айтылған дүние емес. Ол ешқашан жаудан қаймықпайтын 
ержүрекбоп қапысыз, қатесіз суреттеледі. Ойымызға тірек 
болсын деп осы ойды ғалымдар сөзімен әрлей түссек: 
«Батырлық жырлардағы ерліктің сипаты өзгеше. Мұндағы 
қаһармандар ел үшін қандай да болмасын қауіпке қарсы 
барады, жаулармен арпалысады, неше түрлі сергелдең, 
сарсаңға, ауыр сындарға душар болады; ақырында 
жеңіске, мұратына жетеді. Міне, осындай «жеңілмейтін 
қаһармандарды» суреттеуі және оның басына ең асыл 
қасиеттерді жиып беруі халық қиялының шексіздігін 
көрсетеді және эпикалық жырлардың ерекшелігін таны- 
тады» [9, 6.35]. Мәселен, «Алпамыс батыр» жырында 
батыр дінсіз қалмақты қырып салуға қауқары жетіп тұрса 
да, алдымен қарсы бет бірінші болып ұрыс салсын деп 
тосуының өзі үлкен кісіліктің белгісі екенін көреміз:

Батыр мінді шүбарға, 
Зейінін салды к,алмак,к,а. 
Әскер жаман к,үрсаған, 
Батыр аңдап к,араса.

Дін білмеген көп к,алмак,122



Жібермеске үқсаған. 
Ашуы келіп батырдың, 
Қылышын үстап ойланып, 
Бір шығарып, бір к,ойып.

«Әуелі өздерінен болсын» деп ойланып тұр еді, сонда 
патшаның баяғы уәзірі Көкеман қасқа патшадан рұқсат- 
сыз Алпамыс батырға мылтық атты. Бұл атқан оғы ажалы 
жетпеген батырға тимей кетті» [72, б. 62], - деп суреттеледі 
де, тек осыдан соң ғана батыр қаһарына мінеді.

Қылышын суырып алады 
Сансыз түрған к,алмак,к,а. 
Шүбарға к,амшы салады, 
Көп к,алмак,тың басын алады [72, б. 62].

Эпикалық жырдағы батыр әркез туған жерін жат- 
жұрттық басқыншылардан қорғау үшін қырғын ұрыс сала 
бермейді. Көбіне халқын азат ету жолында немесе сол 
халқына төнген қауіпті қайтару үшін соғыс жүргізумен 
қатар сүйген жарын қайтару немесе қол жеткізу үшін де 
соғысу мотиві бар екенін айта кету керек. Батырдың ұрыс 
салуын Ф.И. Урманче екіге бөліп қарастырады: «Причина, 
мотивировка боя могут быть, говоря обобщенно, двух 
типов: это борьба, битва за добывание жены или спасение 
ее после похищения; защита родной земли от иноземных 
порабодителей, нападающих на страну и дом богатыря или 
же уже захвативщих их» [89, с.339]. Жырлардағы осынау 
ұрыс салу себептерінің негізгісі мейлі кек алу болсын, 
мейлі сүйген жарды азат ету мақсаты болсын туған елінің 
тағдырын ойлау деп жинақтауға болады. Эрине, жыр- 
лардағы негізгі соғысқа себеп туған жер үшін, атажұрт 
үшін күрес екені былай да түсінікті.

Байқап отырсақ, соғыстың тууына көп жағдайда бөтен 
елдің басқыншылығы, астамшылығы себеп боп отырады. 
Олар не жерге, не елге, не мал мен дэулетке қызығып, 
не сол елдің асқан сұлу қызын даулап келуі мүмкін. Ал, 
әдетінше елдегі ең ақылды, әрі асқан ару қыз батырға 
ғана тиесілі. Ол елдер қалмақ, қызылбас деп суреттеліп.123



«жау», «кәпір», «дінсіз» деп аталады. Жэне бірінші болып 
соғыс ашқан соң, тиісінше күтпеген қарсылыққа тап 
келеді. Қарсыласатын әлі күшін танытып үлгермеген - 
бас қаһарман. Бас қаһарман, яғни батыр, алдымен ел 
қорғау үшін және екіншіден ел іргесіне жау келді дегенді 
есітіп, делебесі қозады. Майдан алаңынан жеңіспен 
оралып, абыройға ие болады. Осыған бір мысал ретінде 
«Қамбар батыр» жырын алайық. 1) Әзімбай ханның 
қызы Назымның асқан көркіне құлақпен қанып, соны 
бір алмаққа іс ойлаған қалмақтың ханы Мақия еді. 2) 
Ал, Назым Қамбардай батырға сырттай ғашық болып, 
жау келмей тұрып көрісіп те үлгерген. Қамбар да қызды 
көргенмен, қызығып кетсем тоқсан тобырлы елім не 
болмақ деп бойын аулаққа салған-ды. Яғни, сюжеттің даму 
заңдылығына байланысты хан қызы батырға ғана тиесілі. 
Өйткені, Назымды алмаққа жиылған байы бар, бағланы 
бар, биі бар, төресі бар, жалпы саны сексен отауға арнайы 
қонақ боп түскен қалың қараныңжолы болмады. Олардың 
он екі жасар Назымдай қыздан енді үміті жоқ. Жырлаушы 
осылай көп қараның ішінен Назымға лайықтысын Қамбар 
етіп шығарады. 3) Қамбар - аңшылығымен кедей елін 
асырап күнелкен азаматтығымен танылғанымен, майдан 
алаңында жарқылдап көзге түсе қоймаған он екі жасар 
(кей нұсқасында он сегіз жасар) батыр. 4) Қамбар осылай 
он екі мың қолды қалмақтан қалың ноғайлы елі мен қара 
көзді жалғыз сұлуды арашалап қалады.

Осында батырдың отыз обырлы, тоқсан тобырлы 
еліне деген махаббаты анық көрініп отырады. Ол жауды 
жеңіп келген соң да Әзімбайдай азулы ханға қызыңды 
берсен тездетіп бер, алыстағы елім аштан қалып барады 
деп тайсалмай сөйлейді. Ауларға аң таусылғанда да:

Отыз үйлі обырдың, 
Ток,сан үйлі тобырдың 
Тілегін, Қүдай, бермедің. 
Зарланғанын, Жасаған, 
Қүдіретіңмен көр-сәна.124



Біреуі аштан өлсе де, 
Обалы менің мойныма, 
Көзінің жасы зарланып, 
Төгілер менің к,ойныма [90, 6.18], -

деп зарланады, түн орасы болғанша төсектің үстінде 
көйгөй тартып жылайды. Жауға аттанарында ағаш түбіне 
ат басындай алтын жасырғанын, соны еліне таратып беруін 
де анасына тапсырады, айлық азық қылғанға аң етін үйіп 
беріп те кетеді. Бұл Қамбардың кедей жұртына деген 
махаббаты ретінде ашық суреттелмегенімен, жырлаушы 
астармен жеткізіп, тыңдаушы айқын түсінерліктей беріліп 
отырады.

«Қамбар батыр» эпосымен мазмұндас ноғайлы циклы- 
на тиесілі жырлардың бірі «Қарабек батыр» эпосы да сю­
жет! жағынан Қамбармен ұқсас. Мұнда да қалмақтың ха­
ны ноғайлының қызына ғашық болады. «Қамбар батыр» 
жырында Назымға ғашық болып, он екі мың әскермен 
ноғайлының іргесіне келіп, Назымды күштеп алмақшы 
болатын қалмақтың Мақия атты ханы болса, «Қарабек 
батыр» жырында оят пен қияттың ханы Қадырханның 
сұлу қызы Ханбибіні түсінде көріп, ессіз ғашық болып, бір 
түмен қолмен тартып алмақшы болатын Қараман атты 
қалмақтың ханы. Қамбар секілді Қарабек те ел іргесіне 
келген қалың қалмақты күйрете жеңеді.

Жатжұрттық басқыншылармен болған соғыстың 
алуан түрлісі топтастырылған жыр үлгісі - «Қобыланды 
батыр» жыры. Мұнда батыр қалмақпен де, қызылбаспен 
де айқасады. Қазан хан елімен, Көбікті батырдың елімен, 
Алшағыр ханмен өткен айқастар жеке-жеке сипатымен 
ашылады. Қобыланды Қазан ханды, қызылбастардың елін 
шауып, жолай Көбікті батырды өлтіріп қайтып келгенде 
ауылының өртенген орнын ғана сипап қалады. Шаңырағы 
ортасына түсіп, шырқы қашқан ауылынан тірі жан таппай, 
көзін жас, көкірегін от шарпиды:

Таң ата Қобылан к,араса, 
Жүрты жатыр, елі жок,. 125



Батпағы жатыр, көлі жок,, 
Сандалып жүрген бала жок,. 
Табанына тиді шок„ 
Жанды к,ара бірде жок,. 
Балта кеспес мүртына 
Сүйексіз тілім бел к,ылды. 
Сәске мезгіл болғанда, 
Шауып келді Қобыланды 
Бүлаңдаған Қүртк,аның 
Отауын тіккен орнына.

«Қобыланды батыр» жырында батырлар бастан-аяқ 
қыпшақ елінің, кең мағынасында ноғайлы жұртының 
мүддесі үшін күреседі» [9, 6.37]. Ондағы батыр бейнесі елі 
мен жарын қорғау жолында сан қырлы қайратымен, ерлік 
пен батырлықтың биік үлгісін көрсетумен ашылады.

«Халықтың әділетсіз соғыстарды, кімге де болса 
нақақтан тиісіп, зәбір көрсетуді қолдамайтын көзқарасы 
эпостың өзінен де айқын көрініс беріп отырады. 
«Қобыланды батыр» жырында Қобыланды, Қарамандар 
Қазан ханды жеңіп қайтар жолында Көбіктінің де елін 
«олжалай» кетпек болған әрекеті тосын қиыншылықтарға 
кездестіретіні мәлім. Осы жолы Қобыландының өзі қолға 
түсіп, Қарлығаның көмегімен ғана тұтқыннан босайды. 
Эпикалық сана әділдік пен қиянат мәселесінде ешқашан 
ауытқымай, адаспай отыратынының бір мысалы осы» [9, 
6.37], - деген ғалым Р. Бердібаев сөзінде үлкен мағына 
бар. Байқап отырсақ эпикалық жырлардың өзіне тән 
әділдігі, таразысы, шешімі бар. Жырларды тудырып, 
тарих тақтасында есімі өшкен, ұмыт болған авторлардың 
алғашқы нұсқалары бізге беймағлұм болған соң фольк- 
лорлық шығармалар, оның ішіндегі эпостар халық шы- 
ғармашылығы деп есептелмейді. Ол туған сәттерден 
бастап ауыздан-ауызға тарау процесінде сан мыңдаған 
ұрпақтың талғамынан, ақыл-ойынан пісіп жетіліп, өмір 
сүру, даму жолында өткерген уақыттың барлық талапта- 
рын өтеп, мінсіздікке үнемі қол созып отырған соң халық 
шығармашылығы болып табылады. Осыған орай эпостар126 



табиғаты адами-гуманистік ойларды, қоғам өмірінің 
көптеген салаларына, жағдайларына байланысты тура- 
лықты, өмір сүрудің жақсы қағидаларын көрсетеді. Әлеу- 
меттік проблемаларды көтере отырып әділ, тура шешім 
ұсынып отырады. Жырды арқалай туған негізгі идеясына 
байланысты ерлік пен елдікті, батырлықты дәріптейді. 
Р. Бердібаев сөзіндегі «Халықтың әділетсіз соғыстарды, 
кімгедеболсанақақтантиісіп,зәбіркөрсетудіқолдамайтын 
көзқарасы эпостың өзінен де айқын көрініс беріп отырады. 
Эпикалық сана әділдік пен қиянат мәселесінде ешқашан 
ауытқымай, адаспай отыратынының бір мысалы осы», - 
дегендегі айтар ойының денін жоғарыдағыдай түсінсек 
болады. Яғни, халық сюжетті шығармашылығының 
адами-гуманистік қағидаттарды негіз еткен өзінің әділдігі, 
таразысы, турашыл шешімі бар. Осыған бір осыған бір 
мысал Қобыланды мен Көбіктінің соғысы. Қызылбасты 
шауып, Қазан ханды өлтіріп, енді қайтпаққа жол алғанда, 
Қобыланды батырды қият рулы Қараман жолдасы 
тағы бір іске бастайды. Тыныш жатқан Көбіктінің елін 
шаппаққа делебесін қоздырады. Осы жолда Қобыланды 
да, Қараман да тұтқынға түседі. Тек Тәңірдің әмірімен 
Көбікті қызы Қарлығаның жүрегі Қобыланға бұрған соң, 
Көбіктіге шығыршықты боз сауыт тоқып бергенін, соның 
кіндік тұсында төрт көзін кем етіп тоқығанын айтып, әкесі 
Көбіктіні өлтіруге жәрдем қылады.

Башқұрттардың фольклор қорында да жатжұрттық- 
тардан туған жерін қорғап қалатын оқиғалар кездесетін 
батырлық жырлар бар. Башқұрт батырлары галереясынан 
жатжұрттықтардан қорғаушы батырларға Тарғынды жат- 
қызуға болады. «Тарғын мен Құжақ» эпосының сюжеті 
салыстырмалы жүйелілігі, бір қалыптылығымен ерекше- 
ленеді. Эпоста жатжұрт әміршілеріне қарсы күрес идеясы 
өте өзгеше болып көрінеді. Эпостың сюжеттік негізі жал- 
пытүркі эпикалық дәстүріне барып тіреледі. Осы секілді 
ұлттық нақышымен ерекшеленетін сюжеттер қазақ, өз- 
бек, түрікмен тағы басқа түркітілдес халықтарда ұшыраса- 
ды. Тарғын батырдың ерліктері туралы сюжет тармақтану127



процесінде, әрбір нақты оқиғасында ұлттық түсініктермен 
беріледі. Кейбір тұстарында осы сюжеттің мотивтері түсіп 
қалса, ал «Ер Тарғын» эпосында бас қаһарман халық 
мүддесін қорғаушы батыр бейнесінде толық суреттеледі. 
Ал, башқұрт версияларында ол жатжұрттық, жәбірлеуші 
ретінде бейнеленеді. Қазақ нұсқасында Ер Тарғын екі 
мәрте ханға алданып қалса, башқұрт версияларында 
батырдың өзі өтірікші, арамза, халыққа жексұрын болып 
бейнеленеді. Осындай параллельдерді көптеп келтіруге 
болады. Ноғай хандығындағы жас Тарғын батыр Ақса хан 
жасап жатқан тойға келеді. Әртүрлі жарыстарға қатысып 
жүріп, Ақса ханның қызы Ақюндуз сұлудың көзіне түседі. 
Хан қызын жатжұрттық батырға ұзатуға қарсылық 
білдіреді. Сонымен Тарғын Ақюндуздың келісімімен 
қызды алып қашады. Ақса хан батырларын шақыртып, 
қызының артынан қуып барып қайтарып алып келген 
адамға Ақюндузды беруге уәде береді [91,6.200].

Осы бір детальдан Ноғай хандығы мен жергілікті ха- 
лық арасындағы қарым-қатынас сипатталады. Жатжұрт- 
тықтармен некеқидырып,жақынтуыстық қарым-қатынас 
орнату абыройсыздық болып есептелетіні байқалады. 
Қашқындар артынан қуып баруға Ақса ханның кәрі 
батыры Құжақ келіседі. Енді осы бір кәрі батырдың келісім 
бергені, эпоста даналық, тәжірибе, түбі ескі заманға кететін 
жергілікті халықтың тұрмыс салтын өз бойына сіңірген 
қарт батыр бейнесін көрсетпек болғаны деп түсінеміз. 
Жартжұрттық жас батырға тәжірибелі қарт Құжақ батыр­
ды қарама-қарсы қоюын, жергілікті халықтың өмірлік 
әдет-ғұрпының басқаларға қарағанда үстемдігі, артық- 
шылығы десек те болады.

Құжақ батыр қашқындарды қуып жетіп, Тарғынды 
жекпе-жекке шақырады. Тарғынға қаратып айтқан сөзін- 
де өз жағдайына мақтанышы байқалады:

- Әй, Тарғын, һин - килмешәк, 
Ат янында һин - ишәк, 
Кунак кә^ерен белмәгән, 
Намыр атын менмәгән,128



Аксаханды кәмһеткән, 
Акйондо^^о хур иткән, 
Илгә кайғы килтергән, 
Көнгә кара төшөргән, 
Яуыз уй^а булғанһың, 
Кара кулың һу^ғанһың, 
Тороп бар һин каршыма, 
Мин етермен башыңа! [91, 6.200]

Тарғын аттан секіріп түсіп Құжақтың алдына барып 
бірден тәккапарлықпен жауап қайтарады:

— Әй, карт Кужак, карт Кужак, 
Атың башын тарт, Кужак, 
һакал шыртың кабартып, 
Сал сәсеңде ағартып, 
Кы^ артынан килдеңме? 
Әй, карт Кужак, карт Кужак, 
Атың башын тарт, Кужак, 
Калтыратып йө^өңдө, 
Бүрбай^ағы би^еңде, 
Алышыр өсөн килдеңме? 
Кы^ артынан килдеңме?
Алышыр өсөн килдеңме? [91, 6.200]

Тарғын өз жауабында Құжақты кемсіту үшін оның 
кәрілігін қайта-қайта айтады. Бірақ Құжақ батырдың 
Тарғынға айтқан айыптауы өтімді болды. Кәрі батырдың 
сөздері Тарғынның іс-әрекетін бүкіл халық айыптап жат- 
қан секілді болып естіледі. Кәрі Құжақ батыр Тарғын- 
ның мазақтауына қайтадан абыроймен, өзіне деген 
сенімділікпен жауап қайтарады:

Әй, Тарғын, һин — килмешәк, 
Батыр түгел, һин — ишәк, 
Мин башына етермен, 
Кы^^ы алып китермен, 
Сык каршыма, күрәйек, 
Башың кыркып бирәйем! [91, 6.201] 129



Осы сөздерден кейін батырлар жекпе-жекке шығып, 
садақпен атыспақ болады. Қай батырдың бірінші ататыны 
эпикалық дәстүрге сәйкес шешіледі. Батырлар бірінші оқ 
атуды қарсыласына беруді құрмет көрсету деп біледі. Қарт 
Құжақ батыр өзін керемет санап, бірінші болып Тарғын 
бастасын деп жол береді. Ал Тарғын болса Құжақ өзінен 
үлкен болғандықтан, үлкенге құрмет ретінде оған жол 
береді. Эпос батырларының заңы бойынша бірінші оқ 
атуды әлсіз жақ бастауы қажет.

Ақыр соңында, батырлар бір уақытта бірдей екі 
оқтан атуға келіседі. Тарғынның екі жебесі де мүлт кетсе, 
Қарт Құжақ қарсыласын жас бала деп кекеткендей өз 
ғажаптығын көрсетеді. Бірінші жебесінен Тарғынның оң 
құлағы, екінші жебесінен сол құлағы жарақаттанады. 
Мұндай масқаралыққа шыдай алмаған Тарғын қалыңды- 
ғы Ақюндуз бен арғымағын тастап, алды-артына қарамай 
қашады. Қарт Құжақ қызды әкесіне қайтарып алып келеді.

Сонымен қоғамдық өмірде екі даму бағытының бет 
алысын сипаттап жатқан екі батырдың жекпе-жегінде 
жергілікті халықтың заңын өзіне сіңіріп, өз елінің мүддесін 
қорғаған қарт батыр жеңіске жетеді. Ал жатжұрттық кон- 
цепциясын насихаттаушы Тарғын батыр ұятқа қалып 
шеттетіледі. Мұндай көріністен кейін эпостың идеясын 
ұғу да қиындық туғызбайды. Негізгі идеясы өз әдет-ғұр- 
пы, салт-дәстүрімен өмір сүріп келе жатқан жергілікті 
тұрғындардың, басқыншылардың әдеттерін жақтырмай- 
тыны, қарсы екендігі бірден байқалады. Жат қылықты 
ұстанған жас батыр Тарғынға ел өмірге шыныққан, тәжі- 
рибелі қарт Құжақ батырды қарсы қою арқылы ноғайлық- 
тардыңғұрпын мазақтайды.

Жоғарыда атап өткеніміздей, батырлар елін жаудан 
тазартып, халқына тыныш заман орнатады. Бұл батырлар- 
дың күресуінің басты себебі мен нысаны болып табылады.

Ноғайлы жырларына жататын қаһармандық эпостың 
бірі «Орақ, Мамай» жырының да негізгі идеясы ел қор- 
ғау екенін ғалымдар пікірін дәлел-дәйекке ала отырып, 
жоғарыда келтірдік. Жырдың 1903 жылы Қазан қала-130 



сында басылған нұсқасы: «Бұрынғы өткен заманда 
Мамай, Орақ деген бар екен. Мамай хан екен, Орақ батыр 
екен» [92, б. 9], - деп басталады. Осындағы Мамай хан 
сексен төртке келгенде Орақ батыр дүние салып, артында 
бес-алты жасар Қарасай мен Қази атты қос ұлы жетім 
қалады. Мұны естіген қалмақтың ханы Темірхан он сан 
ноғайлы елін бодан қылмақшы болады. Көнсе ақылға 
келіп, еркімен бодан болсын, көнбесе күшпен болдырам 
дегендей сәлеммен Ханбике атты елшісін аттандырады. 
Мұны естіген хан Мамай алдымен елімен кеңесугеұлықсат 
алып, болған жәйді еліне айтады. Естіген жұрттан Қарасай 
мен Қази ер жеткенше бодан болайық деген жауап алған 
хан күйініп, бас кессе де көнбейтінін айтады. Сөйтіп он 
сан ноғайлы елі бұл ханда бүгінде ақылдан тістем жоқ, 
алжасқан десіп, біржағы бодан болмасақ қалыңжау ойран 
салар деп қорқып айла түзіседі. Солай кеңескен жұрт бір 
түнде үдере көшіп, ескі жұрттың орнына Мамайдың үйін, 
Қарасай, Қазимен бірге тастап кетеді.

Бойының әлі, бетінің әрі кетсе де, көзінен оты мен 
айбары таймаған кәрі хан жауға жалғыз аттанады. «Ата 
қонысты жауға алдырғанша, жанымды алдырайын» деп, 
келе қырық елшіні қырып салады да, жалғыз Ханбикені 
мұрнын тесіп, қаралап қоя береді. Сөйтіп «Сындырмағай 
белімді, тарылтпағай жерімді» [92, 6.21], - деп, Құдайдан 
медет тілеп, он сан ноғайлы жұртының ескі қонысынан 
екі елі кейін шегінбей жата береді. Темірхан болған жәйді 
есітіп, кәріне мініп, қалың қолмен келгенде де, қарт хан 
Мамай бір кісідей-ақ ұрыс салады. Сондағы жалғыз 
мұрат: жұрт орнын жауға өліспей, беріспеу. Ақырғы демі 
қалғанша айқасқан, оғы таусылса да, таспен атып, жанын 
да, жауын да әуреге салған ер Мамайдың ерлік ісі наным- 
ды суреттеледі. Жырдағы осы жолдардан ата жау жерімді 
таптағанша, жанымды таптасын деген жанкешті үн 
естіледі:

Асыл бір туған хан Мамай 
«Едігелеп!» үран шақырып, 131



Қорамсаққа, к,ол, Мамай 
Бір салғанда мол салды, 
Көп оғына жол салды. 
Мүнан бірін алады, 
Масағына келтіріп, 
Қатты сермеп салады. 
Қаһарланып бір атты, 
Бір оғының басынан 
Он бес к,алмак, к,үлатты. 
Иә, Алла!» Деп сиынып, 
Екі жеңің түрініп, 
Жаяу кетті жүгіріп, 
Батыр Мамай жетеді. 
Тиген жері Мамайдың 
Есік к,ылып жүреді. 
Оң келгенін оң атты, 
Сол келгенін сол атты. 
Тебінгіден тесе атты, 
Қарсы алдынан к,үлатты. 
Мазасын жаудың алады, 
Қырып-жойып барады. 
Бір жеті жатып атысып, 
Екі мың к,алмак, алады. 
Екі мың к,алмак, алған соң, 
Ок, таусылып к,алады.
Ок, таусылып к,алған соң, 
Ардак,таған хан Мамай, 
Қиғаш тауының басына 
Жүгіріп шығып барады. 
Қайнап түрған к,ара тасты 
Жүдырығымен сындырып, 
Таспенен үрыс салады, 
Мазасын жаудың алады. 
Және бір жеті атысып, 
Екі мың к,алмак, алады [92, 6.23]

Қарт хан Мамайдың ақырғы демін алып, ақтық күші 
қалған сәті ссылай суреттеледі. Жан алып, жан беріскен 
ұрысжау үшін шапқыншылық ниетте, жалғыз ер үшін туған 
жерді қсрғау мақсатында жүреді. Осылай сқиға желісі 
заңды жалғасын тауып, ер бсп туған Мамайды әлсіреген 
сәтінде ұстайды. Бірақ өлтіре алмай, дал бслады. Осыдан 
ссң айласын тауып, жетпіс құлаш зыңданға салмақ бсп, 
кектерін тірідей алмақ бсп шешіседі. Мамайды ұстап әкет- 
кен ссң, Мамайдың бәйбішесі түс көреді де, түсін тсқсан 
беске келген енесіне жсрытады. Сөйтіп елдің қамын жеу, 
ата кегін қуу кезегі Орақтың үлкен ұлы Қарасайға тиеді.

Қарасай мен Қазиға арналған жыр нұсқаларының 
жалпы сюжетін баяндауда, жырдағы жат жұрттық бас- 
қыншы жаумен күрес Б.Ү Әзібаева еңбегінде былайша жи- 
нақтала, жалпылай алынған екен: «Бұл мәтіндерде Қарасай 
мен Қази жас батыр ретінде бейнеленеді: Қарасай жеті, ал 
Қази алты жасында қалмақтарға қарсы ссғысып, жеңіске 
жетеді. Қарасай өзгелермен бәсекеде үлкендігі үйдей тас- 
ты садақпен атып бөліп тастайды, әкесінің срындай ал­
май кеткен үш арманын срындайды, мысалы әкесі бара 
алмаған қызылбастың еліне алты айшылық жсл жүріп ба- 
рып, сларды жеңеді» [14, 6.47]. Яғни, Орақтың қсс ұлы әке 
жслынан адаспай, белгілі бір армандар мен мақсаттарды 
көздеп «жау» аталған жұрттармен кезекті күрес жүргізеді.

«Алпамыс», «ЕрТарғын», «Қамбар батыр» жырларының 
да жетекші сарыны ел мүддесі үшін жасалған ерлікті 
мадақтау. Бұл мақсат, әсіресе, «Алпамыста» айрықша 
қуатты сезіледі. Алпамыстың барлық әрекеті өз басы үшін 
емес, бүкіл қсңырат руластарының теңдігі мен бейбіт өмірі 
үшін бслады. Осы мақсат жырдың бсйына өшпес, нұрлы 
идея дарытады, срталық қаһарманды халық махаббатына 
бөлейді» [9, 6.37], - дейді ғалым Р. Бердібаев. Алпамыс 
жырында да жсғарыда сөз етілген мәселелер тслығымен 
бар. Мұнда да батырдың көксегені ерлігін таныту, күшін 
сынау, кек қайыру, жер мен елдің шекарасын күзету. Ссл 
Алпамыстың ел қамын жейтін жасқа жетуін жырлаушы 
былай береді: 133



Бір жасына келгенде 
Біл тасындай жайнады. 
Екі жаста Алпамыс 
Ер к,аруын сайлады. 
Үш жасына келгенде, 
Үшк,ан қүстай ойнады. 
Терт жасына келгенде, 
Төреге берді әділдік, 
Алты жаск,а келгенде, 
Елдің к,амын ойлады [72, 6. 75].

Алпамыс - ел қамын ойлаған, ел қамын ойлау үшін 
тілеп алған перзент. Осы тұрғыдан оның тарихи тұлғасынан 
гөрі, көркемдік бейнесі алғы орынға шығады. Оның көркем 
бейнесі - бейбіт елдің берекесін бұзатын, жат жұртты жау­
лауды ғана ниет еткен жаудың көзін жоятын асқан батырға 
деген аңсардан туған бейне. Нағыз батыр - есті, көркем, 
ұлықтауға лайықты, ықыласты, ақылды болуы керек. 
Міне, осындай қасиеттерді бойына топтастырған Алпамыс 
бейнесі қорғаушы батыр бейнелерінің ішінде ерек тұрады.

Батырлық жырлардың көлемді, жинақталған үлгісі - 
«Қырымның қырық батыры». Бұл жырлар циклы көп 
жылдық тарихи, көркем оқиғаларға, тамырын тарихтан 
тартатын тұлғалар өмірінен өрбіген аңыз-әңгімелерге құ- 
рылған. Жасалу, қалыптасу уақыты да ұзақ мерзімдерді 
алады. Және осыған сәйкес «Қырымның қырық батыры» 
циклының аясына топтасқан жырлардың алғысы да, 
кейінгісі де керемет батырлықты, ерлік сапарларды, ел 
мен жер қорғауды дәріптейтін оқиғаларымен ерекшелене 
алады. Бұл жырлар ел есінде игі ісімен қалған қырық 
бір батырдың ерлікке толы жарқын ғұмырын паш етеді. 
Олардың үлкені - Едіге батыр. Қалған батырлар Едігеден 
тараған, баба ісін жалғастыратын батырлар. Жырлардың 
өз мазмұндарында батырларды өзара туыс, бір батырдың 
ұлы бір батыр деп суреттеп, туыстық желімен тартып 
отырады. Мысалы, Парпарияның ұлы Құттықия, оның 
ұлы Едіге батыр немесе Қамбар, одан Ер Көкше, одан Ер 
Қосай. Осы секілді Орақ пен Мамайдың ағайынды болуы.134



Орақтан Қарасай мен Қазидың тууы немесе Нәрік батыр, 
одан Шора батырдың дүниеге келуі т.б.

Бір ерекшелігі «Қырымның қырық батырына» енген 
жырлардағы танымал батырлардың көбінің тарихи про- 
тотиптері бар. Олардың көпшілігі тарихпен тығыз бай­
ланысты болып келеді. Бұл елін қорғаушы қырық батырды 
дәріптейтін жырлар мыналар: «Қарасай - Қази», «Орақ, 
Мамай», «Ер Бегіс», «Едіге», «Парпария», «Құттықия», «Мұса 
хан», «Аңшыбай», «Нұрадин», «Қарадөң», «Қыдырбайұлы
Қобыланды», «Асанқайғы», «Тоған», «Абат», «Бөген»,
«Жаңбыршыұлы Телағыс», «Жұбаныш», «Көгіс, Тегіс», 
«Нәрік», «Нәріктің ұлы Шора батыр», «Көкше батыр», 
«Көкшенің ұлы Ер Қосай», «Ер Сайын», «Айсаның ұлы 
Ахмет», «Тама», «Манашұлы Тұяқбай», «Тана», «Сүйініш», 
«Ақжонасұлы Ер Кеңес», «Шынтасұлы Төрехан», «Алау», 
«Әмет батыр» , «Қарға бойлы Қазтуған», «Қарабек батыр» 
жырлары.

Бұл жырларда ел қорғау идеясының алдыңғы орын- 
ға шығатынын көреміз. Б.Ү Әзібаеваның жазуынша: 
«Циклға кіретін шығармалардың бәрінің басты тақыры- 
бы - қаһармандық, туған жерін жаудан қорғау. Олар 
батырлығын 6, 7, 8, 10, 11 жастан бастап, кейбірі 15, 17 
жасында көрсетеді, мысалы Қарасай, Шора, Ер Кеңес, 
Қарабек пен Бөген 6 жасында, Ер Қосай - 5-6 жасында, Ер 
Сайын - 7, Тұяқбай - 8, Нұрадын, Алау мен Жұбаныш - 10, 
Көгіс пен Тегіс - 11, Мұса - 15, Телағыс 17 жасында ерлік 
жасайды». Ғалымның айтуынша: «Ноғайлы батырлары, 
негізінен, қалмақ, қызылбастармен соғысады, алайда, 
сонымен қатар архаикалық, классикалық қаһармандық 
эпостарда кездеспейтін жаңа жау - ындыстармен де 
шайқасады» [14, б. 55], - екен.

«Едіге батыр» жырында да көтерілетін үлкен тақы- 
рып - ел бірлігі. Осы жырды зерттеуші Жұбаназар Асанов 
өзінің бір сұхбатында: «Едіге» жырының басты кейіпкері 
Едіге - өмірде болған адам. Оның өмірбаянын Еуропа 
тарихшылары, араб тарихшылары жазып қалдырған. Ер 
Едігенің үлкен еңбегі сол - іргесі сөгіле бастаған Алтын135



Орданы қалпына келтірген», - деп, Едігенің тарихи еңбегі 
мен болмысын жинақтай сөз қылады. Яғни, Едігенің 
тарихи шындықта болғанын, хан ретінде ел тұтастығын 
ойлағанын, өз мемлекетінің іргесін қорғап кеткенін біле- 
міз. Ал, эпоста батырдың ел қорғау ісі көмескі және ба­
тыр қаза табады. Осыған байланысты ғалымдар арасын­
да жырдың жанрлық сипатын дәлелдеуде біршама ке- 
лісімі қиын даулар болып, жанрлық сипаты тұрғысынан 
тарихи-қаһармандық жыр үлгісі деген тоқтамға келгенге 
ұқсайды деген пікірді шетелдік мақаламызда келтірген 
болатынбыз.

Классикалық батырлар жырында батыр мәңгілік 
өмірдің иесі. Себебі ол халықтың арман - аңсарының 
идеалы. Сондықтан эпос поэтикасы оның ерекше жара- 
тылысы мен үшін еткен ерлігін дәріптеуге құрылған. 
Алайда негізінен тұтастанған қаһармандық жырларға 
тән батырдың өлімі оқиғасының екі түрлі мәні бар. Оның 
бірі - эпос жанрының даму сатысындағы жаңа кезеңді, 
яғни тарихи эпосқа қарай ойысу стін сипаттаса, ал екінші- 
сі патриархалды - феодалдық қоғам идеологиясына сәй- 
кес батырдың өлімі оның ерлік ісінің ұрпақтары арқылы 
жалғасуының кепілі. Батырдың ерлік дәстүрін үзбей, 
аманатын орындайтын жас батырлардың ер лік істерін 
мадақтайтын жырларда аға батыр аттан түсіп, жастарға 
жолын береді. Я болмаса ерлікпен ұрыс даласында 
қаза болады. Бірақ ел қорғауды арттағыға аманат етеді. 
Ал аманаттты орындау кейінгі батырлардың қасиетті 
борышы саналады. Мәселен, «Бабалар сөзі» сериясының 
40 томында жарияланған Алғаш Шоқан Уәлиханов жазып 
алып, пікір айтқан «Орақ - Мамай» жырының Атаубай 
Мәмбетұлы жырлаған нұсқасында Қарасай мен Қазидың 
Орақтың өлер алдында айтып кеткен армандарын іске 
асыру жолындағы ерліктерін сөз етеді. Жыр Қарасай мен 
Қазидың әкесінің үш арманын орындаумен аяқталады. 
Сондай-ақ «Орақ билән Мамай батырдың хикаясы» атты 
нұсқасында да аға батырдың аманаты сюжеттің негізі. 
Жырдағы батыр аманаты жайлы А. Тұрғанбаевтың136



диссертациялық зерттеу жұмысында [93] бірқатар тұжы- 
рымдар айтылған. Бұл нұсқада Орақ өлгеннен кейінгі 
Мамайдың жеке жорығы мен Орақтың баласы Қарасай- 
дың ерлігі баяндалады. Жалпы қаһармандық эпостың 
поэтикасы батырдың ерекше туылуы, бөлек болмысы, 
ерлікпен үйленіп, батырлық жорықтары жөнінде толық
баяндайтын ғұмырнамалық тұтастыққа құрылады.
Қазақ эпосында батырдың өмірден өткені жайлы кең 
түрде баяндалмайды. Мысалы, «Көкшенің ұлы Ер Қосай» 
жырында Қосайдың өліп, Көкшенің жетім қалып қиындық 
көруі ғана хабарланып өтеді. Батыр өлімі тек шежірелік 
тұтастануға толық түскен шығармаларға ғана тән. Батыр 
әкесі өліп, оның ісін баласы жалғастыруы «Қырымның 
қырық батыры» тобындағы «Аңшыбай батыр», «Қарасай- 
Қази», «Қарадөң» жырларына байқалады.

Қаһармандық жырлардың қайсысын алсақ та елін 
жаудан азат етумен қатар батырдың өз басын ұлықтап 
отыру басты мәнге ие. Жырлардың бас қаһарман есімімен 
аталуы да осыдан екеніне Р. Бердібаев та мән берген 
болатын. Ал Б.Ү Әзібаева батырлардың ерліктері мен 
батырлық келбетінің мадақталуы, ерлік істің мадақталуы 
«культтік мәнге ие» деп жазады.

Қарапотырсақклассикалыққаһармандықэпостардың 
көпшілігінің фабуласы ұқсас мотив пен сюжеттерден тұруы 
бір жағынан негізгі екпіннің бір жерге түсуі мен көтеріліп 
отырған мақсат, идеяның, тақырыптың бірдейлігімен және 
осы жырларды тудырушы халықтың түптеп келгенде бір 
халық екендігімен байланысты.

Жырлардың өзіне тән дәстүрлі жырлау үлгісі бар. 
Батырдың соғысында бұл айқын көрінетін тұс. «Ер Тарғын» 
жырында Тарғынның қалың қалмақтан қадақтай ғана 
қалғанша, ештеңеден тайсалматын батырдың қарының 
күші мен екпінін сезініп, қашқанша, Тарлан тұлпардың от 
орнындай тұяғынан оймақтайы ғана, етектей ернінен екі 
елісі ғана қалғанша он екі күн бойы үздіксіз соғыс салуы 
суреттеудің озық үлгісі:

Тарғын намыс берер ме?!
Ак,ыл-айла табады,
Келді к,алмак, к,амады.
Сарыала туы салбырап, 
Қабағы тастай түйіліп, 
Аллалап Тарғын шабады. 
Ай бетінен кіреді, 
Күн бетінен шығады.
Қойға кірді бір бөрі, 
Бүріктіре к,ырады. 
Талай к,алмак, к,үлады [59, б. 45].

Елін сүю иманнан екені асыл дін исламда, көптеген 
сахих хадистерде айтылады. Сонымен бірге түркі халық- 
тарының қаһармандық эпостарындағы батыр, оның елі 
мұсылман екені айтылып отырады. Жау халықтарын, 
қалмақ пен қызылбастарды «кәпір» деп сынау, сол үшін 
де жек көру байқалып отырады. Мәселен, «Қарақыпшақ 
Қобыланды батыр» жырында Қобыланды Қазан ханмен, 
қызылбастардың әскерімен бетпе-бет келгенде, хан 
батырдың елі мен жері, аталары мен бабалары туралы 
сұрайды. Сонда батыр ханның бұл сұрағын өзіне қарсы 
әкелу арқылы, оның кәпір екенін бетіне басады.

Осы секілді жыр үлгілерінің бірі «Шора батыр» жырын­
да, Шора әкесі мен шешесінің өтінішімен тоғыз айлық 
Қазан қаласына аттанады. Шұбар атын желпінтіп тоғыз 
айлық жолды төрт айда өткеріп келген батыр қаланы 
қалмақтың қалың қолы қоршауға алғанын көреді. Сонда 
батыр ойланбастан қалың қалмаққажалғыз өзі «Аллалап» 
лап қояды. «Әкесінің тойына шошқа сойып атайтын қу 
кәпір» деп сынайды:

Қазан деген к,алаға
Талма түсте келеді.
Жетіп келсе Қазанға, 
Түйдектеген шаң шықты. 
Шаң астына к,араса, 
Келте к,ара ту шықты.138



Ту астына қараса, 
Тоғыз мыңдай қол шык,ты, 
Қазылған арба жол шықты. 
Қалмақтың жатыр қырық мың к,ол, 
Мәстектерін матаған, 
Әкесінің тойына 
Шошк,а сойып атаған [94, б. 62].

Жырлаушы енді «Құдайдан дұшпан сұраған, жау 
көрмесе жылаған» алты жасар батырдың келбетін сурет- 
тейді. Жауды көріп, айналып өту ер үшін үлкен сын. Сон- 
дықтан бала батыр ойланбастан кәпірдің ішіне «Аллалап!» 
қойып кетеді:

Сол Қазанның үстінде, 
Қамап жатк,ан к,алмак,тың 
Қаптаған жауды көреді. 
Сандатты көзі көрген соң, 
Сонда Шора келеді, 
Көзі ештеңе көрмеді, 
Не боларын білмеді, 
Қалмақтың к,алың көбіне, 
Үрмелі мылтык, оғына, 
Зеңбіректің шоғына, 
«Аллалап» жалғыз тиеді [94, б. 62].

«Шора батыр» эпосы - қазақ халқының арасында 
ғана емес, сонымен қатар Қырым татарлары, ноғайлар 
мен татарлар арасында да кең тараған эпикалық жыр. 
Ғалымдар, басқа түркі тілдес халықтар арасына таралған 
нұсқаларына да назар аударған. Өзге ноғайлы тобындағы 
жырларғақарағанда«Шора батыр» жырыТүркия, Румыния, 
Өзбекстан, жерлеріне дейін таралған. Қырым, Қазан және 
Ноғай Ордасы, Астрахан, Сібір хандықтары арасындағы 
өзара байланыстар және олардың Ресеймен әртүрлі саяси 
және әскери қарым-қатынастары «Шора батыр» жырының 
негізін қалаған тарихи оқиғалар болып табылады.

XX ғасырдың ортасында А.С. Орлов қазақ халық 
эпосы «Шора батырды» зерттеумен айналысты. Фольклор-139 



танушы В.М. Жирмунский «Тюркский геоический эпос» 
атты еңбегінде Шора батырға арналған қазақ нұсқала- 
рының біріне өз пікірін білдірді. Кейінірек ноғай батыр- 
лық жырларын зерттеумен айналысқан М. Сикалиев 
(Шейхалиев) «Шора батыр» жырынан алынған жеке мотив- 
терді ноғай халқының басқа эпостарымен салыстырмалы 
талдау жүргізеді. Р.Бердібаевтың ғылыми мақалаларында 
ғана жырдың әртүрлі нұсқасы ұлттық типологиялық 
тұрғыдан сараланған.

Қай эпикалық жырдың бас кейіпкері болсын, шығар- 
мада патша, хан, жауынгер, қаһарман, батыр, алып деп 
аталса да, ол ең алдымен халқын қорғау қызметін атқара- 
ды. Жырдың бас кейіпкері дегеніміз, батырлық жырдың 
өзегі болып табылады. Ортақ мотивтер мен тенденция- 
ларды анықтай отырып, кез келген эпос батырдың эпи- 
калық биографиясына негізделеді деп те айта аламыз. 
Кейбір эпостарда батыр өмірге келместен бұрын эпи- 
калық биографиясы түзіледі. Ал, кей кездерде батырдың 
жасаған ерліктері арқылы ғана оның бейнесі ашылады. 
Түркі халықтарының эпосы әскери сипаттамасымен ерек- 
шеленеді. Әдетте, баяндауда шабандоз, кәсіпкер-жауынгер 
бейнесі басты назарды аудартады.

Татар халқының «Чура батыр» эпосында батырдың 
сезімі, уайым-қайғысынан гөрі, іс-әрекеттері көбірек баян- 
далады. Қырғыздың Манас батырын, өзбектің Алпамы- 
шын, қазақ халық жырларынан «Қырымның қырық 
батырын», Едіге батырдың түрлі түркі халықтарындағы 
нұсқаларын салыстырып қарастырғанда осы кейіпкерлер 
мінездеріндегі ұқсастықты байқамасқа болмайды.

Бұл кейіпкерлер жай адамдар арасынан батырлық 
мінезімен бірден ерекшеленеді. Олар бала кезінен бастап 
орасан зор күш-қуатқа, батырлық пен әділеттілік сияқты 
т.б. қасиеттерге ие. Бірақ өлімге дейін алып баратын, 
өзіне деген тым сенімділік, тәкаппарлық, ашуланшақтық 
секілді кемшіліктері де кездеседі. Мұндай заңдылық өзге 
түркі халықтарының шығармаларында ғана емес, «Шора 
батыр» эпосының қазақ нұсқасында да байқалады.140



Татар халқының «Чура батыр» эпосының басты та- 
қырыбы - ӨЗ елінің тәуелсіздігі үшін күрес, халық бақыты, 
ру арасында бейбіт қарым-қатынастар, ерлік жасау, әділ- 
дік, адалдық, дау-жанжал мен араздыққа жол бермеу 
болып табылады.

Қазақ эпосы «Шора батыр» мен татар нұсқасы ара­
сында көптеген типологиялық ұқсастықтар байқалады. 
Жалпы алғанда, «Чура батыр» фольклорға тән ең маңызды 
тарихи оқиғалар көрінісін сипаттайтын батырлық эпос. 
«Шора батыр» эпосының қазақ версиясы түркі халықтары 
шығармаларының ішінде өзіндік тарихи ерекшеліктерімен 
мазмұны жағынан басқа түркі эпостарынан өзгешеленеді.

Талдау барысында, жырдың қазақ нұсқалары батыр 
тағдырының қайғылы контексте сипатталмағандығын 
байқаймыз. Жырда сол дәуірдегі қазақ халқына өзекті 
болып табылатын мәселелер көрініс табады. Сонымен 
қатар, басқа түркі халық версияларымен ұқсас сәттері 
де бар. Әрбір нұсқа Шора батырды жанр заңдылығы 
бойынша эпикалық батырға тән қасиеттерімен қатар оның 
тағдырын туған қаласымен байланыстырып суреттейді.

Қазақ жырларында провиденциализм тенденциясы, 
яғни құдіретті күштерге сену үрдісі жиі кездеседі. 
Мысалы, Баба Түкті Шашты Әзіздің бейнесінің суреттелуі, 
әулиелерге табыну т.б. Осының бәрі орта ғасырлардағы 
халықтың дүниетанымымен, сондай-ақ парсы мен түркі 
халықтарының тарихи-мәдени дәстүрлерінің ықпалымен 
байланысты десек те болады. Осы секілді дүниетаным 
ноғай, қырым татарлары мен татарлардың нұсқаларында 
ұшырасады. Шора батырға ғайыптан пайда болып ат 
сыйлаған қарт кісінің бейнесі де осы дәстүрге жатады. 
«Шора батыр» эпосының қазақ нұсқаларында мазмұны 
жағынан әрбір оқиға бейнелі, егжей-тегжейлі суреттеледі.

Түркі эпостарында бас кейіпкердің басқарушы, билеу- 
шілермен қақтығысатын мотиві жиі кездеседі. Мысал 
ретінде «Едіге батыр» эпосының нұсқаларын келтіруге 
болады. Қазақ нұсқаларында осы мотив шығарманың 
негізі болып, келесі оқиғалардың дамуында маңызды рөл141 



атқарады. Бұл жерде хандармен болған қақтығыс рулық 
қарым-қатынастың әсерінен орын алады.

Қазақ эпостарында бас кейіпкердің мінездемесін, іс- 
әрекеті мен түр әлпетін суреттеуде өзге түркі халықтары- 
ның батырлық жырларындағыдай әдістер қолданылады. 
Батырдыңдүниеге келуі,ержетуі сияқты мотивтер эпостың 
өмірбаяндық тұтастану кезінде қосылатын элементтері 
болып есептелінеді. Шора күн санап емес, сағат санап 
өседі, қырық күн дегенде күліп, басқа адамдардан ата- 
анасын ажыратады. Үш жасында құс сияқты жылдам, төрт 
жасында оқу бітіреді, ал он жасында батырлық ерліктерін 
көрсете бастайды. Он екі жасында Шора батыр кеудесі 
шойын секілді қатты бела бастайды. Татар нұсқалардың 
бірінде батыр құтқарып қалған қыз оны кеудесінен танып 
қояды. «Мені қалай танып қойдың?» деген батыр сұрағына 
«мен Чора батырдың кеудесінің шойын сияқты екендігін 
бұрыннан естіген едім» деп жауап қайтарады. Бұл эпизод 
қазақжәне татар нұсқаларыныңбір-бірінежақындығының 
дәлелі.

Эпостың әрбір кейіпкері нақты бір функцияны атқа- 
ратыны секілді, бас кейіпкер де міндетті түрде нақты бір 
функцияны атқарады. Қазақ және татар эпостарындағы 
эпикалық сюжеттер санын, ондағы батырлар санын зерт- 
теп білуге болады. Бірақ олардың атқаратын қызметін 
анықтау одан да маңыздырақ. Бас кейіпкердің іс-әрекеті 
мен сюжеттің әлеуметтік-тарихилығы эпикалық сюжет- 
терді функционалдық тұрғыда қарастыруға мүмкіндік 
береді. Эпостарда басты назар батырдың жорықтары 
мен оның дұшпандармен күресіне аударылады. Тарихи 
шындыққа орай қарсылас-дұшпанның бейнесі өзеріске 
ұшырап тұрады. Осылайша, дұшпанға қарсы шайқаста 
батырдың бейнесі толығымен ашылады. Эпостағы бас 
қаһарманның, яғни батырдың дұшпандары тарихи кезең- 
дерге сай мифтік кейіпкерлермен қатар шынайы кейіп- 
керлер болуы да мүмкін.

В.Я. Пропптың пікірінше, бас кейіпкер бұрынғы қасиетті 
дәстүрді сақтайды, бірақ кейбір кезде қоғамдағы жағдайға142 



сәйкес емес тұстарын өзі бұзады [18, 6.294]. Сонымен, 
халықтың қалауымен классикалық эпос қалыптасады. 
Әрине, батырдың адамгершілік қасиеті тек халық игілігіне 
бағытталады, ақыр соңында ғана өз қамын ойлайды. Оған 
қоса, тыңдармандары мақтанып, қызыға тыңдауы үшін 
батыр ерекше қасиеттерге ие болуы керек еді. Мысалы, 
татар халқының «Чура батыр» нұсқасында Чураның ерлігі 
Колынчаканы жақыннан танып білу мақсатында садақтан 
оқ атып жарысуымен байланысты болады. Эпоста бұл 
эпизод батыр бейнесінің эр түрлі қырын толық ашу 
мақсатында берілген. Батыр түрлі формада сипатталуы 
мүмкін. В.М. Жирмунскийдің еңбегінде классикалық 
эпос қаһарманы өзгеше жауынгерлік айбын мен алапат 
күш-қуатқа ие деп айтылады [17, б. 20]. Керемет идеалды 
түрде бейнеленген батыр қаһармандық, жауынгерлік дәуір 
адамдарының іс-әрекетін істейді. Халықтың батырды 
мінсіз етіп көрсетуі де қаһарманның ерекше жағдайда 
дүниеге келуі мотивіне ұштасады.

Қорыта келгенде, зерттеліп отырған «туған жерін 
жатжұрттық басқыншы жаудан қорғаушы батыр бейнесі» 
тақырыбы қаһармандық эпостардың ең үлкен, әрі негізгі 
тақырыбы болып табылады. Батыр - ең алдымен туған 
жерін қорғаушы. Осы жолда асқан ерлік көрсету арқылы 
батыр атанады. Ал, осы ерлік іс-әрекеттер, мұрат пен мақ- 
сат керемет эпикалық жырлардың тууына әкелетін түрткі 
іспетті. Эпикалық дастандар ғасырлар бойы алмасып 
отыратын ұрпақтың тарихына негізделген арманы мен 
қалауын, тұрмыс-тіршілігін арқалай дүниеге келіп, осы 
лейтмотивінен көз жазбай жүреді. «Әсіресе қаһармандық 
жырларды ел жүрегінежақын ететін олардың Отаншылдық 
идеямен суарылғандығы. Адам қоғамы дамуының барлық 
кезеңіндеде рудың, тайпаның, мемлекеттікбірлестіктердің 
тыныштығын, бүтіндігін қорғау, қастасқан жауды жеңіп, 
бақытты өмір орнату мәселесі ең күрделі проблема болып 
келген. Дэл осы аңсар батырлық жырлардың айрықша си­
паты болып табылады» [9, б. 35], - дейді Р. Бердібаев. Елдік 
пен ерлік - қай халық үшін де ең биік мұрат. Қаһармандық143 



эпостар осы мұратты көтеру арқылы ел жадындағы және 
фольклордағы заңды орнын иеленеді.

Қазіргі кезде жиі айтылып жүрген «Мәңгілік ел» та- 
қырыбы да, дамыған мемлекеттер көксеген, демократ- 
тылық көзқарастардың барлығы: тыныштық, ел бірлігі, 
патриоттық сана-сезім, ел ісінде бір болу, күш жұмылдыру, 
жеке бастың мүддесінен көрі, халық мүддесін биік қою, 
әлсізді демеу, басқыншыны тежеу, өз Отаның үшін мамы- 
ражай, бақуатты тіршіл ік армандау және тек армандап қана 
қоймай, іске асыру, қарекет қылу тұтастай қамтылады.

Қаһармандық эпос табиғаты сан қырлы және жырлар- 
дан оны тудырушы халықтың мақсаты менмұндалап 
тұрады деген болатынбыз. Осының барлығы эпикалық 
дастандардағы бір ғана батыр бейнесі, бас қаһарман бей- 
несі арқылы ашылып отырады. Бастысы ол қашан да 
елін, жерін, сүйікті жарын жатжұрттық басқыншылардан 
қорғаушы болып келеді.

б) қолбасшы-батырлар типі
Қазақ эпосының бір саласы болып табылатын тарихи 

жыр өзінің тарихпен тамырластығы жөнінен қазақ фольк- 
лорының басқа жанрларынан ерекшеленетін жанр. Оның 
жанрлық табиғатын тануда фольклортану тарихында 
әртүрлі тұрғыдан ғылыми пікірлер айтылған.

Мәселен, тарихи жырды жеке жанр ретінде бөліп ал ып, 
ондағы оқиғалардың халық жадынан өшпей тұрған кезең- 
ді бейнелейтінін айтқан Ш. Уәлиханов [2, 6.282] ең алғаш 
рет тарихи жырдың тарихқа қатыстылығы жөнінде құнды 
пікір білдірсе, М. Әуезов [3, 6.171] оны «батырлық эпостың 
кейінгі дәуірлерде туған түрі» деп атап, кейбір жанрлық 
белгілерін саралаған. Ғалымның жалпы эпостың тарихи
негіздеріне байланысты негізгі ұстанымдарын мына
сөздерінен аңғарамыз: «Қазақтағы батырлар әңгімесін 
басынан аяғына шейін анықтап, тексеріп қарағанда бізге 
тіпті анық қылып тарих бетін ашып береді демесек те, сол 
ескі тарих көлемінде болған ірі мезгілдердің барлығы- 
ның да ұлы суретін нобайымен, тұспалмен көрсеткендей 
болады. Ел әуезінің ескілігі тарихқа қаншалық жәрдемші144 



болатыны кімге болса да белгілі. Затында қазақ ескілігіне
кіретін әңгімелерінің көпшілігіндегі батырлар ылғи
елдің қиялы туғыза берген адам емес, көбінесе болған 
адамдардан туатын сияқты» [3,6.68-69].

М.О. Әуезов тарихи жырларға тән ерекшеліктердің 
сипатын былайша саралайды: тарихи жырдың сюжетіне 
ел тарихында анық болған тарихи оқиға негіз болады; 
тарихи жырда болып өткен нақты оқиғаларға қатысқан 
адамдардың басынан түрлі жағдайлары мен олардың 
халық мүддесімен ортақ сипаты болады; тарихи жырдың 
негізгі кейіпкерлері елдің белгілі, танымал, қадірлі адам- 
дары болады; тарихи әңгімелерді негізінен сол оқиға- 
лардың ішінде болып, көзімен көрген адамдар тарат- 
қандықтан шынайылығы басым. М. Әуезов қазақ тари- 
хындағы ақтабан шұбырынды оқиғасына себеп болған 
қалмақ қырғынымен орыс отаршылдығының қамытын 
киіп, қазақтың еркіндігінен айрылған өмірін «ноқтаға бас 
иіп, асаудың жуасып, алыптың басылған уақыты» деп, си- 
паттайды. Ғалым қазақты орысқа бағынуға мәжбүр еткен 
тарихи жағдайлар ретінде қалмақтармен ұзаққа созылған 
соғысты, Орта Азия хандарының қысымшылығын және 
қазақтың өз ішіндегі тақ таласты атап көрсетеді. Осылай 
жан-жақты қысымға түсіп қалжыраған қазақты орыс 
отаршылдары өз мақсаттарына орай оңай көндіргендігін 
айтады [3, 6.147].

Қазақ фольклорында әр кездерде тарихи жырдың 
жанрлық табиғаты айқындалып, оның даму заңдылық- 
тары жөнінде ғылыми пікірлер тиянақталды. Сөйтіп, қазақ 
фольклорының даму барысында тарихи жыр эпикалық 
жанрдың ежелгі формасынан жаңа сипатқа көшкенін, 
оның шындыққа жақындай түскенін көрсететін бір саты 
екені айқындалған.

Эпос атаулыға тән ортақ ерекшеліктердің бірі - сурет- 
телетін тарихи оқиғалардан неғұрлым алшағырақ тұрса, 
соғұрлым тарихи шындық көлегейленіп, нақтылықтың ор- 
нын жалпылық, нақтылы оқиғаларды суреттеудің орнына 
белгілі дәуірге ортақ типтік оқиғаларды көрсетушілік баса145 



бастайды, нақтылы тарихи оқиға типтік оқиға сипатын ала 
бастайды. Ақыр-аяғында нақтылы тарихи оқиғалардың 
ізімен пайда болған шығарма белгілі бір дәуірде орын 
алған типтік оқиғалардың жалпы суреті болып түрлене 
түседі. Бұл процесс эпикалық дәстүрі аса дамыған қазақ, 
қырғыз, алтай т.б. халықтардың ауыз әдебиетінен анық 
бой көрсетеді. Тарихи жырлар мен тарихи өлеңдердің 
ғылыми негізін саралаған Е. Ысмайылов [96] пікірлерінде 
де осы заңдылықтар дәлелденген. Ғалым тарихи жыр- 
дың жеке жанр ретіндегі белгілерін нақтылай түсіп, тарихи 
шығармаларды хронологиялық принциппен: 1) XVIII ға- 
сырда, 2) XIX ғасырда, 3) XX ғасырда туған шығармалар 
деп саралайды. Автор өзі ұсынып отырған әр дәуір 
шығармаларына, әсіресе XIX ғ. соңы мен XX ғ. бас кезінде 
туған тарихи жырларға айрықша мән береді [96, б. 122].

Тарихи жыр жайында терең әрі жан-жақты пікір тұ- 
жырымдаған ғалым Е.Тұрсынов: «Тарихи жыр деп жүр- 
геніміз (кенже эпос) - халық есінде нақтылық сипаты әлі 
толық жойылмаған, кейбір жағдайларда болған тарихи 
оқиғалардың ізімен шығарылған, тарихи оқиғаларды су- 
реттеуде ескі батырлар жырларының поэтикалық тәсіл- 
дерін пайдаланған ауыз әдебиеті үлгілері. Кенже эпос - 
тарихи эпос пен тарихи өлеңдер арасындағы «аралық 
жанрлық түр» [97, б. 87] - деп ой қорытады.

Ғалым Б. Әзібаева тәуелсіздік кезеңіндегі жаңа тылы- 
ми заңдылықтар негізінде эпостың даму жолдарын зер- 
делей келе тарихи эпостың өзіндік ерешелігі жөнінде 
жан-жақты тұжырымдар түйіндеген. «Тарихи жырларда 
халқымыздың бірнеше дәуірлерде басынан өткерген, 
көбіне қазақ халқының тарихи дамуына, болашағына 
кері әсерін тигізген, XVI-XIX ғасырларда Қазақстанның 
әр аймағында орын алған драмаға толы оқиғалар көрініс 
табады. Мұндағы негізгі бейнелеуде ел жадысынан 
өшпеген, сондай-ақ ресми тарихи құжаттарда қатталған 
түрлі мүдделер қайшылығы, көбіне нақты өмірде болған 
оқиғалар, фактілер әңгімеленеді; сол баяндаудың бас 
кейіпкерлері өткеннен белгілі, сөз болып отырған шынайы146 



оқиғаға қатысқан тарихи тұлғалар болып табылады [14, 
6.70]. Тарихи жырларда халқымыздың бірнеше дәуірлерде 
басынан өткерген күрделі оқиғалар: Алтын орда, Қазақ 
хандығы тұсындағы оқиғалар, қалмақ, жоңғарлардың 
шапқыншылығы, Қоқан, Хиуа хандықтары мен қырғыз 
манаптарының шабуылдары, Ресей империясының қа- 
зақ елін түбегейлі бодан ету мақсатында жүйелі түрде 
жүргізген әскери жорықтарымен қатар одан тыс көптеген 
түрлі әскери емес іс-әрекеттері т.б. бейнеленеді.

Тарихи эпоста негізінен XV-XX ғ.ғ. қазақ халқының 
басынан кешірген жаугершілік кезеңдегі талай рет ты- 
ғырыққа тірелсе де жол тауып жеңімпаз болып шыққан, 
ерлік қаһармандық рухы көрінеді. Батыр мен халықтың 
бірігіп, елі мен жері, бостандығы үшін күрес жолын- 
дағы жанқиярлық ерлігі баяндалады. Фольклортанушы 
З.Н. Сейтжанов тарихи жырлардағы ерлік, елдік мәселе- 
сін сөз ете отырып: «Қазақ халқының тарихы жалаң да, 
жадағай да емес, оның бел-белесі көп. Осы қат-қабат 
тарихтың бел ортасында халықтың шоқтықты тұлғалары 
тұрары хақ. Басқаша айтқанда, ел тағдыры жолында 
бастарын бәйгеге тіккен хан, би, батырлардың орны 
ерекше. Тарихи жырлардың негізгі арқауы - ел мен жердің 
бүтіндігін, тәуелсіз-дербестігін қорғап, елдікті сақтау және 
халықтың қамын ойлаған батырлардың ерлік жолдарын 
бейнелеу. Олардың өшпес өнегесін мадақ етіп, көпке 
үлгі-өнеге ретінде көрсету болмақ. Халық үшін елдік пен 
ерліктен қасиетті ұғым болған емес. Сондықтан тарихи 
жырлар - қазақ халқының бүтіндігі мен тәуелсіздігі 
жолындағы күресінің көркем шежіресі» [98, 6.129-139]. - 
деп, жоғары баға береді.

Тарихи эпоста қиял тудырған бейнелер емес, хал ықтың, 
мемлекеттің мүддесі үшін жанын аямаған ержүрек та­
рихи тұлғалардың, қазақ мемлекетінің басшылары - хан- 
дар мен сұлтандардың, қолбасшылардың, ерлігі мен әс- 
кери талантымен ерекшеленген даңқты батырлар мен 
сарбаздардың, жалпы халықтың бейнесі сомдалған. Тари­
хи жырлардың түгелге жуығының кейіпкерлері өмірден147 



алынған, олардың бейнелері батырлық эпостардағыдай 
әсіреленбейді, дәлірек айтқанда оқиғаға қатысушы кейіп- 
керлердің бәрі де күнделікті өмірдегідей сипатталады.

Тарихи эпостың тарихилық сипаты қаһармандық 
эпостыңтарихилығынан ерекшеленеді. Мұнда шығармаға, 
көбіне, өмірде нақты болған шынайы оқиға арқау болады. 
Сондықтан да шығарма оқиғасы қазақ даласының белгілі 
бір аумағында шамамен өткен уақытын мөлшерлеуге 
болатын белгілі оқиғалардан тұрады, ал негізгі қаһарманы 
да тарихтан белгілі тұлға болып келеді. Оқиға шешімі 
де өмір шындығына сай аяқталады. Алайда, қаһарман- 
дық рухты сақтай отырып, тарихи эпос өзегінде көне ба- 
тырлық пен қаһармандық эпос дәстүрінің ізін заманға сай 
түрлендіріп, нақтылы тарихпен байланыстыра отырып, 
жаңаша түр иеленді.

Тарихи жырлар батырлық жырларға қарағанда қа- 
лыптасу мезгілі кейін болғандықтан, кейіпкерлердің типтік 
ерекшеліктері бар. Ғалым Б. Әзібаева тарихи жырлардың 
халқымыздың бірнеше ғасырдағы өткен тарихындағы 
түрлі оқиғалары мен тарихи тұлғалары жөнінде көркем 
баяндайтындығын тұжырымдай келе, оларды шарт- 
ты түрде «Қазақстанның өз территориясында болған 
оқиғаларды сипаттайтын және Қытайдағы XIX ғасыр мен 
XX ғасырдың бірінші жартысындағы нақтылы оқиғалар 
ізімен жасалған тарихи эпостар» деп екіге бөліп, екінші 
топтағы тарихи жырлардың мазмұнында Қытайдағы 
ұлт-азаттық күрес, ішкі жау - гоминьданға қарсылық, 
ұлтаралық теңсіздік пен билік басындағылардың әділет- 
сіздігіне қарсы, әлеуметтіктеңдік үшін күрестақырыптары 

Бізжырланатындығын анықтаған. диссертациялық
зерттеуімізге Қазақстан аумағында болған оқиғаларды 
жырлайтын шығармаларды негіз еттік.

Тарихи эпос жайында айтылған бұрынғы-соңғы бар- 
лық пікірлерді саралай келе, ғалым Б. Әзібаева фольклор- 
тану ғылымының соңғы заңдылықтарына сәйкес, халық 
басынан өткен әр түрлі тарихи оқиғаларды бейнелейтін 
тарихи жырлардың қаһармандық эпостық дәстүр аясын-148 



да пайда болатындығын, ішкі жанрлық түрлерінің өзара 
ерекшеліктерін былайша жіктеп көрсетеді: «1) Тарихи 
жырларда бейнелеудің нысаны қаһарманның эпика- 
лық тағдыры емес, халық тарихындағы орыны, мәні бар 
қатардағы сарбаздармен батырлардың, хандар мен әске- 
ри қолбасшылардың бірігіп, сансыз жауға қаймықпай қар- 
сы шыққан тартысты оқиғалары әңгімеленеді; 2) барлық 
дерлік тарихи жырлар кейіпкерлерінің нақтылы прототипі 
болады, басқаша айтқанда олар - тарихтан аты белгілі, 
халқына айрықша, ұмытылмас қызмет еткен, жандар - 
батырлар, қолбасшылар, әскери ерлік, батылдық, ба- 
тырлық көрсеткен қатардағы сарбаздар; 3) тарихи эпос 
кейіпкерлері қаһармандық эпос батырларындай ерекше 
әсерленбейді, олардың бейнелері, мінездемелері, жалпы 
алғанда, қарапайым адамдардың өмірлік өлшемдеріне 
сәйкес келеді, дәлірек айтқанда оқиғаға қатысушы пер- 
сонаждардың бәрі де күнделікті өмірдегідей сипаттала­
ды» [14, 6.71]. Тарихи эпос жайындағы осы ғылыми 
қағидаларды есте ұстай отырып, зерттеуіміздің нысаны 
«қорғаушы батыр» тұлғасы қалай көрініс тапқан деген 
мәселе жөнінде ой қорытындылары жасалды.

Қазақ халқының тарихындағы XVIII ғасырда Қазақ 
хандығының тағдыры үшін жан алысып, жан беріскен 
ұлы шайқастар орын алды. Әсіресе, жоңғарлардың бір- 
неше рет тұтқиылдан жасаған шапқыншылығы елді 
үлкен күйзеліске ұшыратты. Бірақ, қазақтың сол шақ- 
тағы дана басшылары мен ержүрек батырларының ұйым- 
дастыруымен жауға тойтарыс беріліп, ел елдігін сақтап 
қалды. Осы бір сұрапыл кезеңдер тарихи жырларда 
көрініс тауып, кескілескен ұрыста ерен ерлік көрсетіп, 
жұртына қорған болған батырлар мен ел тізгінін ұстап қана 
қоймай, ат үстінен түспей батырлық жолда жүрген хан- 
батырлардың, сұлтандардың ерлік-даңқы мадақталған 
тарихи дәуірге айналды.

Ел қорғаны болған батырлар бейнесінің эпикалық 
туындылардағы сипаты да эр тарихи кезеңге тән 
өзгерістерге түсіп отырғандығы белгілі. Ол жөнінде149



Ш. Ыбыраев: «Эпикалық дәуірдегі батыр мен тіршілікте 
айта беретін «батыр» ұғымының арасында үлкен айырма 
бар. Асылында, қоғамдық қатынастардың өзгеруіне 
қарай «батыр» ұғымы да өзгеріп отырған. Өз ісін әлеу- 
меттік биік мақсатпен ұштастырған қаһарман тұлға 
ғана эпикалық жырдың өзегі, қаһармандық дәуірдің 
төл перзентіне айналады», - [12, 6.219-220] деп, батыр 
тұлғасымен біріккен әлеуметтік типтің бірі хан екенін де 
айтқан. Яғни, қаһармандық эпостағы батыр тұлғасына 
тарихи жырларда өзгеріс еніп, ол сапалық жағынан 
басқа қасиеттер иемдене бастайды. Себебі, эпос көркем 
қиялдан гөрі өмір шындығына жақындайды. Жаудың 
хабарын ести сала өзі шешім шығарып, атқа қонатын 
ежелгі ерлерден оның айырмасы елі, жұртымен ғана 
емес, ел билігімен де санасады. Бұл тұрғыда фольклор 
поэтикасының табиғатындағы «әділетті патша» мотиві 
жаңғырады. Ендігі жерде жаратылысынан жаужүрек 
батырлығымен қоса бүкіл әмірі жүрген «батыр-хан» 
дәріптеледі. «Батыр хан» бейнесі бытыраңқы рулардың 
халық болып құрала бастаған кезеңімен бірге қалып- 
тасқан. Оның қызметі бірігу идеясымен, мемлекеттің 
шығу тарихымен қарайлас», - деген пікірінде Ш. Ыбыраев 
[12, 6.219-220] В.Я. Пропптың пікірін басшылыққа алған. 
Ғалым «батыр хан» бейнесінің пайда болуы бөлек-бөлек 
жырларды тізбектеудің (циклдандыру) әлеуметтік себе- 
біне айналып, жырға ұйытқы болатындығы жайлы пікір- 
лерді де кең таратып айтқан.

XVIII ғасырдан бұрын да, яғни, сақ, ғұн дәуірінен 
басталған, қасиетті жерімізді жау аяғына таптатпайтын 
ұлы рух жиырмасыншы ғасырға дейін де бір сәт тоқталма- 
ғанын байқаймыз. Жаужүрек батырлар «ақ білектің 
күшімен, ақ найзаның ұшымен» қорғап, бүгінгі атамеке- 
німізді қалдырды. Сондықтан тарихи жырлардағы «қор- 
ғаушы батыр» бейнесі ең алдымен «батыр-хан» бейнесін- 
де көрініс тапты деуге болады. Бұған Абылайға қатысты 
тарихи жырлардағы Абылайдың қорғаушы батыр ретіндегі 
бейнесінің әр түрлі сипаты нақты мысал бола алады.150



Қазақ фольклорындағы Абылай жайындағы жыр-
аңыздардың сюжетін құрайтын басты тақырыптар
мыналар: жасөспірім Абылайдың жаугершілік заманда 
«Сабалақ» деген атпен кісі есігінде өткен жалшылық өмірі; 
қалың қолдың ішінде өз ерлігін дәлелдеп көзге түсуі; жау 
тұтқынынан өзінің ақыл- айбыны арқылы азаттыққа қол 
жеткізуі, үш жүздің басын қосқан кемеңгер хан ретіндегі 
саяси қызметі; Ботақанның өліміне байланысты ел 
ішілік жанжалдарға қатысы. Бұлардың ішінде «Сабалақ» 
жырында Абылайдың жастық шағы мен хандық құрған 
дәуірі қамтылып, дүниеден өткенге дейінгі өмір тарихы 
фольклорлық тұрғыдан жинақталып берілген. Яғни, 
Абылайдың ерлікке тәрбиелену жолдары мен ел тәуелсіз- 
дігі үшін қанды шайқасқа кіруі және мемлекет басшысы 
ретінде жүргізген саяси қызметі арқылы еліне пана бол­
тан тұлғасы танылады. Жырдың негізгі мазмұны - жас 
Әбілмансұрдың шапқыншылық салдарынан жетім қалып, 
қиыншылық көруі мен өзін батыр ретінде танытып, ханның 
тұқымы екенін, сондықтан заңды хан болғанын дәлелдеу. 
Басты идеясы - қазақ елін, жерін сыртқы жаудан қорғау 
және мемлекеттің тәуелсіздігін сақтап қалу. Мұнда да 
Сабалақтың қарсыластары осал емес, талай шайқасқа 
қатысып, жекпе-жектерде жеңіске жеткен баһадүрлер. 
Оларды жекпе-жекте жеңу - кімнің болса да абыройын 
өсіріп, даңққа бөлейтіні күмәнсіз, демек, қазақ сұлтаны 
жас Абылай осы ерлік ісі арқылы бүкіл елге танылады 
және елге абырой әпереді.

Батыр-қорғаушы ретіндегі Абылай тұлғасының биік- 
тейтін тұсы «Қалдан Сереннің Абылайды тұтқынға алға- 
ны» атты жырда анық көрінеді.

Жалпы, эпос поэтикасына бас қаһарманды жауының 
алдында әлсіз етіп көрсету жат, сондықтан Абылай ұйық- 
тап жатқанда қолға түсті делінеді. Шоқан жазбаларында 
Абылайдың бірнеше билермен және Атығай Жапақ 
батырмен қоса ұсталғаны атап өтіледі [2, 6.22]. Кеңес 
дәуіріндегі ғылыми еңбектерде Абылайдың жау қолынан 
босанып шығуын Ресей елшісі - К. Миллердің қызметі ар-151 



қасында ғана мүмкін болған жағдай ретінде түсіндіріліп 
келді. Бірақ В.А. Моисеев: Абылайдың босануын «...Ресей- 
мен қарым-қатынасы ушыға түскен Жоңғар басшылығы- 
ның Орта және Кіші жүз қазақтарымен қарым-қатынас 
тактикасын өзгертуінің нәтижесі» - деп [99, 6.156-157] 
қарастырған.

Академик С. Қасқабасов Абылайдың тұтқынға түсуінің 
аңыздарда әр түрлі баяндалуы фольклор табиғатынан 
туып отырған құбылыс екеніне, фольклорлық шығарма 
қаншалықты шыншыл болғанымен, халық тарихи фактіні 
сол қалпында емес, өзінің қалауынша суреттейтініне 
тоқталған. Жыр мәтінінде Абылай тұтқында отырғанда да 
өз жерінде қаншалықты намысты батыр болса, қалмақ 
алдында да бас имей өрлік танытады. Өз мәртебесінің ел 
мәртебесімен егіз екенін ұғынып, ешқандай тайсалмай, 
ерлік дәстүріне сай келісімді бұзған Убашиыға бас имейді. 
«Абылай - бас қолбасшы. Ол жорықта, оның жанында 
бірнеше батыры бар. Кезекті шайқасқа шығу керек. 
Батырларын жинайды, кеңес құрады. Кеңестің шешімі: 
саны көп болса да жауға шабуыл жасау керек, бірақ алды­
мен қарауыл жіберіп, барлау жасау қажет. Міне, бұл - 
мемлекеттіктің белгісі, жерімізді баса-көктеп өтіп бара 
жатқан қалмақтарды жою қажеттігін түсінген басшы 
мен батырлардың іс-әрекеті» [13, 6.140]. Яғни Абылай мен 
оның маңына топтасқан батырлардың бірігіп елді туған 
жерді қорғаушы батырға айналған ерлігі жырдың негізгі 
өзегі. Абылайға қатысты жырлардың бірі «Абылай хан. Ақ 
атан» атты жырда Абылайдың қаһармандық күшін кие- 
лі ұғымдармен байланыстыру бар. Ол ғайыптан келген 
жәрдемші ақ түйе ретінде көрінеді. Осылайша, 40 жыл 
аттан түспей елін жаудан қорғаған қолбасшы батыр әрі хан 
Абылайдың бейнесі халықтық поэтикалық айшықтаудың 
әр алуан жолдары арқылы халық арманының жанды 
бейнесі ретінде жұртшылыққа үлгі болатындай дәрежеге 
жеткізіп, мінсіз кейіпкер дәрежесінде сомдалған.

С. Қасқабасовтың пікірінше: «Абылай мен оның 
батырлары жайында баяндайтын жырлар-мемлекеттік152 



эпостың жарқын үлгілері. Бұл шығармалардың ең басты 
идеясы - қазақ мемлекетін сақтап қалу, ал қаһарман- 
дарының басты мақсаты - ел тәуелсіздігі үшін күреске бар 
күшін жұмсау, осы жолда жан аямай алысып, дұшпанға 
тойтарыс беру. Айтылған жырларда мемлекеттіліктіңжәне 
мемлекеттікэпостыңнегізгі белгілеріжақсыкөріністапқан. 
Ондай белгілер мыналар: мемлекеттік орталықтанған бас- 
қарудың болуы, елді басқарып, мемлекеттік істерді жүйе- 
леп, жүзеге асыратын бір басқарушының (ханның, әмір- 
шінің) болуы, оның маңайына топтасқан батырлар мен 
билердің, ел ағаларының болуы, тұрақты түрде болмаса 
да жасақталған сарбаздардан құрылған әскери күштің 
болуы, жоғары билік пен бұқара арасын байланыстырып 
тұратын жергілікті басқару өкілдерінің болуы, олардың 
орталыққа бағынышты болуы, т.б. Осы құрылым мен жүйе 
бейбіт күнде де, әсіресе, жаугершілік уақытында да жұмыс 
істеуге тиісті, олай болмаған жағдайда мемлекет әлсірейді. 
Сол себепті Қазақ хандығы өзінің пайда болған күнінен 
бастап бар мемлекеттік билікті ханның қолына беріп, жау- 
гершілік кезінде оны бас қолбасшы деп таныған. Осының 
бәрін фольклордан да табуға болады» [13, 6.142]. Демек, 
қырық жыл бойына аттан түспей ел-жұртына пана болған 
батыр-қолбасшылық тұлғасын таныту үшін халық оны 
әр түрлі дәрежеде жырға қосқан. Сондықтан Абылайды 
тек көркем дәріптеп қана қоймай, сол кезеңнің сұраны- 
сына сай ерлік дәстүріне қажетті қасиеттердің барлы- 
ғын оның бойына дарытқан. Оның қалай хан болғаны, 
әскери іс-қимылдарды қалай басқарғаны, батырлар мен 
сарбаздарды жорыққа қалай ұйымдастырғаны, басқа 
елдің басшысымен қалай сөйлесіп, қандай айла-амал 
қолданғаны, жаудың ордасында өзін қалай ұстағаны 
сияқты көптеген жағдайлар халық назарынан қағыс 
қал маған. Жырда Абылайдың жаужүрек батырл ығы басты 
мәниеленеді. Абылайдыңзаманындаежелден кележатқан 
әскери-соғыс жүйесі өзгерген еді. Бұрын азиялық көшпелі 
жүйе бойынша сарбаздар жорық кездерінде отбасы, бала- 
шағасымен бірге көшіп жүретін. Ендігі жерде оның орнына153 



батырлық жүйе орныққан болатын. Сарбаздар атақты 
батырлардың басшылығымен өздері ғана жорыққа 
шығып, жаумен айқасатын болған. Мысалы, Абылай өзі 
қаншалықты батыр бола тұрса да негізінен әскерлеріне 
яғни, батырларына арқа сүйеген. Батырлар қалың қолды 
бастаған, өздері ерлік көрсетіп, жауынгерлерге үлгі әрі 
тірек болған. Абылай да батырларға зор үміт артқан, оларға 
сенген, әрқайсысының қасиетін білген, қадірлеген. Батыр 
мен хан бір мүддеде бірігіп, қалың қазақты жат жұрттың 
жаугершілігінен қорғау жолында жан аямай күрескен.

Қазақ жеріне жау аяғын бастырмас үшін жан аямай 
шайқасып, халық ұғымында биік бедел иеленген халық 
батыры Қанжығалы қарт Бөгенбайдың ерлік даңқы да ел 
арасына кең тарап, тарихи жырларға өзек болған. Абылай 
айналасындағы батырлардың басшысы ретінде Бөгенбай 
батыр ата-баба қонысын, туысқан қарым-қатынасын 
сақтап, ішкі алауыздықтан сақтандырған кемелдігімен де 
көзге түскен. Жоңғарларға қарсы қайтадан күш біріктіруді 
көздеген қазақтар 1710 жылы Қарақұм құрылтайын өт- 
кізгенде ұзаққа созылған зобалаңнан титықтаған жұрт- 
тың арасында жік пайда болып, Бөгенбай өз беделімен 
түрлі пікірлердегі адамдардың басын азаттық үшін кү- 
реске жұмылдырып, намыстарын қайрай білген. Осы 
Құрылтайға қатысушылар Бөгенбай батырды әскербасы 
сайлап, бүкіл халықтық әскер құруға шешім қабылдайды. 
Бұл жайында зерттеуші Д. Жақан: «Жат жерді жаулауды 
мақсат тұтпаған, бірақ жақынына жау тисе жатсыратпа- 
ған, батырлық пен батылдық, ақыл мен парасаты келіскен 
би мен батырға өз тағдырын сеніп тапсырған халық сені- 
мін Бөгенбай батыр жоңғар басқыншылығына қарсы азат- 
тық жорығын ұйымдастыруда атақты батырлығымен, 
ұлы қолбасшылығымен ақтаған. Шыққан тегі орта жүздің 
Арғын тайпасының Қанжығалы руынан, есімдері әуелден 
елге мәлім болған батырлар әулетінен. Бөгенбай батыр- 
дың даңқты есімі қалың қазақ даласын кеңінен шарлап, 
заманында батырлық пен ерліктің жарқын үлгісіне 
айналған» [100, 6.183-185] - деп айтады.154



Бөгенбайдың батырлық даңқы оның елі үшін атқар- 
ған ерен ерліктерімен байланысты. Қалмақтармен қоса 
қазақ ауылдарына шабуылдап берекесін кетірген казак- 
орыстармен жиырма сегіз жасында шайқасып, сұрқия 
жауды Еділден әрі асырған ерлігін халық аса сүйіспенші- 
лікпен жырлаған. 13 жасында алғашқы ата жауын жеңіп 
көзге түскен Қанжығалы Бөгенбай өзі ұрысқа тікелей қа- 
тысқан батыр ретінде ғана емес, ел тағдырына қатысты 
мәселелерді халықтық тұрғыдан шешіп, әділеттің нағыз 
қорғаушысына айналған. Мәселен, Абылайды батырлық 
мектебінен өткізген, оның қолбасшы батыры, ақылгөй 
кеңесшісі болып, мемлекеттік қайраткерлік дәрежесіне 
жетуіне ықпал еткен Бөгенбай Қарабалта түбінде қырғыз- 
дармен болған айқаста 77 жаста екен. Сонда батыр қазақ 
қолының басы-қасында 40 жылға жуық уақыт, яғни алпыс 
жылға жуық өмірін қазақтың қамын жеумен өткерген 
Бөгенбайдың қазақ халқының бостандық жолындағы 
күресінің тарихында маңызды орыны бар.

Бөгенбай батырдың жорықтарын, қоғамдық істерін, 
негізінен, бес кезеңге бөлуге болады:

- 1696-1697 жылдары жоңғар қалмақтарымен шайқас- 
тары;

-1710 жылғы Қарақұмда бүкіл қазақ әскерінің қолбас- 
шысы болуы;

-1723-29 жылдардағы сыртқы жауға берген тойтарыс- 
тарын ұйымдастыру;

- 1731-1735 жылдардағы Орта жүз бен Ресей қарым- 
қатынасын ыңғайластыру шараларын жүзеге асыру;

- 1750-1760 жылдардағы Алтай-Тарбағатай, Жетісу жо- 
рықтарын ұйымдастыру [100, 6.182].

Көзі тірісінде-ақ аты аңызға айналған Бөгенбай батыр- 
дың батырлық тұлғасы жас батырларды Отан үшін айқас- 
та намысын жанитын, рух беретін алдаспан секілді қасиет 
иеленген. Халық жырларында батырдың ерлік даңқы 
оның жас батырларды батырлыққа баулыған аға батыр 
ретіндегі атағы арқылы да кең тараған. 155



Жырларда Бөгенбай айналасындағы жас батырлар- 
дың қай-қайсы да ерлік салтына берік, жаудан жасымай- 
тын сайыпқыран сарбаздар ретінде көрінеді. Алайда олар 
қанша жерден батыр болса да аға батырдың алдынан кесе 
көлденең өтпей, оның ақылы мен кеңесіне құлақ асып іс 
қылған тату-тәтті дәуірдің, яғни батырлық дәстүрдің үлгісін 
танытады. Себебі, үлкеннің де кішінің мақсаты - ел шетіне 
жау аяғын бастырмау, елішілік ынтымаққа төнген қауіптің 
алдын алу тілегінде тоғысып жатады.

Бөгенбай туралы жырда сұрапыл соғыс емес, бірлік 
пен бітім, берекелі өмір басты нысан етіліп, оның ұйтқысы, 
негізгі тірегі - Бөгенбай болып суреттеледі.

Демек, тарихи жырлар санатына кіретін «Бөгенбай 
батыр» жырындағы Бөгенбай батыр, ерлік, әскербасылық 
қабілеттерімен бірге ел-жұртын ақылы мен парасаты ар- 
қылы қауіптен сақтап, жарқын келешекке бастаған кемең- 
гер ретінде де дәріптелген.

Бөгенбайдың да, оның айналасындағы батырлардың 
да ел тыныштығын күзеткен батыр әрі еларалық шиеленіс- 
тің бітімгері ретіндегі бейнелері басым көрінеді. Жырлар- 
дан байқайтынымыздай, айналасына ерлік салтына берік 
сайыпқыран жас сарбаздардарды жинап ақылшысы, тәр- 
биешісі бола білген. Яғни «қорғаушы батырдан» халқына 
қамқор қорған бейнесіне ауысқан.

Қытай қазақтарының «Бөгенбайдың бірінші жоры- 
ғында» (Жадайұлы Молдажан жырлаған) Сыр бойындағы 
қазақтардың қалмақтардың қатты соққысынан Арқаға 
ауған тұстағы Бөгенбай ерлігі негіз болған. Ол астына 
мінген күрең тұлпарымен 7 күн жаумен жалғыз алысқан 
батыр ретінде тұлғаланған.

XVIII ғасырдағы қазақ халқының тарихы мен тыныс- 
тіршілігін бейнелейтін «Қаракерей Қабанбай батыр» жыры- 
ның бас кейіпкері - Қабанбай батыр ел қорғаны, қам- 
қоршысы ретінде көрінеді. Б. Абылқасымов [101, б. 216] 
батыр туралы ауызша жеткен шығармалардың ең кесегі 
және ең көп тарағаны - «Қаракерей Қабанбай батыр» жы- 
рының жиырмаға тарта нұсқасы бар екендігін жазады.156



«Қаракерей Қабанбай батыр» жырына негіз болған қазақ 
пен қырғыз арасындағы ірі қақтығыс 1770 жылы болған. 
Батырдың елдежоқ кезін пайдаланып, ежелден аңдысып, 
өштесіп, кек сақтап жүрген қырғыздың (кейбір нұсқаларда 
қалмақ болып келеді) Әтеке жырық деген батыры (кей 
нұсқаларда Аманалы кей нұсқаларда Қоңдығар жырық) 
Қабанбайдың елін шауып, бала-шағасын қорлап батырдың 
намысын таптайды. Ес жиғалы ел-жұртын өзгенің таба- 
сына қалдырып көрмеген Қабанбайдың кек алуға аттана- 
тынын естіген қазақ батырларымен қоса ханы Абылай да, 
қарт жырау Бұқар да ат сабылтып, Қабанбайдың жанынан 
табылады.

«Қаракерей Қабанбай батыр» жырының негізгі же- 
лісі - ел қамы, береке-бірлігі, халықтық тілегі. Жалпы 
Қабанбайдың өз жауын жеңуі - қара күштің емес, бере- 
ке-бірліктің, елдіктің жеңісі ретінде бейнеленеді. Өз 
халқымен бір болып, жауына бірге аттанған қазақтар, 
ағайын арасындағы даудан үдере көшкен қырғыздарды 
жеңеді. Халық ұғымындағы Қабанбай әділетті жақтаушы, 
өздігінен елдің бейбіт өмірін бұзбайтын, бірақ намысты 
іске шыдамайтын хас батыр ретінде суреттеледі.

Шығармада Әтеке жырықпен жекпе-жекке шыққан 
сәттегі Қабанбайдың көрсеткен қайраты мен ерлігіне 
қоса өзіне әділетсіздік көрсеткен Әтекенің қызына ра- 
қымы түсіп, тілегін орындауынан батырдың бекзат бол­
мысы анық аңғарылады. Қабанбай маңына топтасқан 
батырлардың қай-қайсы да басты кейіпкер - Қабанбай 
батырдың жеке қасиеттерін, артықшылықтарын аша түсіп, 
батырлар қауымының қасиетті борышы ел тыныштығын 
күзету болғандығын көрсетеді. Қабанбай батыр халқын 
қалай қадірлесе халық та оны тек тірі кезінде ғана емес, 
өлгеннен кейін де даңқын түсірмей, оның «Ақ туының 
қасиеті», «өлгеннен кейін денесінің аспанға ұшып кетуі» 
дейтін ұғымдар арқылы дәріптеп, ел үшін атқарған істерін 
ұрпақтан-ұрпаққа жеткізген. Жырда жыршы хас батыр 
Қабанбайды, оның бойындағы адамгершілік қасиеттерді, 
ел-жұртының азаттығы үшін ақтық деміне дейін күресуші157 



батырды, жанашыр әкелік сезімді, ағаның інісін кешіріп 
татуласуын сипаттай отырып, халықтың ерлік пен елдік 
туралы идеясын, ынтымақ пен бірлікті уағыздайды.

Халқымыз XVI-XVIII ғасырларда бірнеше марте қал- 
мақтардың аяусыз шабуылына ұшырағаны аян. Елдің 
тәуелсіздігіне қауіп төнген кезде жыраулар мен жыршы- 
ларымыз жаңа жыр шығарумен шектелмей, бұрынғы 
батырлардың ерлігін мадақтайтын эпостарды қайтадан, 
жаңғырта жырлап, сол батырларды енді қалмақтармен 
соғысатын етіп көрсеткен. Сөйтіп, жыршылар заман 
талабына сай жырлап, әрбір жырға өз кезеңінің өте зәру 
болған қазақ мемлекетін қорғау тақырыбын енгізіп, 
жаңа сипатты шығармалар тудырған. Бұл сарын, әсіресе, 
«Едіге», «Ер Тарғын», «Қырымның қырық батыры» және 
сол шақта туған «Қабанбай», «Олжабай», «Абылай» сияқты 
туындыларда басымырақ көрінеді. Осы үрдісті, мәселен, 
кейінгі, дәлірек айтсақ, XIX ғасырда дүниеге келген, одан 
кейін де өзгеріске ұшыраған, алғашқы екі ханымыздың 
бірі Жәнібекке арналған «Батыр Жәнібектің өлеңі» [102, б. 
39-44] атты жырдан көруге болады. Бұл жырда эпикалық 
дәуірдің өзіндік ерекшелігі көрінеді. Ол кезеңдегі ұғым 
бойынша елінің кеткен кегін қайтармау батыр үшін басты 
мін болып табылады. Елдің қалмақта кеткен ескі кегін 
ести сала жас батыр қалмаққа шауып кегін қайтарады. 
Жалпы бұл жырда Жәнібек қалың Ноғайлының қамын 
жеп, оның тәуелсіздігі үшін күрескен хас батыр ретінде 
көрінеді. Жыр оқиғасына сәйкес Жәнібек жоқта, Ноғайлы 
елін Арқадағы қалмақтар шауып алу оқиғасы. Осыдан соң 
жырдың екінші сюжеті дамып, Жәнібектің елін-жұртын, 
отбасын қорғаушы - батыр ретіндегі қасиеттері ашыла 
бастайды. Эрине, басқа тарихи эпостарға қарағанда мұнда 
ертегілік сарын көбірек қолданылады. Алайда, Жәнібектің 
қалмаққа қарсы қалың Ноғайлының қамын жеп, жаудан 
кек алуының азаттығын сақтау идеясы тұрғысынан 
тарихи сипаты айқын. Ноғайлының бірлігін, тұтастығын 
сақтау идеясы жырдың екінші бөлімінде айқынырақ158 



көрінеді. Бұл жырдағы басты құндылық Жәнібектің қиын- 
қыстау кезеңде елдің ішкі бірлігін сақтауы, мысалы өзі 
жоқта отбасының өзгеден қысым көруіне көнбей жалпы 
елдің тәуелсіздігі үшін жауға аттанады. Бұл нағыз тарихи 
эпостың кейіпкерлеріне тән қасиет.

Жырда жауын жеңген Жәнібек ұзақ уақыт бейбіт 
тіршілік кешіп, «күндердің күні болғанда туған жері есіне 
түсіп, еліне көшуді ойлады» - делінеді. Одан әрі ауа көшіп 
еліне жеткен Жәнібек бастаған қалың елді ноғайлылар 
құшақ жая қарсы алып, сағынысып табысып, қателерін 
кешірісіп, Жәнібекті бір ауыздан хан көтеріп сайланғаны 
баяндалады. Жыр Жәнібекті Арыс өзенінің жағасына 
ордасын салып ноғайлының басын қосқан ішкі-сыртқы 
жаудан азат бейбіт өмір орнатқан хан ретінде дәріптейді.

Бұл жайында С. Қасқабасов былайша ой қорытады: 
«Ноғай Ордасындағы алауыздықтың болуы, қазақ ру-тай- 
паларының бөлініп, Еділ-Жайықтан ауа көшіп, өз алдына 
хандық құруы. Осы қиын-қыстау кезеңде елді басқа- 
рып, мемлекетке бас болған, жаудан қорғап, тәуелсіздікті 
сақтап қалған Жәнібек ханның - фольклорда дәріптеле 
бейнеленуі - заңды құбылыс. Сондықтан бұл жырдан 
тарихтағы Жәнібектің дәл өзін, оның іс-әрекетін іздеуге 
болмайды. Жалпы, фольклор - өмір болмысын дәлме- 
дәл жырламайды, шындықты, қайраткерлерді халық 
этикасы мен эстетикасына, арман-аңсарына сәйкес етіп 
суреттейді. Сол себепті бұл жырда Жәнібектің әкесі - 
Әліби деген перзентсіз бай деп айтылады» [100, б. 113] 
Ал, шындығында «Жәнібек - Орыс ханның ұрпағы, Барақ 
ханның кіші ұлы... Керей хан қайтыс болғаннан кейін 
Жәнібекхандық билікке келеді... Қазақ тарихында Жәнібек 
хан - Қазақ хандығының құрылуы үрдісіне толық қаты- 
насып, басшылық еткен тарихи тұлға. Жәнібек хан XV ға- 
сырдың 70-жылдары ішінде қайтыс болған. Жәнібек хан 
тұсында Қазақ хандығы жеке ел болды» [103, 6.103].

Зерттеулер нәтиежесі көрсеткендей қазақ тарихын- 
дағы қалмақ шапқыншылығына қарсы күрес жүргізген 
батырлардың бейнесі тарихи жырларда эр түрлі сипатта159



бейнеленген. Эпостың заманға сай бейімделген жанры 
болғандықтан батырлардың іс-әрекеті классикалық эпос- 
тағыдан бөлек, тарихи оқиғалармен сабақтас суреттеледі.

Ш. Ыбыраевтың пайымдауынша, «батыр би» типі 
көп таралмаған, әрі кейін қалыптасқан. Билер бейнесі 
өз-өзінен тұтас бейне ретінде жырда кездеспейді. Олар 
батыр тұлғасымен тұтастанғанда ғана толыққанды, бас- 
аяғы бүтін қаһарман ретінде эпостан орын алады» [12, 
6.237-238]. Атақты батырлардың бейнелік тұлғалануында 
оларды шешен ретінде көрсету халықтық идеалға 
қызмет етеді. Ел қорғаған батырды халық тек қана білек 
күшіне сенген адам ретінде ғана көрсетпей, шешендік 
сөздерді қосу арқылы оларды дана, білгір типінде де 
көрсетуінің мәні сол. Оның жарқын мысалы тарихи 
тұлға - Сырым батыр. Солардың бірі, Сырымның Хиуа 
ханының сұрағына берген жауабы оның еларалық 
мәселелерді шешудегі беделін танытады. Жалпы, қазақ 
халқының күш-қуатын отарлық езгіге қарсы біріктіру 
жолында Сырым батырдың көрсеткен ерліктері оның 
өз халқына деген жанашырлығы мен сүйіспеншілігінен 
туындады. Патша үкіметі қазақ даласындағы дәстүрлі 
мемлекеттік құрылымды жою ісін Орынбор губернаторы 
О. Игельстромның басқару реформасын енгізу негізінде 
Кіші жүздегі билікті дағдарысқа ұшыратудан бастады. 
Жалпы Ресей империясы бірінші кезекте Қазақ елін 
саяси тәуелсіздігінен айыру үшін жүйелі түрде астыртын 
да ашық та саясат жүргізді. Ресейдің отарлық саясатын 
іске асырған Жайық казактарының озбырлық қатал 
тәртібіне қарсы шығып, өз халқын отаршылдықтан қорғап, 
қазақ ауылдарына жасалған тонаушылық, озбырлық 
әрекеттерге қарсы тұрған Сырым Датұлы. Сырымның елін 
қорғаған көзсіз батырлығын баяндайтын «Сырым батыр» 
тарихи жырында оның қолбасшылық батырлығы мен 
қоса шебер саясаткеркерлігі танылады. Өзінің ақылы мен 
күшін пайдаланғысы келген билік өкілдерінің жымысқы 
әрекеттеріне иілмей, қайта халықпен етене жақындаса160 



түскен. Оның мақсаты халыққа екіжүзділік танытқан хан- 
дық билікті жойып, ел басқарудың жаңа құрылысын ор­
нату, халқын бақытқа жеткізу болды.

Ел басына қатер төнген қиын сәттерде Сырымның 
адалдығына сенген халық оны өзіне басшы танып, ханнан 
гөрі Сырымның беделі асқан. Халықтың ішкі руаралық бас 
араздығының қандайын да бітістірмек болған ақыл-ай- 
ласы мен әрекеті оның жалпы жұрттың батыры ретінде- 
гі тұлғасын биіктете түседі. Батыр әрі шешен тұлға қазақ- 
тың ішкі бірлігін сақтау, жауласқанды бітістіру әрекеттерін 
азаматтық парызына айналдырған. Халықты екі жақты 
қанаудан құтқаруды парыз санаған батыр тек ұлт-азаттық 
күресіне басшылық жасап қана қоймай, халықтың жағ- 
дайын жақсарту жолында тайсалмай генерал-губернатор- 
ға бірнеше рет хаттар жазып өз ойын білдіріп отырған.

Сырымның арманы - қазақты жат жұрттың құрсауы- 
нан босатып, өз билігі өзіне тиген дербес ел дәрежесіне 
жеткізу болатын. Әрине, Сырым өмір сүрген кезеңдегі 
тарихи жағдайда бұл мүмкін емес еді [104, б. 221].

XVIII ғасырда қазақ халқының тәуелсіздігіне қауіп 
төндірген бірден-бір қатерлі жау қалмақ болса, кейіннен 
Ресей отаршылдары мен қоқан хандығы қабат қысып, 
халық батырлары бел шешпей тынымсыз күрес жүргізуге 
мәжбүр болды. Бұл кезеңдегі тарихи өзгерістердің 
шапшаңдығы тарихи жырлардың дамуына үлкен эсер 
етті. Ел басынан өткерген елеулі оқиғалар жайлы шағын 
тарихи өлеңдер көп уақыт өтпестен сюжеттік тұтастану 
процесінен өтіп тарихи жырлардың санатын толықтырып 
отырды. Себебі XIX ғасырда қазақтың эпикалық дәстүрі 
әлі де тұғырында болатын.

«Досан батыр» жыры - Маңғыстау өлкесі қазақтары- 
ның 1870-1873 жылдардағы Ресей патшалығының отар- 
шылдығына қарсы ұлт-азаттық көтерілісі туралы эпи- 
калық туынды. Бұл шығарманың мазмұны толық және 
көркемдігі жоғары нұсқасын жырлаған - атақты ақын 
Сәттіғұл Жанғабылов. 161



Жырдың негізгі оқиға желісі Досан мен Исаның ақ 
патшаның қазақ халқына өзінің жарлығына «Көнсін»,- 
деген мәлімдемесі берілген қатынас хатын жыртып 
тастауынан басталады. Патша Баймәмбет биді шақыртып 
алып, өзіне көнуді, салық беруді талап етеді, егер бұйрығы 
орындалмаса, ықтиярсыз алуға өзінің күші жететінін 
ескертеді. Бұл хабарды естіп, Хиуаға қарай басуды 
ойластыра бастаған халықты тоқтату үшін ояз бастығы 
полковник Рукен сексен солдаттан құралған әскерін 
бастап шығады. Қырық жігітке бас болып, інісі - Шабайды 
қасына ерткен Досан батыр оларға қарсы шығады.

Жырда Досан батыр бейнесін беруде батырлық 
эпостың әдісі басым. Себебі, Досан жауының қалың қо- 
лымен жалғыз айқасып жеңіске жетеді. Алайда сол тұс- 
тағы тарихи жағдайдың шынайылығы жырда айқын кө- 
рінеді. Қанша батыр болғанымен, алты жыл бойы ақ пат- 
шамен айқасқанымен, жеңіліс табады. Жыр батырлардың 
арасындағы батырлық пен сатқындықтың салмағын 
саралауға назар аудартады.

Ал, халық батыры Өтеген Өтеғұлұлының жоңғар шап- 
қыншылығына қарсы күресте және одан кейінгі уақыттар- 
да елінің тәуелсіздігіне сіңірген ерлік істері «Өтеген ба­
тыр» атты жырдың төрт түрлі версиясына арқау болған. 
Жырда Өтегеннің халықты көтеріліске ұйымдастыра біл- 
ген қабілеті, жаудың бас батыры Тайшықпен жекпе-жек- 
тегі ержүрек қасиеттерін даралау да эпос поэтикасында 
маңызды рөл атқарады. Бұл жырда да халық батыры 
жеке дара күреспей ел ағаларының ақылын тыңдап, істің 
мән-жайын болжап отырады. Өтеген тек жаумен күресуші 
батыр ғана емес, халықпен бірге болып, жаңа қонысқа 
орналастыру қамқорлығымен өзі айналасады. Жыр 
қалмақтарға қарымта соққы берген қазақ қолына алғаш 
келіп, жеңістерге жеткен батырлардың бірі де Өтеген екенін 
бейнелеумен аяқталады.

Жалпы халыққа Жерұйық қоныс іздеу - барлық ха- 
лықтардың басына қиындық туғанда маңыз иеленетін 
әлеуметтік утопиялық сарын. Қазақ әпсаналарында Асан162



Қайғының Жерұйықты іздеуі сияқты «Өтеген батыр» 
жырының Жамбыл және бірқатар өзге де жыршылар 
жырлаған нұсқасының бас кейіпкері де Жиделібайсын 
өлкесіне дейін еліне құт боларлық мекен іздейді. 
Алайда жырдағы Өтегеннің қуанышына кедергі болған 
Жиделібайсын шөбінің жылқыға жайсыздығы жайындағы 
сарын сол кезеңдегі Жиделібайсынның ол дәуірде Орта 
Азия хандықтары иелігіне болғандығының тұспалы деп 
қарастырылады.

Сүйінбай жырлаған нұсқада Өтеген өз елі Қоқаннан 
көрген зәбірден арып-аршыған халықтың жаратқаннан
зарығып тілеп алған баласы болып суреттеледі.
Эпикалық батырларша бүғанасы қатпай жатып Қоқанның 
құлдығынан халқын азат етеді.

Жамбыл нұсқасында Өтеген «Орыс алар бөлектеп...», - 
деп, зар заманның сарынына түсіп, жылап жүріп, 
Түркістанға қаңғып кетіп, қаза тапқан делінеді [105, 6.201- 
204]. Тарихи шындық сол - Өтеген Өтеғұлұлы қалмақ- 
тармен соғысқа қатысқан батыр, яғни - орыс империя- 
сының тар заманын ол көрген жоқ. Бірақ халық өздері 
көрген соңғы кезеңдердегі қиыншылықтарға ерлігімен 
атағы шыққан, халыққа есімі мен абыройы артық болған 
себепті оны жандарына жақын тартып, демеу тұтқан. 
Халықтың азаттығына қауіп төнген сәттерде тарихи 
жадындағы ел қорғаны болған ерлер жайлы естеліктерін 
қайта жаңғыртуы фольклорлық заңдылық.

Жалпы алғанда, бұл жырда халықтың тәуелсіздікке 
деген арман-мұраты, қазақ сахарасын жат жұрттықтар 
таптамаса екен деген тілегі, ел үшін туған ерлердің 
халқының ертеңі үшін атқа мінсе екен деген арманы 
айтылған.

XIX ғасырдың 30-60 жылдарында қазақ халқы Хиуа, 
Қоқан хандықтарының озбырлықтарын да басынан 
кешірді. Ресей отаршылдығы мен қоса қабат езгіге түскен 
халықтың арасынан бас көтерер батырлар бұл жағдайға 
төзе алмай қарсы шықты. Сондай батырлардың бірі 
Жанқожа туралы тарихи жырларда сол замандағы Хиуа,163



Қоқанның залым бектерінің елге салған ауыр салығы, 
зорлық-зомбылығы, орыс отаршыларының сұғанақтығы, 
сонымен бірге сыртқы жауға сатылып, өз елін талапайға 
ұшыратқан опасыздардың бейнесі сипатталады. Жан- 
жақты қанауға түскен жұртты соңына ертіп, әділет 
жолында күреске бастау ердің ерінің ғана қолынан келетін 
іс. Ең алдымен елді береке-бірлікке келтіріп, сол арқылы 
халықтың өз бостандығын қорғап қалуына мүмкіндік 
тудырған Жанқожа батыр - өзіне дейінгі эпикалық қор- 
ғаушы батырлардың заңды мұрагері. Шығармада оның 
батырлық қасиеті ата-баба қанымен, ана сүтімен да- 
рығаны көрсетіледі. Өйткені жырда Жанқожаның әкесі 
жұрт ынтымағы жолында өз ұлын құрбандыққа шалуға 
ниет қылған, қара қылды қақ жаратын әділ би ретінде 
дәріптеледі.

«Жанқожа батыр» атты жырдың бізге жеткен бірнеше 
нұсқасын оқи отырып, батырдың ең алғашқы жауға 
аттануынан бастап, Қоқан, Хиуа, Бұқар хандықтарының 
басқыншылығына және Ресей патшалығының елімізді 
отарлауына қарсы әр жылдары болған халық көтерілісінде 
көрсеткен ерлігінің әрі ұйымдастырушылық дарынының 
көрінісін толығымен көзге елестетеміз.

Жыр нұсқаларында Жанқожа Ресей патшасының 
қалың әскерін жалғыз өзі қырып, тойтарыс берген батыр 
ретінде суреттеледі. Жалпы, Жанқожа батыр туралы 
жырларда халықтың бірлігі мен ынтымағына баса мән 
беріліп, ол елді тығырықтан шығаруға бірден-бір қажетті 
шарт екендігін алға тартады. Жанқожа батыр туралы 
эпостың барлық нұсқаларында қаһарманның әділдігі мен 
батырлығы халықтың арман-аңсарымен астасып жатады.

Жоңғар мен Қазақ хандығы арасындағы ұзаққа 
созылған соғыстың XVIII ғасырдың үшінші ширегінде 
қазақтардың ойсырата жеңуімен аяқталғаны белгілі. 
Бірақ қалмақ қарсылығы бірден тиылған жоқ. Әсіресе, 
шекаралық өлкелерде қалмақтардың қашып жүріп 
жасаған қарақшылық әрекеттері, қазақ қолымен түрлі 
қақтығыстары тарихи жырларда көріністапты. Қалмақтың164 



ұранқай,дүрбеттайпаларынанжасақталғанқарулытоптың 
XIX ғасырдың бірінші жартысындағы қазаққа төндірген 
қауіпі - «Мырзаш батыр» жырында айқын бейнеленген.

Зайсан, Тарбағатай, Марқакөл өңірімен қоңсылас 
жатқан жатқан қалмақ тайпаларының тонаушылық шап- 
қыншылығы тұсында халықтың қорғаны болған Мырзаш 
пен оның соңына ерген ерлердің көздеген ісі ел мүддесі. 
Басқыншы жаудың талауына түскен жұртын қорғамаққа 
атқа мінген Мырзаш батыр барлық ар-ұжданымен халық 
үшін жанын пида етуге дайын, отаншылдық пейілімен 
ерекшеленеді. Батырлық жекпе-жекте де дәстүрлі ба- 
тырларша жеңіске жетеді. Мырзаш батыр тарихи жырдың 
кейіпкері болғандықтан да оның әрбір қадамы деректер- 
мен өріліп жырланады.

Біз қарастырған қазақ фольклорының тарихи эпос 
жанрына жататын жырлардың табиғаты әрқилы болып 
келеді. Барлығында да ел қорғаны болған батырлар 
бейнесі дәріптеледі. Бірақ жырдың мақсаты мен негізгі 
тақырыбына сәйкес «қорғаушы батыр» тұлғасы да әр түрлі 
көрініс беретіндігін байқадық.

Ал, осы мәселенің басқа түркі халықтарындағы сипа- 
тына келеек, ең алдымен айтарымыз, оларда тарихи 
жырдың жанрлық сипаты біздегідей толық ажыратылма- 
ған. Сондықтан да ол көбіне «дастан» ұғымында аталып
жіктелген. Мәселен, қазақ фольклорында Ноғайлы 
циклындағы қаһармандық эпос санатында қаралатын 
«Едіге» эпосының кейіпкеріне қатысты башқұрттың «Едігей 
мен Мұрадым» жыры тарихи эпос санатында қаралады. 
Тек башқұртта емес, ноғай, қарақалпақ халықтарына 
да осы жіктеу тән. Бұл мәселенің мәнін ашу үшін жалпы 
жырдың табиғаты мен зерттелу тарихнамасына зер салу 
керек. Себебі, аталмыш жыр түркі халықтарында түгелге 
дерлік кеңес дәуірінде саяси сынға ұшырап тұмшаланып, 
тәуелсіздік дәуірінде ғана зерттеле бастады.

«Қазақ эпостарында бірлік дәуірі, бір этнос, тұтас бір 
жұрт идеясы Ноғайлы Елі, ноғайлы дәуірімен байланысты 
жырланады. «Ноғайлы» деген ел атауы XIII ғасыр со-165 



ңында Алтын Орданың батысындағы көшпелі ұлыстарды 
басқарып, жоғары билікке таласқан билеуші Ноғай есі- 
мінен шыққан. Батыс қыпшақтар өздерін «ноғай» атай 
бастаған. Соған байланысты, батыс қыпшақ мемлекеті 
Алтын Орданы қазақ жеріндегі ел «Ноғайлы» атаған. 
Алтын Орда дәуірлеген XIV ғасырдың бірінші жартысы 
мен ортасында, Өзбек хан мен Жәнібек хан тұсында Алтын 
Орда дәуірінен бүкіл «қыпшақ даласы» біріккен заманда, 
бүкіл ел «Ноғайлы» атанып кетті. Жазба әдебиетте 
«Өзбекстан» делінсе, ел ішінде «Ноғайлы» деп айту 
дәстүрге айналды. Ноғай Ордасы дербес мемлекет ретінде 
Батыс Қазақстанда құрылғанда (XV ғасыр), шығыста 
Қазақ хандығы бой көтергенде «Ноғайлы» ұғымы қайта 
тарыла түседі. Ноғай Ордасы солай аталған еді [103, 6.50] 
дейтін тарихшы ғалымдардың пікірін Б.ҮӘзібаева: «...Ал 
Қазақ хандығын құрған (1465 ж.) халықтар мен тайпалар 
«қазақ» деген ортақ атауды қабылдайды.

Ендеше, тарихи тұрғыда «ноғайлы дәуірі» - Дешті 
Қыпшақ тайпалары мен халықтарының Алтын Орда (соған 
қарасты Ақ Орданың да) құрамына еніп, тұтастанған 
дәуірі» - деп эпосқа қатысты тереңдете түседі.

Яғни қазақ халқының эпикалық санасында «ноғайлы 
дәуірі» - бір шаңырақ астында мамыражай бейбіт күн 
кешкен, «қой үстіне бозторғай жұмыртқалаған» берекелі 
заманды білдіреді. Сондықтан сол дәуір халықтың тарихи 
және эпикалық санасында өшпес із қалдырып, нәти- 
жесінде қазақ халқының тарихы үшін аса маңызды кезең 
жайлы эпикалық жырлардың, соның ішінде Ноғайлы 
батырлары туралы эпикалық циклды жырлардың тууына 
түрткі болды. Циклдың көптеген қаһармандарының та­
рихи прототиптері бар, олардың бастауында тарихи Едіге 
тұр, кейбір кейіпкерлерді айтпағанда, барлығы дерлік 
Едігенің ұрпақтары болып келеді.

Алтын Ордаға қараған қазақ, ноғай, өзбек, татар, баш- 
құрт, қарақалпақ, қырғыз т.б. халықтардың эпикалық шы- 
ғармаларында Едігенің басты қаһарманға айналуының166 



сыры неде? Алтын Орда тарихында билік үшін соғысқан 
тарихи тұлғалар аз болған жоқ қой? дейтін сауалдарға 
ғалым Б. Әзібаева: «Зерттеушілер атап көрсеткендей, 
XIV ғасырдың екінші жартысында Алтын Ордада фео- 
далдық қақтығыстар асқынып, таққа талас күшейді, 
соның салдарынан орталық билік әлсіреп, империяның 
іргетасы сөгілді. 1357-1380 жылдар аралығында Алтын 
Орда тағына бірінен кейін бірі 25 хан отырып, олардың көбі 
кісі қолынан қаза тапқаны белгілі. Дегенмен сарайдағы 
бұл қырқыс орда ішінде ғана жүріп, қараша халықтың 
тұрмыс-тіршілігіне анау айтқандай зиянын тигізе қойған 
жоқ. Едіге тұлғасының ел есінде мықтап сақталуын 
бірнеше жағдайлар эсер еткен. Едіге - қара халықтан 
шыққан, Шыңғыс әулетінен емес; ол Алтын Орданың 
заңды билеушісі Тоқтамысқа қарсы шығады; Тоқтамыс 
Едігенің намысын таптап қорлағаны былай тұрсын, тіпті, 
өлтіруге әрекет етеді; Едіге елден кетуге мәжбүр болады; 
Едіге - «жаным арымның садағасы», қорлықты кешіруге 
болмайды, қанмен ғана жуу керек» дейтін дала заңының 
айнасы іспетті. Осылайша Едіге жұрт көзіне жазықсыз 
жапа шеккен, қуғынға ұшыраған кісі көрініп, фольклор 
заңдылығына сай көмекке, аяушылыққа мұқтаж жан 
ретінде жырлана бастаған. Сондай-ақ халық Едігенің 
билікке келген соң мемлекеттің іргетасын нығайту үшін көп 
іс тындырғанын жақсы біледі. Оның есімінің әспеттелуіне 
осы жағдай да эсер етпей қоймаса керек» - [14, б. 38-39] деп 
айтады. Сондай-ақ ғалым Едіге бейнесінің қайшылықты 
сипаты 1841 жылы экелі-балалы Уэлихановтар жазып 
алған ең көне қазақ нұсқасында-ақ байқалатындығын 
айтады. Мэселенің мэні халықтың Алтын Орда жаулары- 
мен ымыраласуын қоштамайтындығында болса керек.

Қалай болған да Едіге би - эпикалық қаһарман дэре- 
жесінде жырланған эрі тарихи жыр қаһарманына айнал- 
ған тарихи тұлға. Ол туралы замандастары да, кейінгі ға- 
сырлардағы жылнамашылар мен тарихшылар да көп 
жазды. Сондай жазбалардың біразы В.Г Тизенгаузеннің 
еңбегінде жинақталып берілген [106]. 167



Бізде Едіге туралы жырлардың оншақты нұсқасы 
белгілі. Жырдың тарихи негіздерін ғылыми тұрғыдан 
саралап ашуға алғаш қадам жасаған Шоқан Уәлиханов 
болды. «Джир Идыге по событиям относится к концу XIV в., 
должно быть составлен в начале XV в. Это доказывается 
многими старинными словами и оборотами, которых 
теперь нет в языке», - деп, мұндағы тарихи оқиғалардың 
XIV ғасырда өтіп, туындының XV ғасырда пайда болғанын 
негізді түрде көрсетеді. Эпостағы басты қаһарманның 
тарихи Едіге екендігін алғаш айтқан да қазақ оқымыстысы 
еді.

Ол жөнінде Шоқан: «Самый замечательный истори­
ческий джир киргизский - это «Идыге», тот самый Идыге, 
Эдеку, Идигей, о котором говорится в ярлыке Тохтамыша, 
тот самый бек, манап и темник, который разил Витовта 
при Ворскле и управлял ордой безотчетно при четырех 
ханах», - дей келіп, «Существование Идыге, несомненно, 
как существование Тохтамыш-хана и Тамерлана. Оно 
подтверждается не только народными преданиями, но и 
письменными фактами. Ибн-Арабшах говорит об Идыге, 
что он был одним из дьяволов Тамерлана. В хрестоматии 
Хальфина (изданной в Казани) находится родословная 
Идыге, составленная по преданиям казанских татар», - 
дейді. [2, б. 297] Шоқанның Едіге туралы эпостың нақ- 
ты-тарихи негізін жақсы білгендігі, шығарманың тари- 
хилығына, тарихи оқиғалардың халықтың эпикалық 
санасында қайта жаңғыруы жөніндегі пікірлерін ескере 
отырып, қазақ фольклотануында Едіге қаһармандық 
эпос санатында қаралады. Ондағы басты өлшемдер: 
тарихи шындықтың эпикалық дәстүр аясында халықтық 
идеал тұрғысынан бейнеленуі; жырдағы мифтік, эпикалық 
сипаттың көрінісі; кейіпкердіңғажайып жағдайда тууы мен 
ержетудің дәстүрлі белгілері, т,б.

1947 жылы 21 қаңтардағы ҚК(б)П Орталық Комите- 
тінің қаулысынан кейін құрастырылып жатқан «Қазақ
әдебиеті тарихының» бірінші «Едіге»томына енген
жыры, оның ұрпақтарына қатысты «Орақ, Мамай» жыры168 



алынып тасталынып, 1953 жылы Қазақ ССР Ғылым ака- 
демиясының Президиумының ұйымдастыруымен өт- 
кізілген қазақ эпосы туралы пікірталасында бұл жырлар 
тіптен іске алғысыз болып сыналды. Бұл саясаттың 
астары жайында ғалым Р.Бердібай: «Соның ішінде басты 
мақсат ретінде түркі халықтары бірлігін мүлде жойып 
жіберуді көздеген еді», «Түркі халықтарын рухани жағынан 
ғана емес, этностық жағынан да қайта табыстыратын 
өсиет сөздің «Едіге» эпосынан орын алуы да» туындының 
озықтығының бір қыры болып табылады» [107, б. 266] - 
деп жазды.

Жырдағы Алтын Орданы он сегіз жыл билеген 
Тоқтамыс ханның, жиырма жыл бойы оның билік тұт- 
қасын ұстаған Едігенің, әлемге әйгілі жиһангер Ақсақ 
Темірдің өз жұртын сыртқы жаудан қорғаудағы ерліктері 
«қорғаушы батырдың» бір сипаты ретінде зерттелуі тиіс. 
«Едіге» эпосындағы тарихи оқиғалар ізінің айқындығын 
негізге ала отырып, кейбір түркі халықтары мысалы: 
татар, ноғай, қарақалпақ ғалымдары бұл туындыны 
тарихи жыр мен батырлық жыр ортасындағы аралық 
жанр деп қарайды. Түркі халықтарында да Едігенің жеке 
басына байланысты деректер қарама-қайшылыққа толы. 
«Эпостың татарша нұсқасында да қарт Бодай би Едігені 
Еділ бойындағы Булгарияға Ақсақ Темірді ертіп келгені 
үшін кінәлайды» [108,6.166]. Кейбір ғалымдардың пікірлері 
де мұны қуаттайды. Мәселен, XX ғасыр басында өмір 
сүрген татардың аса ірі ғалымы, 1908 жылы «Мырза Едіге» 
атты мақала жариялайды. Онда былай делінген:

«Пусть простит Идегея Аллах всемогущий, он
пожертвовал общими интересами ради личных интересов. 
Привел Тамерлана в эту страну (государство) и унич­
тожил страну Дешт-и Кыпчак, невообразимым образом 
разгромил и разбросал общество мусульман, привел к 
разрыву всяких взаимоотношений между ними. Если в 
эти дни мусульмане этих земель оказались в страшно
униженном положении, то виновником всего этого
является Тамерлан и помощником в доведении этой169



трагедии до конца был мирза Идегей. Все равно умер, все 
равно погиб от руки одного человека, если бы ушел в тот 
мир от руки хана Токтамыша, страна ислама не была бы 
настолько разрушена и уничтожена», - дейді [109, 6.149]. 
Бұндай көзқарас Р. Бердібай мақаласынан да танылады 
[110, 6.275]. Едігенің тарихи бейнесі жөнінде тарихшы 
М. Тынышпаев еңбегінде де жан-жақты айтылды [111, 6. 
38-45].

Негізгі кейіпкері тарихи Едіге болатын башқұрттың 
«Едігей мен Мұрадым» жыры да «бай-манаптардың 
тарихы» ретінде қудаланып, саяси қысым көрді. Онда, негі- 
зінен, тарихи Едігенің оқиғалары баяндалады. Башқұрт- 
тар бұл жырдағы өз аумақтарына қатысты географиялық 
құндылығын аса жоғары бағалайды [112, 6.143].

Башқұрт версиясының басты сарыны - Идукайдың ту- 
ған жері мен батырларын дәріптеу. Өйткені жырда Идукай 
батыр уралдық қырандардың бірі ретінде тек Уралда ғана 
тұратынын [113, б. 44] мәлімдейді. Ол соғыс алдында Урал 
батырдың қабіріне барып бата алады, ол оның жеңіске 
жетуіне оң ықпал етеді. Дастан жайында пікір білдірген 
өзге зерттеушілер де осы тұрғыда талдайды [114].

Жалпы, «Едігей мен Мұрадым» тарихи эпосының 
кейіпкерлері Алтынорда кезеңіндегі Ноғай ордасының 
мұрагері Едіге Идыге, Идукай жайында. Бұл түркі 
халықтарына ортақ бейне. Мысалы, татар фольклорында 
«Идегей (Идегәй) қазақтағы «Едіге» тарихи жыры 
болып табылады. Мұндағы Едіге Алтын орда кезеңінде 
маңызды рөл атқарған кейіпкер болып дәріптеледі. 
Темірдің Тоқтамысты жеңген соғысынан кейінгі кезеңде 
де Алтын Ордада Эдигей көрнекті рөл атқарады. 1406 
жылы Тоқтамышты өлтірген соң қарапайым халықтың 
қамқоры ретінде бағасы артқан. Қараның қамын 
ойлаған Едіге 1414 жылы Тоқтамыштың бір баласының 
қолынан өледі. «Идукай и Мурадым», жырындағы тарихи 
жер атауларын негізге ала отырып, башқұрт ғалымы 
Р.Г Кузеев башқұрттардың ежелгі ата мекенін анықтай- 
ды, Башқұрттың бұл тарихи эпосында мифтік сипаты да170 



танылады. Өйткені Идукайға Уралдың қырандары, тіпті 
Урал батырдың аруағы көмектесіп оның жауын жеңуіне 
ықпал жасап, туған топырақты бірге қорғасады.

Татар фольклортанушылары «Идегей» жырының 
көркемдіксипатытатархалқыныңтарихымен байланысты 
деп қарайды. Мұнда да жырдың негізгі оқиғасы биік 
тұлғалардың мемлекеттік мәселелерге қатысты өзара 
тартысын көрсету мен ерлікті және туған жерге деген 
сүйіспеншілікті дәріптеу дейді.

Идәгәй татар халқы фольклорында бірден-бір өлең 
түріндегі тарихи-эпикалық дастан деп саналады. Онда 
Тоқтамыс ханның озбырлығына қарсы шығып, оны елден 
қуған ержүрек, дана тұлға ретінде дәріптеліп, оның көре- 
гендік саясаты мен дипломатиялық іскерілігі арқасында 
Алтынорда бейбіт өмір сүрді делінеді.

Өзбек фольклорында эпос ұғымы дастан ұғымымен 
алмастырылады. Дастан жанры іштей тарихи-қаһарман- 
дық («Айсұлу») және тарихи фактінің қиялмен араласуы 
тарихи-фантастикалық, («Шейбанихан», «Айчинар»); кейін- 
гі заманғы дастандар («Тулганай», «Назар и Актубабек», 
«Маматкарим-палван», «Джизакское восстание», «Мар- 
дикер», «Ачил-дав», «Хасан-батрак», «Герои Нарпая» и 
др.) және автобиографиялық дастандар деп бөлінеді. 
Оның өзі әскери, сүйіспеншілік-махаббат, қоғамдық- 
тұрмыстық, кітаби және тарихи дастандар болып бөлінеді. 
Бұл дастандарда тарихи оқиғалар мен тарихи тұлғалар 
жайындағы шындық басым көрінеді.

Өзбектің «Юсупбек пен Ахмадбек» дастанынының бас 
кейіпкері дастанның тууына негіз болған тарихи-қоғам- 
дық жағдайлардың негізгі кейіпкері. Ол өзбек тайпалары- 
ның басын біріктіретін тұлға ретінде дәріптеледі. Мыса- 
лы Гүзалшахқа қарсы соғысқа аттанар алдында әр түрлі 
тайпалардан қол жинап, бірігу мен ынтымақ арқасында 
қуатты жауының бетін қайтарады. Дастанда көшпелі өз- 
бектердің әскери жорықтарының ізі сақталған. Юсуптың 
өзжорықтарынхалықпен ақылдасып шешуіхалық идеалы171 



мен батыр мақсат-мүддесінің бір армада тоғысқандығын 
көрсетеді [115 6. 63-64].

Ал «Манас» эпосына келеек, қырғыз ғалымдары онда 
Хғасырдан XVII ғасырға дейінгі батырлардың ел мен жерді 
қорғау тарихының шежіресі жинақталған деп есептейді 
[116]. Зерттеу еңбектерінде тарихи эпосты қарастырғанда 
қырғыз халқы өмірінің көркемдік шежіресі ретінде «Манас- 
тың» бір тарауы «Семетей» жырында көне қабаттардан 
гөрі шынайы шындықтың көріністабатындығы айтылады. 
Бұған дәлел ретінде жырдағы оқиғалар нақтылы қырғыз 
территориясында өтуін, яғни қырғыздардың атамекені, 
туған жері бейнеленуін және батырлық тақырыбын сонан 
соң барып, тұрмыстық-салттық, адамгершілік, махаббат, 
достық сияқты мәңгілік тақырыптарды қамтитындығы 
алға тартылады. Зерттеушілердің пікірінше, Манасқа 
байланысты бөлімдегідей емес, «Семетей» мен «Сейтекте» 
оқиғалар архаикалық батырлықтан, ұланасыр кең 
қарымдылықтан арылып, негізгі кейіпкерлердіңтазажеке 
бастық арақатынасына, содан туындайтын трагедиялар 
мен драмалар төңірегінде топтастырылған. «Манас» эпи- 
калық қарымы күллі ғаламға барабар нағыз үлкен эпос, 
үлкен эпопея болса, «Семетей» мен «Сейтекте» бір әулет, 
бір буынның шындығымен орайластырылған. Семетей 
дастанда ел ішіндегі ұсақ-түйекке мойын бұрмай, тек- 
жұртының қамы мен жатқа қаратпау үшін қажымай күрес 
жүргізген хас батыр бейнесінде көрінеді. Ел намысына 
туған ардақты ұл өзінің барлық ісін елінің тәуелсіздігі мен 
бақытына арнаған. Сол жолда халқының ғана қолдауына 
сүйенеді. Оның өз ел інің қауіпсіздігі үшін күресі Қоңырбайға 
қарсыбатырлықжорығыарқылыкөрінеді. Бірақбұлжорық 
«Манастағыдай» эпикалық түрде емес, тарихи эпосқа 
тән жинақы әрі шағын ғана. Жырдың тарихи эпосқа тән 
сипаттарының басымдығына қатысты қырғыз зерттеушісі 
Бибі Керімсанова былай дейді: «Семетей» дастанындағы 
оқиғалар феодалдық құрылыста рулар арасындағы 
әртүрлі рулық-феодалдық қатынастардың көрінісі болып, 
олардың ізін белгілі дәрежеде сақтап қалған болу керек.172



Семетейді жолдан тайдырып, өлімге душар еткен Үметей, 
Қияс, Ханшоралардың күрестері өз руының мүддесі, яки 
болмаса жақын, жекжатының мақсаты үшін болып келген 
ұрыстардың айқын көрінісі» [116,6.77]. «Семетей» дастаны 
«Жыр басынан» басталған бес бөлімнен тұрады. Олар 
іштей тағы да қысқаша тақырыптарға бөлінген.

«Манас» трилогиясының түбегейлі түйіні іспетті 
«Сейтек» дастаны да шынайы өмір шындығына жақын 
жыр. Негізгі өзегі атамекен, туған топырақтың қасиетін 
танытуға құрылған жырда Айшөректің құрсағында жат 
елге кеткен Сейтектің туған жұртына оралғандағы елден 
көрген зәбірі мен тартқан қиыншылығы арқылы заман 
шындығы, адам болмысының табиғаты ашылады.

Семетей мен Сейтектің «Манас» жырындағы басқа 
батырлардан ерекшелігі елі үшін жанын аямағанымен, сол 
ел ішінен өздері де зардап шегеді. Бұл эпикалық дәстүрдің 
кейінгі сипаттарына тән жағдай. Ел ішіндегі батыр мен 
биліктің басы піспеген бейбіт замандағы әлеуметтік 
тартыстардан белгі береді.

Жырда Сейтек бейнесінің сомдалуы да эпостағыдан 
бөлек. Екі жырда да Таластың нақтылы табиғаты мен жер- 
суы сипатталады. Әрине, батырлық эпостың поэтикасына 
сүйенген жыр соңы Сейтектің жеңісімен, яғни шындықтың, 
әділеттіңжеңісімен аяқталады. Себебі бұл азаттық аңсаған 
халық тілегі.

Туысқан түркі халықтарының қай-қайсында елі мен 
жері үшін аянбаған ерлердің есімін мадақтаған жырлар 
баршылық. Оның бірінде хан мен батыр бір тудың 
астында күрессе, енді бір жырларда ол екеуінің арасында 
алауыздық пайда болып екіге жарылады.

Ноғайдың «Айсылдың ұлы Әмет батыр» атты жырын- 
да ел ішіндегі батыр мен биліктің арасы ашыла бастаған 
тарихи кезең бейнеленеді. Жырда Жәнібек ханның қысы- 
мына шыдамаған Айсыл батырдың елден кеткенімен, ел 
басына қауіп төнгенде қайта оралуы, оның ұлына да батыр- 
лық даруы, жауды жеңген батырға берген уәдесінен тайған 
ханның қызын алып қашып, тауға паналаған Айсылдың173 



ақыры ажал құшуы суреттеледі. Мұнда әлеуметтік тарих 
ізі болғанымен, туынды жанрлық жағынан ғашықтық 
жырға жақын. Басты тартыс батыр мен хан арасындағы 
қайшылыққа құрылған [117, 6.21]. Ноғай эпостарындағы 
бас қаһармандардың ерлік істері сипаты жағынан үш 
топқа бөлінеді: а) батырдың өз қалыңдығы үшін күресі 
немесе құда түсу кезіндегі батырдың ерлігі; ә) жоғары 
тап өкілдерімен (хан, мырза, бай) қарапайым халықтың 
намысы мен көзқарасы үшін күрес; б) батырдың халық 
бостандығы мен өмірі үшін сыртқы жаулармен күресі [118, 
6.73].

Эпос халық батырлары тарапынан туған ерлік істерді 
дәріптейді, батырдың ерліктері әрбір қоғам мүшесі үшін 
идеалды норма болып табылады, ал жағымды кейіпкер- 
лер - үлгі тұтарлық тұлғаға айналады. Ноғайлы батырлық 
эпостарында эпикалық сурет пен шындық арасында үлкен 
айырмашылық болмайды. Эпостың мақсаты дәстүрлі 
бейнелер және мотивтер арқылы беріледі. «Ұзақ әрі қиын 
соғысты бастан өткерген халықтарда батыр біржолата 
жауынгер сипатына ие болады» - деп жазады В.Я. Пропп 
[18, 6.48]. Бұл қазақ, ноғай қаһармандық эпосына да тән 
десек болады. Ноғайлықтардыңжартылай көшпенді өмірі, 
еңбекші халықтың сыртқы және ішкі жауларымен ұзақ 
күресі ноғайлықтардың санасында және тұрмысында 
өшпес із қалдырды. Ал бұл эпикалық қаһармандардың 
мінезінде де көрініс тапты. Ноғай батырлық жырларында 
жағымдыкейіпкертекөзОтанынсыртқыжауларданқорғау 
сәтінде ғана батыр болмайды, ол қарапайым халықтың 
әлеуметтік құқығына қол сұққан хан, мырза, байларға 
қарсы шыққанда да қаһарман болады. Екі жағдайда да 
эпос қаһарманы қолына қару алып күреседі. «Хан эпос- 
тың қаһарманы болуы мүмкін, - дейді В.Я. Пропп [18, б. 
52]. Оның билігі қоғамдық қатардың жаңа баспалдағы- 
ның негіздерінің бірі, ол басында біріге алмаған елдерді 
біріктіреді. Ол қолбасшы, ол барынша әскери қаһарман, 
өз ержүректігімен және ұлы істерді атқара алуымен 
ерекшеленетін батыр. Бірақ феодалдық қатынастар мен174 



таптық күрес салдарынан хан билігі өзгеріске ұшырайды: 
хан өз халқының емес, өз табының көсеміне айналады. 
Ханға қарадан шыққан адамдар толық қызмет етеді. 
Бұдан айқын көрінетіні, бұндай адам халық қаһарманы 
бела алмайды. Қанаушы хан әрдайым бас қаһарман күре- 
сетін дұшпан халықты басқарады. Ал бас қаһарманның 
өзі әділетті идеалды жүзеге асырушы болады.

Ақсүйектер ортасынан шыққан, ноғайдың ірі феодал- 
дарының бірі, Ноғай мемлекетінің бірінші ханы болған 
тарихи тұлға Едіге халықтың танымал эпостық қаһар- 
манына айналды. Едіге бейнесінің танымал болуының се- 
бебі оның Алтынордалық хан Тоқтамысқа қарсы шығуы 
мен халықты оған қарсы қоюында жатыр. Ол дала тай- 
паларын Алтын ордадан бөлініп шығуға үндеді, халықты 
қанап, оған салықтың бар салмағын артқан Алтын орда 
хандарының езгісінен шығып, өзінің ұлттық мемлекетін 
құрғысы келді. Өз алдына жеке мемлекетті құрумен аяқ- 
талған мұндай жағдайдағы Едігенің Тоқтамыспен және 
оның мұрагерлерімен күресі ноғай халқының халық бо­
лып қалыптасуында өз ізін қалдырмай қоймады. Ноғай 
батырлық эпосы жазба әдебиетке тән батырдың портре- 
тін, оның бейнесін, сырт келбетін толық бермейді. Эпос 
үшін ең бастысы оның батырлық күрестері және батырға 
тән қасиеттерді көрсете білуі. Бас қаһармандардың сырт 
келбеті анық болмаса да, батырдың ержүректігі мен 
рухани беріктігін, қатыгез сұлулық пен халық батырының 
дене күшін сипаттайтын әсерлі сөздермен суреттеледі. 
Халық қаһармандарының сырт келбетін суреттеуде эпос 
тым әсірелеуден, тәтті суреттеуден қашық. Кейде біз бас 
кейіпкердің физиологиялық белгілері туралы кездейсоқ 
білеміз, өзінің физикалық ерекшеліктері туралы батыр 
ашу үстінде білдіреді. Оның физиологиялық ерекшеліктері 
туралы оның киімі, қаруы, заттары белгі береді. Ноғай 
эпосында да, басқа түркі тілді халықтар эпосы сынды 
батырдың сырт келбетін сомдауда оның ішкі дүниесі 
мен ерлік істерін суреттеудегі бейнелер қолданылады. 
Бұл суреттеулердің дәстүрі көптеген жүзжылдықтар175 



бойы өзгеріссіз сақталып отырады. Эпос жағымды 
кейіпкерлерінің бейнесін олардың қарсыластарымен 
салыстыру арқылы көрсетеді.

Ноғай батырлық эпосында соғыс суреттері маңызды 
орын алады. Дәл соғыс алаңында, батырлардың жаула- 
рымен күресі үстінде олардың бар ашуы мен кегі көрініс 
табады, батырлардың халқына адалдығы да осында 
сыналады. Соғыс үстінде батыр үшін алып дұшпанда- 
рымен алысу кезінде кез-келген сәтте өліп кету қаупі 
бар, олардың ішкі күйзелістері, рухани ұмтылысы, кел- 
бет-бейнесі осы соғыс алаңында ашылады, олардың 
сөзі іс жүзінде де дәлелденеді. «Ахмет Айсұлдың ұлы», 
«Қобланды батыр», «Ер Тарғыл», «Мамай», «Әділ сұлтан» 
және т.б. жырларда үздіксіз қантөгіс жүреді. Соғыс сипаты 
тұлпар мен оның шабысының сипаты іспетті эпостағы ең 
көркем суреттелетін тұстардың біріне жатады. Эпикалық 
туындылардағы соғыс суреттерін бейнелейтін соғыс 
эпизодтары тек батырдың ғана емес, сонымен қатар күллі 
ноғай жұртының тағдырын шешуші эпизодтар болып 
табылады. Осылайша соғыс алаңы батырлар жайлы жыр 
сюжетінің шарықтау шегіне айналады.

Соғыс суреттері барлық эпостарда белгілі бір деңгейде 
ортақ схемаға ие және эпоста дәстүрлі сюжеттердің 
қатарына енеді. Ноғайдың эпостық туындыларында күрес 
бас кейіпкерлердің арасында немесе екі эскер арасында 
жүреді. Жалпы шайқас нәтижесінен жекпе-жек туады. 
Жекпе-жектің ақыры бүкіл соғыстың соңын айқындайды, 
себебі жекпе-жекке шыққан екі жауынгер соғыстың 
барлық айла-тәсілін меңгерген, өз әскерінің үлгі тұтар 
тұлғалары. Бірақ бір нәрсені ескерген жөн. Батырлардың 
жекпе-жегі тура мағынасында олар үнемі қолына қару 
ұстап соғысады деген сөз емес. Батырдың өз қалыңдығы 
үшін күресі немесе құда түсу кезіндегі батырдың ерлігі, 
жоғары тап өкілдерімен (хан, мырза, бай) қарапайым 
халықтың намысы мен көзқарасы үшін күресі, батырдың 
халық бостандығы мен өмірі үшін сыртқы жаулармен 
күресі болып табылады.176



Батырдың ерлік істері қалыңдық үшін күреспен бай­
ланысты, жекпе-жек көбіне екі формада өтеді - қалыңдық 
үшін батырлық сайыстар немесе қалыңдық үшін ерлік 
күрес. Сайыс түрлері негізінен садақ ату, күш-жігерін көр- 
сету. Ахметтің өз қарсыласымен қыз үшін сайысқа түсуін 
мысал етуге болады. Ноғай батырлық эпостарында өздері 
қалыңдықты арнайы іздемейді, бірақ олар үшін күреседі. 
Ахмет, Қосай сынды батырлар да өздеріне жар іздемейді. 
Бірақ олардың ерлік істері қалыңдық үшін, өз намысы мен 
махаббаты үшін күрестен туындайды. Осылайша эпоста 
батырдың қал ыңдық үшін күрестің негізгі мақсаты жаудың 
көзін жою емес, батырлардың садақ ату шеберлігін, 
батырлығын, қырағылын анықтау болып табылады, бұл 
қалыңдыққа лайық екендігінің дәлелі іспетті.

Эпикалық қаһарманның қолына қару алып қарсы- 
ласымен қалыңдық үшін ерлікпен соғысуы - бұл күйеу 
жігіттердің жай күресі емес, керісінше нағыз жауынгер- 
лердің айқасы. Қалыңдық үшін күресте де, жоғары тап 
өкілдерімен күресте де, жатжұрттық жаулармен күресте 
де ерлік көрсету өзінің қалыпты дәстүріне ие. Үздіксіз 
соғыс пен найзалардың дыбысының алдында батырлар 
арасында диалог жүреді. Бір-біріне жақындай отырып, 
олар тайпа тегі туралы, шыққан тегі туралы, бір-бірінің 
мақсаты туралы сұрастырады. Олардың әрқайсысы бірін- 
бірі бұрынғы ерліктерімен және батырлық есімдерімен 
қорқытуға тырысады. Мұнымен қатар негізгі батыр өз 
қарсыласын түрлі жала жабу арқылы айыптайды, сөйтіп 
оған оның жеңілетін сәті туғанын ескертеді. Жау батыры 
барынша бас қаһарманға сес көрсетіп, оған жала жабу 
арқылы балағаттайды. Батырлар күресіндегі екінші 
дәстүрлі элементтің негізі алғашқы соққы немесе ату 
мүмкіндігі жасы жағынан үлкен батырға берілетінінде 
жатыр. Бұл барлық халықтар эпосына тән қасиет.

Кейбір батырлар күреске шығар алдында жер жара- 
тындай етіп дауыс шығару қасиетіне ие. «Ер Шобан» эпо­
сында Айсұлдың ұлы Ахмет батырдың ерекше дарыны 
туралы айтылады: ол соғысқалы жатқан дұшпанының177 



ғана емес, сонымен қатар артындағы барлық әскердің 
құлағын бітей алу қабілетіне ие болған.

«Ортаазиялық эпостағы батырдың айқайы, - деп 
жазады В.М. Жирмунский, - дұшпандарының зәре-құтын 
қашырады: оны естіген дұшпандары қаша жөнеледі 
немесе атынан құлап өледі» [119, б. 76]. Орақ батырдың 
дауысы сиқырлы сипатта болған: ол жазда жаңбыр 
шақырады, қыста қарлы боран шақырады. Бұл мотив 
түркітілді халықтар арасында кеңінен тараған шаманистік 
қиялдан туған ауа райы жайлы оқиғалармен байланысты. 
Исмаилдың (XVI ғ.) билеген тұсында халықтың ауыр 
кеселге ұшырауы туралы, жұт пен аштық жайлы шынайы 
тарихи оқиғалар эпоста осы фольклорлық мотивпен, яғни 
Орақ батырдың жер жаратын дауысынан пайда болған 
жеті күндік қарлы боранмен түсіндіріледі» [119, б. 496].

Бұлайша соғыс алдында батырларды мадақтау, олар- 
дың дұшпандарына сес көрсетуі, батырдың айқайлаған 
дауысы, барлығы да оның қарсыласын рухани жеңу үшін 
қолданылады, осы аталғандардан соң әдетте алдымен 
садақ ату бойынша күрес, соңынан соғыс айбалталары мен 
найзалары арқылы шабуыл орын алады. Батырлардың 
айқайынан аспан мен жердің дүркіреуі, күллі әлемнің қанға 
боялуы және жерге біреулердің қолының, біреулердің 
басының, қан жоса болған дене бөліктерінің түсуі, жебе- 
лердің бүкіл кеңістікті жаулап алып, күнді жабуы, ноғай 
қалаларының барлығының жаудың шабуылынан қирап 
жатуы, ауаның әйелдердің зар еңіреуіне толуы, балалар- 
дың жылау мен сиырлардың мөңіреуі сынды эпикалық 
туындылардағы суреттеулердің барлығы тым асыра 
суреттеу екенін қазіргі оқырман санасы оңай аңғарады, 
бірақ эпос сондай оқиғаларды суреттеу арқылы өзінің 
негізгі мақсаты - оқырманда жағымсыз кейіпкерлерге, 
соғысты ұйымдастырушыларға деген жеккөрініш сезімін 
оятуды көздейді.

Фольклортанушы ғалым Р. Бердібай ноғай халқында 
«Қазақ жырлары» деген топтама өлеңдер ноғай тари- 
хымен байланысты теңдік ерлік тақырыбында айтылатын178 



ерлікжырлары екендігін айтады.Түркі халықтарыныңтүсі- 
нігіндегі қазақ ұғымының «еркін өмірді көксеген тәуелсіз 
тіршілік иесі» ретіндегі мағынасын ашып, «Әлеуметтік 
мағынасы осыншама өр, өжет атаудың поэзиялық ажары 
да ерекше. «Қазақ жырларында» намыс пен бақыт 
жолында жанынан кешіп, тәуекелге бел байлаған ерлердің 
рухы елес береді» - деп атап көрсетеді [110, 6.19].

б) сарбаз батыр типі
Сарбаз батыр типі түркі халық эпостарынан ішінде 

негізінен қазақ халықының тарихи эпостарында кез- 
деседі. Сарбаз батыр типіне Сәтбек батыр, Жидебай батыр 
бейнелерін жатқызуға болады. Ежелгі эпикалық салт 
бойынша бала жасынан ер баланы еліне қорған болуға 
баулыған. Сондықтан да ең алғашқы ерлігін танытқанға 
дейін қатардағы сарбаз я болмаса елеусіз адам ретінде 
күн кешсе де ел басына күн туған сәттерде ерлігімен та- 
нылу арқылы дараланған. Тарихи эпостардың қатарын- 
да ерекшеленетін жырлардың бірі: «Жидебай батыр» 
жырының бас кейіпкері Жидебай батыр - XVIII ғасырдағы 
жоңғар шапқыншылығында ерекше ерлігімен дараланған, 
Абылай хан жасағының белді сарбаздарының бірі болған. 
Батырдың жас кезінде шешесі өліп, өгей анасынан қор- 
лық көріп, он бес жасында елінен кетіп батырлар тобына 
қосылуы, бір қарағанда батыр тұлғасын дәріптеудің, 
ерекше жағдайда туудың бір сипаты болса, екінші жағынан, 
өз елінен кетуі, жалпы халықтың азаттығы үшін күреске 
бел байлауы оны эпос қаһармандарына жақындатады. 
Өйткені жырдағы басты назар оның сырттан келіп қосылса 
да Абылайдың өзге сарбаздарынан қара үзіп, жаумен 
бетпе-бет шайқаста дараланып, өктемсінген жоңғар 
батыры Сезеннмен жекпе-жекте жеңіске жету арқылы 
қазақ әскерінің мерейін көтереді. Өзі де, биікке көтеріледі.

Ал «Сәтбек батыр» - жырындағы бас қаһарманның 
бейнесі реалды тарихқа жақын. Жырға XVI ғасырда өмір 
сүрген патшалық Ресейдің қолшоқпары, тонаушы, жал- 
дамалы қарақшы Ермак пен оның серіктерінің қанқұйлы 
әрекеті мен олардың Сәтбекбатырдың қолынан қаза табуы179



арқауболған.ЕліміздежәнеҚытайдағықандастарымыздың 
арасында бұл жырдың бірнеше нұсқалары таралған. 
Дегенмен бұл нұсқаларда шығарманың басталуы мен 
аяқталуында ғана айырмашылықтар болғанымен, сю­
жет!, оқиғасы еш өзгеріссіз қайталанады. Қытайдағы қан- 
дасымыз Шерияздан Сұлтанбайұлы нұсқасында кіріспе 
орыстың ашкөздігін, қазаққа қылған зорлық-зомбылығын 
баяндаудан басталады [120, 6.188-208].

Бұл екі түрлі.екішығарманың аяқталуы да
А. Сабалұлы нұсқасында Сәтбек патшадан шен алып, 
салық төлеуден босатылса, Ш. Сұлтанбайұлында кейіп- 
кер патшаның сыйынан бас тартып, ендігі жерде әскерін 
қазақ жеріне жібермеуін талап етеді. Бұлардың кіріспесі 
мен эпилогтарындағы айырмашылық салдары, дәлірек 
айтқанда А. Сабалұлы нұсқасында қаһарманның пат- 
шаның ығына жығылуы, немесе жыршының кіріспеде 
орысқа қатысты пікірінің ашық айтылмауы баспадағы 
цензурамен байланысты деп болжауға болады. Бұлай 
болған жағдайда жыр Ермактың қазақ жеріне кіріп, елге 
жасаған озбырлықтарының ізі суымай тұрғанда дүниеге 
келген бе деп те болжауға болатын тәрізді. Қалай бол- 
ғанда да, «Сәтбек батыр» - таза тарихи жырдың үлгісі. 
Оның тарихи негізі дәл жырдағыдай болмаса да, Ермак- 
тың қазақ жерінде Ертіс өзеніне батып өлгені - шындық» 
деген фольклортанушы С. Қасқабасовтың пікірі де растай 
түседі түседі [121, 6.34-35].

Дастанда, Қызылжар өңірін мекен еткен дәулетті 
Сәтбек атты жігіт өзі сыртта жүргенде Ермак бастаған 
9 қанішер оның отбасы мүшелері мен қызметшілерін түгел 
өлтіріп, жалғыз қызын қорлауға ниеттеніп отырғанының 
үстінен түседі. Қапысын тауып сегіз қарақшыны өлтіріп, 
ең соңында басшысы Ермакпен айқасып, итінің көмегімен 
оны да жер жастандырады. Жазаламақ болып алдына 
алдыртқан патшадан қаймықпай шындықты айтып, сес 
көрсетіп, халықтың толқуынан қорыққан патша оны жаза- 
ламақ ниетінен бас тартады. Ш. Сұлтанбайұлы нұсқасын- 
да заманның тарылып, орыстың жерімізді ашықтан-180 



ашық тартып ала бастағанын, олардың түпкі ниетін көре 
білген жыршы былай дейді. Алтыатары мен қанжарын 
алып, екі ақбоз жеккен кешауамен бәйбішесінің аулына 
келген Сәтбек «өзі батыр, нәмән күшті» деп сипатталады. 
Қорасында байлаулы тұрған тоғыз атты көргенде бір 
сұмдықтың болғанын біліп, алдымен малайларының, 
сосын бәйбішесінің үйіне кіріп, олардың бәрінің өліп жат- 
қанын көреді. Бес қаруын сайлаған 110 орысты Сәтбекті 
әкелуге жұмсайды. Бала-шағасының қазасына үш күн, үш 
түн қайғырып жатқан Сәтбекті жау әскері жатқан жерінен 
байлап алады. Мұндайға төзе алмаған қазақтың намысты 
азаматтары ұрандап, жасақ жиып, қанға қан, жанға жан 
деп, құрбандыққа ақсарбас атап, қатты дүрлігеді. Оларды 
бекерге қан төгілмесін деп Сәтбектің өзі ақылға шақы- 
рып, қолы артына байланған күйі келген әскермен кете 
барады. Яғни қапыда қолға түседі. Сәтбек Ақ патшадан 
қаймықпай, оның мысын басып, абыроймен қайтады. 
Ш. Сұлтанбайұлы нұсқасында Ақ патша Ермак пен 
оның жасағын «ел мен жерді қорғайтын шарлаушымыз, 
әскеріміз еді» десе, А.Сабалұлында олардың талайдың 
қанын судай шашқан, айдаудан қашқан баскесерлер екені 
айтылады. Халық көп қасірет шектірген қаскөй жауызды 
өлтірген Сәтбек бейнесіне өзінің құтқарушы батыр жайлы 
арман-аңсарын қоса өріп, фольклорлық тұрғыдан жырлап, 
көкке көтерген.

Башқұрт эпостарында әлеуметтік теңсіздікке қарсы 
күрескен батырлар қатарында Салауат, оның әкесі 
Юлай, Қарасақал бейнелері анық ерекшеленеді. 1773- 
1775 жылдары орын алған шаруалар көтерілісінің қол- 
басшысы Салауат Юлаевтың бейнесі башқұрт халық 
ауыз әдебиетінің түрлі жанрларында мәңгі өшпестей із 
қалдырды. Гуманистік, интернационалды идеяларға толы 
«Юлай мен Салауат» эпосы да батырлық бейнені қалып- 
тастыруға арналған. Эпоста Салауат бейнесі балалық 
шағынан бастап суреттеліп, әсіресе, оның тарихи тұлға 
болып қалыптасуға дейінгі үдеріске көп көңіл бөлінеді. 
Эпоста көтерілетін өзекті мәселелердің бірі - түрлі ұлт-181



тар арасындағы тең құқықтық мәселесі. Салауаттың 
күштілігі мен батылдылығы ол туралы айтылған өлең, 
ертегілерде де әсіреленіп бейнеленеді. Эпоста енді екі 
батырдың жекпе-жегі немесе батырдың құбыжықпен 
күресі емес, оның орнына соғыстың толық картиналары 
суреттеледі. Салауат бейнесі әрекет пен даму үдерісінде 
берілген. Осы мақсатпен эпос құрастырушылар он бес 
жастағы жас өспірімді саяхатқа жібереді. Екі жылдық 
саяхатында Салауат боярлар мен жанжалқойлардың
жерлерді тартып алып жатқанына, ормандардың
жойылып, халықтың сәл ғана білдірген наразылығы үшін 
жазаланып жатқандығына, жан төзбестік әділетсіздікке 
куә болады. Көптеген фольклортанушылардың пікірінше, 
«Юлай мен Салауат» эпосы халықтың бостандық сүйгіш 
рухын, өз халқының нақты бір тарихи жағдайда әлеуметтік 
шиеленіскен мәселелеріне орай әрекеттесу түріндегі 
жаңа эпос болып табылады. Батырдың ерлігі жауымен 
шайқасынан кейін анықталады.

Қорыта айтқанда, XVIII ғасырдан бергі 300 жылға жуық 
уақыт аралығында қазақ халқының басынан талай тарихи 
оқиғалар өтті. Олардың барлығы бірдей болмағанымен, 
ел тағдырына елеулі эсер еткен күрделі кезеңдері тарихи 
жырда бейнеленіп, ұрпақтан-ұрпаққа жетті. Олар халық- 
тың жауынгерлік тарихымен тығыз байланысты болған- 
дықтан, ұзақ уақыт бойына саяси тұрғыдан бұғатталды.

Зерттеу жұмысының барысында қазақ даласында 
болған тарихи оқиғалар негізінде туған тарихи жырлардың 
табиғатына тән заңдылықтар жөнінде төмендегідей ой- 
қорытындылары жасалды.

Ең алдымен тарихи эпос ел өміріндегі жуық арада 
болып өткен елеулі оқиғаларды суреттеуде эпостың басқа 
түрлеріне қарағанда шынайылыққа жақын. Себебі оның 
кейіпкерлерінің прототип! болады эр! сол тарихқа куэ 
болған адамдар шығарып таратады. Жырдағы ел қорғаны 
ерлердің ерліпн өз көзімен көрген я болмаса көргендерден 
естіген тарихты қайта жаңғыртып жырлап, көлемд! жыр ету 
талантты жыршылардың ғана қолынан келген. Эпикалық182



дәстүрдің мықты кезінде мұндай айтулы жыршылардың 
сөзін қалың жұрт та жаттап алып, бірден-бірге таратқан. 
Сондықтан тарихи жырлар тарихтың немесе тарихи 
тұлғаның тура тарихтағы көшірмесі емес, халық қалаған 
арман-мүддемен үйлескен идеалды тарих болып шығады. 
Ел үшін жауларымен егескен ерлерін ел-жұрт көкке көтеріп, 
дәріптеу арқылы лайықты бағасын берген. Қазақстандағы 
болып өткен тарихи оқиғаларды бейнелейтін тарихи 
жырлардың кейіпкерлеріне айналған тарихи батырлардың 
ерліктеріне тән ортақ сипат: ел тыныштығын күзету, туған 
жерді жат жұрттықтардан қорғап, халықты азаттыққа 
жеткізу мұраты. Тарихи жырлардағы «қорғаушы батыр» 
типі әр түрлі сипатта көрініс табады. Мәселен, Бөгенбай 
батырдың жалындаған жігерлі шағындағы батырлық 
кезеңінен гөрі сол батырлықтың тізгінін жас батырларға 
ұстатып, өзі ақылшы, ерлікке баулушы ретіндегі бейнесі 
басым. Бірақжыршыныңбастаусөзі мен кіріспесөздерінде 
оның 40 жыл бойына жауына қылыш ойнатқан көзсіз 
ерліктері еске түсіріліп отырады. Сол арқылы биік беделі 
мен кемеңгерлігін кейінгі ұрпақ қалай жалғастырып жатыр 
дейтін сауалға жауап беруі арқылы эпостағы «қорғаушы 
батыр» бейнесінің кейбір тарихи жырлардағы «ел қорғаны, 
кемеңгері» бейнесіне ауысуын көрсетеді.

Ал, тарихи жырлардағы Қабанбай шайқас үстіндегі 
ерлігімен ерекшеленеді. Оның тіпті әлсіреп төсек тартып 
жатқандағы намысын таптатпай жауына қарсы шабуы 
арқылы батырдың «қорғаушы батыр» ретіндегі бейнесі 
өзгеше беріледі.

Сырым батырдың елін-жерін қорғауын жыр эпостың 
батырларына жақындатып, «сарайға кіріп патшаға
бетпе-бет қарсы келген батыр» ретінде дәріптейді. Бұл 
мәселелердің барлығы тарихи жырлардағы түрлі кезең- 
дерге сәйкес «қорғаушы батырдың» іс-әрекеттерінің де 
әрқилы суреттелетіндігін көрсетеді. Мәселен, «Сұраншы 
батырдың» бір нұсқасында Сұраншы халқына баянды 
бақыт, құт болатын Жерұйықты іздейді. Өз жұртынан сырт 
жерден бақыт іздеу сарынының астарында қазақтың183 



жан-жақтан қысымға ұшырап, туған топырағынан тықсы- 
рылған тағдырының тарихы жатыр.

Тарихи эпос тілдік айшықтау мен көркемдік құралдары 
жөнінен де ерекшеленеді. Онда көне эпос, батырлық эпос- 
тардағыдай асыра әсірелеу мен мифтік бейнелер жоққа 
тән. Бейнелеу құралдары да шындық өмірге сай көрініс 
табады. Және географиялық жинақтаудан гөрі тарихи 
оқиғаға қатысты нақтылы жер-су атаулары аталады. Де­
мек, «қорғаушы батыр» бейнесін сомдауда тарихи эпос- 
тың басқа эпостық жанрлармен ұқсастығымен қатар, 
ерекшеліктері де мол екендігіне көз жеткіздік.

2.2 Эпикалық жырлардағы әйел батырлар бейнесі

Әлемдік фольклортануда қаһарман ерлермен бірге 
ерлік жасайтын әйелдердің бейнелері кеңінен ұсынылған. 
Негізгі кейіпкерлері жауынгер әйелдер болып табылатын 
түркі-моңғол халықтарының эпикалық және ертегілік 
туындыларының қаһармандары ретінде ағасын немесе 
күйеуін өлімге душар еткен жаулардың сазайын тартқы- 
затын батырдың қарындасы немесе әйелі көрініс табады.

Қазіргі заманғы түркі әлемі эпосында, яғни қырғыз- 
дарда «жир», өзбектерде «дастан», якуттарда «олонхо», 
түріктерде «дестан», тувалықтарда «тоол», хакастарда 
«алыптых нымах», алтайлықтардың «кай чёрчёктерінде»
әйел-батыр тіршілігін салыстырмалы-салғастырмалы
зерттеу үлкен қызығушылыққа ие. Батыр әйел бейнесін 
зерттеуде ең басты нәрсе, біздің пікірімізше, оның тіршілік 
ету ерекшелігі - қаһарманның сыртқы келбетінің өзгеруі, 
қалыңдық ретінде күйеу жігітпен күш сынасқан кезде 
көрсететін батырлығы, отбасы, туған-туыстары үшін 
күресуі. Көптеген халықтардың эпостық мәтіндерінде 
отбасының берекесін сақтаушы, адамдарды құтқарушы 
әйел батырлардың бейнесі кездеседі. Эпостарда батыр 
әйелдер еркіндікті сүюші асқан күш иесі, өзін ғана емес, 
өзінің жақындары мен туғандарын қатыгез хандар мен 
эпикалық құбыжықтардан қорғаушы ретінде суреттеледі.184



Түркі халықтары эпостарының ішінде қазақ, қырғыз, 
түрік, татар т.б. эпостарындағы әйел кеңесші және түсінік 
беруші болып табылады. Эпос зерттеушілері әйелдің мұн- 
дай дәрежеге ие болуы түркі халық ерте энтогенезіндегі 
әйелдік тектің бастаушы ретінде көрінуімен байланысты 
деп санайды. Егер этноста әйелге деген құрмет, оның 
сұлулығы мен табиғатына тамсану болмаса, эпостағы 
көне архаикалық қатпарлардың сақталуы екіталай еді. 
Эпикалық туындылардың әр жолында сұлулыққа деген 
көзқарас, әсемдікті сезіну кездеседі. Мұның құрылуына 
себеп болған басты нәрсе - шындықтың эстетикалық 
мәнін ұғу. Әйелдің ең үздік қасиеттеріне сыртқы сұлулы- 
ғымен қатар ішкі қасиеттері, жан дүниесінің тазалығы, 
ақылы жатады.

Көне (архаикалық) мотивтерден құралған қорғаушы 
батыр әйелдер ерекшеліктеріне назар аударайық. Бұл 
туралы фольклортанушы Ш. Ыбыраев: «...көне эпостарда 
алдымен көзге түсетіні - әйелдердің барлық мәселеде 
жетекші рөл атқаратындығы. Кейде әйел қаһарман 
ағасының, не інісінің орнына өзі соғысады, олардың кегін 
қайтарады. Көне эпоста да үйлену салтына байланысты 
жорықтар үлкен орын алады және әйелдердің өзіне 
жар таңдап, жолға шығатыны жиі кездеседі» деп, 
Ж.К. Лебедеваның эпостық жырларды типологиялық 
жағынан жікке бөлгенін көрсетеді:

1. Ерлерден бөлек тұратын әйелдер туралы;
2. Әйел шаман туралы;
3. Эпикалық әйел қаһарманның кәмелетке толуы;
4. Әйел батырдың өзіне жар іздеу тақырыбы;
5. Батыр әйелдің кек алу тақырыбы; т.б. [12,6.68-69].
Әрине біз де бұл айтылған пікірлерге толығымен 

қосыла отырып, мынандай жікке бөліп қарастырдық.
1. Әйел батырлардың бір кейіптен екінші бір кейіпке 

ауысуы;
2. Әйелдердің айлакерлігі;
3. Отбасын, жақын туыстарын қорғаушы әйел батыр­

лар; 185



4. Ер батырлармен жекпе-жекке шығуы;
5. Жақындарына опасыздығы;
Якут халқының «Кыыс Дэбилийэ» олонхосының 

Н.П. Бурнашев нұсқасында [122] Кыыс Дэбилийэ батыр 
әйелі жалғыз өзі Орталық әлемде өмір сүреді, мыңғырған 
жылқысы бар өте бай болады. Ол Айыы тайпасына көмек 
беру үшін үш басты Ексекю мифологиялық құсына айна­
лып күрес алаңына барады. Мұндағы жануарлар бейнесі 
кейіпкерлердің батырлық және магиялық қабілеттерін 
көрсету үшін берілген деген қорытындыға келеміз. Осы­
лайша, Жоғары әлемнің тұрғындары мифологиялық құс- 
тар Ексекю мен Қыран түрінде көрінеді. Кыыс Дэбилийэ 
Орталық әлемге қуылғандықтан, оның тағдыры алдын ала 
шешілген еді, ол асқан күшке ие болып Ексекюге айналып 
кетеді.

Эпикалық мәтіндерде батыр әйел басқа антропо- 
морфтық кейіпке ене отырып, ер адамның бейнесінде де 
кездеседі. «Кыыс Бухатыыр» олонхосында батыр әйел 
әскери жорық алдында дәстүрлі олонхо мәнеріне сай 
батыр еркектің бейнесіне енеді. Олонхода қаһарманның 
нақты портреті сипатталмайды. Бұған батыр еркектің 
дәстүрлі портретінің батыр әйелдің портретіне сәйкес 
келмеуі себеп болса керек. Бірақ ол батыр кейпіне ене 
салысымен, эпоста айыы батырына тән сыртқы келбетті 
суреттеу сипаты басталады. «Ай Хуучин» хакас эпосында 
үлкен әпкесі батыр қыз Хыс Хан тек өлгеннен соң өзінің 
шын кейіпіне енеді. Бұл - тек әскери іс үшін туылған батыр 
қыздың некесіздігінің ежелгі мотивінің көрінісі. Берілген 
эпоста ол дәстүр бойынша емес, өзінің қалауымен асқан 
ерлікпен туған жерін қорғау және оның мұрагері - інісін 
тәрбиелеу үшін жеке өмірінен бас тартады. Хыс Хан күйеу 
жігіттер құда түсіп келмеу үшін өмір бойы бетперде киіп 
өткен. Оның үстіне, тіпті, өзінің есімін Хыс Хан (хан қыз) 
деп өзгертеді. Ал оның шын есімі - Ай-Чарых-Хыс. Хыс Хан 
сонымен қатар ерекше қасиетке ие - ол көріпкел, бәрін 
естуші, дана әйел, бұл эпостың ежелгі қабаты - дана ата- 
бабалар жайлы мифтерге жатады.186



Басты кейіпкер батыр қыз Ай Хуучин күрес барысында 
көкек құсқа айналып, күрес алаңынан алшақ ұшып кетеді. 
Хакастық эпоста көкек құс белгілі бір орын алады. Бұл 
Хыс Ханның әпкесін жерлеу кезінде таза дауысты көкек 
құс сайраған эпизодта сипатталады. Ол Хыс Хан, Хан 
Мерген, сонымен қатар ата-анасы және Ай Хуучиннің өзі 
жататын текті әулет өкілдерінің құпия қабірінің орналасу 
орны туралы мәлімет береді. Бұл құс бейнесі хакастардың 
шамандыққа дейінгі мифологиясы - тотемдік көзқарас- 
пен байланысты болса керек.

Алтайлық «Очи-Бала» эпосында батыр қыз Очи-Бала 
нағыз «Амазонка» кейпінде бейнеленгенін төмендегі жыр 
жолдарынан көреміз:

...Очы Бала. Азулудан адын мунген 
Эргектудин тилин пулер, 
Андап- куштап журер жанғы, 
Адар саадак тайан журер 
жарынында жаншары жок, поко путкен. 
Омырткада уйеси жок, поко путкен, 
Пек тер путкен пелинде
Пежен айгыр мал жургедий, 
Акжаландый жардында 
Алтан ууз кой тургадый [123, 6.92]

Очи-Бала. Ездила на коне из клыкастых, 
Знала язык когтистых [зверей], 
Зверовать-птицевать имела обычай. 
Опора её - стреляющий лук
От рождения рослая, в плечах без выступов. 
От рождения сильная, в суставах без выемок 
На спине, крепкой от рождения, 
В пятьдесят жеребцов табуны могли бы пастись. 
На лопатках ее, как на белой равнине, 
В шестьдесят [баранов] отары могли бы стоять 

[123, с. 93]187



Ол хакастық батыр қыздар секілді бостандыққа тал- 
пынады, аңшылықпен айналысып, жеке өмір сүреді. Бі- 
рақ, әйелге тиісті қырларды сақтап қалған: өзі шебер, өзі 
тігінші, өзі әнші, айрықша сұлулығымен ерекшеленеді.

Очи-бала Кан-Таадьи-Бидің иелігіне келген кезде, 
болжағыш батыр қыз қулыққа көшіп, тілалғыш қызметші 
қызға айналып, Кан-Таадьи-Биге су береді, яғни оны 
фантастикалық күшінен айырады. Сөйтіп оны оңай жеңеді. 
Қорқуды білмейтін батыр және мінезді Очи-Бала біреуді 
ренжітуді, қорғансыз тайпаларды шауып, тонаушылық 
жасауды ойына да алмайды. Бірақ өзін ренжіткендерді де 
аямайды.

«Ағасы мен қарындасы туралы ертегі» атты тувалық 
эпоста [124] Бокту Кириш батыр мен оның қарындасы 
Бора Шэлей туралы сөз болады. Ағасы күтпеген жерден 
қаза тапқаннан кейін қарындасы оның кейпіне еніп, 
ағасының атынан күйеу жігіттерге арналған сайыстарға 
қатысып, тірілтуші қалыңдықты табады. Бұдан кейін ол 
қоянға айналып, қашып кетеді. Тувалық шығармалардың 
зерттеушісі С.М. Орусоол атап көрсеткендей: «...Боктуг- 
Кириш және Бора-Шэлей» туындысында қаза тапқан 
ағасы үшін батырлық күрестерге баратын ақылды, 
тапқыр, батыл қыздың бейнесі құрылған. Бора-Шэлей - 
мерген садақшы, жақсы шабандоз, жауынгер батыр» [125]. 
Бұған ұқсас мотивтер қазақ дастаны «Жаскелеңде» де 
кездеседі, мұнда да батырдың қарындасы Аягөздің ерлігі 
суреттеледі. Жаскелең Найман деген қалмақ ханының 
қызы Қоңыршаны түсінде көріп ғашық болып, анасының 
батасын да алмай сапарға аттанады. Фольклортанушы 
Б. Әзібаева дастандардағы сюжет, мотивтерді зерттей 
келе, оларды екіге бөліп қарастырады. Сонымен қатар, 
«ғашықтық дастан мен байырғы эпостың жанрлық
белгілері, ерекшеліктері біртұтас құбылыс ретінде
көрініс береді, аталған жанрлардың дәстүрлі тәсіл, 
әдістері тығыз байланыса үлкен шеберлікпен ұштасып, 
түсінде көріп ғашық болған қызға қосылуды армандаған 
Жаскелеңнің батырлық тұлғасын сомдауға қызмет етеді»188 



деп сипаттайды [126, 6.125]. Батыр Оразбайдың отыз 
МЫҢ әскерімен соғысып жатқанына он үш күн болғанда 
тұлпары шаршап, әлсірейді. Батырдың рухы түсе бастай­
ды. Баласының қиындыққа душар болғанын түсінде көр- 
ген анасы қарындасы Аягөзді көмекке жібереді. Ағасына 
көмекке келіп:

Он екі күндей үрысып, 
Он екі мыңын жығыпты. 
Қалғандары к,алмак,тың 
Сайға қашты жүгіріп 
Белінен алды Аягөз 
Атайын деп қол жанап 
Жез қаптаған садак,ты-ай 
Қалмақты қырып келеді 
Бет алдына к,аратпай 
«Он үш күнде айналып, 
Қалмақты қырып болыпты, 
Екпіні қыздың шыдатпай» -

деп суреттелетін [126, 6.29] Жаскелеңнің қарындасы - 
батыр қыз Аягөздің бейнесі көне эпостағы отбасы, 
жақындарын қорғайтын батыр әйел типіне жатады. Қарт 
ананың Жаскелеңге тұлпар, қару сыйлауы, анасының ба- 
тасын алмай сапарға аттануы да архаикалық мотивтер- 
дің бірі. «Әкесінің баласымен жекпе-жегі», «ағасының қа- 
рындасымен жекпе-жегі», «қалыңдықтың күйеу баламен 
жекпе-жегі» мотивтері анаеркі кезеңі ыдырап, атаеркі 
кезеңіне өту кезінде пайда болған деп болжауға болады.

Бірін-бірі танымаған ағалы-қарындас жекпе-жекке 
шығады. Екеуінің күштері тең болып, жекпе-жек сәтті 
аяқталады. Мұнда әйелдің ерлігі батырдан кем емес 
екендігі, әйелдің көмегімен жауды жеңгені ерекшеленіп 
көрсетіледі. Бір тараптан, Аягөздің бейнесі архаикалық 
эпостарда жиі кездесетін ағасының немесе інісінің орнына 
жаумен күресетін батыр әйел бейнесіне жақын.

Эпоста жар таңдау мотиві арқылы әйел бейнесі 
тұлғалана түседі. Мысалға, «Дариға қыз» дастандық189 



эпосында жоғарыда атап өткен мотивтердің бірі - «күйеу 
жігітпен жекпе-жекке шығу» айқын көрініс табады. 
Дастан өзі екі бөлімнен тұрады. Алғашқы бөлімінде 
ерлікпен үйлену мотиві арқылы Дариға қыздың бейнесі 
жан-жақты сипатталады. Дастанның сюжетіне қысқаша 
тоқталсақ, оқиға Әлидің атағы жер жарған Дариғамен 
күш сынасуынан басталады. Олардың бұл шайқасы он 
бес күн, он бес түнге созылады. Әли бір марте ғана күресті 
тоқтатуға өтініш жасайды, оның себебі осы уақыттағы 
бүкіл қаза болған намаздарын өтеу еді. Қызбен жекпе- 
жекте әбден түңілген Әли Алладан көмек сұрайды. Тілеуі 
қабыл болып, Дариғаны жеңіп, оған үйленеді. Бір күні Әли 
өзінің туған жеріне қайтады. Дариғадан туған ұлы ерекше 
болып өседі. Ержеткенде әкесі туралы жұрттан естіген ұлы 
Маһди шешесін тыңдамай, әкесін іздеуге шығады. Көптеген 
қиындықтардан өтіп, Әлидің өзінің он жеті ұлының 
батырлық жекпе-жегіне қарап отырғанына куә болады. 
Маһди оның он жеті ұлын түгел жеңгенде, атаққұмар Әли 
жекпе-жекке өзі шығады. Маһдидің «0, менің арыстан 
әкем, Әли, маған күш бер!» деп мінәжат еткенін естігенде, 
іштей құдайға алғысын білдіріп, мұның өз ұлы екеніне көз 
жетеді. Әкесімен жекпе-жекке шығуды ұят көрген Маһди 
тауға қашып, жер астына тығылады.

Егер басқа зерттеушілер дастандағы ислам дінін 
насихаттауға көп көңіл белее, біз әйел дің ерл ігі, батырл ығын 
көрсетіп Дариғаның бейнесін ашуға назар аудардық.

Қыз к,ылып Дариғаны Қүдай к,ылған, 
Қыз болса да еркектен артық болған, 
Бүлжерде шаһарлардың адамдары 
Түрады Дариғаның әмірі бірлән [127, 6.41].

Дариға тек алып күш иесі ғана емес, сонымен қатар 
елінің батыры, ханға лайық құрмет пен сенімге ие тұлға 
ретінде суреттеледі.

Түркі халықтарының фольклорында батыр қыздар 
өздеріне жар болуға лайық ерлерді жолықтырады. Егер 
қыз жеңіліс тапса, ол жауынгерлік жолдан бас тартып.190 



тұрмысқа шығады, егер жеңсе, жігіттің басын алады. 
Батыр қыздар өздеріне лайық емес батырмен жекпе- 
жекке шыққанда оны жеңудің айла, тәсілдерін білген. 
Алғаш күрескенде Дариғадан жеңіле бастаған Әли құдайға 
құлшылық етіп күш жинайды да, екінші рет жекпе-жекке 
шыққанда жеңеді. Дариға өзінің күшіне сенеді. Әдетте, 
батыр қыздар жекпе-жекте ешкімге есесін жібермейді.

Сонымен қатар, жекпе-жекте олар өздері теңі деп 
тапқан, өздері ұнатқан ерлердің жеңіске жетуіне мүмкіндік 
берген. Дариға да Әлидің болашақ жары болатынын 
сезеді. Осы жар таңдау мотиві арқылы тек ер батырдың 
ғана емес, әйел батырлардың да мінез ерекшелігі, жалпы 
бейнесі анықталады.

Өзбектердің «Орзигул» дастаны отбасындағы қыз 
балаға деген феодалдық қарым-қатынастың қайшы- 
лығына құрылған. Дастанның мазмұнына қысқаша тоқ- 
талып өтсек, Орзигулдың жоғалғанын білген Қарахан 
Кушканот сарайына он мыңдаған әскерін жібереді. Мұнда 
жас жігіт жалғыз өзі қалың жауға қарсы тұрып, ерлікпен 
шайқасады, бірақ өзі қатты жараланады. Қоршауда қалған 
Орзигул ер адамның киімін киіп, күреске шығып,жауларын 
жеңеді. Шопан Дононың ақылы бойынша Орзигул жаралы 
күйеуін дәрілік шөптермен емдейді. Көп ұзамай ол тәуір 
болып, үшеуі Қарахан әскеріне қарсы тұрады. Жау қашады. 
Ерлі-зайыптылар Октошқа қайтып, Кушканот сарайын 
шопанға сыйға тартады.

Орзигул дұшпандарына өзі қарсы тұрмақшы болады. 
Бірақ батыр көзі тірі тұрғанда оның өзі үшін жаумен 
айқасқанына жол бергісі келмейді. Ол жарақаттанған 
кезде ғана Орзигул: «Қараханның әйелі болғанша, жау­
мен айқасып өлгенім жақсы» деп шайқасқа шығады. 
Эпостың басты кейіпкері Орзигул де басқа түркі халық 
эпостарындағы әйел кейіпкерлер секілді өз отбасын, өз 
басының жеке мүддесін қорғау үшін қолына қару алып 
жауға қарсы шығады.

Халық өміріндегі әйелдің рөлі мен маңызы якут 
және қазақ халықтарының туындыларында жан-жақты191



көрініс табады. Әсіресе, мұны қаһармандық эпостардан 
көре аламыз. Екі халық та қыз баланың тәрбиесіне 
айрықша назар аударады. Олар үшін қыз бала - ұрпақ 
жалғастырушы. Якут эпосындағы негізгі бейнелердің 
бірі әйел, көбінесе, батыр болып келеді. Кыыс Дэбилийэ 
бейнесі жоғарыдан жіберілген үш әлемді кеңістіктен 
келген қаһарман. Қазақтың «Қобыланды батырындағы» 
Қарлыға - қызылбастардың ханы Көбіктіның бұла өскен 
ерке қызы. Бұл қыздардың екеуі де текті жерден шыққан. 
Әдемі де, сымбатты қыздар өздерін қорғай алатын 
жандар. Сырт келбетіне келер болсақ, «Болмысы берік, 
тұлғасы зор, өте шапшаң қимылдайтын» Кыыс Дэбилийэ 
расымен де батыр бейнесінде сипатталады. Сондықтан 
одан барлығы қорқады. Ол өзінің әйелдік нәзіктігін 
жасырады. Ал Қарлыға керісінше, өзінің күшін жасырады. 
Қыздардың батырлық күштері майданда көрінеді, күш- 
қуаты жағынан, тіпті, батыр ерлерден асып түседі. 
Чугдаан батырдың өтінішімен Кыыс Дэбилийэ Айыы руын 
қорғау үшін алыс жолға шықса, Қарлыға Қобыланды 
үшін өз халқына қарсы шығады. Шайқас кезінде батыр 
қыздардың жігері мен қажымас қайраты ерекше көрінеді. 
Батырлар өлім мен өмірдің арасында жатқанда көмекке 
осы батыр қыздар келеді. Кыыс Дэбилийэ батыр өзінің 
құбыла алатын мүмкіндігімен ерекшеленеді. Оның үш 
әлем кеңістігінде шарықтап ұшып, қыранға айналуы 
олонхоның шексіз қиялынан туған. Қазақ эпосы шынайы 
өмірге негізделгендіктен Қарлыға өз болмысын өзгерте 
алмайды, бірақ айласы бір басына жетеді. Якут және 
қазақ туындыларындағы батыр қыздардың функциясына 
кейбір ерекшеліктер тән. Мәселен, Кыыс Дэбилийэ бейне- 
сі олонходағы негізгі бейне болып табылады, сондықтан 
ол негізгі орынды алады. Ол Чугдан батырды өлім аузы- 
нан құтқарады, Айыы руын Абаасылардан қорғайды, 
оның өтініші бойынша өрімі сегіз аршыдай бақсы Айталы 
Орталық әлемге батасын береді, Кыыс Дэбилийэ өзінің 
батырлары Ургунньук батыр мен Кун Эрилидің көзін 
ашады және оларды түрлі жамандықтан тазартады,192 



төменгі Абаасы әлемінен Хаанчылаан адамдар тегінің 
арғы ата-анасының қашуын ұйымдастырады. Бұдан соң 
ол Күн адамдары, Айыы руын жалғастырушыларды некеге 
отырғызады.

Қарлыға - «Қобыланды батыр» эпосындағы жанама 
кейіпкер. Оның батыр екендігі соғыс басталғанда ғана 
көрінеді. Соған қарамастан, ол орталық кейіпкерлердің 
бірі саналады және эпостағы барлық оқиғалар соның 
айналасында өтеді. Ол Қобыландыны абақтыдан құтқа- 
рады, жас батырларды көмекке шақырады, жан аямай 
шайқасқа түседі. Сонымен қатар, өзіне ең жақын деген 
адамдары - әкесі мен ағасына опасыздық жасайды [128, 
6.335]. Қыздардың мінезінде бір өзгешелік анық көрінеді. 
Кыыс Дэбилийэ өзінің албырт және түнерген мінезіне 
қарамастан, ешкімді өлтірмейді. Ол болмашы қалжыңы 
үшін Эриэдэ Бэргэннен өш алады, бірақ оны тірі қалды- 
рады. Тіпті Абаасыдан шыққан мыстан Тынырахтаах 
Дыгыйдаан Бегені де өлтірмейді. Яғни, батыр Кыыс 
Дэбилийэ - адами тұрғыдан алғанда таза әрі күнәсіз. Ал, 
Қарлыға өз әкесі мен ағасына шабуыл жасайды. Бәлкім, 
жауынгер халық үшін сол кездің қатал заңдарына орай 
бұл - талқыланбайтын заң, тіпті қалыпты жағдай болуы 
мүмкін. Қарлыға бейнесі туралы Ә.Диваев мақаласында 
былай дейді: «...жыршы да, халық та Қарлығаның мінез- 
құлқын кінәламайды.Жырдажүрекмейірімінжоғалтпаған 
халықҚарлығаныңбарлықісінақтап  шығады. Қобыланды 
өте ауыр қылмыс деп кінәлаған Қарлығаның әрекеттерін 
басқаша бағалайды, дәлірек айтқанда - жас жанның 
жалынды махаббатының нәтижесі деп түсінеді» [129, б. 
140-141].

Қаһармандық эпостардың соңында да айырма- 
шылықтар көрінеді. Олонхоның соңында батыр Кыыс 
Дэбилийэ халқының батасын алып, Айыы тайпасын 
қорғау үшін әрі оларға қамқорлық жасау үшін өз міндетін 
атқаруға аттанады. Ол отбасын құрып, ана болу жайлы 
ойланбайды. Ал Қарлыға өзі ұзақ күткен Қобыланды 
батырға тұрмысқа шығып, оның екінші әйелі атанады. Ол193



ҚобыландыбатырдыңбіріншіәйеліҚұртқаментілтабысып, 
барлығы тату-тәтті ғұмыр кешеді. Эпос ссылай аяқталады. 
Жоғарыда айтылғандарды жалпылай айтқанда, батыр 
қыз Кыыс Дэбилийэ Орталық әлем халқының еркіндігі 
мен бақыты үшін күресуші, ал Қарлығаның батырлық 
әрекеттері оның шынайы махаббатынан туған.

Сонымен қоса, Қарлыға Қобыланды батырдың 
серігі, досы ретінде де бейнеленеді. Бұған төмендегі жыр 
жолдары дәлел:

Көмек берер демеймін, 
Сайымның үлы Қараман 
Әйел болсаң қатар ең, 
Мүңымды саған айтамын. 
Ерсе жинап қолымнан, 
Ермесе тастап соңымнан, 
Ертең түстен к,алмаспын [54, б. 147].

Тоқтарбай елін жау шапқан кезде, Қобыланды батыр 
өз мұңын жолсерігі Қараманға емес, Қарлығаға айтқаны 
олардың ДОС екендігінің дәлелі. Сондай-ақ, Қарлығаның 
әйелден шыққан батыр екенін, батыр өмірінде оның 
қызметінің маңыздылығын білдіреді. Қарлығаның мұндай 
қасиеті туралы М.Әуезов былай дейді: «...батырды қатты 
сүйген екі әйелдің психологиялық жағынан шыншыл 
да әсерлі, асқан көркем бейнелері жасалған. Егер 
Қобыландының жұбайы Құртқа күйеуінің қамын жеп, 
қиядағыны болжап қарсы әрекет ететін шын достың, 
терең дана махаббатының бейнесі болса, ал Қарлыға 
нағыз құштар да іңкәр, буырқанған махаббаттың бейнесі. 
Сүйгеніне бола ол ештеңеден тайсалмайды, туысқандық 
және рулық шырғаны бұзып, туған әкесі мен ағасын, 
еліжұртын құрбан етіп кетеді» [130, б. 239].

Якуттың «Кыыс Дэбилийэ» олонхосының және
«Қобыланды батыр» атты қазақ қаһармандық эпосының 
батыр қыздарының келесідей ұқсастықтары бар: текті 
әулеттен шығуы, сыртқы келбеттерінің сұлулығы, алып 
күш. Ал айырмашылықтары адамдарға деген қарым-194 



қатынасынан көрінеді. Кыыс Дэбилийэ күресі - Орталық 
әлемдегі жақсылық пен тыныштық үшін күрес, сондықтан 
ол ешкімді өлтірмейді. Ол тектілік пен әділеттіліктің үлгісі. 
Қарлығаның күресі - махаббатжолындағы күрес, тіпті осы 
жолда жақындарын да құрбан етті. Бұған оның тәрбиесіне 
сол өмір сүрген кезеңіндегі қатал заңдардың да ықпалы 
болды. Қатал да, бекем қыздар Кыыс Дэбилийэ мен 
Қарлыға жақсы кеңесші, әрі батыр ерлердің сенімді 
қамқоршысы болып табылады. Бұл олардың негізгі 
қызметі, сонымен қатар осыдан якут, қазақ халықтары 
эпосындағы батыр қыздар бейнесінің ұқсастығын көре 
аламыз.

Эпостың орталық бөлігінде сыртқы және ішкі жауларға 
қарсы әрекетте, батырлық істерде танылатын патриотизм 
идеясы орын алады. Эпос қаһармандары адамгершілік 
қасиетке ие, олар үлкенге лайық құрмет көрсетеді, әсіресе 
аналар мен әйелдерді ерекше сыйлайды. Қаһармандық 
қасиетті әйелдерден де көруге болады.

«Ойсыл және Күнбатыр» атты өзбек дастанындағы 
Ойсыл ханшаның ерлігі Томиристің ерлігімен ұқсас 
келеді. Аты аңызға айналған жеті қыздың ұзақ жылдар 
бойы оғыздардың билеушілері болған бейнелері әлемге 
әйгілі тарихшы Әбілғазының «Текті түрікмен» еңбегінде 
көрініс тапқан. Әйел батырлардың бейнесі қатарларында 
Манастың тірегі және кеңесшісі болған Қаныкейдің да 
өзіндік орны бар. Өзінің идеялық және көркемдікжағынан 
бұл бейне де эпопеядағы бас кейіпкерден кейінгі басты 
орындардың бірін алады. Біздіңше, оның бейнесін ел 
билеушісінен де жоғары қоятын зерттеушілердің бағыты 
дұрыс, себебі ол ерлігі жағынан да, ақыл-парасаты 
жағынан да ханнан, өзінің күйеуінен асып түседі. Қаныкей 
көп қасиеті жағынан «Қобыланды батыр», «Урал батыр», 
«Еренсе-сэсэне» атты түркі халық эпостарындағы әйел 
бейнелеріне ұқсас келеді.

Енді қырғыз эпосындағы әйел батырлардың бейне- 
леріне тоқталып өтейік. Қырғыз фольклорында да әйел 
батырлардың бейнесі қазақ фольклорындағый анаеркі195 



дәуірінен бері келе жатыр. Қаһармандық эпостың тақы- 
рыбы көбіне соғысқа арналады және ондағы басты қа- 
һармандар ерлер болады. Эпостың терең қатпарында 
батыр қыз Сайқалдың алатын орны ерекше. Ол өзінің 
бастауын анаеркі дәуірінен алатынын оның эпостың 
өзге батырларымен күш сынасқанынан, өзінің жері 
мен руын қорғауынан көруге болады. Халық арасында 
«Сайқал қыз» архаикалық-батырлық эпосы бар. Батыр 
қыз туралы ежелгі мотив түркі-моңғол халықтарының, 
оның ішінде алтайлықтар, шор, хакастықтардың халық
ауыз шығармашылығында жиі кездеседі. Мәселен,
«Алып - Манаш», «Алтын-Тана», «Алтын-Арыг» және тағы 
басқа эпостары. Бұл әсіресе, архаикалық эпостың негізін 
құрайтын батырдың үйлену тойында, қалыңдық пен 
күйеу жігіттің күш сынастыру кезінде көрінеді. Қырғыз 
эпосы «Манаста» батыр қыздың күйеу жігітпен күш 
сынасу кезінде жеңіске жетуі, одан соң оның әпкесінің 
көмекке келіп, ерлерше киініп, жеңіске жеткен соң 
қалыңдықты өзінің келіні ретінде алып кету мотивтері 
өзгерген түрде кездеседі. Осылайша, Сайқал Теиш 
ханның тойында өзімен күресіп жатқан Манастың өзін 
аттан түсіре жаздайды, себебі ол Манасқа ұнап қалған 
еді. Дастанды айтушылардың сөзіне қарағанда Сайқал 
Манасты ертоқымына қайта отырғызады, себебі оның 
елінің алдында абыройсыз болып қалуын қаламаған еді. 
Сайқал халық анасы Қаныкейден соң екінші әйел болуға 
келіспейді, ол халық сенімі бойынша батырдың өлімнен 
соңғы өмірінде әйелі боламын деп шарт қояды. Сайқал 
қыздың бейнесі өзінің батырлығымен, адамгершілігі мен 
әйелдік қасиеттерімен эпостың ежелгі қатпарларында 
айтарлықтай орын алды.

Батыр қыздардың бейнесін жасау жалпы түркі ха- 
лықтарының эпикалық мифологиялық шығармаларына 
тән сипат болып табылады. Егер батыр қыз Сайқал 
өлімнен соңғы өмірінде Манастың әйелі болуға дайын 
болса, батырлардың кәдімгі өмірінде де орын алған 
әйел бейнелер бар: Ер Төстіктікі - Кенжеке, Манастікі -196 



халық анасы Қаныкей. Мұнда көп әйелділік шығыс 
халықтарының эпосына тән құбылыс екенін атап өту 
керек. Тек «Манас» эпосында ғана емес, өзге де қырғыз 
эпостарында, мәселен «Жаңыл мырза» жырында да 
әйелдер шешуші рөл атқарады. Қырғыздың «Жаңыл- 
мырза» жыры өзге эпостарға қарағанда ерекше әрі 
маңызды орынға ие. Мұның ерекшелігі: әдеттегі батыр 
жігіт орнына сыртқы және ішкі жаулардан елін қорғайтын 
батыр әйел бейнесінің болуы. Қырғыз халық эпостарында 
Қаныкей, Сайқал қыз секілді өзге де батыр әйел бейнелері 
кездеседі. Жаңыл Мырза бейнесінің өзге батыр әйелдер 
бейнесінен айырмашылығы сол ол өзінің бар ғұмырын 
елінің ар-намысы мен абыройын қорғауға арнайды.

«Жаңыл-Мырза» жыры төрт нұсқалы, оның үшеуі 
Т. Молдоның, А.Чоробаеваның және Ы. Абдрахманованың 
нұсқалары ретінде белгілі. Ал М. Мусульманкуловтың 
нұсқасы жазба түрінде сақталған. Аталған нұсқалардың 
бәрі Жаңыл-Мырзаның ерліктерін баяндайды, жалпы 
сюжеттік негізі бірдей, сарын мен ішкі мазмұнында ғана 
айырмашылықтар байқалады.

М. Мусульманкуловтың нұсқасын қарап көрелік. 
Мұнда, қырғыздың нойғұт руынан шыққан Жаңыл есімді 
қыз жастайынан ерекше болып, он екі жасында садақ 
тартып, тазымен бүркіт аулайды. Өзінің мергендік өнерімен 
халыққа танылып, он алты жасында қырық жігіттен 
құралған шағын жасақты басқарып, халық жауларына 
қарсы соғысады. Осы күрестен кейін жаулар нойғұт 
руының мекенін айналып өтетін болған делінеді.

Қалмақ хандары Жаңылға тойтарыс бере алмай, тонап 
алған мүліктерін қайтарып беруге мәжбүр болады. Жаңыл 
нойғұт жерінен өтетін саудагерлердің алыс-берісін жеке 
өзі бақылап, басқарып, мұқтаж жандарға ақша тарататын 
болған. Жаңыл атағының шарықтау шағында екі ер батыр 
пайда болады. Олар Улбурчек жэне Буртуй. Екі батырдың 
мақсаты Жаңылды жеңіп, оған үйлену. Аталған екі батыр 
Жаңылмен күресіп, қаза табады да, жүз шақты әскері 
тұтқынға түседі. Әрмен қарай басқа жағдайлар көрініс197 



алады. Жаңыл өзінің алтын сақинасын тосып алған адамға 
тұрмысқа шығатыны туралы жариялайды. Алайда, алтын 
сақинаны тосып алмақ түгілі, қыз қасына жақындап, оның 
көзіне тура қарауға ешкімнің батылы жетпейді.

Учуке және Тюлькю атты қалмақ жігіттері нойғұт- 
тарды жойып, жерін тартып алмақ мақсатпен Қашқарға 
аттанады. Олардың Атакөз және Шабанты атты жансыз- 
дары нойғұттарға алдын-ала келіп, нойғұт тайпасы туралы 
ақпарат жинайды. Содан, Учуке мен Тюлькю нойғұт тай- 
пасының малын айдап алып кетеді. Жаңыл барымта- 
шылардың кім екенін білген соң, олармен бейбіт келісімге 
келуге әрекет жасайды. Бірақ ойлағаны болмаған соң, 
жеңістерін тойлап отырған жауларын садақпен бірітіндеп 
өлтіріп, Атакөз бен Шабантыны да жайратып салады. 
Жауларын жерлеп, өз тайпасына тиесілі үйірді айдап, еліне 
қайтады. Тайпасымен бірге өзге мекенге қоныс аударады. 
Осы сәтті пайдаланып, қалмақ ханы Тұрсын қалың 
әскерімен Жаңылдың ауылын қолға түсіреді. Батыр қыз 
айлаға басып, Тұрсын ханға тұрмысқа шығатынын айтып, 
жұртын құтқарып қалады.

Қалмақ халқының үлкендері жиналып, Жаңыл 
қолынан қаза тапқан батырладың құнын талап етуді 
ойластырады. Алдына барып айта алмайтын болған соң, 
ортадан бір жігіт шығарып, Жаңылдың алтын сақинасын 
алып келуді тапсырады. Жігіт көпес кейпінде бикештердің 
ойындарына қатысады. Сол ойында Жаңыл да бар еді, 
әлгі жігіт Жаңылдың алтын сақинасын қолынан жұлып 
алып, қаша жөнеледі. Жаңыл өзінің берген уәдесіне сай, 
елінің батасын алып, өзінің болашақ жарының ауылына, 
Қалтай ақсақалдың алдына барады. Тұрмыс құрып, 
ұлды болады. Уақыт өте келе, бұрынғы сауытын киіп, 
жүйрік тұлпарына мініп, еліне, Қашқарға қарай бет алады. 
Жолда қуғыншылармен соғысады. Садақпен бірінен соң 
бірін атып, қуғыншылардың бетін қайтарады және соңғы 
жебесінің межесі Қалтай адамы Абыл мен өз ұлы болады. 
Осы көрініспен эпостың бұл нұсқасы аяқталады.198



«Әкем менің - Қойғұт, елім менің - нойғұт» [131,6.222] - 
бұл бикеш-батыр Жаңылдың Учуке мен Тюльконың нойғұт 
тайпасының үйірін айдап алып кеткендегі, еліне айтқан 
сөзі еді. Дегенмен Жаңыл асығыс іс қылмайтын өте әділ 
батыр. Ол Учуке мен Тюл ьконы сынға ал мақ бол ып шешеді. 
Әсіресе, Тюлько өзінің ақылымен өзге батырлардан ерек 
болатын. Әуелде Жаңылдың назары Учуке мен Тюл ьконы ң 
келбетіне ауады, алайда, олардың келемежіне ұшырап, 
намысының тапталғанын сезінеді. Заты әйел болса да 
намысын қорғауға бекінеді. Эпостағы осы бір сарын 
Жаңылдың алданып, Қалтай шалға тұрмысқа шығуға 
мәжбүр болған тұсында да көрініс табады. Сонымен 
қатар, Жаңылдың рухының асқақтығына, тәуелсіздігі мен 
ар-ожданын қорғауға деген ынтасына баса көңіл бөлгенін 
байқай аламыз

Осылайша, «Жаңыл-Мырза» эпосы ұлттық бағытта 
ердің емес әйел затының ерлік істерін баяндаумен 
ерекшеленеді. Жыршылардың айтуынша, оның заманы 
мінсіз әрі әділ болған. Жаңыл батырға типтес бейненің 
бірі - «Қырық қыз» қарақалпақ батырлық эпосының бас 
қаһарманы Гүләйім. Саркоп қаласында туратын Аллаяр 
деген байдың алты ұлы мен Гүләйім деген қызы болады. 
Гүләйім бой жеткен соң, құда түсушілер саны көбейе 
бастайды. Бірақ қыз ешқайсысын ұнатпай, қайтарып 
жібереді. Содан кейін Гүләйім жанына қырық қызды ертіп, 
Муалы деген жайлауға қорған салдырып, көшіп кетеді.

Гүләйім қырық қыздан құрылған топ құрып, күресу 
амалдарын, алысудың айласын, құрал-жарақты қалай 
пайдалану керектігін үйретіп, елін қорғауға дайындайды. 
ҚалмақханыСұртайшаСаркопқаласынашабуылжасайды. 
Қала тұрғындарын тұтқынға алады. Бұл хабарды естіген 
Гүләйім қырық қыз-жауынгерлерін ертіп, қалмақ ханына 
қарсы күреседі:

..Миуалыны жайлаған, 
Қырык, к,ыз ертіп соңына, 
Соғыск,а белін байлаған. 
Гүләйімдей перизат 199



Бедеулерін баптаған, 
Қаруларын сайлаған. 
Қырық күншілік жорык,к,а 
Бір күні сапар шегеді.
Шынықтырып аттардың
Ащы терін төгеді... [ 132, 6.34]

Гүләйім, қырық қыз-жауынгерлер мен Хорезм қала- 
сының батыр жігіті Арыстан басына келген қиындықтар- 
ға қарамастан, олар басқыншыларға қарсы аяусыз соққы 
береді. Ақырында Хорезм мен Түркістан халқын дұшпан- 
нан құтқарады. Жау майданында ерлік көрсеткен Арыстан 
батырға Гүләйім қосылады. Жырда Гүләйімнің бас мақсаты 
қарақалпақ жерін жатжұрттық басқыншыларынан қорғау, 
қалмақ ханы Сұртайша мен қызылбас ханы Надиршаның 
зорлық-зомбылығынан азат ету:

Сөйлейді сонда Гүләйім:
Талап алған залым жаулар елімді.
Тыңдамады жетім-жесір шеріңді.
Шөлге к,амап к,асиетті халк,ымды, 
Шаңдык, етті гүлге оралған жерімді. 
Өшімді алдым зүлым дүшпан - малғүннан, 
Елім азат, үріктіжау алдымнан... [132, 6.35]

Жырда Гүләйімнің әрдайым халқының жанынан 
табылатыны айқын көрінеді. Гүлайым ұрысқа аттанар 
алдын бүкіл халқын жинап, олармен ақылдасып, елін, 
жерін қорғау үшін ержүрек жігіттерді қолына қару алып 
соғысқа шығуға шақырады. Жырда Гүләйім бейнесі батыр, 
жауынгер қыз ретінде көрініс табады:

...жеңілмеді Гүләйім
Таныды к,алмак, сыңайын
Қаһарланып бір кезде
Қайратын жинап алады.
Қалмақтың к,айтып к,айраты,
Басылды зәрле айбаты, 
Ыза боп тісін к,айрайды, 
Тілін де тістеп шайнайды.200



... Сүрша өлді, кетті әскері таралып 
Ғарғашықта к,алды көбі к,амалып [132, 6.35]

«Қырық қыз» жыры қазақ халқында да бар. Жырды Үкі 
жырау екі ғасыр бұрын жырлаған. Жалғасын Бақы, Бітеген, 
Жақып жыраулар да жырлаған. Бақы жырау баласы 
Мақуыт та көп жылдар ел арасында жырлап, өзінің шәкір- 
ті Қайроллаға үйреткен. Қ.Иманғалиұлының орындауы 
бойынша жазып алған, баспа арқылы көпшілікке қайта 
ұсынып отырған Қыдырәлі Саттаров [133].

Түркі халықтарының эпостарына салыстырмалы 
түрде назар аударсақ, батыр әйел бейнелері арасындағы 
байланысты анық көруге болады. Бұл өзара байланыс 
түркі халықтарының эпикалық дәстүріндегі архаикалық 
мотивтердің сақталуымен анықталады. Әдетте әйел 
бейнелеріқоғамдағыматриархаттықидеологияныңкөрінісі 
ретінде танылады, бұдан келіп «қаһарман қыздар» бейнесі 
шығады. Немесе әйел бейнесі әйелді шаманның рухы етіп 
көрсететін шамандықпен жиі байланыстырылады. Әйел 
бейнелерінің көнелілігін, сонымен қатар, зооморфтық 
бейнелерден де көруге болады. Батыр әйелдердің бейне- 
лерінің негізгі тіршілік кейіптері ретінде құстарды, түрлі 
зооморфтық жануарларды, мифологиялық аңдарды, ба- 
тырдың антропоморфтық бейнесін атауға болады. Эпи- 
калық қаһармандар ғажайып орасан зор күшке ие, яғни 
түрлі тіршілік кейіптеріне ене алады. Біздіңше, якут, тува, 
хакас және алтай халықтарының эпикалық туындыла- 
рында әйел батырлар өзге кейіпке ену қасиетіне тек жақын 
адамын құтқару кезінде немесе қуғындауға ұшырағанда 
ғана жүгінеді, олар қарсыласын қапы қалдырып, айқас 
алаңына жылдам жету үшін осы қасиетін пайдаланады. 
Мысал ретінде, Алдын данғыны батырының әйелі құс 
бейнесіне айналуы, сол сияқты Бора-Шээлейдің сұр қоянға, 
Онгун-Чеченнің алтынбасты тұрпанға айнала алуын айта 
аламыз. Түркілердің генеалогиялық аңыздары өз тегін 
ана-қасқыр бейнесіне телиді. Бұл тотемнің көрінісі ретінде 
«Қобыланды батыр» эпосының кейіпкері бас қаһарманның 
әйелі Құртқаны мысал ретінде атауға болады. 201



Түркі эпосындағы батыр әйел бейнелері өзінің жан- 
жақтылығымен сипатталады. Мұнда әйел бейнелері ерек­
ше қасиеттермен өзгешеленген: алдын ала көріп болжау 
мен жоғарғы әлемнің қанатты тіршілік иелеріне айнала 
алу қабілеті. Қаһармандардың қорғаушы және құтқарушы 
ретіндегі қызметтері олардың ежелгі әйел қорғаушы 
құдайлардың бейнелерімен байланысын көрсетеді.

Сонымен қатар, әйел бейнелері матриархаттық дәс- 
түрмен, түркі халықтарының рухани мәдениетінде ма- 
ңызды орын алатын тотемдік мифологиядағы ежелгі көз- 
қарастармен тығыз байланысты екенін де атап өту орынды.

Қорыта айтсақ, осы тараушада түркі халықтары - 
қазақ, қырғыз, қарақалпақ, якут, тува, алтайлықтардың 
және хакастардың эпостарындағы батыр әйел бейнесі 
«Қобыланды батыр», «Дариға қыз», «Жаскелең», «Кыыс 
Дэбилийэ», «Қырық қыз», «Жаңыл мырза», «Ағасы мен 
қарындасы туралы ертегі», «Ай Хуучин», «Очи Бала» атты 
эпостар негізінде қарастырылды.

Түркі халық эпосындағы батыр әйел бейнелерінің 
негізгі функциясы матриархаттықтан туған деген тұжы- 
рым жасаймыз. Себебі, патриархат дәуірінде әйел адамға 
келелі мәселелерді шешу өте қиын болған. Жырда аты 
аталған әйелдер басына түскен шырмаудан шығу үшін 
өзінше ақыл тауып, бас бостандығын көксеп, мұратына 
жетугеұмтылған. Ал матриархат дәуіріндегі батыр әйелдер 
жайлы эпостардың ерекшелігі - мұндағы кейіпкерлер бір 
түрден екіншісіне оңай ауысады, жекпе-жекке шығады, 
елін, жерін, болмаса жақындарын қорғайды.

Осылайша, эпоста әйелдер ғажайып күрескерлер, 
ошақты күзетуші және қалпына келтірушілердің бейнесі 
ретінде көрінеді, олар тек сыртқы сұлулығымен ғана 
емес, ішкі қасиеттерімен де ерекшеленеді. Бірақ әйелдер 
қаһарлы күш иелері ретінде эпоста көрініс тауып отырады. 
Қарастырылып отырған түркі халықтары эпосындағы 
әйел қаһармандар бейнесі ер батырлар секілді халықтың 
керемет қаһарман адам жайлы идеалдарын жүзеге асы- 
рушылар, олар белгілі бір құндылықтарды бойына жи-202 



наушылар, олардың іс-әрекеттері әлемді қабылдау мен 
әлемді түсінудің дәстүрлі бейнесін көрсетеді. Мұнда қызы- 
ғушылық тудыратын нәрсе, әйел бейнелерін талдау өте 
көне дәстүрлі түркі мәдениетінің архаикалық қатпарын 
анықтауға мүмкіндік береді.

Тарау бойынша тұжырым

Түркі халықтарының эпосындағы қорғаушы батыр 
бейнесінің типологиясы мифологиялық және тарихи 
контексті кеңінен қарастыруды қажет ететін көпқабатты 
құбылыс. Батыр бейнесі уақыт өте келе өзгерістерге 
ұшырап, мифтік дүниетанымнан тарихи нақтылыққа 
ауысыпдүрлікезеңдердіңсұранысынасәйкесбейімделген. 
Бұл тарауда батырлық жырларда кездесетін қорғаушы 
батырлардың негізгі типтері анықталып, олардың мифтік 
және реалистік сипаттары талданды. Ежелгі эпостарда 
батырлар мифологиялық құбыжықтармен күрессе, уақыт 
өте келе олардың қарсыластары нақты тарихи жауларға 
айналғаны байқалады. Түркі эпосындағы қорғаушы 
батырлардың типтері олардың атқаратын функцияларына 
қарай бірнеше топқа бөлінеді: мифтік кейіпкерлермен 
күресуші батырлар, отанын, отбасын қорғау мақсатында 
шайқасатынбатырлар,жатжұрттықбасқыншыларғақарсы 
тұратын жауынгерлер және халық ішіндегі алауыздықпен 
күресуші тұлғалар. Бұл топтастыру батырлардың тарихи 
және идеологиялық миссияларын ашуға мүмкіндік береді.

Эпостың генезисін қарастыру барысында оның ко­
не дүниетанымдық негіздері мен кейінгі тарихи дәуірлер- 
дегі өзгерістері қатар талданды. Батырлар туралы ми- 
фологиялық сюжеттердің тамыры алғашқы қауымдық 
түсініктерден бастау алады. Қаһарманның туғаннан ерек- 
ше болуы, оның тылсым күштермен байланысы, көмекші 
кейіпкерлердің маңызы - бәрі батыр бейнесінің архетиптік 
негіздерін айқындайды. Мифологиялық қаһармандардың 
эпикалық жырларда сақталуы көне наным-сенімдердің 
ұзақ уақыт бойы фольклорлық дәстүрде өмір сүргенін203 



көрсетеді. Сондай-ақ, эпикалық батырдың образын тал- 
дауда көмекші кейіпкерлердің рөлі айтарлықтай маңыз- 
ды. Түркі эпосындағы батырлардың серіктері - тұлпарлар, 
ақылшы қарттар, аруақтар және тәңірлік жаратылыстар - 
батырдың іс-әрекеттеріне бағыт-бағдар беріп, оның күрес 
жолында жеңіске жетуіне көмектеседі. Бұл көмекші 
кейіпкерлер батырдың табиғатынан тыс күштермен 
байланысын көрсетіп, оның қаһармандық миссиясын 
толықтыра түседі.

Батырлар мен олардың қарсыластары арасындағы 
қарым-қатынасты саралау барысында мифологиялық 
элементтердіңтарихи өзгерістергеұшырағаны байқалады. 
Ежелгі эпостарда батырлар алыптармен, жезтырнақтар- 
мен, мыстан кемпірлермен, айдаһарлармен күрескен 
болса, кейінгі батырл ық жырларда олардың жаулары адам 
кейпіндегі басқыншыларға ауысты. Бұл өзгерістер қоғам- 
дағы саяси-әлеуметтік трансформациялардың фольк- 
лорға ықпал еткенін көрсетеді. Сонымен қатар, эпостың 
құрылымдық ерекшеліктерін талдау барысында мифтік, 
архаикалық және классикалық батырлық жырлар ара- 
сындағы айырмашылықтар мен ұқсастықтар анықталды. 
Классикалық батырлық жырларда тарихи нақтылық пен 
эпикалық элементтердің үйлесімі көрінсе, көне эпостарда 
қиял-ғажайып мотивтері басым болып келеді.

Қорытындылай келе, түркі халықтарының эпосын- 
дағы қорғаушы батыр бейнесінің типологиясы көпқабатты 
құрылымға ие. Ол біржағынан, мифологиялық қаһарман- 
дардың бейнесін сақтап қалса, екінші жағынан, тарихи 
факторлардың ықпалымен өзгеріске ұшыраған. Батырлар 
тек жауынгер ғана емес, сонымен қатар халықтың руха- 
ни жетекшісі, мәдени құндылықтарды сақтаушысы және 
қорғаушысы ретінде бейнеленеді. Эпостың типологиялық 
жіктелуі фольклорлық дәстүрдің даму сатыларын айқын- 
дап қана қоймай, батырлық бейненің мәдени және тарихи 
эволюциясын ашуға мүмкіндік береді.

ҚОРЫТЫНДЫ

Зерттеу жұмысымыздың негізгі бағыты түп-тамыры 
бір түркі халықтарының мәдени мұрасы, оның ішінде
фольклорлық мұраларымызды рухани жаңғыртуға
бағытталып отыр. Түркі халық фольклорында ең көп 
тараған эпос жанрындағы батыр бейнесі типологиялық 
тұрғыдан талданып, жалпы мінездеме берілді. Қазақ 
халқының эпикалық мұрасының тарихы, оның әдеби және 
көркем негіздерінің ажырамас бір бөлігі. Батырлық эпос 
немесе тарихи эпос секілді халық шығармашылығының 
жанрлары тарихи оқиғалардың аясында пайда болып, 
нақты тарихи тұлғалардың бейнелерін суреттейді. Әрине, 
халық эпосы, дастандар ерте заманда болған оқиғалар- 
дың дәл көшірмесі емес. Алайда, бұл жанрдың ғылыми, 
тарихи, әлеуметтік, тәлім-тәрбиелік және мәдени маңызы 
зор. Түркі халықтарының шығармашылығында, әсіресе 
қазақ, қырғыз, татар, башқұрт, ноғай, якут, тува, өзбек 
эпостарының шығу түбі ортақ және сюжеттерінде айтар- 
лықтай ұқсастық байқалады.

Зерттеуімізде негізінен қазақ эпос батырлары, соны- 
мен қатар салыстырмалы түрде басқа түркі халықтары 
қырғыз, башқұрт, татар, якут, тува, ноғай, өзбек, қарақал- 
пақтардың эпосындағы қорғаушы батыр бейнесін көне 
(архаикалық) эпостардан бастап тарихи эпостардағы ба­
тыр бейнелерімен салыстырып, әр кезеңде батырлардың 
өзгеріп, қолбасшы дәрежесіне дейін жеткені көрсетілді. 
Нәтижесінде қазақ эпостарында батырлардың ерлігі 
мен дұшпанға қарсы күресі маңызды орынға ие. Дұшпан 
келбеті шынайы тарихи дәуірге, жағдайға қарай өзгеріске 
ұшырап отырды. Ең алғашқы көне эпостарда батыр мифтік 
кейіпкерлермен жауласса, уақыт өте келе тарихта болып 
жатқан оқиғаларға қарай жаулары да реалды қасиетке205 



ие дұшпандарға айнала бастайды. Яғни, жезтырнақ, 
құбыжық, төбекөз, мыстан кемпір, айдаһарлар емес, өзі 
секілді тірі адамдармен жері, Отаны үшін күресе бастайды. 
Қаһармандар шынайы тарихи жағдайдың кейіпкерлері 
болып табылады, ал эпостың фабуласын құрайтын оқиға- 
лар мен фактілер тарихи деректер мен құжаттардан 
белгілі; бұл жағдайлардың сипаты тек тарихи фактілердің 
констатациясы болып табылады, оның қандай да бір көне 
семантикалық жүгі жоқ.

Зерттеу барысында аңғарғанымыз, қазақ эпосының 
батырлары шынайы тарихи жағдайдың кейіпкерлері 
болып табылады. Тарихи эпоста батыр Қазақ хандығының 
тәуелсіздігі, еркіндігі мен территориялық бүтіндігі үшін 
күреседі, оның қарсыластары: қалмақтар/жоңғарлар, 
Ресей империясының шекарасындағы тұрақты әскер, 
қоқан, хиуа, хандықтарының әскерлері. Кейде оған өзінің 
таңдаған жарына лайықтығын дәлелдеу үшін де күресуге 
тура келеді. Түркі халық эпостарында жаудың барлық 
түрлеріне қарсы әдетте батырдың өзі күреседі, бірақ 
қазақ батырымен салыстырғанда басқа түркі халық 
батырларының бойында ертегілік, хикаялық белгілер 
басым. Сонымен қатар, біздің зерттеу нысанымыздағы 
түркі батырлары қазақ батырлар ұқсас, аңшы мерген, би 
батыр, хан батыр, қолбасшы, сарбаз батыр деп бірнеше 
типке бөлінбейді. Соңғы екі типті қалыптасуына XVIII 
ғасырлардағы тарихи жағдайлардың өзі ықпал еткен. 
Жоңғарлармен үздіксіз күресте, жер, ел, еркіндік үшін 
үздіксіз қанды майданда, тіпті қазақ халқының этнос 
ретінде жойылып кету қаупі тұрғанда қоғам елді, жерді 
сақтау тек сұлтандардың, билердің, ханның ғана емес, 
әр жеке тұлғаның алдындағы міндет екенін түсінді. Осы- 
лайша, жаппай халықтық қарсыласу, халық жасағы құры- 
лады. Отбасын, өз ошағын қорғау жолында қатардағы 
жауынгерлер жанын құрбан етті, ерліктің ең озық үлгісін 
көрсетті, батыр атағына ие болды.

XVIII ғасырлардағы атағы жайылған батырлар ерек- 
ше қаһармандық үлгісін көрсетті, ерлік танытты. Бірақ206 



олар көне қаһармандық және қаһармандық эпостың 
жалғыз кейіпкерлері емес. Олардың алдында жауынгер- 
лер қатары, әскер, халық жасағы болды. Батыр тек қа- 
һармандық көрсетіп қана қоймай, сондай-ақ жауға қарсы 
әрекетті ұйымдастырып, өз бағыныштыларының әре- 
кеттерін үйлестіріп, басқаруға, әскери әрекеттерді жүргізу 
стратегиясын және тактикасын әзірлеуге тиіс болды. 
Оның үстіне XVIII ғасыр дала әскери өнері дәстүріне өз 
әсерін тигізді: жоңғарларда атыс құралдары пайда болды. 
Осылайша, қорғаушы батырдың жаңа түрі батыр-қол- 
басшы қалыптасады.

Қазақ эпосы материалдарының көрсетуінше, елге қа- 
уіп төнген жағдайда қорғаушы батырдың дәрежесі ханнан 
дажоғары болған. Қорғаушы батыры о бастан белгіленген. 
Әдетте ол жасы келген ата-ананың көптен күткен, сұрап 
алған ұлы болады (кейде баланы тек ата-анасы емес, 
бүкіл халық, тайпа/ ру сұрайды). Батыр Тәңірден үздіксіз 
тілегені үшін, байлықтан бас тартып, садақа бергені үшін 
және т.б. жасы келген ата-анаға берілетін сый. Басқаша 
айтқанда, аңызшылардың айтуынша, жоғары күштер бо- 
лашақ батырдың пайда болуына белгілі бір деңгейде эсер 
етеді, бұл ежелгі құдайлардың және тайпалық кейіпкер- 
лердің Құдайдың түпнұсқалығының көне мотивтерінің 
қалдықтары болып табылады.

Тіпті туындыда батырдың ерекше дүниеге келуі су- 
реттелмесе де, яғни қаһармандықтың белгісі болмаса 
да, барлық қаһармандар қажет тұста, қажет уақытта ба- 
тырлық әрекетке барады. Басқаша айтқанда, олар өзінің 
патриоттық парызын орындайды, себебі эпикалық сана- 
да отбасын құрып, оны қорғау жақын адамдарды қорғау 
іспетті патриоттық іспен парапар.

Қазақ тарихи эпосы - ол шетелдіктерге қарсы ұлт- 
азаттық күрестің нәтижесін бейнелейтін кеш дамыған 
эпос түрі. Бұл жерде шындықты шынайы бейнелеу, соның 
салдарынан тарихи тарихи белгілерге жақын шынайы 
тарихи бейнелердің құрылуы басым.

Батыр - отбасының, тектің, Отанының қорғаушысы, 
оны жеңу мүмкін емес. Эпикалық сананың логикасы207 



мен эпикалық эстетиканың концепциясы осындай. Бұл 
басқаша болуы да мүмкін емес. Өз отанын, өз ошағын, 
отбасын, жерін қорғаған батырды жеңу мүмкін емес. 
Бұған өз елінде қарсыластарын жеңіп, жерінде бейбітшілік 
орнатқан қазақ эпосындағы батырлар дәлел бела алады. 
Басқаша айтқанда, олар өздерінің айналасындағы 
тайпаластары мен халқының алдында шынайы қаһарман 
ретінде танылуы үшін зор жеңіске жетеді. Ал, қазақ баты­
ры - көп қырлы, мықты, асыл адам. Ол сүйіспеншілікке 
толы, сүйікті ұл, адал күйеу, туыстарының тайпасының 
қорғаушысы және қамқоршысы. Бірақ, ең алдымен, ол 
жауынгер, отбасының, тегінің отанының қорғаушысы, ол 
бірден жанын құрбан етуге дайын.

Халықтың қауіпсіздігі мен бірлігі үшін күрес Алтын 
Орда дан жеке отау тікке қазақ мемлекеттігінің тұсында 
аса маңызды мәнге ие болды. Өйткені рулық-тайпалық 
бірлікте өмір сүрген халықтың ішкі тұтастығын қамтама- 
сыз етіп қана қоймай, тұтас жұртты іргел і ел дәрежесіне кө- 
теру, сыртқы шапқыншылықтан қорғау міндеті туды. Яғни, 
басқыншылыққа қарсы тәуелсіздік жолындағы күресте 
қайсар рухты батырларды тәрбиелеу, олардың ерліктерін 
дәріптеу халық жырларының басты мұратына айналды. 
Себебі мемлекет ретінде өмір сүрудің ішкі заңдылықтары 
өзара бірлік пен алауыздықты ауыздықтау, сыртқы 
жауға берілмеудің басты амалдарының бірі болды. Бұл 
тұстағы қорғаушы батыр міндеті бұрынғыдан да жауаты 
бола түсты. Қолбасшы қорғаушылар қолбасшылардан 

айла-тәсілінсоғыстың тактикасы мен стратегиясын,
жаңаша құрып, мыңдаған санды әскерді дұрыс бағыттап, 
оңтайлы басқаруды қажет етті, яғни бұл ұрыс мемлекет- 
тік тәртіп пен талапты орнықтырып, өз әскеріне ғана 
емес, бүкіл халық ұшін жауапты болды. Бұл сол әскердің 
әрбір сарбазының азаматтық парызына айналды. Тари­
ки жағдайлардың өзгерісі эпосмтың поэтикасына өзгеріс 
енгізіп, қаһармандық эпостың тарихи эпосқа өту жо- 
лын жеделдетті. Себебі Қазақ хандығы Тек Жоңғар ғана 
емес.Орта Азия отаршылдары мен Ресей патшалығы208 



тарапынан қарсылықтарға жан-жақты шапқыншылықтың 
қай-қайсына да төтеп беруі керек болды. Қазақтың 
алғашқы ханы Әз-Жәнібекке арналған жырдан бастап, 
Ресейге қарағанға дейінгі кезең батырлары туралы 
«Еңсегей бойлы ер Есім», «Абылай хан», «Қанжығалы 
қарт Бөгенбай», «Қаракерей Қабанбай батыр», «Олжабай 
батыр», «Шапырашты Наурызбай батыр», «Арқалық батыр» 
секілді эпостардардағы ел қорғаны болған батырлар 
бейнесі осының дәлелі. Ресей мен қазақ жеріне өз қамал- 
бекіністерін сал ып ғасырлар бойғы еркіндігін тежеген ашық 
басқыншылығымен қоса, қазақтың ішкі тұтастығын іштей 
іріту мақсатындағы жымысқы әрекеттері ел басшыларын 
қара халыққа қарсы қойған жымысқы саясаты «елім «деп 
туған ерлердің намысын қайрады. Құрсаулы қарсылықққа 
қарамастан қарсылық танытқан батырлар бейнесінде 
жеке мүддесі емес, жалпыхалықтық мүдде, арман жатты. 
Мысалы, Сырым батыр, Исатай мен Махамбет, Кенесары 
мен Наурызбай, Жанқожа мен Сұраншы, Мырзашқа 
арналған шығармалар осының айғағы. Яғни, XIX ғасырда 
қазақ даласының әр түкпірінде болған Сырым, Жанқожа, 
Исатай-Махамбеттер бастаған көтерілістер халықтың, 
бір жағынан, Ресейдің отарлашылдық езгісі мен қара 
бастың қамы үшін халқына опасыздық жасаған хан мен 
би, сұлтандардан халықты қорғауға бағытталған күрес 
болды. Халықтың азаттық жолындағы күресі кеңес дәуірі- 
нің ақырына дейін жалғасқандығы белгілі. Ел қорғаушы 
батырлардың түрлі типтері: жас батырлар мен қарт батыр- 
лардың тұлғасы мен ерлік сипаты арқылы да эпос түр- 
лерінде қаһармандық рухтың жалғастығы бейнеленген.

Зерттеу нәтижелері бойынша келесідей қорытындылар 
ұсынылады:

1. Қорғаушы батыр бейнесі ілкі ата / мәдени қаһарман 
мифологиялық бейнесінен бастау алады. Көне башқұрт 
эпосының, якут олонхосының, қырғыз «Манас» эпосының 
қаһармандары мәдени қаһарманның әлемнің ұйым- 
дастырушысы, қоныстың, ру-тайпаның негізін қалаушы 
сынды тұрақты қасиеттерін сақтап қалады. 209



2. Түркі эпосында эпикалық қаһарман бейнесін 
жасаудағы көнесюжеттер мен мотивтер маңызды қызмет 
атқарады.

3. Эпикалық қаһарман қарсыластарының түрлері 
айқындалды. Оларды негізінен көне мифтік бейнелер, зоо- 
морфтық кейіпкерлер, жатжұрттық басқыншылар, туыс- 
тас, бірақ жауласып жүрген ру-тайпа өкілдері, қалыңдық 
үшін бақталастыққа түскен қарсыластар, рудың, елдің 
мақсатына қарсы шығушы руластары құрайды.

4. Түркі эпостарындағы қорғаушы батырлардың бей- 
нелеріне тән ортақ қасиеттер - олардың отбасын, ру- 
тайпасын, Отанын қорғау, жерін азат ету, бейбітшілік, 
әділеттілік орнату.

5. Қазақ эпосындағы қорғаушы батыр бейнесі белгілі 
деңгейде трансформацияға ұшыраған, яғни дамудың 
тарихи-стадиялық заңдылығын басынан өткерген.

6. Қазақ тарихи жырларында қорғаушы батыр бейне- 
сінің қолбасшы батыр және сарбаз батыр сынды түрлері 
кездеседі.

7. Әйел-жауынгердің негізгі функциясы өзінің жақын- 
дарын - ағасын, жолдасын, ата-анасын - құтқару болып 
табылады. Қауіп төнген жағдайда батыр қыздар қолына 
қару алып, елін/жерін қорғайды.

Қорытындылай келе, қазақ және түркі халықтары- 
ның эпосындағы қорғаушы батыр бейнесі тарихи, мифо- 
логиялық және әлеуметтік факторлардың ықпалымен 
дамып, әр кезеңнің ерекшеліктеріне сәйкес өзгеріске ұшы- 
рап отырған. Қазақ эпосының батырлары тек жауынгер 
ғана емес, халықтың рухани тірегі, әділет пен азаттықтың 
символы ретінде ерекше маңызға ие.

